
 3‏:2 گومان ادئلئر کی، موسئقی ائصطئلاحی اولسون و موسئقی ده »دوروش« معناسینی ائفاده ادئر.

بئرئنجی کئتاب

صالحلرئن و شرئرلرئن یولو

�خوش او آدامین حالینا کی، پئس 1 
آداملارین مشورتئنده گزمز،

گوناهکارلارین یولوندا دورماز، ائستهِزا 
ادنلرئن مجلئسئنده اوتورماز؛
لاکئن ربئّن شرئعتئندن حظّ ادر، 	2 	

گجه-گوندوز اونو درئن دوشونرَ.
او، سو آرخلارینین یانیندا اکئلمئش  	3 	

آغاج کئمی‌دئر کی،
بارینی اؤز واختیندا وِرَر.

اونون یارپاغی سولماز،
اتدئیی هر ائش یاخشی گدر.

پئس آداملار بله دیئل‌لر؛ 	4 	
سامان چؤپو کئمی‌دئرلر کی، یل 

اونلاری سوووروب آپارار.
اونا گؤره پئس آداملار موحاکئمه‌ده، 	5 	
گوناهکارلار صالحلرئن آراسیندا 

دورمایاجاقلار.
چونکی صالحلرئن یولو ربئّن نظرئنده‌دئر؛ 	6 	
آمّا پئس آداملارین یولو محو اولاجاق.

تارینین سچدئیی پادشاهین سلطنتی

�نه اوچون مئلّتلر قایناشیرلار،2 
طایفالار باطئل فئکئرله‌شئرلر؟
دونیانین پادشاهلاری قالخیرلار، 	2 	

امئرلر بئربئری ائله ربئّن ضئدّئنه،
اونون مسح اتدئیئنئن ضئدّئنه 

مصلحتله‌شئرلر؛
دیئرلر: »گلئن اونلارین زنجئرلرئنی قیراق، 	3 	

اوستوموزده‌کی زنجئرلرئنی آتاق.«
لاکئن گؤیلرده ساکئن اولان گولور؛ 	4 	
پروردئگار اونلاری ائستهِزا ادئر.

او زامان رب حئدّتی ائله اونلارلا  	5 	
دانیشاجاق،

قضبی‌ائله اونلاری قورخویا سالاجاق؛
رب دیئر: »من اؤز پادشاهیمی 	6 	

موقدّس داغیم صحیون اوستونده 
قویموشام.«

من ربئّن امرئنی اعلان اده‌جیم؛ 	7 	
او منه ددی:

»سن منئم اوغلومسان. بو گون من 
سنه آتا اولدوم.

مندن ائسته، 	8 	
من مئلّتلری سنه مئراث وره‌جیم،

یر اوزونون دؤرد بوجاغینی سنه مولک 
وره‌جیم.

اونلاری دمئر دینکله قیراجاقسان، 	9 	
کوزه‌گر قابلاری کئمی اونلاری تئکه-

تئکه اده‌جکسن.«
ائندی ای پادشاهلار، عاغیلّی اولون! 	10 	

ای دونیانین حاکئملری، عئبرت آلین!
ربهّ قورخو ائله قوللوق ادئن، 	11 	

تئتره‌یه-تئتره‌یه شادلیق ادئن.
اوغولو اؤپون کی، قضبلنمه‌سئن، 	12 	
یوخسا توتدوغونوز یولدا محو 

اولارسینیز،
چونکی آز قالیب قضبلنسئن.

بختور بوتون اونا پناه آپارانلار!

یارب، قالخ!
داوودون مزمورو، اوغلو ابشالومدان 

قاچدیغی زامان یازدیغی

�یارب، دوشمنلرئم نه قدر چوخدور!3 
ضئدّئمه قالخانلار، نه قدر چوخدور!

منئم باره‌مده چوخ آدام دیئر: 	2 	
»تاریدان اونا نئجات یوخدور.« سِلا *

آمّا یارب، 	3 	

 1‏:​1–​3‏:3 مزمورلار

سن منئم قالخانیمسان،
منئم عئزّتئم!

باشیمی اوجالدان سنسن.
اوجا سَسله ربیّ چاغیریرام، 	4 	

اؤز موقدّس داغیندان منه جاواب 
ورئر. سِلا

اوزانیب یاتیرام، گئنه اویانیرام، 	5 	
چونکی رب منی ساخلاییر.

هر یاندان منی دؤوره‌له‌ین مئنلر نفردن ده 	6 	
قورخوم یوخدور!

یارب قالخ! 	7 	
تاریم منه نئجات ور،

چونکی هامی دوشمنلرئمئن چنه‌سئنه 
وورارسان،

پئس آداملارین دئشلرئنی 
سسیندیرارسان.

نئجات ربده‌دئر؛ 	8 	
برکتئن خالقینین اوستونده اولسون! سِلا

سنی چاغیران واخت منه جاواب ور
موسئقی رهبری اوچون؛ تلِّی ساز اوستونه، داوودون مزمورو

�سنی چاغیران واخت منه جاواب ور،4 
ای صالح تاریم!

دارلیقدا اولان زامان منی گنئشلئیه 
چیخارت.

منه یازیغین گلسئن و منئم دوعامی 
اشئت.

ای ائنسان اوغوللاری، 	2 	
نه واختا کئمی عئزّتئمی خجالته 

دؤندَره‌جکسئنئز؟
نه واختا کئمی باطئل شیلری 

سوه‌جکسئنئز؟
یالانی آختاراجاقسینیز؟ سِلا

بئلئن کی، رب موتقّی آدامی اؤزو  	3 	
اوچون آییریب.

ربیّ چاغیردیغیم زامان، او، منئم 
سسئمی اشئدر.

تئتره‌یئن و آرتیق گوناه اتمه‌یئن. 	4 	
یاتاقلارینیزدا اولان زامان اوره‌یئنئزی 

درئن آراشدیرین،
ساکئت اولون. سِلا

صالحلئک قوربانلارینی تقدئم ادئن، 	5 	
ربهّ اعتئماد ادئن.

چوخ آدام دیئر: 	6 	
»کئم بئزه یاخشیلیق گؤرسده‌جک؟«

یارب، اوزونون نورونو بئزه سال.
منئم قلبئمه اونلارین بول تاخیلیندان، 	7 	

اونلارین شرابیندان داها چوخ شادلیق 
ورئبسن!

سالامات یاتیب یوخویا گده‌رم، 	8 	
چونکی یارب،

آنجاق سن منی امئن-آمانلیقدا ساکئن 
ادئرسن.

منی اؤز دوغرو یولوندا هئدایت اتِ
موسئقی رهبری اوچون؛ نی اوستونه. داوودون مزمورو

�سؤزلرئمه قولاق ور، یارب!5 
فغانیما باخ.

فریادیمین سسئنی اشئت، 	2 	
ای پادشاهیم، تاریم،

چونکی سنه دوعا ادئرم.
یارب، سحر واختی سسئمی اشئت. 	3 	

سسئمی سحر واختی سنه یؤنله‌دئب 
گؤزله‌یه‌جیم.

سن پئسلئکدن خوشلانان تاری دیئلسن. 	4 	

پئسلئک سنئن یانیندا ساکئن اولا بئلمز.
کئبئرلی ائنسانلار سنئن گؤزونون  	5 	

قاباغیندا دورا بئلمزلر.
سن بوتون یامانلیق ادنلردن نئفرت 

ادرسن.
یالان دانیشانلاری محو ادرسن. 	6 	

قان تؤکن و حئیله‌گر آدامدان رب ائیره‌نر.
لاکئن من، سنئن بول سوگئنئن سایه‌سئنده، 	7 	

سنئن اوِئنه گله‌جیم.

 3‏:​4–​5‏:7 مزمورلار

 7‏:‏ شئگّایون: بئر موسئقی ائصطئلاحی. دقئق معناسی بئلئنمئر.

حؤرمتله سنئن موقدّس معبدئنئن 
طرفئنه سجده قیلاجاغام.
یارب، دوشمنلرئمئن سببئندن، 	8 	

اؤز صالحلئیئنده منه رهبر اول.
یولونو منئم قاباغیمدا دوز ات.

چونکی اونلارین آغزیندا دوغرولوق  	9 	
یوخدور؛

اورکَلری هلاکلا دولودور؛
بوغازلاری آچیق قبئردئر؛

دئللری ائله حئیله دانیشیرلار.
ای تاری، اونلاری تقصئرکار اعلان ات. 	10 	

قوی اله اؤز مشورتلری‌ائله ییخیلسینلار.
عوصیانلارینین چوخلوغونا گؤره 

اونلاری آت،
چونکی سنئن ضئدّئنه قالخیبلار.

قوی سنده پناه توتانلارین هامیسی  	11 	
سوئنسئن؛

قوی ابدی شادلیقدان اوخوسونلار،
چونکی اونلاری سن حئفظ ادئرسن.

قوی سنئن آدینی‌سِوَن ائنسانلار سنده 
سوئنسئنلر.

چونکی صالح آداما سن برکت ورئرسن،  	12 	
یارب.

لوطفونله سئپر کئمی اونلاری حئفظ 
ادئرسن.

یارب، جانیمی قورتار
موسئقی رهبری اوچون؛ سکّئز تلِّی 

چنگ اوستونه. داوودون مزمورو

�یارب، قضبئنده منه آجیقلانما،6 
حئدّتئنده منی تنبه اتمه.
منه یازیغین گلسئن، یارب! 	2 	

چونکی آرتیق قووّتدن دوشموشم.
منه صاغلیق ور، یارب!

چونکی سوموکلرئم تئتره‌یئر،

جانیم قورخودان اسئر، 	3 	
نه واختا کئمی، سن یارب؟

دؤن یارب، جانیمی قورتار، 	4 	
اؤز محبّتئنئن خاطئری اوچون منی 

خئلاص ات.
چونکی اؤلوب-گتمئش اولان سنی  	5 	

آرتیق خاطیرلاماز.
کئم سنه اؤلولر دئیاریندا حمد 

اده‌جک؟!
ناله‌مدن جانا گلمئشم؛ 	6 	

بوتون گجه آغلاماقدان یاتاغیم یاشدیر،
گؤز یاشلاریملا دؤشه‌یئمی ائسلادیرام،

قم اوزوندن گؤزومون ائشیغی سؤنور، 	7 	
بوتون دوشمنلرئم اوزوندن آرادان گدئر.

مندن اوزاق اولون، سئز یامانلیق ادنلر، 	8 	
چونکی رب آغلاماغیمین سسئنی 

اشئدئب.
رب منئم یالواریشیمی اشئدئب؛ 	9 	
رب منئم دوعامی قبول ادئر.

هامی دوشمنلرئم اوتاناجاق، 	10 	
پرئشان اولاجاق؛

دؤنوب قفئلدن خجالت ائچئنده 
اوتاناجاقلار.

سنه پناه گتئرئرم
داوودون تارییا اوخودوغو شئگّایون * 

بنیامئنلی کوش حاقیّندا

�یارب، تاریم، سنه پناه گتئرئرم.7 
قووالایانلاریمین هامیسیندان منه 

نئجات ور،
منی قورتار؛

یوخسا آصلان کئمی منی  	2 	
پارچالایاجاقلار،

منی تئکه-تئکه اده‌جکلر،
اله کی، قورتاریجیم اولمایاجاق.

 5‏:​8–​7‏:2 مزمورلار

 8‏:‏ گئتئّت: بئر موسئقی ائصطئلاحی.

یارب، منئم تاریم، 	3 	
اگر بله ائشلر اتمئشم:

اگر اَللرئمده ناحاقلیق وار،
اگر منئمله باریش ائچئنده اولان آداما  	4 	

یامانلیق اتمئشم،
یا دا سببسئز دوشمنی سویموشام،

قوی دوشمن منی قووالاسین، 	5 	
قوی منی توتسون،

قوی حیاتیمی پایمال اتسئن،
عئزّتئمی تورپاغا قویسون. سِلا

قالخ، یارب، اؤز قضبئنده قالخ. 	6 	
دوشمنلرئمئن قضبئنئن ضئدّئنه دور.
اویان، تاریم، اونلاری محکوم ات.

قوی مئلّتلرئن جاماعاتی سنئن اطرافینا  	7 	
ییغیلسین،

اوجالاردان اونلارا حؤکمرانلیق ات.
رب خالقلارا حؤکم ادر؛ 	8 	

صالحلئیئمئن اساسینا گؤره،
صداقتئمئن اساسینا گؤره،

منه حؤکم ات، یارب.
ای صالح تاری، 	9 	

فئکئرلری، اورکَلری آختاران!
پئس آدامین پئسلئیئنی باشا چاتدیر،

صالح آدامی امئن-آمانلیقدا ساکئن ات.
منئم قالخانیم تاری‌دیر؛ 	10 	

اوره‌یی-دوغرو اولانلاری قورتاران تاری!
تاری صالح داوردئر؛ 	11 	

آجیغینی دائم گؤرسه‌دن تاری.
اگر ائنسان یولوندان دؤنمه‌سه، 	12 	

او، قیلینجینی ائتئلده‌جک.
کامانینی چکئب نئشانا آلیر،

تاری اؤلوملو سئلاحینی حاضیرلاییر، 	13 	
آلوولانان اوخلارینی دوزَ‌لدئر.

باخ، پئس آدام پئسلئیه بویلو اولار، 	14 	
فَساد آغریسینی چکئب یالان دوغار.

پئس آدام قویو قازار، 	15 	
اونو درئن قازار،

سونرا قازدیغی قویویا اؤزو دوشر.
سبب اولدوغو درد اونون اؤز باشینا گلر، 	16 	
اتدئیی یامانلیق باشینین تپه‌سئنه تؤکولر.

من ربهّ شوکور اده‌جیم؛ 	17 	
اونون صالحلئیی اوچون.

اوجالاردا اولان ربئّن آدینا پرستئش 
نغمه‌سی اوخویاجاغام.

سنئن آدین نه عظمتلی‌دئر!
موسئقی رهبری اوچون؛ گئتئّت * 

اوستونه. داوودون مزمورو

�یارب، آغامیز!8 
بوتون یر اوزونده سنئن آدین نه 

عظمتلی‌دئر!
سن کی، عئزّتئنله گؤیلری بورویوبسن.

خصملرئنئن اوزوندن 	2 	
اوشاقلارین و سود اَمنلرئن آغزیندان 

دووار چکدئن کی،
خصمی، دوشمنی و ائنتئقام آلانی 

کسه‌سن.
بارماقلارینین یاراتدیغی گؤیلرئنی  	3 	

گؤرونجه،
یرلرئنده قویدوغون آی و اولدوزلاری 

گؤرونجه ددئم:
ائنسان نه‌دئر کی، سن اونون فئکرئنده  	4 	

اولاسان،
و ائنسان اوغلو نه‌دئر کی، سن اونون 

قیدئنه قالاسان.
سن اونو تاریدان بئر آز آشاغی یاراتدین، 	5 	
باشینا عئزّت و حؤرمت تاجینی قویدون.
اللرئنئن یاراتدیغی هر شی اوستونه، اونا  	6 	

سلطنت وردئن.
هر شیی اونون آیاقلاری آلتینا قویدون:

 9‏: مزمور ٩ و ١٠ اصلئنده بئر مزموردور و عئبرانی شعرئنئن »اَکروستئک« اوسلوبو اوستونه یازیلیب. اَکروستئک 
اوسلوبوندا آیه‌لرئن ائلک حرفلری عئبرانی الئفباسینین ترتئبی ائله‌دئر.

بوتون قویونلاری، سیغیرلاری، 	7 	
چؤلون وحشی حیوانلارینی دا بله،

گؤیون قوشلارینی، دهنزئن بالیقلارینی، 	8 	
دهنزلرئن یوللاریندا اوزَنلری.

یارب، آغامیز، 	9 	
بوتون یر اوزونده آدین نه عظمتلی‌دئر!

سنئن بوتون عجایئبلرئنی نقل اده‌جیم
موسئقی رهبری اوچون؛ »اوغلونون 
اؤلومو« اوستونه. داوودون مزمورو� *

�بوتون قلبئمله سنه شوکور اده‌جیم، 9 
یارب،

سنئن حیرته سالان بوتون ائشلرئنی 
نقل اده‌جیم.

سنده سوئنئب شادلیق اده‌جیم؛ 	2 	
سنئن آدینا پرستئش نغمه‌سی 

اوخویاجاغام، ای اوجالاردا اولان.
دوشمنلرئم گری دؤننَ زامان، 	3 	

سنئن حوضورونا گؤره ییخیلیب محو 
اولدولار.

چونکی داعوامی سن گؤروب، حاقیّمی  	4 	
سن آلیبسان؛

صالح بئر داور کئمی تختئنده 
اوتوروبسان.

مئلّتلره آجیقلانیب، پئس آدامی یوخ  	5 	
ادئبسن؛

اونلارین آدینی ابددن ابده‌جک 
سئلئبسن.

دوشمن ابدی وئرانه‌لئکده ائتئب-گدئب؛ 	6 	
اونلارین شهرلرئنی بونؤوره‌دن محو 

ادئبسن؛
اونلاردان حتاّ بئر نئشان دا بله قالماییب.

آمّا رب ابده کئمی سلطنت ادئر، 	7 	
موحاکئمه اتمک اوچون تختئنی قوروب؛

او، دونیایا صالحلئکله حؤکم اده‌جک، 	8 	
ائنسانلارا ائنصافلا سلطنت اده‌جک.

رب مظلوم آدام اوچون پناه یری، 	9 	
دار گونلرده اوجا بئر قالادیر.

سنئن آدینی تانییانلار، سنه توکّول ادرلر، 	10 	
چونکی سنی آختارانلاری، هچ واخت 

بوراخمازسان، یارب.
ای صحیوندا ساکئن اولانلار، 	11 	

ربهّ پرستئش نغمه‌سی اوخویون؛
اونون نه اتدئکلرئنی مئلّتلر آراسیندا 

اعلان ادئن.
چونکی تؤکولموش قانین ائنتئقامینی  	12 	

آلان رب، اونلاری خاطیرلاییر:
او، فاغیرلارین فریادینی یاددان 

چیخارتماز.
منه یازیغین گلسئن یارب، 	13 	

ای اؤلوم قاپیلاریندان منی قالدیران!
مندن نئفرت ادنلر اوزوندن چکدئیئم 

زحمته باخ!
اله کی، سنئن بوتون حمدئنی 	14 	

صحیون شَهَرئنئن دروازالاریندا نقل 
ادئم.

من سنئن نئجاتیندا شادلیق اده‌جیم.
مئلّتلر، قازدیقلاری قویویا دوشوبلر، 	15 	

آیاقلاری، سردئکلری تورا ائلئشئب.
رب، اتدئیی عدالتلی ائشی ائله اؤزونو  	16 	

گؤرسه‌دئب؛
پئس آدام اؤز اللرئنئن ائشئنده 

توتولوب. هئگّایون سِلا
پئس آداملار، 	17 	

تارینی یاددان چیخاردان بوتون مئلّتلر،
اؤلولر دئیارینا قاییداجاقلار.

لاکئن مؤحتاج آدام همئشه‌لئک یاددان  	18 	
چیخماز،

فاغیر آدامین اومئدی ده ابده کئمی 
محو اولماز.

قالخ، یارب! 	19 	
قویما ائنسان قالئب گلسئن؛

قوی مئلّتلر سنئن حوضوروندا 
موحاکئمه اولسونلار.

اونلارین ائچئنه قورخو سال، یارب، 	20 	
قوی مئلّتلر آنجاق بشر اولدوقلارینی 

آنلاسینلار. سِلا

نه اوچون اؤزونو گئزله‌دئرسن؟

�یارب، نه اوچون اوزاقدا 10 
دورورسان؟

نه اوچون دارلیق زامانلاریندا اؤزونو 
گئزله‌دئرسن؟

پئس آدام تکبّورونده فاغیر آداما عذاب  	2 	
ورئر؛

قوی اله اتدئیی حئیله‌لره اؤزلری 
توتولسونلار.

چونکی پئس آدام اوره‌یئنئن هوسئنه  	3 	
فخر ادئر،

طاماحکار آدام ربهّ لعنت ادئب اونو 
حقئر گؤرور.

پئس آدام تکبّورلو اوزونه گؤره اونو  	4 	
آختارماز،

بوتون دوشونجه‌لرئنده تاری اصلا 
یوخدور.

یوللارینین آخیری همئشه خوشدور، 	5 	
سنئن حؤکملرئن اونون گؤروشوندن 

چوخ اوزاقدیر،
بوتون دوشمنلرئنی هچه ساییر.

اوره‌یئنده دیئر: 	6 	
»هچ شی منی تئتره‌ده بئلمز،

اصلا زحمته دوشمه‌رم.«
اونون آغزی لعنتله، 	7 	

حئیله ائله، ظولمله دولودور؛
زحمت و پئسلئک دئلئنئن آلتیندادیر.

کندلرئن قیراغیندا کمئن چکئب گؤزله‌یَر؛ 	8 	
گئزلی یرلرده گوناهسیز آدامی اؤلدورَر؛
گؤزلرئنی چاره‌سئز قوربانلارینا دئکَر 

و گودَر.
یوواسیندا اوتورموش بئر آصلان کئمی، 	9 	

گئزلی یرده اوتوروب گودَر؛
فاغیر آدامی توتماق اوچون اوتوروب 

گودَر؛
تورونا چکئب اونو توتار.
قوربانلاری چاره‌سئز دوشَر، 	10 	
اونون قودرتی آلتیندا ازئلَر.

پئس آدام اوره‌یئنده دئیر: 	11 	
»تاری یاددان چیخاردیب،

اوزونو اؤرتوب، هچ گؤرمه‌یه‌جک.«
قالخ یارب، اونو وور، ای تاری! 	12 	

فاغیر آداملاری یاددان چیخارتما.
پئس آدام نه اوچون تارینی حقئر  	13 	

گؤرسون؟
نه اوچون اوره‌یئنده دسئن کی،
»مندن حساب ائستمه‌یه‌جک؟«

لاکئن سن زحمتی و عذابی گؤرورسن  	14 	
کی،

اؤز الئنله اونا جزا وره‌سن.
چاره‌سئز آدام اؤزونو سنه تاپشیریر؛

یتئملره ائمداد ادن سنسن.
پئس آدامین، شر آدامین قولونو سیندیر، 	15 	

اونون پئسلئیئنی او قدر آختاریب 
حسابلا کی،

آرتیق هچ بئر شی تاپمایاسان.
رب ابددن ابده‌جک پادشاهدیر! 	16 	
مئلّتلر اونون دئیاریندان محو 

اولاجاقلار.
فاغیر آداملارین ائسته‌یئنی  	17 	

اشئده‌جکسن، یارب،
اونلاری سن اورکَلَندئره‌جکسن،

قولاقلارین اونلارین سسئنی 
اشئده‌جک کی،

یتئملردن و مظلوملاردان دئفاع اده‌سن، 	18 	
اله کی، تورپاقدان اولان ائنسان بئر 

داها قورخو سالماسین.

رب اؤز موقدّس معبدئنده‌دئر
موسئقی رهبری اوچون. داوودون مزمورو

�من ربهّ پناه گتئرمئشم،11 
بس نجه منه دیئرسئنئز:

»ای قوش، داغینا اوچ؟«
باخ، پئس آداملار کامانلارینی چکئرلر؛ 	2 	

اوخلارینی کامانین زهی اوستونده 
حاضیرلاییرلار کی،

قارانلیقدان اورکَلری دوغرو اولانلارا 
طرف آتسینلار.

اگر بونؤوره‌لر محو اولور، 	3 	
صالح آدام نه اده‌بئلر؟

رب اؤز موقدّس معبدئنده‌دئر؛ 	4 	
ربئّن تختی گؤیده‌دئر؛

ائنسان اوغلونا دئقّتله باخیر؛
گؤزلری اونو ائمتاحان ادئر.

رب صالح آدامی ائمتاحان ادئر، 	5 	
آمّا پئس و ظولمو سِوَن آدامدان جانی 

نئفرت ادئر.
اود، گوگورد، و یاندیران یل 	6 	

اونلارین کاساسینین پایی اولاجاق.
چونکی رب صالحدئر، صالحلئیی ده سور. 	7 	
دوغرو آدام اونون اوزونو گؤره‌جکدئر.

موتقّی آدام آرتیق قالماییب
موسئقی رهبری اوچون؛ سکّئز سئملی 

ساز اوستونه. داوودون مزمورو

�یارب، نئجات ور،12 
چونکی موتقّی آدام آرتیق 

قالماییب؛
وفالی آداملار ائنسانلار آراسیندان یوخ 

اولوبلار.
هرکس بئربئرئنه یالان دیئر؛ 	2 	

آلداتان دوداقلاری حئیله ائله دانیشیر.
رب کسسئن بوتون آلداتان دوداقلاری! 	3 	

تکبّورله دانیشان دئلی!
دیئرلر: »دئلئمئزله ظفر تاپاجاغیق؛ 	4 	

دوداقلاریمیز اولان حالدا،
کئم بئزه آغا اولا بئلر؟!«

رب بویورور: 	5 	
»فاغیر آداملارا ادئلن ظولم اوزوندن،
مؤحتاج آداملارین ناله‌سئندن اؤتری،

ائندی قالخاجاغام.
خئلاص آرزوسوندا اولانلارا خئلاص 

وره‌جیم.«
ربئّن سؤزلری پاک سؤزلردئر؛ 	6 	

تصفئیه اوچون کوره‌ده یدّی دفه 
ارئنمئش گوموش کئمی.

اونلاری سن ساخلایاجاقسان، یارب، 	7 	
اونلاری ابده کئمی بو نسئلدن سن 

حئفظ اده‌جکسن.
آداملار آراسیندا رذئل‌لئک چوخالاندا، 	8 	

پئس آدام هر یرده گَزَر.

نه واختا کئمی، یارب؟
موسئقی رهبری اوچون. داوودون مزمورو

�نه واختا کئمی، یارب،13 
آیا ابده کئمی منی یاددان 

چیخارداجاقسان؟
نه واختا کئمی اوزونو مندن 

گئزلده‌جکسن؟
نه واختا کئمی دردلرئمله گوله‌شئم، 	2 	
اوره‌یئم گون‌به‌گون قمله دولسون؟
نه واختا کئمی دوشمنئم اوستومه 

قالخاجاق؟
منه باخ، جاواب ور، یارب، تاریم! 	3 	

گؤزلرئمی آیدینلات،
یوخسا اؤلوم یوخوسونا گده‌رم.

یوخسا دوشمنئم دئیر: 	4 	
»من اونا قالئب گلمئشم.«

 16‏:‏ مئکتام: بئر ادبئیّات یا دا موسئقی ائصطئلاحی

یوخسا خصمئم پرئشانلیغیمدان سوئنر.
لاکئن من سنئن محبّتئنه توکّول اتمئشم، 	5 	
اوره‌یئم سنئن نئجاتیندا شادلیق اده‌جک.

ربهّ نغمه‌لر اوخویاجاغام، 	6 	
چونکی او، منه یاخشیلیق ادئب.

 آخماق دیئر تاری یوخدور
)مزمور ۵٣(

موسئقی رهبری اوچون. داوودون مزمورو

�آخماق آدام اوره‌یئنده دیئر:14 
»تاری یوخدور!«

ائنسانلار فاسئد اولوبلار،
عمل‌لری ائیرنجدئر،

یاخشیلیق ادن یوخدور.
رب گؤیدن ائنسان اوغلوللارینا باخیر  	2 	

کی، گؤرسون؛
آیا قانان،

آیا تارینی آختاران بئری وار؟
هامیسی آزیب، 	3 	

هامیسی بئرلئکده فاسئد اولوب،
یاخشیلیق ادن یوخدور، بئر نفر ده 

یوخدور.
شر ائش گؤرنلر مگر قانمیرلار کی، 	4 	

منئم خالقیمی چؤرک کئمی ییئرلر،
ربیّ چاغیرمیرلار؟!

اورادا اونلاری بؤیوک قورخو  	5 	
بورویه‌جک،

چونکی تاری صالح آداملارین 
یانیندادیر.

سئز فاغیر آدامین تدبئرئنی هچه  	6 	
چیخاردیرسینیز،

لاکئن رب اونون پناهی‌دیر.
کاش کی، ائسرایئلئن نئجاتی صحیوندان  	7 	

گلسیدی!
خالقینی اسئرلئکدن گری گتئرنده،

یعقوب سوئنه‌جک،
ائسرایئل شاد اولاجاق.

سنئن موقدّس داغیندا کئم یاشایا بئلر؟
داوودون مزمورو

�یارب، سنئن چادیریندا کئم 15 
ساکئن اولا بئلر؟

سنئن موقدّس داغیندا کئم یاشایا بئلر؟
کاماللا رفتار ادن آدام، 	2 	

صالح عمل‌لری یرئنه یتئرن آدام،
او آدام کی، حقئقتی اوره‌یئندن دئیر،

او کی، دئلی ائله بؤهتان آتماز، 	3 	
دوستونا پئسلئک اتمز،

قونشوسونو بی‌آبیر اله‌مز.
او کی، رذئل آداما حقارتله باخار، 	4 	

لاکئن ربدن قورخانلارا حؤرمت ادر؛
اؤز ضررئنه آند ائچسه ده، اونو 

دیئشدئرمز.
او کی، پولونو نوزولا ورمز، 	5 	

تقصئرسئز آدمین دا ضئدّئنه روشوت 
آلماز.

بولاری ادن آدام هچ واخت یرئندن 
ترپنمز.

جانیمی ترک اتِمه‌یه‌جکسن
داوودون مئکتامی *

�منی حئفظ ات، ای تاری،16 
چونکی سنه پناه گتئرئرم.

ربهّ ددئم: »سن منئم پروردئگاریمسان، 	2 	
سندن ساوایی یاخشی بئر شیئم 

یوخدور.«
یر اوزونده اولان موقدّس ائنسانلارا  	3 	

گلئنجه،
»اونلار او فاضئل‌لردئلر کی، بوتون 

شادلیغیم اونلاردادیر.«

اؤزگه آللاهلارین دالینا دوشَن  	4 	
ائنسانلارین قوصّه‌لری چوخالاجاق.

اونلارین قانا باتمیش مایع 
تقدئملرئنی، من تقدئم اتمه‌رم؛

اونلارین آدلارینی دوداقلاریما دا آلمارام.
سن ای ربئّم، 	5 	

حئصّه‌مئن پایی، کاسامین پایی سنسن؛
پوشکومو امئن-آمانلیقدا سن 

ساخلاییرسان.
قئسمتئم نعمتلی یرلره دوشوب. 	6 	

حقئقتن ده آلدیغیم مئراث گؤزَلدئر.
منه نصئحت ورن ربهّ حمد اده‌جیم؛ 	7 	

اوره‌یئم حتاّ گجه ده منه تعلئم ورئر.
ربیّ دائم گؤزومون قاباغینا قویموشام؛ 	8 	

منئم صاغ الئمده اولدوغو اوچون 
یرئمدن ترپنمه‌رم.

اونون اوچون ده اوره‌یئم سوئنئر، 	9 	
جانیم شادلیق ادئر؛

بلی، بدنئم ده امئن-آمانلیقدا ساکئن 
اولاجاق.

چونکی منی اؤلولر دئیارینا بوراخمازسان، 	10 	
موتقّی اولانی چورومه‌یه قویمازسان.

حیات یولونو منه بئلدئرئرسن. 	11 	
شادلیق دولولوقلا سنئن 

حوضوروندادیر،
صاغ طرفئنده ابدی کِفلردئر.

منی قانادلارینین کؤلگه‌سی آلتیندا گئزلتَ
داوودون دوعاسی

�منئم حاقلی سؤزومو اشئت، یارب،17 
فریادیما قولاق آس!

حئیله‌سئز دوداقلاردان چیخان دوعاما 
قولاق ور!

قوی گوناهسیزلیغیم سنئن حوضوروندان  	2 	
اعلان اولسون؛

قوی سنئن گؤزلرئن دوغرو اولانلاری 
گؤرسون.

اوره‌یئمی ائمتاحان ادئبسن، 	3 	
گجه منی یوخلاییبسان؛

منی ائمتاحان اتمئش ده اولاسان، هچ 
بئر شی تاپماییبسان.

نئیّت اتدئم کی، آغزیملا هچ گوناه 
اتمه‌یئم.

ائنسانلارین ائشلرئنه گلئنجه – 	4 	
سنئن دوداقلارینین کلامی ائله،

ظالئم آدامین یوللاریندان اؤزومو 
ساخلادیم.

قدملرئم سنئن یوللارینی برک توتوب، 	5 	
آیاقلاریم سوروشمه‌یئب.
سنی چاغیریرام، ای تاری، 	6 	

چونکی سن منئم سسئمی اشئدرسن؛
منه قولاق ور و سؤزومو اشئت.

وفالی اولدوغونو عجئب ائشلرئنده گؤرسد؛ 	7 	
سن کی، دوشمنلرئندن سنه پناه گتئرن 

آداملارا
صاغ الئنله نئجات ورئرسن.

گؤزونون قاراسی کئمی منی حئفظ ات؛ 	8 	
منی قانادلارینین کؤلگه‌سی آلتیندا گئزلتَ:

منه دارلیق ورن پئس آدامدان، 	9 	
اطرافیمی آلان جان دوشمنلرئمدن.

یاغ باغلامیش اورکَلری مرحمت اوزونه  	10 	
باغلانیب؛

آغیزلاری بؤیوک لافلار وورور.
هر یاندان ائندی منی دؤوره‌له‌یئرلر، 	11 	

گؤزلرئنی دئکئب منی یره چیرپماق 
اوچون فورصت آختاریرلار.

پارچالاماغا حرئص بئر آصلان کئمی‌دئرلر؛ 	12 	
کمئنده اوتورموش جاوان بئر آصلان 

کئمی.
قالخ، یارب! 	13 	

اونلارین قاباغیندا سن دور؛
اونلاری یره چیرپ؛

حیاتیمی پئس آدام الئندن قیلینجلا 
خئلاص ات.

 16‏:​4–​17‏:13 مزمورلار



680

ائنسانلاردان، یارب، 	14 	
دونیانین آداملاریندان منی الئنله 

خئلاص ات؛
اونلارین حئصّه‌سی بو حیاتدادیر.
قوی قارینلاری آنبار اتدئکلرئنله 

دولسون،
قوی اوشاقلاری دا دویسونلار،

قوی اؤولادلارینا دا ثروت 
بوراخسینلار.

لاکئن من، صالحلئکده سنئن اوزونو  	15 	
گؤره‌جیم؛

اویانان واخت سنئن صورتئندن 
دویاجاغام.

 رب منئم قایامدیر
)٢سم. ٢٢‏:١–۵١(

موسئقی رهبری اوچون. ربئّن قولو داوودون 
مزمورو. داوود بو نغمه‌نئن سؤزلرئنی او زامان ربهّ 
اوخودو کی، اونو بوتون دوشمنلرئنئن پنجه‌سئندن 

و شاعولون الئندن قورتاردی. داوود بله ددی:

�سنی سوئرم یارب، ای قووّتئم!18 
منئم قایام، منئم قالام، 	2 	

منئم قورتاریجیم ربدئر؛
تاریم و پناه آپاراجاغیم قایادیر،
قالخانیم، گوجلو خئلاصکاریم،

منئم سیغیناق یرئمدئر.
حمد اولسون! ربیّ چاغیریرام، 	3 	

دوشمنلرئمدن خئلاص اولورام.
اؤلوم ائپلری اطرافیما دولاشدی، 	4 	

هلاکت سل‌لری منی قورخوتدو.
اؤلولر دئیارینین ائپلری اطرافیما  	5 	

ساریلدی،
اؤلوم تله‌لری قاباغیما چیخدی.
سیخینتیم ائچئنده ربیّ چاغیردیم، 	6 	
کؤمک ائسته‌ین سسئمی تاریما 

اوجالتدیم.
او، معبدئندن سسئمی اشئتدی،

منئم کؤمک ائسته‌ین سَسئم اونون 
قولاقلارینا یتئشدی.

اونون قضبئندن یر لرزه‌یه دوشدو،  	7 	
تئتره‌دی؛

داغلارین بونؤوره‌لری اسدئلر، لرزه‌یه 
دوشدولر.

اونون بورنوندان دومان قالخدی، 	8 	
آغزیندان یاندیریب-یاخان اود چیخدی،

کؤز کؤمورلر اوندان توتوشدولار.
رب، گؤیلری یاریب اندی، 	9 	

قارا بولودلار اونون آیاقلاری آلتیندا 
ائدئلر.

رب کرّوبا مئنئب اوچدو، 	10 	
یلئن قانادلاری اوستونده یوکسَلدی.

قارانلیغی دؤوره‌سئنه اؤرتو اتدی، 	11 	
سو دولو قارا بولودلاری اؤزونه چادیر 

اتدی.
اونون پاریلدایان حوضوروندان 	12 	

دولو و شئمشکلر قارا بولودلاری 
یاریب چیخدیلار.

رب گؤیدن گورولدادی، 	13 	
اوجالاردا اولانین سسی سسلندی؛

دولو و شئمشکلرله.
اوخلارینی آتیب اونلاری داغیتدی؛ 	14 	

بؤیوک ائلدیریملارینی سالیب،
اونلاری کؤکوندن ووردو.

سنئن تنبهئندن، یارب، 	15 	
بورنونون نفسئنئن ووروشوندان،

دهنزلرئن دئبی گؤروندو،
دونیانین بونؤوره‌لری آچیلدی.

رب اوجالاردان الئنی اوزادیب، منی توتدو؛ 	16 	
منی او درئن سولاردان چیخارتدی.
قودرتلی دوشمنئمدن منی قورتاردی؛ 	17 	
مندن نئفرت ادنلردن کی، اونلارا 

گوجوم چاتمیردی.
بلالی گونومده ضئدّئمه قالخدیلار، 	18 	

لاکئن رب منه دایاق اولدو؛

منی گنئشلئیه چیخاردیب قورتاردی، 	19 	
چونکی مندن خوشلاندی.

رب صالحلئیئمه گؤره اجرئمی ورئب، 	20 	
اللرئمئن پاکلیغینین موطابئقئنده منه 

عوض ورئب.
چونکی ربئّن یوللارینی توتموشام، 	21 	

و تاریما عوصیان اتمه‌مئشم؛
اونون هامی حؤکملرئنی قاباغیما  	22 	

قویموشام،
اونون امرلرئنئن ائطاعتئندن 

چیخمامیشام.
اونون گؤزونون قاباغیندا کاماللا  	23 	

یاشامیشام،
اؤزومو گوناهدان ساخلامیشام.

رب صالحلئیئمه گؤره، 	24 	
گؤزونون قاباغیندا اولان اللرئمئن 

پاکلیغینین موطابئقئنده منه عوض 
ورئب.

سنه وفالی قالانا، اؤزونو وفالی  	25 	
گؤرسدئرسن.

کاماللا یاشایان آداما، اؤزونو کامئل 
گؤرسدئرسن.

پاک آداما، اؤزونو پاک گؤرسدئرسن؛ 	26 	
لاکئن اَیری آدامین قاباغینی آلیرسان.

فاغیر آداملارا نئجات ورئرسن، 	27 	
لاکئن تکبّورلو گؤزلری ذلئل ادئرسن.

چیراغیمی یانار ساخلایان سنسن، یارب! 	28 	
قارانلیغیمی ائشیغا دؤندَرَن تاریمدیر.

سنئنله بئر قوشونو ازه‌رم، 	29 	
تاریملا دووار اوستوندن اوچارام.

تارینین یولو کامئلدئر؛ 	30 	
ربئّن سؤزو خالئصدئر،

رب اونا پناه گتئرن هرکسه قالخاندیر.
ربدن ساوایی تاری کئمدئر؟ 	31 	

بئزئم تاریدان ساوایی قایا کئمدئر؟
منی قووّته سئلاحلاندیران تاری‌دیر، 	32 	

منئم یولومو او کامئل ادئر؛

آیاقلاریمی مارال آیاقلاری کئمی ادئر، 	33 	
اوجا یرلرده منی برک دوردورور.

اللرئمه دؤیوشمک اوچون تعلئم ورئر؛ 	34 	
قوللاریم بورونج کامانی دا اَیئر.

سن منه نئجاتینین قالخانینی ورئبسن، 	35 	
صاغ الئن منی توتوب،

عئنایتئن منی بؤیوک ادئب.
آتدیغیم قدملرئن یرئنی گنئشلتدئن کی، 	36 	

آیاقلاریم سوروشمه‌سئن.
دوشمنلرئمی قووالادیم، 	37 	

اونلارا یتئشدئم؛
اونلار محو اولوناجاق گری قاییتمادیم.

اونلاری پایمال اتدئم کی، 	38 	
قالماغا بئر داها قودرتلری اولماسین؛

اونلار آیاقلاریمین آلتینا دوشدولر.
موحارئبه اوچون منی قووّته  	39 	
سئلاحلاندیران سنسن.

ضئدّئمه قالخانلاری، آیاقلاریمین 
آلتینا سالدین.

دوشمنلرئمئن آرخاسینی منه دؤندَ‌ردئن، 	40 	
مندن نئفرت ادنلری محو اتدئم.

کؤمک اوچون باغیردیلار، 	41 	
لاکئن اونلارین دادینا یتئشن هچ کس 

یوخ ائدی؛
ربیّ چاغیردیلار،

لاکئن اونلارا جاواب ورمه‌دی.
اونلاری یل قاباغینداکی توز کئمی داغیتدیم، 	42 	
اونلاری کوچه‌لر پالچیغی کئمی آتدیم.
خالقین چکئشمه‌سئندن منی قورتاریبسان؛ 	43 	

مئلّتلره منی ریئس ادئبسن،
اله کی، تانیمادیغیم خالق دا منه 

قوللوق ادئر.
مندن اشئتدئکلری زامان ائطاعت ادئرلر. 	44 	

قرئب آداملار منه بویون اَیئرلر.
اورکَلری اوزولور، 	45 	

قالالاریندان تئتره‌یه-تئتره‌یه اشئیه 
چیخیرلار.

رب دئری‌دئر! 	46 	
منئم قایاما حمد اولسون!

قورتاریجیم تاری اوجالسین!
ائنتئقامیمی آلان تاری‌دیر. 	47 	

خالقلاری منه موطئع ادن اودور.
او تاری کی، دوشمنلرئمدن منی  	48 	

قورتاردی.
ضئدّئمه قالخانلاردان منی چوخ 

اوجالدیبسان،
قدّار آدامدان منی خئلاص ادئبسن،

اونا گؤره ده، یارب، 	49 	
مئلّتلر آراسیندا سنه شوکور اده‌جیم.

سنئن آدینا پرستئش نغمه‌لری 
اوخویاجاغام.

رب پادشاهینا بؤیوک ظفرلر ورئر، 	50 	
مسح اتدئیئنه سوگی گؤرسدئر؛

داوودا و اونون نسلئنه، ابده کئمی.

ربئّن شرئعتی کامئلدئر
موسئقی رهبری اوچون. داوودون مزمورو

�گؤیلر تارینین جلالینی بیان ادئر،19 
قوبهّ اونون اللرئنئن عمللرئنی 

خبر ورئر.
گون-گونه سؤز دیئر. 	2 	

گجه-گجه‌یه معرئفت نقل ادئر.
هچ دانیشیق یوخ، هچ سؤز یوخ کی، 	3 	

اونلارین سسی اشئدئلمه‌سئن.
اونلارین سسی بوتون عالمه گدئر، 	4 	
اونلارین سؤزلری دونیانین لاپ 

آخیرینا یتئشئر.
گؤیلرده گون اوچون او، چادیر قوروب.

اله کی، گون گَردَکدن چیخان بئر بیَ  	5 	
کئمی چیخیر،

بئر پهلوان کئمی یولوندا قاچماغیندان 
سوئنئر.

گؤیون بئر اوجوندان چیخیر، 	6 	
دؤورو اونون او بئری اوجونا قدردئر؛

اونون ائستئسئندن هچ بئر شی گئزلی 
دیئل.

ربئّن شرئعتی کامئلدئر، 	7 	
جانی تزه‌له‌یئر.

ربئّن شهادتلری اعتئبارلی‌دیر،
ساده آداما حئکمت ورئر.
ربئّن حؤکملری دوغرودور، 	8 	

اوره‌یی سوئندئرئر.
ربئّن امرلری پاکدیر،
گؤزلری آیدینلادیر.

ربهّ اولان حؤرمت خالئصدئر، 	9 	
ابده کئمی داوام ادئر.

ربئّن قانونلاری حاقدیر،
هامیسی صالحدئر؛

قیزیلدان، 	10 	
چوخ مئقداردا اولان خالئص قیزیلدان 

دا ائستکلی،
بالدان، شان بالیندان دا شئرئندئر.

سنئن قولونا اونلاردیر دا کی، ائخطار  	11 	
ورئر.

اونلاری ساخلاماقدا بؤیوک اجر وار.
اؤز سهولرئنی کئم آنلایا بئلر؟ 	12 	

منی گئزلی خاطالاریمدان طاهئر ات.
قولونو قصدی گوناهلاردان دا ساخلا، 	13 	

قویما منه موسلّط اولسونلار.
او زامان خاطاسیز اولارام،

او زامان بؤیوک عوصیاندان تقصئرسئز 
چیخارام.

قوی آغزیمین سؤزلری، 	14 	
قوی اوره‌یئمئن دوشونجه‌سی،

سنئن حوضوروندا مقبول اولسون؛
یارب، منئم قایام، منئم خئلاصکاریم.

بئز ربئّن آدینی چاغیراجاغیق
موسئقی رهبری اوچون. داوودون مزمورو

�سیخینتی گونلرئنده رب سنی 20 
موستجاب اتسئن،

یعقوبون تاریسینین آدی سنی ساخلاسین.
موقدّس یرئندن سنه کؤمک گؤندَرسئن، 	2 	

صحیوندان سنه قووّت ورسئن.
بوتون تقدئم اتدئکلرئنی یادیندا  	3 	

ساخلاسین،
یاندیرما قوربانینی قبول اتسئن. سِلا

اوره‌یئنئن آرزوسونو سنه ورسئن، 	4 	
بوتون مورادلارینا چاتاسان.

سن قالئب گلدئیئن زامان، 	5 	
بئز شادلیقدان هارای چکه‌جیئک،
تاریمیزین آدیندا بایراقلاریمیزی 

آچاجاغیق.
رب سنئن بوتون آرزو اتدئکلرئنی 

یرئنه یتئرسئن.
ائندی بئلئرم کی، رب اؤز مسح اتدئیئنه  	6 	

ظفر ورئر؛
موقدّس گؤیوندن اونا جاواب وره‌جک؛

صاغ الئنئن قودرتلی ظفرلری ائله.
بعضئلری موحارئبه عارابالارینا اومئد  	7 	

باغلاییرلار،
بعضئلری آتلارا،

آمّا بئز رب تاریمیزین آدینا اومئد 
باغلاییریق.

اونلار دئزه دوشوب ییخیلارلار، 	8 	
آمّا بئز قالخیب دایاناریق.

ظفر ور، یارب! 	9 	
چاغیردیغیمیز گونده پادشاه بئزه 

جاواب ورسئن.

پادشاه ربئّن قووّتئنده شادلیق ادئر
موسئقی رهبری اوچون، داوودون مزمورو

�یارب،21 
پادشاه سنئن قووّتئنده شادلیق ادئر؛

سنئن وردئیئن ظفرلر اوچون،
اونون شادلیغی نه قدر بؤیوکدور!

اوره‌یئنئن آرزوسونو اونا ورئبسن، 	2 	

دوداقلارینین ائسته‌دئیئنی 
اسئرگمه‌یئبسن. سِلا

گؤزل برکتلرله پئشوازینا چیخدین، 	3 	
باشینا خالئص قیزیلدان تاج قویدون.

سندن حیات ائسته‌دی، 	4 	
سن اونا وردئن؛ اوزون عؤمور، ابددن 

ابده‌جک.
سنئن اونا وردئیئن ظفره گؤره، 	5 	

اونون عئزّتی بؤیوکدور؛
اوستونه شؤوکت و جلال قویوبسان.

یقئن کی، اونا ابدی برکتلر ورئبسن 	6 	
حوضورونون شادلیغی ائله اونو 

سوئندئرئبسن.
چونکی پادشاه ربهّ توکّول ادئر؛ 	7 	

اوجالاردا اولانین محبّتی ائله یرئندن 
ترپنمه‌یه‌جک.

الئن بوتون دوشمنلرئنی تاپاجاق؛ 	8 	
صاغ الئن سندن نئفرت ادنلری 

تاپاجاق.
اؤزونو ظاهئر اتدئیئن زامان، یارب، 	9 	

اونلاری اودلو تندئر کئمی اده‌جکسن؛
رب حئدّتئنده اونلاری اوداجاق،

اود اونلاری ییئب بئتئره‌جک.
اونلارین اؤولادلارینی یر اوزوندن، 	10 	

اونلارین نسلئنی ائنسانلار آراسیندان 
محو اده‌جکسن.

گرچی سنئن ضئدّئنه پئس نئیّتلر ادئرلر، 	11 	
شرارت دوشونورلر،
آمّا باجارا بئلمئرلر.

چونکی کامانینی اونلارا طرف چکدئیئن  	12 	
زامان،

اونلاری قاباغیندان قاچماغا مجبور 
اده‌جکسن.

یارب، قودرتئنله اوجالیغینی گؤرسد! 	13 	
سنئن قودرتئنه اوخویاجاغیق،

اونا پرستئش نغمه‌لری اوخویاجاغیق.

نه اوچون منی ترک ادئبسن؟
موسئقی رهبری اوچون؛ »سحرئن مارالی« 

مقامی اوستونه. داوودون مزمورو

�تاریم، تاریم، نه اوچون منی 22 
ترک ادئبسن؟

نه اوچون منه نئجات ورمکدن،
نه اوچون ناله‌لرئمئن سؤزلرئندن بو 

قدر اوزاقداسان؟
تاریم، گوندوز درگاهینا فغان ادئرم، 	2 	

آمّا جاواب ورمئرسن؛
گجه زامانیندا باغیریرام، لاکئن دئنجَلمئرم.

آمّا سن موقدّس‌سن؛ 	3 	
سن، ای ائسرایئلئن حمدلرئنده تخت 

قوران.
آتالاریمیز سنه توکّول اتدئلر، 	4 	

سنه اومئد باغلادیلار،
سن اونلاری خئلاص اتدئن.

سنئن درگاهینا باغیردیلار، 	5 	
نئجات تاپدیلار.

سنه توکّول اتدئلر،
خجالت آلتیندا قالمادیلار.

آمّا من آدام یوخ، قوردام؛ 	6 	
ائنسانلار آراسیندا حقئر اولموشام،

خالق آراسیندا خور اولموشام.
منی گؤرَ‌نلرئن هامیسی منه گولورلر، 	7 	

دوداقلارینی بوزوب باشلارینی ترپده-
ترپده دیئرلر:

»ربهّ اومئد باغلاییب، 	8 	
قوی رب اونو قورتارسین،

قوی رب اونو خئلاص اتسئن،
چونکی رب اوندان راضی‌دیر.«

لاکئن منی آنامین قارنیندان چیخاردان  	9 	
سنسن،

آنامین قوجاغیندا اولاندا، منه اَمئنلئک 
ورن سن ائدئن.

بطندن دوغولاندان بری سنه ورئلدئم، 	10 	

آنامین قارنیندان بری منئم تاریم 
اولوبسان.

مندن اوزاق دورما، چونکی دارلیق  	11 	
یاخیندیر،

چونکی کؤمک ادن یوخدور.
بئر چوخ گامیش منی دؤوره‌له‌یئب؛ 	12 	

باشانین گوجلو گامیشلاری منی آرایا 
سالیبلار.

پارچالایان و نرئلده‌ین آصلان کئمی، 	13 	
اوستومه آغیزلارینی آچیرلار.

سو کئمی تؤکولموشم؛ 	14 	
سوموکلرئمئن هامیسی بئربئرئندن 

آیریلیب،
اوره‌یئم بال مومو کئمی‌دئر،

سئنمَده ارئیئر.
گوجوم صاخسی پارچاسی کئمی  	15 	

قورویوب،
دئلئم داماغیما یاپیشیب،

منی اؤلوم تورپاغینا قویوبسان.
ائتلر منی دؤوره‌له‌دی، 	16 	

فاسئدلر جاماعاتی منی آرایا سالدی.
اللرئمی، آیاقلاریمی دلدی.

بوتون سوموکلرئمی سایا بئله‌رم. 	17 	
دوشمنلرئم باخیرلار، گؤزلرئنی منه 

دئکئرلر،
پالتارلاریمی آرالاریندا بؤلوشورلر، 	18 	

ردام اوچون پوشک آتیرلار.
لاکئن سن، یارب، اوزاق دورما؛ 	19 	

ای قووّتئم، کؤمه‌یئمه تز یتئش.
قیلینج آغزیندان جانیمی، 	20 	

ائتئن پنجه‌سئندن ووجودومو قورتار.
آصلانین آغزیندان منی خئلاص ات، 	21 	

چؤل اؤکوزلری منی بوینوزلایارکن منه 
جاواب ور.

سنئن آدینی قارداشلاریما اعلان اده‌جیم، 	22 	
جاماعات آراسیندا سنه حمد اده‌جیم.
ای ربهّ حؤرمت ادنلر، ربهّ حمد ادئن! 	23 	

ای بوتون یعقوب نسلی، ربیّ اوجالدین!
ای بوتون ائسرایئل نسلی، ربهّ حؤرمت 

گؤرسدئن!
چونکی او، فاغیر آدامین قمئنی تحقئر  	24 	

اتمه‌یئب؛
اوزونو اوندان گئزلتمه‌یئبدئر.

اونو کؤمه‌یه چاغیران زامان او، اشئتدی.
بؤیوک جاماعات آراسیندا حمدئم سنه  	25 	

اولاجاق.
اونا حؤرمت ادنلرئن یانیندا نذئرلرئمی 

تقدئم اده‌جیم.
فاغیر آداملار ییئب دویاجاقلار؛ 	26 	

اونو آختارانلار ربهّ حمد اده‌جکلر.
قوی اوره‌یئنئز ابده کئمی یاشاسین!

دونیانین بوتون نهایتلری ربیّ  	27 	
خاطیرلاییب اونا دؤنه‌جک؛

مئلّتلرئن بوتون طایفالاری سنئن 
حوضوروندا پرستئش اده‌جکلر.

چونکی پادشاهلیق ربئّن‌دئر، 	28 	
او، مئلّتلره حؤکمرانلیق ادئر.

دونیانین هامی بختورلری یئیه‌جکلر، 	29 	
پرستئش اده‌جکلر.

تورپاغا انِنَلرئن هامیسی اونون 
حوضوروندا دئز چؤکه‌جکلر؛

اونلار کی، حتاّ اؤزلرئنی بله، دئری 
ساخلایا بئلمئرلر.

اؤولادلاری اونا قوللوق اده‌جک؛ 	30 	
پروردئگار حاقیّندا گلن نسله ده نقل 

اولاجاق.
اونون صداقتئنی سونرا دوغولان خالقا دا  	31 	

خبر وره‌جکلر.
خبر وره‌جکلر کی، بونو ادن ربدئر.

رب منئم چوبانیمدیر
داوودون مزمورو

�رب منئم چوبانیمدیر،23 
هچ بئر شیه مؤحتاج اولمارام.

او منی یاشیل اوتلاقلاردا یاتیردیر، 	2 	
آرام سولار قیراغیندا گزدئرئر،

جانیمی تزه‌له‌یئر، 	3 	
اؤز آدی اوچون منی صالحلئک 

یوللاریندا هئدایت ادئر،
ظولمت دره‌سئنده گزسم بله، 	4 	

شردن قورخوم یوخدور،
چونکی سن یانیمداسان.

سنئن دَیَنکئن، سنئن ال آغاجین منه 
اورکَ ورئر.

دوشمنلرئمئن قاباغیندا منئم اوچون  	5 	
سوفره آچیرسان،

باشیمی یاغلا عطئرله‌یئرسن،
منئم کاسام دولوب داشیر.

یقئن عؤمرومون بوتون گونلرئنده، 	6 	
یاخشیلیق و محبّت دالیمجا گله‌جک،

و ربئّن اوِئنده عؤمور بویو ساکئن 
اولاجاغام.

عئزّت پادشاهی
داوودون مزمورو

�یر اوزو و اونو دولدورانلارین 24 
هامیسی ربئّندئر؛
دونیا و اوندا یاشایانلار.

چونکی او، یرئن اساسینی دهنزلر  	2 	
اوستونه قوردو،

اونو چایلار اوستونده بئنا اتدی.
ربئّن داغینا کئم چیخا بئلر؟ 	3 	

اونون موقدّس مکانیندا کئم دورا بئلر؟
او آدام کی، اللری پاکدیر، 	4 	

اوره‌یی طاهئردئر،
اومئدئنی باطئل شیلره باغلاماییب،

یالانی قاندیرماق اوچون آند ائچمه‌یئب.
او، برکتی ربدن، 	5 	

صالحلئیی خئلاصکاری تاریدان آلاجاق.
اونو آختارانلارین نسلی بله‌دئر؛ 	6 	

سنئن اوزونو آختارانلارین نسلی بله‌دئر،

 25‏: بو مزمور عئبرانی شعرئنئن »اَکروستئک« اوسلوبو اوستونه یازیلیب. بو اوسلوبدا آیه‌لرئن باشلانیش حرفی 
عئبرانی الئفباسینین ترتئبی‌‌دئر.

ای یعقوبون تاریسی، سِلا.
ای دروازالار، باشلارینیزی اوجالدین. 	7 	

آچیلین، ای ابدی قاپیلار.
قوی جلال پادشاهی ائچه‌ری گئرسئن.

کئمدئر بو جلال پادشاهی؟ 	8 	
ربدئر؛ قودرتلی و قادئر رب،
موحارئبه‌ده جبّار اولان رب.

ای دروازالار، باشلارینیزی اوجالدین. 	9 	
آچیلین، ای ابدی قاپیلار.

قوی جلال پادشاهی ائچه‌ری گئرسئن.
بو کئمدئر، 	10 	

بو جلال پادشاهی کئمدئر؟
قوشونلارین ربیّ؛

جلال پادشاهی اودور. سِلا

یول‌لارینی منه اؤیرت
داوودون مزمورو�*

�یارب،25 
جانیمی سنه قالدیریرام.

سنه توکّول ادئرم، ای تاریم. 	2 	
قویما خجالت آلتیندا قالیم،

قویما دوشمنلرئم منه ظفر تاپسینلار.
قوی سنه اومئد باغلایان، 	3 	

هچ واخت خجالت آلتیندا قالماسین؛
لاکئن سببسئز خیانت ادنلر خجالت 

چکسئنلر.
یوللارینی منه بئلدئر، یارب. 	4 	

طرئقلرئنی منه اؤیرت،
حقئقتئنده منی هئدایت ات، 	5 	

منی اؤیرت،
چونکی خئلاصیمین تاریسی سنسن؛

همئشه سنه اومئد باغلامیشام.
یارب، مرحمتئنی، محبّتئنی خاطیرلا، 	6 	

چونکی اونلار اَزلدن‌دئر.

جاوانلیق زامانیمین گوناهلارینی، 	7 	
عوصیانلارینی خاطیرلاما،

محبّتئنه گؤره، یاخشیلیغینا گؤره منی 
خاطیرلا، یارب.

رب یاخشی و دوغرودور. 	8 	
بونا گؤره گوناهکار ائنسانلارا یولو 

گؤرسدئر.
فاغیر آداملاری حاق یولوندا هئدایت ادئر، 	9 	

اونلارا یولونو اؤیرَ‌دئر.
ربئّن عهدئنی و امرلرئنی ساخلایان  	10 	

آداملار اوچون
اونون بوتون طرئقلری محبّت و 

حقئقتدئر.
یارب، اؤز آدینین خاطئرئنه گوناهیمی  	11 	

باغیشلا،
چونکی گوناهیم بؤیوکدور.
ربدن قورخان آدام کئمدئر؟ 	12 	

اونا، سچه‌جیی یولو گؤرسه‌دَر.
عؤمرونو نعمت ائچئنده کچئرده‌جک. 	13 	
اؤولادلاری یری مئراث آلاجاقلار.

ربئّن سئرّی اوندان قورخانلار اوچوندور، 	14 	
عهدئنی اونلارا بئلدئرئر.

گؤزلرئم دائم ربهّ دئکئلئب، 	15 	
چونکی آیاقلاریمی توردان او چیخاردیر.

منه طرف دؤن، منه رحم اله، 	16 	
چونکی یالقوز و مظلومام.

اوره‌یئمئن سیخینتیلاری چوخالیب، 	17 	
منی مشقّتلرئمدن خئلاص ات.

منئم چاره‌سئزلئیئمه، منئم زحمتئمه باخ، 	18 	
بوتون گوناهلاریمی باغیشلا.

گؤر دوشمنلرئم نه قدر چوخدور، 	19 	
نجه ناحاق یره مندن نئفرت ادئرلر!

جانیمی حئفظ ات، 	20 	
منی خئلاص ات؛

قویما خجالت آلتیندا قالیم،
چونکی سنه پناه گتئرئرم.

قوی کامال و دوغرولوق منی حئفظ اتسئن، 	21 	
چونکی سنه اومئد باغلاییرام.

ائسرایئلی بوتون سیخینتیلاریندان  	22 	
خئلاص ات، ای تاری.

یارب، منی حاقلی چیخارت
داوودون مزمورو

�منی حاقلی چیخارت یارب،26 
چونکی کاماللا یاشامیشام.

ربهّ اعتئماد اتمئشم؛ ترپنمه‌یه‌جیم.
منی ائمتاحان ات یارب، 	2 	

منی یوخلا؛
اوره‌یئمی، فئکرئمی ائمتاحانا چک.

چونکی سنئن محبّتئن گؤزلرئمئن  	3 	
قاباغیندادیر

سنئن حقئقتئنده یاشاییرام.
نه رذئل ائنسانلارلا اوتورورام، 	4 	

نه ده ائکی اوزلو آداملارلا گلئش-
گدئش ادئرم.

پئس ائشلر گؤرن آداملارین مجلئسئندن  	5 	
نئفرت ادئرم،

شرور ائنسانلارلا اوتورمورام.
معصوملوقدا اللرئمی یویورام، 	6 	

سنئن قوربانگاهینی طواف ادئرم، 
یارب کی،

حمدئنی اوجا سسله اشئتدئرئم، 	7 	
بوتون عجئب ائشلرئنی اعلان ادئم.

یاشادیغین اوِی، یارب، 	8 	
جلالینین ساکئن اولدوغو یری سوئرم.

جانیمی گوناهکارلارلا، 	9 	
حیاتیمی آدام اؤلدورنلرله بئر یره گتئرمه.

او آداملارلا کی، پئسلئک اللرئنده‌دئر، 	10 	
صاغ اللری روشوتله دولودور.

لاکئن من کاماللا یاشاییرام؛ 	11 	
منی خئلاص ات، منه رحم اله.

آیاغیم دوزلوکده دورور؛ 	12 	
جاماعاتلار ائچئنده ربهّ حمد اده‌جیم.

رب منئم ائشیغیم، منئم نئجاتیمدیر
داوودون مزمورو

�رب منئم ائشیغیم‌دیر،27 
رب منئم نئجاتیم‌دیر،

کئمدن قورخاجاغام؟
حیاتیمین قالاسی ربدئر،
کئمدن هراسیم اولاجاق؟
جانیمین اتئنی یمک اوچون 	2 	

پئس آداملار اوستومه یوگورَنده –
او دوشمنلرئم، او خصملرئم –
اؤزلری سوروشوب ییخیلدیلار.
ضئدّئمه بئر قوشون دا دوزولسه، 	3 	

اوره‌یئم قورخماز.
قاباغیما موحارئبه ده چیخسا،

گئنه آرخایینام.
ربدن بئر شی آرزو ادئرم، 	4 	

اونو آختاریرام:
کی، حیاتیمین بوتون گونلرئنده ربئّن 

اوِئنده ساکئن اولوم.
کی، ربئّن گؤزل‌لئیئنی گؤروم،

اونون معبدئنده هئدایتئنی آختاریم.
چونکی یامان گونده او، منی اؤز  	5 	

خیمه‌سئنده گئزلده‌جک؛
چادیرینین گئزلی یرئنده منه پناه وره‌جک،

او منی قایا اوستونه اوجالداجاق.
اونا گؤره باشیم، 	6 	

دؤورَمده اولان دوشمنلرئمئن اوستونه 
اوجالاجاق.

اونون چادیریندا شادلیقلا 
قوربانلاریمی تقدئم اده‌جیم.

اوخویاجاغام،
ربهّ پرستئش نغمه‌سی اوخویاجاغام.
سنی چاغیران واخت، سسئمی اشئت،  	7 	

یارب!

منه یازیغین گلسئن، منه جاواب ور.
سنئن ددئیئنی دوشوندوم: »منئم اوزومو  	8 	

آختارین.«
دیئرم: سنئن اوزونو آختاریرام، یارب!

اوزونو مندن گئزلتمه؛ 	9 	
قضبئنده بو قولونو قووما.

منئم کؤمه‌یئم همئشه سن اولوبسان.
منی آتما، منی بوراخما،

ای خئلاصیمین تاریسی!
آتام و آنام منی بوراخسالار دا، 	10 	

رب منی گؤتوره‌جک.
یولونو منه گؤرسد، یارب، 	11 	

دوشمنلرئمدن اؤتری منی دوز یولا 
هئدایت ات.

منی دوشمنلرئمئن الئنه ورمه، 	12 	
چونکی یالانچی شاهئدلر اوستومه 

قالخیبلار،
آغیزلاریندان ظولم چیخیر.

اگر ائنانماسایدیم کی، 	13 	
دئرئلر دئیاریندا ربئّن یاخشیلیغینی 

گؤره‌جیم،
اوره‌یئم جانیمدان چیخاردی.

ربهّ اومئد باغلا، 	14 	
جسور اول، اوره‌یئن قووّتلنسئن،

ربهّ اومئد باغلا.

رب منئم قووّتئم، منئم سئپرئم‌دئر
داوودون مزمورو

�یارب، سنی چاغیریرام،28 
منئم قایام، منه اشئتمه‌مزلئک 

اتمه.
چونکی اگر منه سوکوت اده‌سن،

قبئره انِنَلر کئمی اولارام.
سنی ائمدادا چاغیراندا، 	2 	

اللرئمی سنئن موقدّس محرابینین 
طرفئنه اوزاداندا،

منئم مرحمت طلب ادن سسئمی اشئت.

منی شر آداملارلا، پئس ائش گؤرنلرله  	3 	
بئر توتما؛

او آداملارلا کی، قونشولارینا صولحدن 
دانیشیرلار،

لاکئن اورکَلرئنده پئسلئک وار.
اونلارین عمللرئنه گؤره، 	4 	

اتدئکلری یامانلیقلارا گؤره، اونلارا 
جزا ور.

اللرئنئن اتدئکلرئنه گؤره اونلارا جزا ور،
لایئق اولدوقلارینی اونلارا ور.

رب اونلاری ییخاجاق، 	5 	
بئر داها اونلاری قالدیرمایاجاق.

چونکی ربئّن ائشلرئنه،
اونون اللرئنئن اتدئکلرئنه دئقّت اتمئرلر.

رب موبارک اولسون، 	6 	
چونکی مرحمت طلب ادن سسئمی 

اشئدئب.
رب منئم قووّتئم و قالخانیمدیر؛ 	7 	

اوره‌یئم اونا توکّول ادئب،
او دا ائمدادیما یتئشئب.

اوره‌یئم شادلیقدان جوشوب داشیر،
اوندان نغممله تشکّور اده‌جیم.

رب اؤز خالقینین قووّتی‌دئر، 	8 	
مسح اتدئیئنه نئجات قالاسی‌دیر.
خالقینی قورتار، مئراثینا برکت ور؛ 	9 	

اونلارین چوبانی اول،
ابده کئمی اونلارین قیدئنه قال.

ربیّ وصف ادِئن
داوودون مزمورو

�ربیّ وصف ادئن، ای ائلاهی 29 
مؤوجودلار،

ربئّن عئزّت و قودرتئنی وصف ادئن،
ربئّن آدینین عئزّتئنی وصف ادئن؛ 	2 	

موقدّسلئیئنئن شؤوکتئنده ربهّ سجده 
قیلین.

ربئّن سسی سولار اوستونده‌دئر؛ 	3 	

جلال تاریسی گورولداییر،
رب چوخلو سولارین اوستونده‌دئر.

ربئّن سسی گوجلودور؛ 	4 	
ربئّن سسی شؤوکتلی‌دئر.

ربئّن سسی سئدر آغاجلارینی سیندیرار؛ 	5 	
رب لوبنانین سئدر آغاجلارینی پارچالار.

لوبنانی دانا کئمی، 	6 	
سئریونو چؤل اؤکوزو کئمی سیچرادار.

ربئّن سسی شئمشک چیخاردار. 	7 	
ربئّن سسی چؤلو تئتره‌در؛ 	8 	

رب قدِِش چؤلونو تئتره‌در.
ربئّن سسی چؤل پوسته‌سی آغاجلارینی  	9 	

اَیدئرر،
مشه‌لری چیلپاق ادر،

اونون معبدئنده هرکس »جلال!« سسله‌نر.
رب سللر اوستونده تخته اوتورور، 	10 	

رب پادشاه کئمی ابده‌جک تخته 
اوتورور.

رب اؤز خالقینا قودرت وره‌جک؛ 	11 	
رب صولحله اؤز خالقینی 

برکتلندئره‌جک.

سحر واختی شادلیق گلر
داوودون مزمورو. عئبادتگاهین 
تقدئسئنه گؤره یازیلمیش نغمه.

�سنی اوجالتاجاغام، یارب،30 
چونکی منی قالدیردین؛

قویمادین دوشمنلرئم اوستومه شادلیق 
اتسئنلر.

یارب تاریم، سنی چاغیردیم، 	2 	
سن منه شفا وردئن.

یارب، جانیمی اؤلولر دئیاریندان  	3 	
چیخاردیبسان،

منی دئری ساخلاییبسان کی، قبئره 
انِمه‌یئم.

سئز اونون موتقّی‌لری، 	4 	
ربهّ پرستئش نغمه‌لری اوخویون؛

اونون موقدّس آدی اوچون اونا شوکور 
ادئن.

چونکی قضبی بئر آن چکر، 	5 	
آمّا لوطفو عؤمور بویو داوام ادر.

آخشام واختی بلکه ده گؤزیاشی 
تؤکولسون،

لاکئن سحر آچیلاندا مسرّت گلر.
ائندی من بو راحاتلیغیمدا ددئم: 	6 	

»یرئمدن اصلا ترپنمه‌رم.«
یارب، لوطفونده منی داغ کئمی مؤحکم  	7 	

ادئبسن؛
لاکئن اوزونو گئزلتدئیئن زامان، قورخو 

منی بورودو.
سنه سَسلندئم، یارب؛ 	8 	

پروردئگاریما یالواردیم:
»منئم اؤلومومده، منئم قبئره انِمه‌یئمده نه  	9 	

فایدا وار؟
آیا تورپاق سنه حمد اده‌جک؟

آیا تورپاق سنئن وفادارلیغینی اعلان 
اده‌جک؟

اشئت یارب، منه یازیغین گلسئن. 	10 	
یارب، ائمدادیما چات.«

یاسیمی شادلیغا دؤندَ‌ردئن؛ 	11 	
اَینئمده‌کی پالاسی چیخارتدین

منه شادلیق پالتاری گیدئردئن کی،
قلبئم سنه نغمه‌لر اوخوسون، 	12 	

ساکئت دورماسین.
یارب، تاریم،

سنه ابده کئمی شوکور اده‌جیم.

 دوشمن الئندن قورتارماق اوچون بئر دوعا
)مزمور ٧١‏:١–٣(

موسئقی رهبری اوچون. داوودون مزمورو

�یارب، سنه پناه گتئرئرم،31 
اوتانج آلتیندا هچ بئر زامان منی 

قویما.
اؤز صالحلئیئنده منی قورتار.

منه قولاق آس، منی تز قورتار، 	2 	
منئم سیغیناق قایام اول،

قالا کئمی منی حئفظ ادئب نئجات ور.
یقئن کی، قایام، 	3 	

یقئن کی، قالام سنسن.
اؤز آدین اوچون منی هئدایت اله،

منه رهبر اول.
منئم اوچون گئزلئجه سرئلمئش توردان، 	4 	

منی خئلاص ات،
چونکی منئم قالام سنسن.

روحومو سنئن الئنه تاپشیریرام، 	5 	
منی قورتار، یارب، ای حقئقی تاری!

یالانچی بوتلره حؤرمت گؤرسه‌دن  	6 	
آداملاردان نئفرت ادئرم،

آمّا ربهّ بل باغلاییرام.
سنئن محبّتئنده شاد اولوب سوئنه‌جیم، 	7 	
چونکی عذابلاریما گؤز یومّاییبسان،
جانیمین نه قدر سیخینتی ائچئنده 

اولدوغونو بئلئرسن،
منی دوشمن الئنده اسئر اتمه‌یئبسن، 	8 	

آیاقلاریمی گنئشلئکده دوردوروبسان.
منه رحم اله، یارب، دارلیقدایام. 	9 	

قوصّه‌دن گؤزلرئمئن نورو گدئر،
بلی، جانیم و بدنئم ده!
حیاتیم قوصّه ائله کچئر، 	10 	

عؤمرومون ائللری ناله ائله.
گوناهیم اوزوندن داها قودرتئم قالماییب،

سوموکلرئم ده قورویور.
بوتون دوشمنلرئم اوزوندن اوزو-قارا  	11 	

اولموشام،
قونشولاریمین آراسیندا بله.

تانیشلاریما قورخو کئمی اولموشام،
اشئکده منی گؤرنلر مندن قاچیرلار،

اؤلو بئر آدام کئمی یادلاردان چیخمیشام، 	12 	
تئکه-تئکه اولموش کوزه کئمی‌یَم.

چوخ آداملارین بؤهتانلارینی اشئدئرم، 	13 	
هر یاندا قورخو وار،

منئم ضئدّئمه بئرلئکده مصلحتله‌شئرلر،
جانیمی آلماق اوچون فئکئرله‌شئرلر.

لاکئن من سنه توکّول ادئرم، یارب، 	14 	
دیئرم؛ »سن منئم تاریمسان.«
منئم واختلاریم سنئن الئنده‌دئر. 	15 	

منی دوشمنلرئمئن و عذاب ورنلرئمئن 
الئندن قورتار.

قوی اوزون بو قولونون اوزونه پارلاسین، 	16 	
اؤز محبّتئنده منی قورتار.

قویما خجالت آلتیندا قالیم، یارب، 	17 	
چونکی سنی چاغیرمیشام.

قوی پئس آداملار خجالت آلتیندا 
قالسینلار،

قوی اونلار اؤلولر دئیاریندا سسلری 
باتسین.

قوی یالانچی دئل‌لر، 	18 	
صالح آدامین ضئدّئنه تکبّورله بؤهتان 

آتان دئللر لال اولسونلار.
گؤر سنئن یاخشیلیغین نه قدر بؤیوکدور! 	19 	
ائنسان اوغوللارینین گؤزونون قاباغیندا

سن اونو سنه حؤرمت گؤرسدنلر 
اوچون ساخلاییبسان،

سن اونو سنه پناه گتئرنلر اوچون 
ساخلاییبسان،

سن اونلاری ائنسانین حئیله‌سئندن 	20 	
اؤز حوضورونداکی پناهدا حئفظ 

ادئرسن؛
داعوا سالان دئللردن اؤز چارداغیندا 

اونلاری ساخلاییرسان.
رب موبارک اولسون! 	21 	

چونکی موحاصئره‌یه دوشدویوم زامان،
بؤیوک محبّتئنی تعجّوبلو بئر شکئلده 

منه گؤرسه‌دئب.
چونکی چاره‌سئزلئیئمده دمئشدئم: 	22 	

»گؤزلرئنئن قاباغیندان من قووولدوم.«
آمّا سنی ائمدادا چاغیراندا منئم دادیما 

چاتدین.

 31‏:​2–​22 مزمورلار



691

 

 32‏:‏ مسکئل: بئر موسئقی یا دا ادبی ائصطئلاحی. دقئق معناسی بئلئنمئر. “تعلئم شعری” کئمی اولا بئلر.

ربیّ سوئن، 	23 	
سئز اونون بوتون موتقّی آداملاری!
چونکی رب اونا وفالی قالانلاری 

حئفظ ادئر،
آمّا مغرور ائنسانین جزاسینی آرتیقلیقلا 

ورئر.
سئز، ای بوتون ربهّ اومئد باغلایانلار، 	24 	

جسارتلی اولون،
اوره‌یئنئز گوجلو اولسون.

خوش او آدامین حالینا کی، 
عوصیانی باغیشلانیر

داوودون مزمورو – مسکئل *

�خوش او آدامین حالینا کی، 32 
عوصیانی باغیشلانیر،

گوناهی عفو اولور.
خوش او آدامین حالینا کی، رب اونا  	2 	

قوصور سایماز،
روحوندا حئیله تاپیلماز.

آغزیمی اعتئرافا آچمادیغیم زامان، 	3 	
ووجودوم چورویوردو؛

بوتون گون اتدئیئم ناله‌لر اوزوندن.
چونکی گجه-گوندوز، الئن منئم  	4 	

اوستومه آغیرلاشدی؛
گوجوم یاز اوتلاری کئمی قورودو. 

سِلا.
او واخت گوناهیمی سنه بئلدئردئم، 	5 	

گوناهیمین اوستونو اؤرتمه‌دئم.
»ربهّ عوصیانلاریمی اعتئراف اده‌جیم« 

ددئم،
سن گوناهیمین قوصورونو عفو اتدئن.
اونا گؤره ده، قوی موتقّی اولان هر کس 	6 	

سنی تاپان زامان سنه دوعا اتسئن؛
یقئن کی، قودرتلی سولار داشسا دا، 

اونا یتئشمه‌یه‌جک.

منئم سیغیناق یرئم سنسن؛ 	7 	
منی دارلیقدان سن حئفظ ادئرسن،

خئلاص نغمه‌لری ائله منی 
دؤوره‌له‌یئرسن. سِلا.

رب دیئر: 	8 	
»سنه تعلئم وره‌جیم،

گده‌جیئن یولو سنه گؤرسده‌جیم،
سنه نصئحت اده‌جیم،

گؤزوم سنئن اوستوندن آیریلمایاجاق.
آت یا دا قاطیر کئمی قانماز اولمایین؛ 	9 	

اونلاری سورمک اوچون دهنه و 
جئلوو لازیمدیر،

یوخسا سنه یاخینلاشمایاجاقلار.«
پئس آدامین دردلری چوخدور، 	10 	

لاکئن ربئّن محبّتی اونا توکّول ادن 
آدامی دؤوره‌له‌یر.

ای صالح آداملار، ربده شادلانین، سوئنئن. 	11 	
سئز ای بوتون اوره‌یی دوغرو اولانلار 

شادلیقدان اوخویون.

ربئّن گؤزلری اوندان 
قورخانلارین اوستونده‌دئر

�شادلیقدان ربهّ اوخویون، ای 33 
صالح آداملار،

حمد اتمک دوروستکار آداما یاراشیر.
طنبور چالاراق ربهّ شوکور ادئن. 	2 	

اون سئملی چنگله ربهّ ترنوّم ادئن.
اونا تزه بئر نغمه اوخویون؛ 	3 	

گؤزل چالین، شادلیق سسی ائله.
چونکی ربئّن سؤزو دوغرودور، 	4 	
او، بوتون ائشلرئنده وفالی‌دیر.

رب دوزلوک و عدالتی سور، 	5 	
ربئّن محبّتی یر اوزونو دولدورار.

ربئّن سؤزو ائله گؤیلر یاراندی، 	6 	
گؤیده اولان شیلر ده آغزینین نفسی ائله.

 34‏: بو مزمور عئبرانی شعرئنئن »اکروستئک« اوسلوبو اوستونه‌دئر. هر آیه عئبرانی الئفباسینین ترتئبی ائله باشلانیر.

دهنزئن سولارینی بئر یره ییغیر، 	7 	
درئن سولاری آنبارلاردا ساخلاییر.

قوی بوتون عالم ربدن قورخسون؛ 	8 	
قوی یر اوزونده اولان بوتون ائنسانلار 

اوندان خوفلانسینلار،
چونکی ربئّن ددئیی واخت، هر شی وار  	9 	

اولدو،
اونون بویوردوغو واخت، هر شی 

قورولدو.
رب مئلّتلرئن تدبئرلرئنی پوزار، 	10 	
خالقلارین نئیّتلرئنی هچ ادر.

لاکئن ربئّن تدبئری ابده کئمی دورور، 	11 	
اوره‌یئنئن نئیّتلری نسئلدن-نسئله 

دورور.
خوش او مئلّتئن حالینا کی، رب اونون  	12 	

تاریسی‌دیر؛
او خالق کی، رب اونو اؤزو اوچون 

مئراث سچدی.
رب گؤیدن باخیر، 	13 	

بوتون ائنسان اوغوللارینی گؤرور.
ساکئن اولدوغو یردن، 	14 	

یر اوزونده اولان بوتون ائنسانلارا باخیر.
هامینین اورکَلرئنی یارادان او، 	15 	
هرکسئن نه اتدئیئنی بئلئر.

هچ پادشاه قوشونون چوخلوغو ائله ظفر  	16 	
تاپماز،

هچ پهلوان دا قووّتئنئن چوخلوغو ائله 
خئلاص اولماز.

ظفر اوچون آت بوش شی‌دئر، 	17 	
قووّتئنئن چوخلوغو ائله هچ کسی 

قورتارا بئلمز.
باخ، ربئّن گؤزو اوندان قورخانلارین  	18 	

اوستونده‌دئر،
اونون محبّتئنه اومئد باغلایانلارین 

اوستونده‌دئر کی،

اونلارین جانینی اؤلومدن قورتارسین، 	19 	
و آجلیق زامانیندا اونلاری دئری 

ساخلاسین.
بئز ربهّ بل باغلاییریق، 	20 	

ائمدادیمیز و قالخانیمیز اودور.
اوره‌یئمئز اوندا سوئنئر، 	21 	

چونکی اونون موقدّس آدینا توکّول 
ادئرئک.

سنه اومئد باغلادیغیمیزا گؤره، یارب، 	22 	
محبّتئن اوستوموزده اولسون.

دادین و گؤرون کی، رب یاخشی‌دیر
داوودون مزمورو. او زامان کی، ابئمِلکِئن 

یانیندا اؤزونو دلئلئیه ووردو. ابئملک داوودو 
یانیندان قوودو. داوود دا چیخیب گتدی.� *

هر زامان ربهّ ثنا اده‌جیم،34 
اونون حمدی همئشه آغزیمدا 

اولاجاق.
جانیم ربهّ حمد اوخویاجاق، 	2 	

قوی فاغیر آدام اشئدئب سوئنسئن.
گلئن بئرلئکده ربئّن بؤیوکلویوندن  	3 	

دانیشاق،
اونون آدینی بئرلئکده اوجالداق.

ربیّ آختاردیم و منه جاواب وردی؛ 	4 	
منی بوتون قورخولاریمدان خئلاص 

اتدی.
اونا باخانلار شفقلندئلر؛ 	5 	

اونلارین اوزو خجالتلی اولمادی.
بو یازیق آدام اونو چاغیردی، 	6 	
رب اونون سسئنی اشئتدی؛

رب اونو بوتون دارلیقلاریندان نئجات 
وردی.

ربئّن مله‌یی اوندان قورخانلارین  	7 	
دؤوره‌سئنده اوردو قوروب

اونلاری خئلاص ادر.

دادین و گؤرون رب نه یاخشی‌دیر! 	8 	
خوش او آدامین حالینا کی، اونا پناه 

گتئرر.
سئز، ای اونون موقدّس آداملاری، ربدن  	9 	

قورخون،
چونکی اوندان قورخانلار هچ بئر شیه 

مؤحتاج اولمازلار.
جاوان آصلانلار مؤحتاج اولوب آجلیق  	10 	

چکرلر،
لاکئن ربهّ آرزو چکنلرئن هچ بئر 

نعمتی اسکئک اولماز.
گلئن اؤولادلاریم، منه قولاق آسین؛ 	11 	
ربئّن قورخوسونو سئزه اؤیرده‌رم.

حیاتا آرزو چکن کئمدئر؟ 	12 	
شاد گونلر گؤرمک ائسته‌ین کئمدئر؟
دئلئنی شردن و دوداقلارینی یالاندان  	13 	

ساخلا.
پئسلئکدن ال چک و یاخشیلیق اله. 	14 	

صولحو آختار و اونون دالینا دوش.
ربئّن گؤزلری صالحلرئن اوستونده‌دئر، 	15 	

قولاقلاری اونلارین فریادلارینا 
آچیق‌دیر.

ادنلرئن ضئدّئنه‌دئر  پئسلئک  اوزو  ربئّن  	16 	
کی،

یر اوزوندن اونلارین ذئکرئنی ده 
کسسئن.

صالحلر ربیّ چاغیرارلار، 	17 	
رب اونلارین فریادینی اشئدر؛

رب اونلاری بوتون دارلیقلاریندان 
خئلاص ادر.

رب اوره‌یی سینمیش آداملارا یاخین‌دیر 	18 	
و روحو ازئلمئش آداملارا نئجات وِرَر.

صالح آدامین دردلری چوخدور، 	19 	
لاکئن رب اونو هامیسیندان قورتارار.

اونون هامی سوموکلرئنی موحافئظت ادر؛ 	20 	
اونلاردان بئری ده سینماز.

پئسلئک پئس آداملاری محو ادر، 	21 	

صالح آدامدان نئفرت ادنلر محکوم 
اولارلار.

رب اؤز قوللارینین جانینی قورتارار، 	22 	
و اونا پناه گتئرنلرئن هچ بئری محکوم 

اولماز.

یارب، سنئن کئمی کئم وار؟
داوودون مزمورو

�یارب، منئمله چکئشنلرله سن 35 
چکئش،

منئمله ساواشانلارلا سن ساواش.
قالخان و سئپری اله آل؛ 	2 	

قالخ، منئم ائمدادیما گل.
نئزه و مئزراقی دا چک کی، 	3 	

منی قووالایانلارین یولونو کسه‌سن.
جانیما ده: »سنئن نئجاتین منم.«

قوی جانیمین قصدئنه دوشَنلر اوتانسینلار، 	4 	
خجالت چکسئنلر،

قوی ضررئمه فئکئر ادنلر گری 
چکئلسئنلر،

روسوای اولسونلار،
قوی اونلار یلئن سوپوردویو سامان  	5 	

چؤپو کئمی اولسونلار،
قوی ربئّن مله‌یی اونلاری قاباغینا 

قاتیب قووسون،
قوی اونلارین یولو قارانلیق اولسون، 	6 	

سوروشکن اولسون،
قوی ربئّن مله‌یی اونلاری قووالاسین.

چونکی سببسئز منئم اوچون تله  	7 	
قوردولار،

سببسئز جانیمین قصدئنه قویو قازدیلار.
قوی قفئلدن باشلارینا فلاکت گلسئن، 	8 	

قوردوقلاری تله‌یه اؤزلری ائلئشسئنلر،
فلاکت گلن واخت اورایا دوشسونلر.

او زامان جانیم ربده فرحلنه‌جک 	9 	
اونون نئجاتی اوچون شادلاناجاق.

بوتون سوموکلرئم دئیه‌جک: 	10 	

»سنئن کئمی کئم وار، یارب؟
سن کی، فاغیر آدامی،

اوندان داها چوخ قووّتلی اولانین 
الئندن قورتاریرسان.

بلی، سن کی، یوخسول و مؤحتاج آدامی،
اونو سویانین الئندن قورتاریرسان.«

رحمسئز شاهئدلر قالخیرلار؛ 	11 	
بئلمه‌دئیئمی مندن سوروشورلار.

یاخشیلیق عوضئنه منه یامانلیق ادئرلر کی، 	12 	
جانیما هئجران اولسون.

لاکئن من، 	13 	
اونلار ناخوش اولاندا، پالاس 

گیئنئردئم،
جانیمی اوروجلا حقئر ادئردئم؛

باشیم سئنه‌مه دوشموش دوعا ادئردئم،
قارداش یا دا دوستونو الدن ورمئش بئر  	14 	

آدام کئمی
آوارا گزئردئم،

آناسی اوچون یاس توتان بئر آدام کئمی
قوصّه‌دن بوکولوردوم.

آمّا من ییخیلان واخت، شادلیقلا  	15 	
ییغیلیرلار،

من بئلمه‌دن ضئدّئمه بئرله‌شئرلر،
دایانمادان منی دئدئکله‌یئرلر.

کئفئر دئین تاریسیزلار کئمی 	16 	
اوستومه دئشلرئنی قیجیردیرلار.

ای آغا، نه واختا کئمی باخاجاقسان؟ 	17 	
منی اونلارین هوجوموندان،

عزئز حیاتیمی آصلانلار الئندن قورتار.
بؤیوک جاماعات ائچئنده سنه شوکور  	18 	

اده‌جیم،
بئر چوخ خالق آراسیندا سنه حمد 

اده‌جیم.
منئم حئیله‌گر دوشمنلرئم، 	19 	

قویما اوستومه سوئنسئنلر،
مندن سببسئز نئفرت ادنلر قویما 

بئربئرلرئنه گؤز وورسونلار.

چونکی اونلار صولحدن اصلا دانیشمازلار. 	20 	
اؤلکه‌ده ساکئت اوتورانلارین ضئدّئنه 

حئیله‌لی شیلر دوشونرلر.
اوستومه آغیزلارینی بئر قاریش آچیب  	21 	

دئیرلر:
»های، های، اؤز گؤزلرئمئزله 

گؤرموشوک.«
سن ده بونو گؤروبسن، یارب! 	22 	

ساکئت قالما،
مندن اوزاق قالما، ای پروردئگار،
اویان، قالخ تاریم، ای پروردئگاریم، 	23 	

دئوانیمی ات و منی حاقلی چیخارت،
صالحلئیئمه گؤره مندن دئفاع ات یارب،  	24 	

تاریم،
قویما اوستومه سوئنسئنلر،

قویما اورکَلرئنده دسئنلر: 	25 	
»آها، مورادیمیزا چاتدیق.«

قویما دسئنلر:
»اونو یوخ اتدئک!«

قوی دوشدویوم فلاکتدن سوئننلر 	26 	
بئرلئکده اوتانیب روسوای اولسونلار.
تکبّورله منه فخر ساتانلارین پالتاری،

قوی خجالت و رذالت اولسون.
منئم حاقلی چیخماغیمی آرزو ادنلر، 	27 	

قوی سوئنئب شادلیق اتسئنلر؛
همئشه دسئنلر:

»قولونون سالاماتینی ائسته‌ین رب، 
شؤوکتلَنسئن.«

او زامان منئم دئلئم سنئن صالحلئیئنی، 	28 	
سنئن حمدئنی بوتون گون اعلان 

اده‌جک.

سنئن محبتّئن نه قدر قئیمتلی‌دئر!
موسئقی رهبری اوچون. ربئّن قولو داوودون مزمورو

�پئس آدامین عوصیانی حاقدا 36 
اوره‌یئمئن دئبئنده بئر سؤز وار:

اونون نظرئنده تارینین قورخوسو یوخدور،

 37‏: بو مزمور عئبرانی شعرئنئن »اکروستئک« اوسلوبو اوستونه‌دئر. هر آیه عئبرانی الئفباسینین ترتئبی ائله باشلانیر.

اؤزونو اؤز گؤزونده اله بیََنمئش کی، 	2 	
گوناهینی گؤرمز،

اوندان نئفرت اتمز.
آغزینین سؤزلری شرارت و حئیله‌دئر. 	3 	

عاغیللانماقدان و یاخشیلیق اتمکدن 
ال چکئب.

یاتاغینین اوستونده پئسلئک دوشونور؛ 	4 	
یاخشی اولمایان یولون اوستونده 

دورور؛
پئسلئکدن ائیر‌نمئر.

یارب، محبّتئن گؤیلرده‌دئر، 	5 	
وفادارلیغین بولودلارا چاتیر،

صالحلئیئن اوجا داغلار کئمی‌دئر، 	6 	
عدالتئن بؤیوک درئنلئکدئر؛

ائنسان و حیوانی سن حئفظ ادئرسن، 
یارب.

محبّتئن نه دَیَرلی‌دئر، ای تاری! 	7 	
اونون اوچون ده، آدم اوغوللاری

سنئن قانادلارینین کؤلگه‌سئنه پناه 
گتئرئرلر.

سنئن اوِئنئن دولولوغوندان بول-بول  	8 	
دویورلار،

اونلارا لذّتلرئنئن چاییندان سن 
ائچئردئرسن،

چونکی حیاتین بولاغی سنده‌دئر، 	9 	
سنئن نوروندا نورو گؤروروک.

سنی تانی‌یانلارا محبّتئنی، 	10 	
اوره‌یی دوز اولانلارا صالحلئیئنی 

همئشه گؤرسد.
قویما کئبئرلی آدامین آیاغی ضئدّئمه  	11 	

گلسئن،
ائجازه ورمه کی، پئس آدامین الی منی 

قووسون.
اورادا فَساد ائشله‌ینلر دوشوبلر، 	12 	

ییخیلیبلار و قالخا بئلمه‌یه‌جکلر.

تاری اونا باغلی قالانلاری ترک اتمز
داوودون مزمورو*

� پئس آداملارین اوزوندن 37 
سیخیلما،

یامانلیق ادنلرئن حالینا دا پاخیلّیق اتمه،
چونکی اونلار اوت کئمی عنقرئب  	2 	

قورویاجاقلار،
یاشیل سبزه کئمی سولاجاقلار.

ربهّ توکّول ات و یاخشی ائشلر گؤر؛ 	3 	
اؤلکه‌ده ساکئن اول،

امئن-آمانلیقدان کف ات.
ربدن لذّتئنی آل، 	4 	

او دا سنه اوره‌یئنئن مورادینی وِرَر.
یولونو ربهّ تاپشیر، 	5 	
اونا توکّول ات؛

رب اونو یرئنه یتئرر.
او، سنئن صالحلئیئنی ائشیق کئمی  	6 	

چیخاردار،
عدالتئنی گون اورتا کئمی ادر.

ربئّن یانیندا آرام اول، 	7 	
صبئرله اونو گؤزله؛

بجَِرکَلی اولان اوزوندن،
فَساد ائشله‌ین اوزوندن سیخیلما.

قضبدن دوش، قیضی بوراخ، 	8 	
سیخیلما؛ بو، ائنسانی آنجاق پئسلئیه چکر.

پئس آداملار کسئله‌جکلر؛ 	9 	
لاکئن ربهّ اعتئماد ادنلر یری مئراث 

آلاجاقلار.
بئر آز داها زامان کچسئن، 	10 	

پئس آدام آرتیق یوخ اولار.
او اولان یری آختارارسان، آمّا اونو تاپا 

بئلمزسن.
لاکئن حلئم آداملار یری مئراث آلارلار، 	11 	
خوشبختلئیئن بوللوغوندان کف ادرلر.

پئس آدام، صالح آدامین قصدئنه قالخار، 	12 	
اونا دئشلرئنی قیجیردار.

آمّا پروردئگار اونا گولر، 	13 	
چونکی اَجَل گونون گلدئیئنی گؤرور.
فاغیر و مؤحتاج آدامی یره ییخماق اوچون، 	14 	
یولو دوغرو اولانلاری اؤلدورمک اوچون،

پئس آداملار قیلینج چکئب 
کامانلارینی اَیئرلر.

لاکئن قیلینجلاری اؤز اورکَلرئنه گئره‌جک، 	15 	
کامانلاری سیناجاقدیر.

صالح آدامین صاحئب اولدوغو آز، 	16 	
چوخ پئس آدامین ثروتئندن یاخشیدیر.

چونکی پئس آداملارین قولو سینار، 	17 	
لاکئن رب صالح آداملارا دایاق اولار.

دوز آداملارین گونلرئنی رب بئلئر، 	18 	
اونلارین مئراثی ابدی اولار.

اونلار یامان گونلرده خجالت چکمزلر، 	19 	
آجلیق زامانیندا توخ اولارلار.

دوغرودان دا پئس آداملار هلاک اولارلار؛ 	20 	
ربئّن دوشمنلری اوتلاقلارین شؤوکتی 

کئمی‌دئرلر؛
محو اولوب گدرلر،

توستو ائچئنده محو اولوب گدرلر.
پئس آدام بورج آلیر، 	21 	

بورجونو گری ورمئر،
آمّا صالح آدام سخاوتلی‌دئر و ورئر.

ربدن برکت آلانلار یری مئراث آلارلار، 	22 	
لاکئن ربئّن طرفئندن لعنت 

اولونموشلار کسئلَرلر.
رب آدامین یولوندان خوشلانان واخت، 	23 	

اونون قدملرئنی مؤحکم ادر؛
بودره‌سه ده ییخیلماز، 	24 	

چونکی رب الی ائله اونو توتار.
جاوان ائدئم و ائندی قوجایام؛ 	25 	

لاکئن گئنه ده،
صالح بئر آدامین نه یالقوز 
بوراخیلدیغینی گؤرموشم،

نه ده اونون اؤولادلارینین چؤره‌یه 
مؤحتاج اولدوغونو.

او همئشه سخاوتلی‌دئر و بورج وِرَر، 	26 	
اونون اؤولادلاری موبارک اولارلار.
پئسلئکدن چکئل و یاخشیلیق ات، 	27 	
او زامان ابددن ابده‌جک ساکئن 

قالارسان.
چونکی رب عدالتی سور، 	28 	

اونا موتقّی اولانلاری بوراخماز؛
اونلار ابده کئمی حئفظ اولونارلار،

آمّا پئس آدامین نسلی کسئلر.
صالح آداملار یری مئراث آلارلار، 	29 	

اورادا ابده کئمی ساکئن اولارلار.
صالح آدامین آغزی حئکمت نقل ادر، 	30 	

دئلی عدالت دانیشار.
تارینین شرئعتی اونون اوره‌یئنده‌دئر؛ 	31 	

قدملری سوروشمز.
پئس آدام صالح آدامی گودَر، 	32 	

اونو اؤلدورمه‌یه چالیشار؛
رب صالح آدامی اونون الئنه بوراخمایاجاق، 	33 	

موحاکئمه اولوندوغو زامان دا اونو 
محکوم اتمه‌یه‌جک.

ربهّ اعتئماد ات و اونون یولونو توت. 	34 	
یری مئراث آلماق اوچون، او، سنی 

اوجالداجاق.
پئس آداملارین کسئله‌جیی واختی 

گؤره‌جکسن.
پئس آدامی بؤیوک قودرتده گؤرموشم کی، 	35 	

نجه اؤزونو یاشیل آغاج کئمی بئتدئیی 
یرده یاییب؛

قفئلدن کچئب گتدی، 	36 	
باخ، آرتیق یوخ اولموشدو؛

اونو آختاردیم،
لاکئن اوندان هچ بئر اثر یوخ ائدی.

کامئل بئر آدامی گود، 	37 	
دوز بئر ائنسانا باخ؛

چونکی گله‌جک صولح‌سِوَن آدامین‌دیر.

آمّا عاصئلر بئرلئکده یوخ اولارلار؛ 	38 	
پئس آداملارین گله‌جیی کسئلر.
صالح آدامین نئجاتی ربدن گلئر؛ 	39 	

دارلیق واختیندا اونلارین قالاسی ربدئر.
رب اونلارا ائمداد ادئب اونلاری قورتارار؛ 	40 	
پئس آداملارین الئندن اونلاری قورتارار،

نئجات وِرَر،
چونکی اونلار ربهّ پناه گتئررلر.

یارب، منی ترک اتمه
یادئگار اوچون. داوودون مزمورو

�یارب، قضبئنده منی مزمّت اله‌مه،38 
قیضئنده منی تنبه اتمه.

چونکی سنئن اوخلارین منی پارچالاییب، 	2 	
سنئن الئن اوستومه آغیر انِئبدئر.

قضبئندن منئم بدنمئده صاغلیق قالماییب، 	3 	
گوناهیم اوزوندن سوموکلرئمده 

سالاماتلیق یوخدور.
گوناهلاریم باشیمدان آشیبدیر، 	4 	

آغیر بئر یوک کئمی طاقتئمدن 
آرتیق‌دیر.

عاغیلسیزلیغیم اوزوندن یارالاریم چئرک  	5 	
ادئب،

پئس قوخویور.
اَیئلئب چوخ بوکولموشم. 	6 	

بوتون گون ماتم ائچئنده گزئرم.
بلئمه اود اوتوروب؛ 	7 	

بدنئمده صاغلیق یوخدور.
قووّتدن دوشوب چوخ دا ازئلمئشم. 	8 	
اوره‌یئمئن آغریسیندان باغیریرام.

ای آغا، بوتون آرزولاریم سنئن  	9 	
حوضوروندادیر.

چکدئیئم آهلار سندن گئزلئن دیئل.
اوره‌یئم چوبالاییر، 	10 	

قووّتئم بدنئمدن گدئب،
گؤزلرئمئن ائشیغی دا آرتیق قالماییب.

دوشدویوم بلا اوزوندن سوگئلئلرئم، 	11 	

دوستلاریم مندن اوزاق دورورلار،
قوحوملاریم دا مندن اوزاقلاشیرلار.
جانیمی آختارانلار منه تله قورورلار، 	12 	

ضررئمی ائسته‌ینلر پئس سؤزلر 
دانیشیرلار،

بوتون گون کلک فئکرئنده‌دئرلر.
لاکئن من، 	13 	

کار بئر آدام کئمی اشئده بئلمئرم،
لال بئر آدام کئمی دانیشا بئلمئرم.

اشئده بئلمه‌ین بئر آدام کئمی‌یَم؛ 	14 	
آغزیمدا دا مودافئعه سؤزو اولمایان 

کئمی.
چونکی، یارب، سنه اومئد باغلاییرام. 	15 	

جاواب ورن سنسن، ای پروردئگار تاریم.
یالواردیم: »قویما اونلار اوستومه  	16 	

سوئنسئنلر،
قویما آیاغیم سوروشنده اوستومه فخر 

اتسئنلر.«
آز قالیر ییخیلیم؛ 	17 	

دردئم همئشه گؤزومون قاباغیندادیر.
خاطامی اعتئراف ادئرم، 	18 	

گوناهیم اوزوندن سیخیلیرام.
آمّا جان دوشمنلرئم قووّتلی‌دئرلر، 	19 	

مندن سببسئز نئفرت ادنلر چوخدور.
یاخشیلیق عوضئنده یامانلیق ادئرلر، 	20 	

یاخشیلیق دالیسینا دوشدویوم اوچون،
منه عداوت گؤرسدئرلر.

یارب، منی بوراخما؛ 	21 	
تاریم مندن اوزاق دورما.

ائمدادیما تز گل، 	22 	
ای پروردئگار، منئم خئلاصیم.

حیاتیم نه قدر تزِ کچئب گدئر
موسئقی رهبری یادئتون اوچون. داوودون مزمورو

�ددئم: »یوللاریما دئقّت اده‌جیم کی،39 
دئلئمله گوناه اتمه‌یئم؛

پئس آدام قاباغیمدا اولان واخت،

آغزیما جئلوو قویاجاغام.«
آغزیمی توتوب ساکئت اولدوم، 	2 	

یاخشیلیق اوچون ده بله سوکوت اتدئم؛
آمّا دردئم جوشا گلدی،

اوره‌یئم ائچئمده قیزیشدی، 	3 	
درئن دوشونرَکن اود کئمی آلوو چکدی؛

او زامان دئلئمله دانیشدیم:
یارب، عاقئبتئمی، 	4 	

گونلرئمئن ساییسینین نه قدر اولدوغونو
منه بئلدئر،

قوی عؤمرومون نه قدر قیسا 
اولدوغونو آنلاییم.

باخ، گونلرئمی بئر نچه قاریش قدر ادئبسن، 	5 	
عؤمروم سنئن یانیندا هچدئر.

دوغرودان دا هر کس آنجاق نفس 
کئمی‌دئر. سِلا.

دوغرودان دا هر کس بئر کؤلگه کئمی  	6 	
کچئر.

دوغرودان دا بوش یره زحمت چکئر،
مال-دؤولت ییغیر،

اوندان کئمئن ائستئفاده اده‌جیئنی بئلمئر.
اونا گؤره، ای پروردئگار، نه‌یه توکّول ادئم؟ 	7 	

اومئدئم بئرجه سنده‌دئر.
منی بوتون عوصیانلاریمدان قورتار. 	8 	

منی آخماقلار یانیندا روسوای اتمه.
لال اولوب آغزیمی آچمیرام، 	9 	

چونکی بونو ادن سنسن.
گؤندَ‌ردئیئن بلانی اوستومدن گؤتور. 	10 	

الئنئن ووروشلاری ائله تلف اولموشام.
سن ائنسانی گوناهین جزاسی اوچون  	11 	

وورورسان؛
اونون سودئیی شیلرئنی گووه یدئیی 

کئمی هچ ادئرسن.
دوغرودان دا هر کس آنجاق بئر 

نفس‌دئر. سِلا
دوعامی اشئت، یارب، 	12 	
فریادیما قولاق ور،

گؤزیاشلاریما گؤز یومّا؛
چونکی سنئن یانیندا بئر قرئبم،

بوتون آتالاریم کئمی بئر موسافئرم.
گؤزونو مندن گؤتور کی، 	13 	

کچیب-گدئب یوخ اولمامیشدان 
تزه‌دن خوشبخت اولوم.

 منئم یاورئم و قورتاریجیم
)مزمور ٧٠‏:١–۵(

موسئقی رهبری اوچون. داوودون مزمورو

�ربهّ صبئرله ائنتئظار چکدئم،40 
او منه طرف دؤنوب فریادیمی 

اشئتدی؛
اؤلوم چوخوروندان، 	2 	

باتاقلیق پالچیقدان منی اشئیه چیخارتدی،
آیاقلاریمی قایا اوستونه قویدو،

قدملرئمی مؤحکم اتدی.
او، آغزیما تزه بئر نغمه قویوب؛ 	3 	

تاریمیز اوچون حمدلر.
چوخ آدام اونو گؤروب قورخاجاق،

ربهّ توکّول اده‌جک.
خوش او آدامین حالینا کی، ربهّ توکّول  	4 	

ادئب.
تکبّورلو آداملارا،

یالانا موشتاق اولان آداملارا اوز ورمه‌یئب.
یارب تاریم، 	5 	

بئزئم اوچون عجئب ائشلر چوخ ادئبسن.
سنئن بئزئم اوچون اولان 

دوشونجه‌لرئن چوخدور.
سنه تای اولان یوخدور.

اگر اونلاری اعلان ادئب نقل اتِسم،
سایی‌یا گلمز.

قورباندان یا دا تاخیل تقدئمئندن  	6 	
خوشلانمادین؛

سن یاندیرما قوربانی یا دا گوناه 
قوربانی ائستمه‌دئن.

لاکئن منه آچیق قولاقلار وردئن. 	7 	

او زامان ددئم: »باخ! گلمئشم؛
کئتابین طوماریندا منئم حاقیّمدا یازیلیب.

سنئن ائراده‌نی یرئنه یتئرمکدن  	8 	
خوشلانیرام، تاریم.

سنئن شرئعتئن اوره‌یئمئن ائچئنده‌دئر.«
بؤیوک جاماعات ائچئنده، 	9 	

صالحلئیئن خوش خبرئنی اعلان اتدئم.
دوغرودان دا کی، دوداقلاریمی 

باغلامیرام، یارب،
سن اؤزون بئلئرسن.

سنئن صالحلئیئنی قلبئمئن ائچئنده  	10 	
گئزلی ساخلامامیشام.

سنئن وفادارلیغینی،
سنئن نئجاتینی اعلان اتمئشم؛

سنئن محبّتئنی،
سنئن اعتئبارلی اولدوغونو بؤیوک 

جاماعاتدان گئزلتمه‌مئشم.
مرحمتئنی مندن اسئرگمه، یارب؛ 	11 	

قوی سنئن محبّتئن،
سنئن اعتئبارلی اولدوغون همئشه منی 

حئفظ اتسئن،
چونکی ساییسیز پئسلئک اطرافیمی آلیب. 	12 	

گوناهلاریم منی اله یاخالاییب کی، 
گؤره بئلمئرم.

گوناهلاریم باشیمین توکوندن آرتیقدیر؛
اونا گؤره ده اوره‌یئم طاقتدن دوشوب.

یارب، 	13 	
منی خئلاص اتمه‌یه راضی اول.

یارب، ائمدادیما تز یتئش!
قوی جانیمی هلاک اتمک ائسته‌ینلر، 	14 	

هامیسی بئرلئکده اوتانسینلار،
پرئشان اولسونلار؛

قوی دوشدویوم بلادان سوئننلر،
گری قایتاریلیب خجالت چکسئنلر.

قوی منه »آها، آها« دئینلر، 	15 	
خجالتلری اوزوندن پرئشان اولسونلار.

قوی بوتون سنی آختارانلار، 	16 	

سنده سوئنئب فرحلنسئنلر.
قوی سنئن نئجاتینی سونلر دائم دسئنلر:

»رب بؤیوک اولسون.«
من آنجاق فاغیرام، مؤحتاجام؛ 	17 	

لاکئن پروردئگاریم منئم قیدئمه قالیر.
سن منئم ائمدادیم، سن منئم 

خئلاصکاریمسان؛
یوبانما، تاریم!

یارب، منه رحم الِه
موسئقی رهبری اوچون. داوودون مزمورو

�خوش او آدامین حالینا کی،41 
ضعئف آدامین قیدئنه قالیر.
یامان گونده رب اونو قورتاراجاق،

رب اونو حئفظ ادئب دئری  	2 	
ساخلایاجاقدیر،

اؤلکه‌ده موبارک اولاجاق.
سن اونو دوشمنلرئن الئنه 

بوراخمایاجاقسان،
ناخوشلوق دؤشه‌یئنده رب اونا قووّت  	3 	

وره‌جک.
سن اونو ناخوشلوق یاتاغیندان 

صاغالداجاقسان.
من ددئم: »یارب، منه یازیغین گلسئن!« 	4 	

جانیما شفا ور،
چونکی سنئن ضئدّئنه گوناه اتمئشم.

دوشمنلرئم منئم حاقیّمدا یامان دانیشیب  	5 	
دیئرلر:

»نه واخت اؤله‌جک؟
نه واخت آدی محو اولاجاق؟«
گؤروشویومه بئری گلن واخت، 	6 	

بوش سؤزلر دانیشماغا باشلاییر،
بو آرادا اوره‌یئنده بؤهتانلار ییغیر،

سوراسی دا اشئیه گدئب اونو هر یرده 
یاییر.

بوتون منه کئن باغلایانلار، آرالاریندا  	7 	
پیچیلداشیرلار؛

 42‏: مزمور ۴٢ و ۴٣ اصلئنده بئر مزموردور.

منئم ضررئمه فئکئرله‌شئب دیئرلر:
»پئس بئر درد جانینا دوشوب؛ 	8 	

یاتدیغی یردن آرتیق قالخمایاجاق.«
اعتئماد اتدئیئم یاخین دوستوم، 	9 	

حتاّ چؤره‌یئمی یئین بله، منه خیانت 
ادئب.

لاکئن سن، یارب، 	10 	
منه یازیغین گلسئن و منی قالدیر؛

قوی بو ائنسانلارا حاق اتدئکلرئنی ورئم.
بوندان بئلئرم کی، مندن خوشلانیرسان، 	11 	
چونکی دوشمنئم منه قالئب گلمئر.

لاکئن منه گلئنجه، 	12 	
ائخلاصیم اوچون منی مؤحکم 

ساخلاییرسان،
ابده کئمی حوضوروندا ساکئن ادئرسن.

ائسرایئلئن تاریسی ربهّ حمد اولسون، 	13 	
ازلدن ابده کئمی!

آمئن، آمئن.

ائکئنجی کئتاب

ای جانیم، نه اوچون بو قدر حسرتده‌سن؟
موسئقی رهبری اوچون. قورَخ اوغوللارینین مسکئلی *

�مارال آخار سولارا نجه حسرت 42 
چکر،

منئم ده جانیم سنه بله حسرت چکر، 
ای تاریم.

جانیم تاری اوچون، 	2 	
او دئری تاری اوچون سوسوزدور؛

نه زامان اونون یانینا گدئب اونونلا 
گؤروشوم؟

گجه-گوندوز گؤز یاشیم چؤره‌یئم  	3 	
اولوب،

چونکی دایانمادان منه دیئرلر:
»بس هارادادیر سنئن تارین؟!«

جانیم ائچئمده ارئیئر، 	4 	
او زامان کی، خاطیرلاییرام:

نجه خالقین قاباغیندا یرئیئب تارینین 
اوِئنه گدردئم؛

شادلیق و شوکور نغمه‌سی ائله،
بایرام توتموش جاماعاتلا!

ای جانیم، نه اوچون بله بوکولوبسن؟ 	5 	
نه اوچون ائچئمده بله چوبالاییرسان؟

تارییا اومئد باغلا؛
من حله ده اونا حمد اوخویاجاغام؛

اونون نئجات ورن حوضورونا.
جانیم ائچئمده بوکولوب، ای تاریم؛ 	6 	
او سببدن سنی اوردون دئیاریندان 

خاطیرلاییرام،
خِرمون و مئصعار داغلاریندان.
سنئن شلاله‌نئن سسئنه، درئنلئک  	7 	

درئنلئیی چاغیریر؛
بوتون شپه‌لرئن، بوتون سل‌لرئن 

اوستومدن کچئر.
گوندوز رب محبّتئنی گؤرسه‌دئر، 	8 	

اله کی، گجه اونون نغمه‌سی منئمله اولور؛
حیاتیمین تاریسینا بئر دوعا کئمی.

قایام اولان تارییا دیئرم: 	9 	
»نه اوچون منی یاددان چیخاردیبسان؟

نه اوچون دوشمنلرئمئن ظولموندن 
یاسلی گزئم؟«

خصملرئم منه حقارت ادن واخت، 	10 	
سوموکلرئم بئربئرئندن آیریلیر؛

اونلار دایانمادان دیئرلر:
»بس هارادادیر سنئن تارین؟«

ای جانیم، نه اوچون بله بوکولوبسن؟ 	11 	
نه اوچون ائچئمده بله چوبالاییرسان؟

تارییا اومئد باغلا.
من حله ده اونا حمد اوخویاجایام،

منه نئجات ورنه، منئم تاریما.

نور و حقئقتئنی گؤندَر

�منی حاقلی چیخارت، ای تاریم،43 
موتقّی اولمایان مئلّتدن منئم 

حاقیّمی آل؛
حئیله‌کار و حاقسیز آدامدان منی قورتار!

چونکی پناهیمین تاریسی سنسن؛ 	2 	
نه اوچون منی قوووبسان؟

نه اوچون دوشمنئن ظولموندن یاسلی 
گزئم؟!

نورونو و حقئقتئنی گؤندَر، 	3 	
قوی اونلار منی هئدایت اتسئنلر؛

قوی منی سنئن موقدّس داغینا،
سنئن مسکنئنه گتئرسئنلر.

او واخت تارینین قوربانگاهینا گده‌رم، 	4 	
مسرّتئمئن تاریسینا؛

سنه طنبورلا حمد اوخویارام،
ای تاری، منئم تاریم.

ای جانیم، نه اوچون بله بوکولوبسن؟ 	5 	
نه اوچون ائچئمده بله چوبالاییرسان؟

تارییا اومئد باغلا؛
من حله ده اونا حمد اوخویاجایام،

منه نئجات وِره‌نه، منئم تاریما.

بئزئم کؤمه‌یئمئزه یتِئش
موسئقی رهبری اوچون. قورَخ اوغوللارینین مسکئلی

�ای تاری، قولاقلاریمیزلا 44 
اشئتمئشئک،

آتالاریمیز اونلارین گونلرئنده، او 
قدئم گونلرده،

اونلارا اتدئیئن ائشلری بئزه نقل ادئبلر.
نجه سن، الئنله مئلّتلری قوودون، 	2 	
آمّا آتالاریمیزی یرلشدئردئن؛
نجه طایفالاری ذلئل اتدئن،

لاکئن آتالاریمیزا ووسعت وردئن.
چونکی اونلار اؤلکه‌یه قیلینجلاری ائله  	3 	

مالئک اولمادیلار،

اونلارا ظفر ورن، اونلارین اؤز 
قوللاری دیئلدی؛

سنئن صاغ الئن ائدی،
سنئن قولون، سنئن جمالینین نورو،

چونکی اونلاردان راضی ائدئن.
سن منئم پادشاهیمسان، ای تاری، 	4 	

یعقوبون نسلئنئن نئجاتینا امر ات.
سنئن کؤمه‌یئنله دوشمنلرئمئزی یره  	5 	

چیرپاجاغیق.
سنئن آدینلا ضئدّئمئزه قالخانلاری 

پایمال اده‌جیئک.
چونکی من اوخ کامانیما توکّول اتمه‌رم، 	6 	

قیلینجیم دا منه نئجات ورمز.
آنجاق سن بئزه دوشمنلرئمئزدن نئجات  	7 	

ورئبسن،
بئزدن نئفرت ادنلری سن 

اوتاندیریبسان.
بوتون گون تارییا فخر اده‌جیئک، 	8 	

سنئن آدینا ابده کئمی حمد 
اوخویاجاغیق. سِلا

آمّا ائندی سن بئزی بوراخیبسان، 	9 	
بئزی روسوای ادئبسن،

بئزئم قوشونوموزلا چیخمیرسان.
دوشمن قاباغیندا بئزی گری دؤندَ‌رئرسن، 	10 	
بئزدن نئفرت ادنلر بئزی غارت ادئبلر.
قویوبسان کی، بئزی قویونلار کئمی یسئنلر، 	11 	

مئلّتلر آراسیندا بئزی داغیدیبسان.
خالقینی هچ زادا ساتیرسان، 	12 	

اونلارین قئیمتی سنه فایدالی اولمور.
قونشولاریمیز یانیندا بئزی اوزو-قارا  	13 	

ادئرسن،
اطرافیمیزدا اولانلارا لاغ هدفی اولموشوق.

مئلّتلر آراسیندا مثل اولموشوق، 	14 	
بئزی طایفالارین گولوش هدفی ادئرسن.
روسوایچیلیغیم بوتون گون قاباغیمدادیر، 	15 	
اوزومون خجالتی منی اؤزونده بورویوب؛
تحقئر و لعنت اده‌نئن سسلری اوزوندن، 	16 	

دوشمن و ائنتئقام آلان قاباغیندان.
بوتون بولار باشیمیزا گلئب، 	17 	

لاکئن سنی یاددان چیخارتمامیشیق،
سنئن عهدئنه خیانت اتمه‌مئشئک.

اوره‌یئمئز گری دؤنمه‌یئب، 	18 	
قدملرئمئز سنئن یولوندان آزماییب.

حال بو کی، سن بئزی چاقاّللار یرئنده  	19 	
ازئبسن،

اؤلوم کؤلگه‌سی ائله بئزی بورویوبسن.
اگر تاریمیزین آدینی اونوتموش  	20 	

اولسایدیق،
اگر اللرئمئزی یاد بئر آللاها طرف 

اوزاتمیش اولسایدیق،
تاری بونو مگر کشف اتمزدی؟ 	21 	

چونکی او اوره‌یئن بوتون سئرّلرئنی 
بئلَندئر.

بلی، سنئن خاطئرئنه بوتون گون  	22 	
اؤلدورولوروک،

قصّابلیق قویونلار کئمی ساییلیریق.
ای پروردئگار، اویان! نه اوچون  	23 	

یاتیبسان؟
قالخ!

بئزی ابده کئمی بوراخما.
نئیه اوزونو بئزدن گئزله‌دئرسن؟ 	24 	
بئزئم جفامیزی، بئزئم ذلئل 

اولدوغوموزو اونودورسان؟!
چونکی تورپاغا قدر اَیئلمئشئک، 	25 	

بدنئمئز یره یاپیشیب.
بئزئم ائمدادیمیزا قالخ، 	26 	

محبّتئنئن خاطئرئنه بئزی خئلاص ات.

سنئن سلطنتئن ابدی‌لئکدئر
موسئقی رهبری اوچون. »زانباقلار« اوستونه قورَخ 

اوغوللارینین مَسکئلی. عاشئقانه بئر نغمه

قایناییر؛45  �اوره‌یئم گؤزل سؤزلرله 
یازدیقلاریمی پادشاهین شرفئنه 

دیئرم،

دئلئم اوستا بئر کاتئبئن قلمی‌دئر.
سن ائنسانلارین لاپ گؤزَلی‌سن؛ 	2 	

سنئن دوداقلاریندان فیض تؤکولور،
چونکی تاری سنه ابده کئمی برکت 

ورئب.
قیلینجینی بلئنه باغلا، ای پهلوان، 	3 	

جلال و شؤوکتئنله.
شؤوکتئنله ظفر قازان؛ 	4 	

حقئقتئن، حلئملئیئن، و صالحلئیئن 
خاطئرئنه.

آتینا مئن؛
قوی سنئن صاغ الئن سنه هیبتلی 

ائشلر گؤرسدسئن.
سنئن اوخلارین ائتی‌دئر، 	5 	

پادشاهین دوشمنلرئنئن اوره‌یئنده 
سنئن اوخلارین ائتی‌دئر؛

خالقلار سنئن آیاغین آلتینا ییخیلیرلار.
ای تاری، سنئن تختئن ابددن  	6 	

ابده‌جکدئر.
پادشاهلیغینین عصاسی ائنصاف 

عصاسی‌دیر.
سن صالحلئیی سوئرسن، 	7 	

پئسلئکدن نئفرت ادئرسن؛
اونون اوچون ده تاری، سنئن تارین،

شادلیق یاغی ائله یولداشلارینین 
ائچئندن سنی مسح ادئب.

سنئن بوتون پالتارلارین مور ائیی، 	8 	
عؤد ائیی، دارچین ائیی ورئر.

فئل دئشی ائله بزَه‌نمئش 
سارایلاریندان ساز سسلری سنی 

سوئندئرئر.
پادشاهین قیزلاری سنئن حؤرمتلی  	9 	

آروادلارین آراسیندادیر،
ملکه سنئن صاغ الئنده اوفئر 
قیزیل‌لاری ائچئنده دورور.

اشئت، ای قیز، 	10 	
باخ، قولاغینی آچ؛

 47‏:‏ مسکئل: بئر موسئقی یا دا ادبی ائصطئلاحی. دقئق معناسی بئلئنمئر. تعلئم شعری کئمی اولا بئلر.

خالقینی، آتان اوِئنی یاددان چیخارت کی،
پادشاه سنئن گؤیچکلئیئنه موشتاق  	11 	

اولسون؛
اونا سجده ات،

چونکی او، سنئن آغان‌دیر.
صور خالقی پئشکش‌له اورادا اولاجاق، 	12 	

خالقین وارلی‌لاری سنئن لوطفونه 
یالواراجاقلار.

شاهزاده قیز سارایین ائچئنده بوتون  	13 	
شؤوکتده‌دئر؛

پالتاری قیزیللا توخونوب.
الوان شئنل‌لرله پادشاهین حوضورونا  	14 	

آپاریلاجاق؛
دالیسیجا باکئره قیزلار، اونون دوستلاری،

سنئن حوضورونا گتئرئله‌جکلر.
شادلیقلا، مسرّتله گتئرئله‌جکلر، 	15 	
پادشاهین سارایینا گئره‌جکلر.

آتالارینین یرئنی اوغوللارین آلاجاق، 	16 	
سن اونلاری بوتون یر اوزونه حاکئم 

اده‌جکسن.
سنئن آدینی بوتون نسئللرده  	17 	

خاطیرلاندیراجاغام،
اله کی، خالقلار ابده کئمی سنه حمد 

اده‌جک، ابده کئمی.

تاری بئزئم پناهیمیزدیر
موسئقی رهبری اوچون. »نازئک سَسلی« 

اوستونه قورَخ اوغوللارینین نغمه‌سی

�بئزئم پناهیمیز، بئزئم گوجوموز 46 
تاری‌دیر،

دارلیقلاردا کؤمک اوچون همئشه 
حاضیردیر.

اونا گؤره ده قورخمایاجاغیق؛ 	2 	
اگر یر اوزو آلت-اوست اولسا دا،

اگر داغلار دهنز دئبئنه تؤکولسه‌لر ده

اگر اونون سولاری داشیب جوشسا دا، 	3 	
اگر داغلار سولارین هوجوملاری ائله 

تئتره‌سه‌لر ده. سِلا
بئر چای وار کی، اونون آرخلاری  	4 	

تارینین شهرئنه آخیر،
اوجالاردا اولانین موقدّس مسکنئنه 

شادلیق گتئرئر.
تاری بو شهرئن ائچئنده‌دئر، 	5 	

یرئندن اصلا ترپشمز.
سحر آچیلاندا تاری اونا کؤمک وِرَر.

مئلّتلر قایناشیرلار، اؤلکه‌لر ترپشئرلر؛ 	6 	
تاری سسله‌نئر و یر ارئیئر.
قوشونلارین ربیّ بئزئمله‌دئر؛ 	7 	

یعقوبون تاریسی بئزئم قالامیزدیر. سِلا
گلئن، ربئّن اتدئکلرئنی گؤرون؛ 	8 	

گؤرون یر اوزونه نجه پرئشانلیق گتئرئب!
یرئن او باشینا قدر موحارئبه‌لری دوردورور؛ 	9 	

اوخ-کامانینی سیندیریر،
نئزه‌نی آرادان بؤلور،

دؤیوش آرابالارینی اوددا یاندیریر.
»ساکئت دورون و بئلئن کی، تاری منم. 	10 	

مئلّتلر آراسیندا تاعالا اولاجاغام،
یر اوزونده تاعالا اولاجاغام!«

قوشونلارین ربیّ بئزئمله‌دئر؛ 	11 	
یعقوبون تاریسی بئزئم قالامیزدیر. سِلا

تاری بوتون دونیانین پادشاهی‌دیر
موسئقی رهبری اوچون. قورَخ اوغوللارینین مسکئلی *

�ای بوتون خالقلار ال چالین!47 
شادلیق سسی ائله تارییا نئدا ادئن.
چونکی اوجالاردا اولان رب هیبتلی‌دئر؛ 	2 	
بوتون یر اوزونه بؤیوک پادشاه اودور.

او، خالقلاری بئزه تابع ادئب، 	3 	
طایفالاری آیاقلاریمیزین آلتینا سالیب.

مئراثیمیزی بئزئم اوچون سچدی؛ 	4 	

سودئیی یعقوبون فخرئنی. سِلا
تاری اوجا سس ائچئنده، 	5 	

رب شیپور سسی ائچئنده گؤیه قالخیر.
تارییا پرستئش نغمه‌سی اوخویون، 	6 	

پرستئش نغمه‌سی اوخویون.
پادشاهیمیزا پرستئش نغمه‌سی اوخویون،

پرستئش نغمه‌سی اوخویون.
چونکی تاری بوتون یر اوزونه پادشاهدیر. 	7 	
مَسکئلله اونا پرستئش نغمه‌سی اوخویون.

تاری مئلّتلر اوستونه سلطنت ادئر، 	8 	
تاری موقدّس تختی اوستونده اوتورور.

خالقلارین اصئلزاده‌لری ییغیلیر، 	9 	
ائبراهئمئن تاریسینین خالقی آدیندا.

چونکی دونیانین پادشاهلاری تارینین‌دیر.
او نه اوجادیر!

بئزئم تاریمیزین شهری
بئر نغمه. قورَخ اوغوللارینین مزمورو

�رب بؤیوکدور،48 
تاریمیزین شهرئنده،

اونون موقدّس داغیندا حمده چوخ 
لایئقدئر.

شئمال اته‌یئنده صحیون داغینین  	2 	
اوجالیغی گؤزلدئر،

بوتون عالمئن شادلیغی‌دیر؛
بؤیوک پادشاهین شهری‌دئر.

تاری اونون قالالاریندادیر؛ 	3 	
تاری اؤزونو بو شهرئن پناهی گؤرسه‌دئر.

باخ، پادشاهلار بئر یره ییغیلدیلار، 	4 	
بئرلئکده گلدئلر،

صحیونو گؤرونجه حیران قالدیلار؛ 	5 	
قورخویا دوشوب قاچدیلار.

اوشاغینی دوغان آروادین آغریسی کئمی، 	6 	
تئتره‌مه اورادا اونلاری توتدو.

او زامان کئمی کی، سن شرقدن اَسَن  	7 	
قووّتلی یل‌له

ترشئش گمی‌لرئنی سیندیردین.

قوشونلارین ربئّنئن شهرئنده، 	8 	
تاریمیزین شهرئنده نه اشِئتمئشدئک، 

اله ده گؤردوک؛
تاری اونو ابده کئمی برقرار اده‌جک. 

سِلا
سنئن معبدئنئن ائچئنده، ای تاری 	9 	

محبّتئنئن باره‌سئنده درئن دوشونوروک.
نجه کی، آدیندیر، ای تاری، 	10 	

حمدئن ده یرئن او بئری باشلارینا 
قدر چاتیر؛

صاغ الئن صالحلئکله دولودور.
حؤکملرئنئن سببئندن قوی صحیون  	11 	

داغی سوئنسئن.
قوی یهودا شهرلری شادلیق اتسئن.

صحیونون اطرافینی گزئب دولانین، 	12 	
اونون بورجلرئنی سایین.

حئصارلارینا یاخشی باخین، 	13 	
قالالارینا تاماشا ادئن کی، گله‌جک 

نسله نقل اده‌سئنئز.
بو تاری ابددن ابده کئمی بئزئم تاریمیزدیر، 	14 	
اؤلومه قدر ده بئزه یول گؤرسده‌جک.

نه اوچون بلا گونونده قورخویا دوشوم؟
موسئقی رهبری اوچون. قورَخ اوغوللارینین مزمورو

�ای بوتون خالقلار بونو اشئدئن؛49 
سئز بوتون دونیادا یاشایانلار 

قولاق آسین؛
هم عوام آداملار، هم ده اصئلزاده‌لر، 	2 	

هم وارلی آداملار، هم ده یوخسوللار.
آغزیم حئکمت سؤزلری دانیشاجاق، 	3 	

اوره‌یئمئن دوشونجه‌لری فهم وره‌جکدئر.
مثله قولاق آساجاغام، 	4 	

تاپماجامی طنبورلا آشکارا 
چیخارداجاغام.

یامان گونلردن نه اوچون قورخوم- 	5 	
او زامان کی، جانیما قصد ادنلرئن 

بلاسی منی دؤوره‌له‌یئر؟!

 49‏:11 عتئق عهدئن یونانی ترجومه‌سی )سِپتواَجِنت(، تارگوم، و سوریانی ترجومه بله دیئر. لاکئن ماسورتِئک متن 
بونو بله یازیر: »دوشونوب دیئرلر: “اوِلرئمئز ابده کئمی قالاجاق.”«

او آداملاردان کی، مال-دؤولتلرئنه بل  	6 	
باغلاییرلار،

ثروتلرئنئن چوخلوغونا فخر ادئرلر.
باخ، هچ کس حیاتینی ساتین آلا بئلمز، 	7 	

نه ده تارییا فئدئیه‌سئنی وره بئلر –
چونکی بئر جانین فئدئیه‌سی باهالی‌دیر 	8 	

هچ قئیمت اونا کئفایت اتمز کی،
ابده کئمی دئری قالسین، 	9 	

قبئر اوزو گؤرمه‌سئن.
آیدیندیر کی، حئکمتلی‌لر ده اؤلورلر، 	10 	
هم آخماقلار، هم ده سفه‌لر یوخ 

اولورلار؛
مال-دؤولتلرئنی اؤزگه آداملارا قویوب 

گدئرلر.
قبئرلری ابده کئمی اوِلری اولاجاق، 	11 	

نسئلدن-نسئله مسکنلری اولاجاقدیر، *
گرچی تورپاقلارینا اؤز آدلارینی 

قویوبلار.
ائنسان عئزّتلی اولسا دا، همئشه‌لئک  	12 	

قالماز؛
هلاک اولان حیوانلارا بنزه‌ر.

آخماقلارین یولو بودور، 	13 	
اونلارین سؤزلرئنی تصدئق ادن 

پیرولرئنکی ده بله‌دئر. سِلا
قویون کئمی اؤلولر دئیارینا  	14 	

آپاریلاجاقلار،
اؤلوم اونلاری هئدایت اده‌جک.

سحر اولونجا صالحلر اونلارا حاکئم 
اولاجاقلار؛

اونلارین شکئل‌لری چورویه‌جک،
مسکنلری اؤلولر دئیاری اولاجاق.

آمّا تاری منئم جانیمی، 	15 	
اؤلولر دئیارینین قودرتئندن خئلاص 

اده‌جک،

یانینا دا آلاجاقدیر سِلا
بئر آدام وارلی اولاندا، 	16 	

اوِئنئن ثروتی آرتاندا قورخما.
چونکی اؤلن زامان اؤزو ائله هچ بئر شی  	17 	

آپارا بئلمز؛
ثروتی اونون دالینجا آشاغی گتمز.
گرچی یاشایان زامان اؤزونو بختور  	18 	

ساییردی –
مووفقّ اولان زامان هامی سنی تعرئفله‌یر –

لاکئن آتالارینین یانینا گدر، 	19 	
اونلار ابده کئمی نور گؤرمزلر.

عئزّتلی اولان، لاکئن درّاکه‌سی اولمایان  	20 	
ائنسان،

هلاک اولان حیوانلارا بنزه‌ر.

تاری اؤزو داوردئر
آسافین مزمورو

�قادئر اولان تاری، رب تاری 50 
دانیشیر،

گون دوغاندان گون باتانا قدر دونیانی 
چاغیریر.

گؤزل‌لئیئن کامئلی اولان صحیوندان،  	2 	
پارلاق شاخیر.

تاریمیز گلئر،
ساکئت قالمایاجاق. 	3 	

قاباغیندا یاخیب-تؤکن اود،
اطرافیندا نرَئلده‌ین یل گدئر.

خالقینی موحاکئمه اتمک اوچون 	4 	
یوخاریدان گؤیلره سَسله‌نئر،

یر اوزونه ده:
»موتقّی‌لرئمی منئم حوضورما ییغین، 	5 	

او آداملاری کی،
قوربان واسئطه‌سی ائله منئمله عهد 

باغلاییبلار.«

گؤیلر اونون صالحلئیئنی اعلان ادئر، 	6 	
چونکی تاری اؤزو داوردئر. سِلا
»اشئت، منئم خالقیم، دانیشاجاغام، 	7 	

ای ائسرایئل، سنئن ضئدّئنه شهادت 
وره‌جیم:

تاری منم، سنئن تارین.
سنی تنبه اتمئرم، 	8 	

قوربانلاریندان اؤتری یوخ،
یاندیرما قوربانلاریندان اؤتری ده یوخ 

کی،
اونلار دائم گؤزومون قاباغیندادیر.

سنئن اوِئندن بئر گامیشا نه احتئیاجیم  	9 	
وار؟!

آغیل‌لارینداکی کِچئلره نه احتئیاجیم 
وار؟!

چونکی مشه‌نئن بوتون حیوانلاری منئمدئر، 	10 	
مئنلرجه داغلارداکی سیغیرلار دا منئمدئر.

داغلارین بوتون قوشلارینی تانی‌ییرام. 	11 	
چؤلون بوتون وحشی حیوانلاری دا 

منئمدئر.
اگر آج اولسایدیم، سنه دِمَزدئم، 	12 	

چونکی دونیا و اوندا اولان هر شی 
منئمدئر.

مگر من گامیش اتی ییئرم؟! 	13 	
مگر من کچی قانی ائچئرم؟!

تارییا شوکور قوربانینی تقدئم ات. 	14 	
اوجالاردا اولانا نذئرلرئنی یرئنه یتئر.

دارلیق گونده منی چاغیر، 	15 	
سنی خئلاص اده‌رم،

سن منه عئزّت وِرَرسن.«
آمّا تاری پئس آداملارا دیئر: 	16 	

»منئم شرئعتئمی ازبردن اوخوماغا نه 
حاقیّن وار؟!

یا دا منئم عهدئمی دئلئنه گتئرمه‌یه؟!
سن منئم تنبهئمدن نئفرت ادئرسن، 	17 	

سؤزلرئمی آرخانا آتیرسان.
بئر اوغرو گؤرونجه، اونا قوشولورسان، 	18 	

زئناکار آداملارلا شرئک اولورسان،
آغزینی یامان دمه‌یه بوراخیرسان، 	19 	

دئلئن حئیله ائختئراع ادئر،
اوتوروب قارداشیندان گئلیلئک ادئرسن، 	20 	

اؤز آنانین اوغلونو تحقئر ادئرسن.
بو ائشلری ادئبسن، 	21 	
من دئنمه‌مئشم؛

گومان اتدئن کی، من ده سنئن کئمی‌یَم.
لاکئن سنی تنبه اده‌جیم،

گوناهلارینی گؤزونون قاباغینا دوزه‌جیم.
سئز، تارینی اونودانلار، بونا دئقّت ادئن! 	22 	

یوخسا سئزی پارچالایارام،
و خئلاص ادن اولماز.

منه شوکور قوربانینی تقدئم ادن، منی  	23 	
عئزّتلندئرئر؛

یولونو دوز ادن آداما، من تارینین 
نئجاتینی گؤرسده‌جیم.«

منده تمئز بئر اورکَ یارات
موسئقی رهبری اوچون. داوودون مزمورو. داوود بو 
مزمورو او زامان یازدی کی، ناتان پیغمبر داوودون، 

بتشبعله زئنا اتدئیئندن سونرا، اونون یانینا گلدی.

�ای تاری، محبّتئنه گؤره منه 51 
رحم ات،

مرحمتئنئن چوخلوغونا گؤره 
عوصیانلاریمی سئل،

تقصئرئمدن منی تامامن یو، 	2 	
گوناهیمدان منی تمئزله.

چونکی عوصیانلاریمی بئلئرم، 	3 	
گوناهیم دائم گؤزومون قاباغیندادیر.

سنئن ضئدّئنه، فقط سنئن ضئدّئنه گوناه  	4 	
اتِمئشم،

سنئن گؤزلرئنده پئس اولانی یرئنه 
یتئرمئشم؛

اونا گؤره ده حؤکمون دوز،
موحاکئمه اتمه‌یئن عادئلدئر.

دوغرودان دا من تقصئر ائچئنده دوغولدوم، 	5 	

 51‏:7 بئر بئتکی‌دئر کی، اونون اوتونو یهودئلر تمئزلمه آیئنلرئنده آدام یا دا اَشیا اوستونه قان و یا سو سپمک اوچون 
ائستئفاده ادئرمئشلر.

آنام منه گوناه ائچئنده بویلو اولدو.
دوغرودان دا سن قلبئمئن درئنلئکلرئنده  	6 	

حقئقت ائسته‌یئرسن؛
ائچئمده منه حئکمت اؤیرت،

منی زوفا ائله * تمئزله، او زامان پاک اولارام. 	7 	
منی یو، او زامان قاردان دا آغ اولارام.
منه شادلیق و سوئنج سسئنی اشئتدئر، 	8 	

اله کی، سیندیردیغین سوموکلر 
فرحلنسئن.

اوزونو منئم گوناهلاریما اؤرت، 	9 	
بوتون تقصئرلرئمی سئل.

منده تمئز بئر اورکَ یارات، ای تاری، 	10 	
ائچئمه تزه و دوز بئر روح قوی.

منی اؤز حوضوروندان آتما، 	11 	
موقدّس روحونو مندن آلما.

نئجاتینین شادلیغینی منه قایتار، 	12 	
منه اله بئر روح ور کی، سنه ائستکلی‌دئر،

منی ساخلا.
او زامان عاصئلره سنئن یوللارینی اؤیرده‌رم، 	13 	

گوناهکارلار سنه دؤنرلر.
ای تاری، نئجاتیمین تاریسی، 	14 	

تؤکدویوم قان گوناهیندان منی قورتار کی،
دئلئم سنئن صالحلئیئنی ترنوّم اتسئن.

ای آغا، دوداقلاریمی آچ کی، 	15 	
آغزیم سنئن حمدئنی بیان اتسئن.

چونکی سن قوربان سومئرسن، 	16 	
یوخسا تقدئم ادَِ‌ردئم؛

سن یاندیرما قوربانیندان خوشلانمیرسان.
تارییا مقبول اولان قوربان سینمیش روحدور، 	17 	

سینمیش و ازئلمئش اورکَدئر؛
بولاری سن ای تاری حقئر گؤرمزسن.

کرمئنله صحیونا احسان گؤرسد، 	18 	
اورشلئمئن دووارلارینی بئنا ات.

او زامان صالحلئک قوربانلاری ائله، 	19 	

یاندیرما قوربانلاری ائله،
بوتؤو یاندیرما قوربانلاری ائله 

خوشلانارسان.
او زامان سنئن قوربانگاهیندا گامیشلار 

تقدئم اولونار.

تارینین محبتّئنه بلِ باغلاییرام
موسئقی رهبری اوچون. داوودون مَسکئلی. 

داوود بو مَسکئلی او زامان یازدی کی، ادِوملو 
دوعِق شاعولون یانینا گلئب خبر وردی 

کی، داوود اَخئمِلکِئن اوِئنه گدئب.

�نه اوچون پئسلئیه فخر ادئرسن، 52 
ای گوجلو؟

تارینین محبّتی دائمی‌دئر.
سنئن دئلئن پئسلئک ائختئراع ادئر، 	2 	

ائتی بئر اولگوج کئمی‌دئر، ای حئیله‌گر.
سن پئسلئیی یاخشیلیقدان، 	3 	

یالانی دا دوز دانیشماقدان داها چوخ 
سوئرسن. سِلا

بوتون هلاک ادن سؤزلری سوئرسن، 	4 	
سن، ای حئیله چیخاردان دئل!

تاری دا سنی همئشه‌لئک ییخاجاق، 	5 	
چادیریندان سنی توتوب پارچالایاجاق،

کؤکونو دئرئلر دئیاریندان 
چیخارداجاق. سِلا

صالح آداملار بونو گؤروب  	6 	
قورخاجاقلار.

اونا گولوب دئیه‌جکلر:
»باخین، بودور او آدام کی، 	7 	

تارینی اؤز پناهی اتمه‌دی،
لاکئن دؤولتئن چوخلوغونا اعتئماد ادئب،

اؤزگه‌لری محو اتدی.«
آمّا من تارینین اوِئنده یاشیل زیتون  	8 	

آغاجی کئمی‌یَم؛

من تارینین محبّتئنه ابده‌جک اعتئماد 
ادئرم.

اتدئکلرئن اوچون سنه ابده کئمی حمد  	9 	
اده‌جیم؛

موتقّی آداملارینین حوضوروندا
سنئن آدینا اومئد باغلایاجاغام،

چونکی سنئن آدین یاخشی‌دیر.

 هامی یولدان آزیب
)مَزمور ١۴(

موسئقی رهبری اوچون. ماخَلَت 
اوستونه. داوودون مَسکئلی

�عاغیلسیز اوره‌یئنده دیئر: »تاری 53 
یوخدور.«

آداملار فاسئد اولوبلار،
ائیرنج بئر شکئلده یامانلیق ادئرلر،

یاخشیلیق ادن یوخدور.
تاری گؤیدن ائنسانلارا باخیر کی، گؤرسون؛ 	2 	
آیا قانان، آیا تارینی آختاران بئری وار؟

هامیسی آزیب، 	3 	
هامیسی بئرلئکده فاسئد اولوب؛

یاخشیلیق ادن یوخدور، بئر نفر ده 
یوخدور.

شر ائش گؤرنلر مگر قانمیرلار کی، 	4 	
منئم خالقیمی چؤرک کئمی ییئرلر،

تارینی چاغیرمیرلار؟!
اله بئر دَهشته دوچار اولاجاقلار کی،  	5 	

اصلا گؤرونمه‌مئش!
چونکی تاری سنئن ضئدّئنه قوشون 

چکه‌نئن سوموکلرئنی داغیب.
سن اونلاری اوتاندیریرسان،

چونکی تاری اونلاری اؤزوندن آتیب.
کاشکی ائسرایئلئن نئجاتی صحیوندان  	6 	

گلسیدی!
تاری خالقینی اسئرلئکدن گری 

گتئرنده یعقوب سوئنه‌جک،
ائسرایئل شاد اولاجاق.

منئم کؤمه‌یئم تاری‌دیر
موسئقی رهبری اوچون. سئملی سازلار 

اوستونه. داوودون مَسکئلی. داوود بونو او زامان 
یازدی کی، زئفلی‌لر شاعولون یانینا گلئب 

ددئلر: »مگر داوود آرامیزدا گئزلنَمئر؟«

�آدینلا منه نئجات ور، ای تاری،54 
قووّتئنله حاقیّمی آل.

منئم دوعامی اشئت، ای تاری؛ 	2 	
آغزیمین سؤزلرئنه قولاق ور.

چونکی اجنبی‌لر ضئدّئمه قالخیبلار، 	3 	
ظالئملر جانیمی آختاریرلار؛

تارینی نظره آلمیرلار. سِلا
باخ، تاری منئم کؤمه‌یئمدئر، 	4 	

پروردئگاریم حیاتیما دایاق اولاندیر.
دوشمنلرئمئن اتدئیی پئسلئیی، 	5 	

اونلارین اؤز اوستونه دؤندَره‌جک؛
وفادارلیغیندا اونلاری محو ات.

بوتون رغبتله سنه قوربان کسه‌جیم، 	6 	
سنئن آدینا، یارب، شوکور اده‌جیم،

چونکی یاخشی‌دیر،
چونکی منی هامی دارلیقلاردان قورتاریب؛ 	7 	
گؤزوم دوشمنلرئمئن هلاکینی گؤروب.

نئگارانچیلیغینی ربهّ ورِ
موسئقی رهبری اوچون. سئملی سازلار 

اوستونه. داوودون مَسکئلی

�دوعاما قولاق ور، ای تاری،55 
یالواریشیمدان اؤزونو گئزلتمه.

منه قولاق آس، جاوابیمی ور. 	2 	
شئکایتئمده پرئشان اولموشام، 

ناراحاتام؛
دوشمن سسئندن، پئس آداملارین  	3 	

ظولموندن،
چونکی منه عذاب ورئرلر،

قضبله منه عداوت گؤرسدئرلر.
اوره‌یئم ائچئمده چوبالاییر، 	4 	

اؤلوم دهشتی اوستومه دوشوب.
قورخو و تئتره‌مه منی توتوب، 	5 	

وحشت منی اؤزونده بورویوب.
ددئم: 	6 	

»کاشکی گؤیرچئن کئمی قانادلاریم 
اولسایدی!

او زامان اوچوب گِدَردئم،
راحات اولاردیم.

دوغرودان دا اوزاق قاچاردیم، 	7 	
کؤشنده قالاردیم. سِلا

شئدّتلی اَسَن یلِدن-کولکدن 	8 	
تزلئکله سیغیناق بئر یره پناه آپاراردیم.«

اونلاری گئجَلت، ای پروردئگار، 	9 	
دئللرئنی قاریشدیر،

چونکی شهرده قدّارلیق گؤرورم،
داعوا گؤرورم.

گجه-گوندوز شهرئن دووارلاری  	10 	
اوستونده دولانیرلار،

اونون ائچئنده شر وار، عذاب وار،
آرالاریندا قیرغین وار؛ 	11 	

میدانلاریندا شرارت و فیریلداق وار.
منه مذّمت ادن، دوشمن دیئلدی؛ 	12 	

یوخسا اونا دؤزَ‌ردئم.
ضئدّئمه تکبّورله قالخان، خصمئم ده 

دیئلدی؛
یوخسا اؤزومو اوندان گئزلده بئلَردئم؛

لاکئن سن ائدئن، تاییم کئمی بئر کئشی، 	13 	
منئم یولداشیم، منئم دوستوم.

بئرلئکده شئرئن-شئرئن مصلحتلَشردئک، 	14 	
جاماعاتلا تارینین اوِئنه گِدَردئک.

قوی اؤلوم قفئلدن اونلارین اوستونه  	15 	
دوشسون،

قوی دئری-دئری اؤلولر دئیارینا 
انسئنلر،

چونکی پئسلئک اونلارین اوِلرئنده، 
اونلارین آراسیندادیر.

آمّا من، تارینی چاغیراجاغام، 	16 	
رب منه نئجات وره‌جک.

آخشام واختی، سحر واختی، 	17 	
گون اورتا واختی دوعا اده‌جیم،

اوجا سَسله باغیراجاغام،
او منئم سسئمی اشئده‌جک.

ضئدّئمه اولان موحارئبه‌دن، 	18 	
منی سالاماتلیقلا خئلاص اده‌جک،
چونکی ضئدّئمه قالخان چوخدور.

ازلدن بری تختئنده اوتوران تاری  	19 	
اشئده‌جک،

اونلاری ذلئل اده‌جک. سِلا.
چونکی اونلار اصلا دیئشئلمئرلر،

تاریدان قورخمورلار.
یولداشیم دوستونا اَل قالدیریر، 	20 	

دوستلوق عهدئنی پوزور.
عهدئنی سیندیریب.

آغزینین سؤزلری کره یاغیندان داها  	21 	
یاغلی‌دیر،

لاکئن اوره‌یئنده موحارئبه وار؛
سؤزلری زیتون یاغیندان داها یومشاقدیر،

لاکئن یالین قیلینجلاردیر.
یوکونو ربهّ بوراخ، 	22 	

او، سنی پایدار ادر؛
صالح آدامین ییخیلماغینا هچ واخت 

ائجازه ورمز.
آمّا سن، ای تاری، 	23 	

اونلاری هلاکت قویوسونا آتاجاقسان؛
قان تؤکَنلرئن،

حئیله‌گر آداملارین عؤمرو یارییا 
چاتمایاجاق،

لاکئن من سنه توکّول اده‌جیم.

 56‏: بئر ادبئیّات و یا موسئقی ائصطئلاحی
 57‏: بئر ادبئیّات و یا موسئقی ائصطئلاحی

تارییا توکّول اده‌جیم
موسئقی رهبری اوچون. »اوزاق چؤل پوسته‌لرئنده‌کی 

 گؤیَرچئن« اوستونه. داوودون مئکتامی *. 
داوود بونو او زامان یازدی کی، فئلئسطلئلر 

اونو »گَت« شهرئنده یاخالامیشدیلار.

�منه رحم ات، ای تاری،56 
چونکی ائنسانلار منه عذاب ورئرلر؛
بوتون گون هوجوم گتئرئب، منه ظولم 

ادئرلر.
دوشمنلرئم بوتون گون تعقئب ادئرلر، 	2 	
چونکی ضئدّئمه تکبّورله هوجوم 

گتئرن چوخدور.
قورخدوغوم زامان سنه توکّول ادئرم. 	3 	

تارییا، کلامینا حمد اتدئیئم تارییا توکّول  	4 	
ادئرم،

هچ بئر شیدن قورخوم یوخدور.
بشر منه نه اده بئلر؟!

بوتون گون سؤزلرئمی ترسه ادئرلر، 	5 	
منئم باره‌مده هامی فئکئرلری شر 

اوچوندور.
بئر یره ییغیلیرلار، گئزله‌نئرلر، 	6 	

قدملرئمی گودورلر،
چونکی جانیمی آلماق ائسته‌یئرلر.

گوناهلاری اوچون اونلاری جزالاندیر، 	7 	
خالقلاری قضبئنده ییخ، ای تاری.

دردلرئمی سایدین، 	8 	
گؤزیاشلاریمی طولوغونا ییغ؛

مگر اونلار سنئن کئتابیندا یازیلی دیئل؟
درگاهینا فریاد اتدئیئم گون، دوشمنلرئم  	9 	

گری قاییداجاقلار.
بونو بئلئرم کی، تاری منئم 

طرفئمده‌دئر.
کلامینا حمد اتدئیئم تارییا، 	10 	

کلامینا حمد اتدئیئم ربهّ،
تارییا توکّول ادئرم، 	11 	

هچ بئر شیدن قورخوم یوخدور.
ائنسان منه نه اده بئلر؟

نذئرلرئن بوینومدادیر، ای تاری؛ 	12 	
شوکور قوربانینی سنه تقدئم اده‌جیم،

چونکی جانیمی اؤلومدن قورتاردین، 	13 	
آیاقلاریمی سوروشمکدن کی،

حیاتین نوروندا، تارینین حوضوروندا 
یرئیئم.

 سنئن عئزّتئن بوتون یرِ اوزونه اولسون
)مزمور ١٠٨‏:١–٨(

موسئقی رهبری اوچون. »محو اتمه« اوستونه. 
داوودون مئکتامی *. داوود بونو او زامان یازدی 
کی، شاعولدان قاچیب ماغارایا سیغینمیشدی.

�منه رحم ات، ای تاری،57 
منه رحم ات!

چونکی جانیم سنه پناه گتئرئر؛
بو بلالارین کچئب-گتمه‌سئنه قدر،
سنئن قانادلارینین کؤلگه‌سئنه پناه 

گتئرئرم.
اوجالاردا اولان تارینین درگاهینا فریاد  	2 	

اده‌جیم،
او تارینین درگاهینا کی، منئم 

ائنتئقامیمی آلیر.
گؤیدن گؤندَ‌رئب منه نئجات وره‌جک؛ 	3 	

جانیمین قصدئنه دوران ظالئم 
آداملاری تنبه اده‌جک. سِلا

تاری محبّت و وفاسینی گؤند‌ره‌جک.
جانیم آصلانلار آراسیندادیر، 	4 	

آلوولانان آداملار آراسیندا یاتیرام کی،
دئشلری نئزه‌دئر، اوخلاردیر،

دئللری ائتی قیلینج‌دیر.

 58‏: بئر موسئقی و یا ادبئیّات ائصطئلاحی

گؤیلر اوستونه داها اوجالان، ای تاری! 	5 	
قوی سنئن شؤوکتئن تامام دونیادان 

داها اوجا اولسون.
اونلار منئم قدملرئم اوچون تله قوروبلار؛ 	6 	

جانیم بوکولوب،
قاباغیمدا قویو قازیبلار،

اونون ائچئنه اؤزلری دوشوبلر. سِلا
اوره‌یئم قرارینی ورئب، ای تاری! 	7 	

اوره‌یئم قرارینی ورئب؛
اوخویاجاغام،

پرستئش نغمه‌سی اوخویاجاغام.
اویان، ای جانیم! 	8 	

اویان، ای چنگ، ای طنبور!
من سحری اویاندیراجاغام.

خالقلار آراسیندا سنه حمد اده‌جیم، ای  	9 	
پروردئگار؛

طایفالار آراسیندا سنه پرستئش 
نغمه‌سی اوخویاجاغام.

چونکی سنئن محبّتئن گؤیلره قدر  	10 	
بؤیوکدور،

حقئقتئن بولودلارا یتئشئر.
گؤیلر اوستونه داها اوجالان، ای تاری! 	11 	

قوی شؤوکتئن بوتون یر اوستونده اولسون.

موحاکئمه ادن بئر تاری وار
 موسئقی رهبری اوچون. 

»محو اتِمه« اوستونه. داوودون مئکتامی *.

�آیا دوغرودان ائنصافلا 58 
دانیشیرسینیز، سئز، ای قودرتلی‌لر؟
آیا ائنسانلارا عدالتله حؤکم ادئرسئنئز؟
یوخ، اورکَلرئنئزده یامانلیغا مشغولسونوز؛ 	2 	

یر اوزونده اللرئنئز قدّارلیق ادئر.
پئس آداملار آنا قارنیندان آزیبلار؛ 	3 	

آنادان دوغولاندان یالان دانیشاراق 
چاشیبلار.

اونلارین زهری ائلان زهری کئمی‌دئر، 	4 	
قولاغینی توتموش ساغیر ائلان 

کئمی‌دئر کی،
اوستا سحربازین، اوستا اووسونچونون  	5 	

سسئنی اشئتمک ائسته‌مز.
اونلارین دئشلرئنی آغیزلاریندا سیندیر،  	6 	

ای تاری!
آصلان بالالارینین دئشلرئنی قیر، یارب!

قوی آخیب-گدن سولار کئمی یوخ  	7 	
اولسونلار؛

اوخ کامانینی چکنده، قوی اوخلاری 
تئکه-تئکه اولسون.

قوی اونلار حلزون کئمی گده-گده ارَئسئنلر، 	8 	
دوشوک اوشاق کئمی گون اوزونو 

گؤرمه‌سئنلر؛
قازانلارینیز تئکان اودونون ائستئسئنی  	9 	

حئسّ اتمه‌دن.
قوی طوفان یلی پئس آداملاری 

سوپوروب آپارسین؛
یاش اولانی دا، قورو اولانی دا.

صالح آدام اونلاردان آلینان ائنتئقامی  	10 	
گؤروب سوئنه‌جک؛

آیاقلارینی پئس آدامین قانیندا یویاجاق.
او زامان آداملار دئیه‌جکلر: 	11 	

»بلی، صالح آدام اوچون دوغرودان دا 
اجر وار؛

یقئن کی، یر اوزونه حؤکم ادن، تاری‌دیر.«

منی دوشمنلرئمدن قورتار
موسئقی رهبری اوچون. »محو اتِمه« اوستونه. داوودون 
مئکتامی. داوود بونو او زامان یازدی کی، شاعول اونو 
اؤلدورمک اوچون آدام گؤندَ‌رئب اوِئنه گؤز قویدوردو.

�منی دوشمنلرئمدن قورتار، ای 59 
تاریم!

اوستومه قالخانلاردان منی حئفظ ات.

فَساد ائشله‌ینلردن منه خئلاص ور، 	2 	
آدام اؤلدورنلردن منه نئجات ور.

باخ، جانیم اوچون کمئنده اوتورورلار؛ 	3 	
گوجلولر منئم ضئدّئمه بئرله‌شئرلر؛

نه عوصیانیمدان اؤتری، نه ده 
گوناهیمدان اؤتری، یارب!

تقصئرسئز اولدوغوم حالدا قاچیب  	4 	
اؤزلرئنی حاضیرلاییرلار.

منئم ائمدادیم اوچون اویان و باخ،
سن، ای قوشونلارین تاریسی رب! 	5 	

بوتون مئلّتلری جزالاندیرماق اوچون 
اویان؛

خیانتکار پئس آداملارین هچ بئرئنه 
رحم اتمه. سِلا

آخشام واختی دؤنورلر، 	6 	
ائت کئمی اولاییرلار،

شهرئن اطرافیندا گزئرلر.
دوغرودان دا آغیزلاریندان کئفئر قوسورلار، 	7 	

دوداقلاریندا قیلینج وار،
فئکئرله‌شرلر: »کئم اشئدئر؟«

لاکئن یارب، سن اونلارا گولورسن؛ 	8 	
بوتون مئلّتلری ائستهزا ادئرسن.
ای منئم قووّتئم، سنی گؤزله‌یئرم. 	9 	

چونکی تاری منئم قالامدیر.
منئم رحئم تاریم پئشوازیما چیخاجاق؛ 	10 	

تاری دوشمنلرئمئن هلاکینی منه 
گؤرسده‌جک.

اونلاری اؤلدورمه، یوخسا خالقیم اونودار؛ 	11 	
قووّتئنله اونلاری داغیت،

آلچاق ات، ای پروردئگار، قالخانیمیز.
آغیزلارینین گوناهی اوچون، 	12 	

دوداقلارینین سؤزلری اوچون،
ددئکلری لعنتلر و یالانلار اوچون،

قوی تکبّورلرئنئن تله‌سئنه دوشسونلر.
قضبله اونلاری محو ات، محو ات، 	13 	

اله کی، آرتیق اونلاردان بئر نئشان دا 
قالماسین.

قوی بئلسئنلر کی،
یعقوبون نسلی اوستونه تاری سلطنت 

ادئر،
دونیانین آخیرینا کئمی سلطنت ادئر. سِلا

آخشام واختی دؤنورلر، 	14 	
ائت کئمی اولاییرلار،

شهرئن اطرافیندا گزئرلر،
اونلار یمک اوچون آوارا گزئرلر، 	15 	

اگر دویماسالار، اولایارلار.
آمّا من سنئن قووّتئنه حمد اوخویاجاغام؛ 	16 	

سحر واختی سنئن محبّتئنی اوجا 
سَسله اوخویاجاغام.

چونکی سن منئم قالام اولموشدون،
منئم دارلیق گونومده پناهیم!

سنه، ای منئم قووّتئم، 	17 	
سنه پرستئش نغمه‌سی اوخویاجاغام،

چونکی منئم قالام تاری‌دیر،
منی سِوَن تاریم!

 او منئم دوشمنلرئمی اَزه‌جک
)مزمور ١٠٨‏:۶–١٣(

موسئقی رهبری اوچون. »عهد زانباغی« اوستونه. 
داوودون تعلئم ورن مئکتامی. داوود بونو او زامان 

یازدی کی، یوآب قاییدیب »دوز« وادئسئنده 
اون‌ائکی مئن ادِوملونو اؤلدوردو. بو حادئثه او 
زامان باش وردی کی، داوود اَرام نخَه‌را‌یئملی‌لر 

و اَرام صوبالی‌لارلا موحارئبه‌ده ائدی.

�بئزی اؤزوندن آتیبسان، ای تاری!60 
بئزی قیریبسان!

بئزه قضبله‌نئبسن!
بئزی قاباقکی حالیمیزا دؤندَر.

یری تئتره‌مه‌یه سالیبسان، 	2 	
اونو پارچالاییبسان؛

بئتئشدئر اونون چاتلاقلارینی، چونکی 
تئتره‌یئر.

خالقینا چتئن گونلر گؤرسه‌دئبسن، 	3 	
سرسم ادن بئر شراب ائچئردئبسن بئزه.

سندن قورخانلارا بایراق ورئبسن کی، 	4 	
حقئقتدن اؤتری قالدیرسینلار. سِلا

صاغ الئنله بئزی قورتار، 	5 	
بئزه جاواب ور کی، سِودئکلرئن 

خئلاص تاپسین.
تاری موقدّس یرئنده دانیشیب: 	6 	
»شِکئمی شادلیقلا بؤله‌جیم،

سوکّوت دره‌سئنی اؤلچه‌جیم،
جئلعاد منئمدئر، منِسَّه ده منئم، 	7 	

افرایئم ده باشیمین دبئلقه‌سی‌دئر،
یهودا عصامدیر،

موآب یویونما لگَنئمدئر، 	8 	
ادِومون اوستونه چاریغیمی آتیب اونا 

مالئک اولاجاغام،
فئلئسط اوستونه ظفرله هارای چکه‌جیم.«

کئم منی حاصارلی شهره آپاراجاق؟ 	9 	
کئم منه ادِوما قدر یول گؤرسده‌جک؟
مگر سن بئزی اؤزوندن آتمادین، ای تاری؟ 	10 	

بئزئم قوشونلاریمیزلا چیخمیرسان، 
ای تاری.

دوشمن قاباغیندا بئزه ائمداد ات، 	11 	
چونکی ائنسانین کؤمه‌یی هچدئر.

تارینین کؤمه‌یی ائله قهرمانلیق  	12 	
گؤرسده‌جیئک،

چونکی دوشمنلرئمئزی آیاق آلتینا 
سالان اودور.

منی قایایا هئدایت الِه
موسئقی رهبری اوچون. سئملی سازلارلا. داوودون مزمورو

�فریادیمی اشئت، ای تاری،61 
دوعاما قولاق ور.
اوره‌یئم تشوئشه دوشَنده، 	2 	

یرئن نهایتئندن سنی چاغیریرام،
مندن اوجا اولان قایایا، منی چیخارت.
چونکی سن منئم اوچون سیغیناق بئر یر  	3 	

اولوبسان،
دوشمن قاباغیندا قووّتلی بئر قالا!

ائسته‌یئرم کی، چادیریندا ابده کئمی  	4 	
ساکئن اولوم،

قانادلارینین کؤلگه‌سئنه پناه گتئرئم. 
سِلا.

نذئرلرئمی اشئدئبسن، ای تاری، 	5 	
آدیندان قورخانلارین مئراثینی منه 

ورئبسن.
پادشاهین حیات گونلرئنه گونلر آرتیر، 	6 	
ائللری نسئلدن-نسئله قدر چاتسین؛

تارینین حوضوروندا ابده کئمی تختئنه  	7 	
اوتورسون.

اونو حئفظ اتمک اوچون محبّت ور، 
وفا ور.

او زامان سنئن آدینا ابده کئمی پرستئش  	8 	
نغمه‌سی اوخویاجاغام کی،

نذئرلرئمی هر گون یرئنه یتئرئم.

جانیم ربهّ ائنتئظار چکئر
موسئقی رهبری »یدِوتون« اوچون. داوودون مزمورو

�جانیم سس‌سئز آنجاق تارینی 62 
گؤزله‌یئر،

چونکی خئلاصیم اوندان گلئر.
منئم قایام، منئم خئلاصیم آنجاق اودور، 	2 	

او منئم قالامدیر؛ یرئمدن 
ترَپنمه‌یه‌جیم.

نه واختا کئمی بئر آدامی اؤلدورمک اوچون، 	3 	
اونا هوجوم گتئره‌جکسئنئز؛

اونا کی، اَیئلمئش بئر دووار کئمی‌دئر،
یرئندن جایمیش بئر چپر کئمی‌دئر؟

آنجاق بونو دوشونورلر کی، 	4 	
نجه اونو اؤز شرفئندن آشاغی سالسینلار.

یالانلاردان کف ادئرلر؛
آغیزلاری ائله برکت ورئرلر،

لاکئن اورکَلرئنده لعنت ادئرلر. سِلا
ای جانیم، سس‌سئز آنجاق تارینی گؤزله، 	5 	

چونکی اومئدئم اوندان گلئر.
منئم قایام، منئم خئلاصیم آنجاق اودور، 	6 	

او منئم قالامدیر، یرئمدن ترپنمه‌یه‌جیم.
خئلاصیم و عئزّتئم تاریدادیر؛ 	7 	

قووّتلی قایام و پناهیم تاریدادیر.
سئز، ای خالق، هر زامان اونا توکّول ادئن؛ 	8 	
اوره‌یئنئزی اونون حوضوروندا تؤکون،

چونکی تاری بئزه سیغیناق یرِدئر. سِلا.
دوغرودان دا کی، عوام خالق بئر بوخاردیر؛ 	9 	

بیَ‌زاده‌لر بئر یالان.
اگر اونلاری تره‌زئیه قویاسان،

اونلارین هامیسی بئرلئکده بوخاردان 
دا یونگولدور.

قدّارلیغا توکّول اتمه، 	10 	
تالان مالینا دا بوشونا اومئد باغلاما؛

مال-دؤولت آرتسا دا، اونا اورکَ باغلاما.
تاری بئر دفه دانیشیب، 	11 	

من بونو ائکی دفه اشئتمئشم کی:
قودرت تارینین‌دیر.

محبّت ده سنئندئر، ای پروردئگار؛ 	12 	
چونکی سن هرکسه ائشئنه گؤره 

عوض ورئرسن.

جانیم سنه سوسوزدور
داوودون مزمورو. داوود بونو یهودا 

چؤلونده اولان زامان یازدی.

�ای تاری، سن منئم تاریمسان،63 
اورکَدن سنی آختاریرام،

جانیم سنئن اوچون سوسوزدور،
ووجودوم سنئن اوچون ائنتئظار چکئر،

قورو و جان‌سیخیجی بئر دئیاردا،
او دئیاردا کی، سودان بئر اثر یوخدور.
سنئن موقدّس یرئنده سنه باخمیشدیم کی، 	2 	

قودرت و عئزّتئنی گؤروم.
دوداقلاریم سنه حمد اده‌جک، 	3 	

چونکی سنئن محبّتئن حیاتدان 
یاخشی‌دیر.

نه‌قدر جان بدنئمده وار، سنه حمد  	4 	
اوخویاجاغام،

اَللرئمی قالدیریب سنئن آدینی 
چاغیراجاغام،

جانیم دویوب، گؤزل بئر یمکله دویان  	5 	
کئمی؛

شن دوداقلارلا آغزیم حمد اوخویور؛
یاتدیغیم یرده سنی خاطیرلایاندا، 	6 	

گجه‌نئن نؤوبه‌‌لرئنده سنی دوشوننَده!
قانادلارینین کؤلگه‌سی آلتیندا شادلیقدان  	7 	

اوخویاجاغام،
چونکی منئم کؤمه‌یئم سن‌سن.

جانیم سنه باغلی‌دیر، 	8 	
سنئن صاغ اَلئن منی ساخلاییر.

لاکئن جانیمی هلاک اتمه‌یه چالیشانلار  	9 	
محو اولاجاقلار،

یرئن لاپ دئب یرلرئنه باتاجاقلار،
قیلینج آغزینا ورئله‌جکلر، 	10 	

چاقاّللارین یئیه‌جیی اولاجاقلار.
آمّا پادشاه تاریدا سوئنه‌جک، 	11 	

تارینین آدینا آند ائچن هر کس 
شادلاناجاق؛

حال بو کی، یالانچیلارین آغزی 
باغلاناجاقدیر.

شرئرلرئن حئیله‌لرئندن منی گئزلت
موسئقی رهبری اوچون. داوودون مزمورو

�یالواران سسئمی اشئت، ای تاری؛64 
دوشمن قورخوسوندان حیاتیمی 

حئفظ ات.
پئس آداملارین گئزلی  	2 	

مصلحتلشمه‌لرئندن،
فَساد ائشله‌ینلرئن ولوله‌سئندن منی 

ساخلا.
اونلار قیلینج کئمی دئل‌لرئنی ائتئلدئرلر، 	3 	
آجی سؤزلرئنی اوخ کئمی کامانلارینا 

قویورلار کی،
گئزلی یردن معصوم بئر ائنسانین اوستونه  	4 	

آتسینلار؛

قفئلدن آتیرلار و قورخولاری یوخدور.
پئس سؤزلرله اؤزلرئنه اورکَ ورئرلر، 	5 	

گئزلی تله‌لر قورماق اوچون دانیشیب 
دیئرلر:

»کئم اونلاری گؤره‌جک؟«
حاقسیزلیق اتمه‌یی فئکئرله‌شئب دیئرلر: 	6 	
»گؤر نه یاخشی بئر کَلَک قوردوق!«
ائنسانین هم ائچی، هم ده اوره‌یی 

بئلئنمزدئر.
لاکئن تاری اونلارا اوخ آتاجاق؛ 	7 	

قفئلدن یارالاناجاقلار،
اؤز دئللری اوزوندن ییخیلاجاقلار، 	8 	

اونلاری گؤرن هرکس بئر طرفدن 
قاچاجاق،

هامی ائنسانلار قورخوب تارینین ائشئنی  	9 	
خبر وره‌جکلر،

اونون اتدئکلرئنی دوشونه‌جکلر.
صالح آدام ربده سوئنئب اونا پناه  	10 	

گتئره‌جک،
بوتون اوره‌یی دوغرو اولانلار ربهّ حمد 

اده‌جکلر.

ایِ بئزئم نئجاتیمیزین تاریسی
 موسئقی رهبری اوچون. داوودون مزمورو. 

بئر نغمه

�صحیوندا حمد سنی گؤزله‌یئر، 65 
ای تاری،

سنه ادئلن نذر یرئنه یتئرئله‌جک.
ای سن، دوعا اشئدن! 	2 	

بوتون بشر سنه گله‌جک.
گوناهلار آلتیندا ازئلئرم، 	3 	

لاکئن سن عوصیانلاریمیزی 
باغیشلارسان.

بختور او آدام کی، سن اونو سچئرسن، 	4 	
اؤزونه یاخینلاشدیریرسان کی،

سنئن صحنلرئنده ساکئن اولسون.
سنئن اوِئنئن نعمتلرئندن،

موقدّس معبدئنئن نعمتلرئندن، بئز 
دویاجاغیق.
سن صالحسن، 	5 	

هیبتلی عمل‌لرله بئزه جاواب ورئرسن،
ای نئجاتیمیزین تاریسی!

ای سن کی، یرئن بوتون نهایتلرئنئن 
اومئدی‌سن!

اوزاق دهنزلرئن اومئدی‌سن!
سن کی، قووّتئنله داغلاری قورورسان، 	6 	

قودرتله بورونورسن.
دهنزلرئن نعره‌سئنی، شپه‌لرئنئن  	7 	

گورولتوسونو،
طایفالارین ولوله‌سئنی ساکئت ادن 

سنسن.
دونیانین نهایتلرئنده ساکئن اولانلار دا 	8 	

سنئن علامتلرئندن قورخورلار؛
گونون چیخدیغی یردن باتدیغی یره 

قدر،
اونلاری شادلیق اتمه‌یه چاغیریرسان.

تورپاغین گؤروشویونه گلئرسن 	9 	
و اونو سوواریرسان،

اونو حاصئل‌لی ادئرسن.
تارینین چایی سو ائله دولودور؛

ائنسانلارین بوغداسینی فراهم ادئرسن،
چونکی سن اونو بله حاضیرلاییبسان.

تورپاغین شیریملارینی سولاییرسان، 	10 	
چالالارینی دوزَ‌لدئرسن،

یاغیشلارلا اونو یومشالدیرسان،
تورپاغین محصولونو برکتلندئرئرسن.
یاخشیلیقلارینلا ائلی تاجدار ادئرسن، 	11 	

سنئن یوللاریندان یاغ دامیر،
چؤلون اوتلاقلارینا دامیر، 	12 	
تپه‌لر شادلیقلا بورونور.

اوتلاقلار سورولرله گِیئنئر، 	13 	
دره‌لر بوغدا ائله اؤرتولور؛

شادلیقدان چیغیریرلار، نغمه 
اوخویورلار.

سنئن ائشلرئن نه هیبتلی‌دئر!
موسئقی رهبری اوچون. بئر نغمه-مزمور

�ای بوتون یر اوزو،66 
شادلیقلا تارییا نئدا ادئن!
آدینین عئزّتئنه پرستئش نغمه‌سی  	2 	

اوخویون،
اونون حمدئنی شؤوکتلی ادئن!

تارییا دیئن: »ائشلرئن نه هیبتلی‌دئر! 	3 	
قودرتئنئن عظمتئندن دوشمنلرئن سنه 

تابع اولاجاقلار.
بوتون یر اوزونده اولانلار سنه پرستئش  	4 	

اده‌جکلر،
سنه پرستئش نغمه‌سی اوخویاجاقلار،
اونلار سنئن آدینا پرستئش نغمه‌سی 

اوخویاجاقلار.« سِلا.
گلئن و تارینین ائشلرئنی گؤرون؛ 	5 	

ائنسانلارا اتدئیی ائشلری هیبتلی‌دئر.
دهنزی قورو یره دؤندَردی؛ 	6 	
چایدان آیاقلا کچدئلر –

گلئن اوندا سِوئنک.
او قودرتی ائله ابده کئمی سلطنت ادئر، 	7 	

گؤزلری مئلّتلره دئقّتله باخیر؛
قویما عاصئلر اؤزلرئنی اوجالتسینلار. 

سِلا.
ای خالقلار، تاریمیزا حمد ادئن، 	8 	
حمدلرئنئن سسئنی اشئتدئرئن.

جانیمیزا حیات ورن، 	9 	
آیاقلاریمیزی دا سوروشمه‌یه قویمایان 

اودور.
ای تاری، بئزی ائمتاحان ادئبسن. 	10 	

گوموشو اَرئدن کئمی،
سن ده بئزی اَرئدئب خالئص 

چیخاردیبسان.
بئزی تور ائچئنه آپاریبسان. 	11 	

بلئمئزه آغیر یوک قویوبسان.
ائنسانلاری باشیمیزا مئندئرئبسن. 	12 	

اوددان کچمئشئک، سودان کچمئشئک،
لاکئن سن بئزی گئنه بوللوغا 

چیخاردیبسان.
یاندیرما قوربانلارلا سنئن اوِئنه گئره‌جیم، 	13 	

سنه اتدئیئم نذئرلری یرئنه یتئره‌جیم،
اونلاری کی، دار گونومده دوداقلاریم  	14 	

بیان اتدی،
آغزیم دانیشدی.

یاندیریلان قوچلارین شئرئن ائیسی ائله 	15 	
سنه کؤکلمئش حیوانلاردان یاندیرما 

قوربانی تقدئم اده‌جیم.
گامیشلاری کچئلرله سنه تقدئم 

اده‌جیم. سِلا.
گلئن، قولاق آسین، سئز بوتون تاریدان  	16 	

قورخانلار!
جانیم اوچون نه اتدئیئنی نقل اده‌جیم.

آغزیملا اونو چاغیردیم، 	17 	
اونو دئلئمله عئزّتلندئردئم.

اگر اوره‌یئمده پئسلئیه یر وِرسَیدئم، 	18 	
پروردئگار منی اشئتمزدی.

لاکئن تاری یقئن کی، منی اشئدئب، 	19 	
دوعامین سسئنه قولاق آسیب.

تاری موبارک اولسون کی، 	20 	
دوعامی ردّ اتمه‌یئب،

محبّتئنی مندن گؤتورمه‌یئب.

اوزونون نورونو منه ساچ
موسئقی رهبری اوچون. سئملی 

سازلارلا. مزمور – بئر نغمه

�تاری بئزه رحم اتسئن، برکت 67 
ورسئن،

اوزونو بئزه ائشیقلاندیرسین. سِلا.
اله کی، یر اوزونده سنئن یولون، 	2 	

بوتون مئلّتلر آراسیندا سنئن نئجاتین 
معلوم اولسون.

قوی خالقلار سنه حمد اوخوسونلار،  	3 	
ای تاری!

قوی بوتون خالقلار سنه حمد 
اوخوسونلار.

قوی طایفالار سوئنسئنلر، شادلیقدان  	4 	
نغمه اوخوسونلار.

چونکی سن ائنصافلا حؤکم ادرسن،
یر اوزونده طایفالارا رهبر اولارسان. سِلا.

قوی خالقلار سنه حمد اوخوسونلار،  	5 	
ای تاری؛

قوی بوتون خالقلار سنه حمد 
اوخوسونلار.

قوی تورپاق محصولونو ورسئن؛ 	6 	
تاری، بئزئم تاریمیز بئزه برکت ورسئن.

قوی تاری بئزه برکت ورسئن، 	7 	
دونیانین بوتون نهایتلری اوندان قورخسون.

تارینین دوشمنلری داغیلاجاقلار
موسئقی رهبری اوچون. داوودون مزمورو – بئر نغمه

�قوی تاری قالخسین و 68 
دوشمنلری داغیلسین.

قوی اوندان نئفرت ادنلر اونون 
قاباغیندان قاچسینلار.

قوی اونلاری داغیتسین، داغیلان توستو  	2 	
کئمی؛

مومون اود قاباغیندا اَرئدئیی کئمی،
قوی پئس آداملار دا تارینین 

حوضوروندا بله ارئسئنلر.
آمّا صالح آداملار سوئنسئنلر. 	3 	

قوی تارینین حوضوروندا شادلیقدان 
جوشسونلار؛

بلی، شادلیقلا فرحلنسئنلر.
تارییا نغمه اوخویون، 	4 	

اونون آدینا پرستئش نغمه‌سی اوخویون؛
عئزّت ورئن بولودلارا مئنه‌نه،

ربدئر اونون آدی!
اونون حوضوروندا شادلیق ادئن.

موقدّس مسکنئنده اولان تاری یتئملره  	5 	
آتادیر،

دول آروادلارا موحافئظدئر.
تاری یالقوز آداملارا اوِ ورئر، 	6 	

اسئرلری راحاتلیغا چیخاردیر؛
لاکئن عاصئلر قورو چؤلده ساکئن 

اولاجاقلار.
ای تاری، 	7 	

خالقینا رهبرلئک اتدئیئن زامان،
چؤلده یرئدئیئن زامان، سِلا

یر تئتره‌دی، گؤی ده یاغیش تؤکدو؛ 	8 	
تارینین، سئنا داغینین تاریسی قاباغیندا،
! تارینین، ائسرایئلئن تاریسی قاباغیندا

سن، ای تاری، 	9 	
بوللوقلا یاغیش یاغدیردین،

مئراثین یورولدوغو زامان اونا قووّت 
وردئن.

سنئن جاماعاتین اونون ائچئنده ساکئن  	10 	
اولوب؛

سن، ای تاری،
یاخشیلیغیندان اونو فاغیر آدام اوچون 

حاضیرلاییبسان.
رب بویورور؛ 	11 	

خوش خبری گتئرن آروادلار بؤیوک 
بئر قوشوندورلار:

»قوشونلارین پادشاهلاری قاچیر، قاچیر.« 	12 	
اوِی گؤزله‌ین آروادلار تالان مالینی 

بؤلورلر،
گرچی آغیللار آراسیندا یاتیرسینیز،  	13 	
و سئزئن اوچون ده گوموشله 

اؤرتونموش گؤیرچئن قانادلاری وار،
خالئص قیزیللا بورونموش توکلری وار.

قادئری-موطلق پادشاهلاری اورادا  	14 	
داغیتدی،

اله بئل کی، صَلمون داغینا قار گلئردی.
ای شؤوکتلی داغ، باشان داغی! 	15 	

ای قولهّ‌لری اوجا اولان داغ، باشان داغی!
ای قولهّ‌لری اوجا اولان داغلار، 	16 	

نه اوچون حسدله باخیرسینیز،

 68‏:30 مئصئر اؤلکه‌سئنی تمثئل ادئر
 68‏:30 باشقا دوشمن مئلّتلری تمثئل ادئر.

او داغا کی، تاری اوندا ساکئن 
اولماغی ائسته‌یئر؟

بلی، رب اوندا ابده کئمی ساکئن اولاجاق.
تارینین موحارئبه عارابالاری چوخدور،  	17 	

مئنلرجه مئنلر؛
رب اونلارین آراسیندادیر،

سئنا داغیندا اولدوغو کئمی موقدّس 
یرئنده‌دئر.

سن اوجالارا چیخدین، 	18 	
دوشمنلری اسئر اتدئن؛

ائنسانلاردان تؤحفه‌لر قبول اتدئن، ای 
رب تاری.

حتاّ عاصئلردن ده،
او آداملاردان کی،

رب تارینین اورادا ساکئن اولماغینی 
ائسته‌مئردئلر.

هرگون یوکوموزو داشییان  	19 	
پروردئگاریمیز،

نئجاتیمیز اولان تاری موبارک اولسون. 
سِلا

بئزئم تاریمیز بئزه نئجات ورن تاری‌دیر. 	20 	
اؤلوم الئندن خئلاص اولماق، 

پروردئگاریمیز ربدندئر.
تاری دوشمنلرئنئن باشینی، 	21 	

گوناهلاریندا یرئیه‌نئن ساچلی 
تپه‌سئنی ازه‌جک.

رب بویوروب: »اونلاری باشاندان گری  	22 	
گتئره‌جیم،

دهنزئن دئبلرئندن اونلاری گری 
گتئره‌جیم کی،

آیاقلارین اونلاری قاندا ازسئن، 	23 	
ائتلرئنئن دئلی سنئن دوشمنلرئندن 

پایینی آلسین.«
سنئن یرئشئنی گؤروبلر، ای تاری، 	24 	

تاریمین یرئشئنی،
پادشاهیمین موقدّس یره گدن 

یرئشئنی!
خاننده‌لر قاباقدا گتدئلر، 	25 	

سازاندالار اونلارین آرخاسیندا؛
اونلارین آراسیندا دف چالان قیزلار:

»سئز، ای ائسرایئل چشمه‌سئندن اولانلار، 	26 	
مجلئسلرئنئزده تارییا، ربهّ حمد 

اوخویون!«
قاباقدا کئچئک بنیامئن، 	27 	

یهودانین ریئسلری و اونلارلا گلنلر،
زبِولونون ریئسلری و نفَتالئنئن 

ریئسلری.
ای تاری قودرتئنی گؤرسد؛ 	28 	

بئزئم اوچون اتدئیئن کئمی قودرتئنی 
گؤرسد، ای تاری،

اورشلئمده اولان معبدئندن. 	29 	
پادشاهلار سنه تؤحفه‌لر گتئرئرلر.

قامیشلیقدا یاشایان حیوانلاری * تنبه ات، 	30 	
او گامیشلار سوروسونو، او بوزوو 

خالقلاری *؛
گوموش سِوَنلری آیاق آلتیندا اَز،

موحارئبه سِوَن خالقلاری داغیت.
مئصئردن الچئلر گله‌جکلر، 	31 	

کوشلولار اللرئنی تز تارییا 
اوزاداجاقلار.

ای یر اوزونون مملکتلری، تارییا نغمه  	32 	
اوخویون،

پروردئگارا پرستئش نغمه‌سی 
اوخویون. سِلا

قدئم گؤیلرئن گؤیو اوستونه مئنه‌نه نغمه  	33 	
اوخویون؛

قولاق آسین، گوجلو سسئنی اشئتدئرئر.
تارینین قودرتئنی اعلان ادئن؛ 	34 	

 68‏:​17–​34 مزمورلار



719

اونون جلالی ائسرایئل اوستونده‌دئر،
اونون قودرتی گؤیلرده‌دئر.

ای تاری، موقدّس یرئنده نه هیبتلی‌سن! 	35 	
خالقینا قووّت و قودرت ورن تاری،

ائسرایئلئن تاریسی اودور.
تاری موبارک اولسون.

یارب، منه نئجات ورِ
 موسئقی رهبری اوچون. 

»زانباقلار« اوستونه. داوودون مزمورو

�منه نئجات ور، ای تاری،69 
چونکی سولار بوینوما قدر 

یتئشئب.
درئن باتاقلیق پالچیغا باتیرام، 	2 	

دوراجاق یر ده یوخدور؛
درئن سولارا دوشموشم.

سل منی باسیب.
باغیرماقدان یورولموشام. 	3 	

بوغازیم قورویوب؛
تاریمی گؤزلمَکدن گؤزلرئمئن ائشیغی 

گدئب.
مندن سببسئز نئفرت ادنلر باشیمین  	4 	

توکلرئندن داها چوخدور.
حاقسیز یره منی یوخ اتمک ائسته‌ین 

دوشمنلرئم قووّتلی‌دئر.
اوغورلامادیغیم شیی گری 
قایتارماغیمی ائسته‌یئرلر.

ای تاری، عاغیلسیزلیغیمی سن بئلئرسن، 	5 	
خاطالاریم سندن گئزلی دیئل.
ای پروردئگار، قوشونلارین ربیّ، 	6 	
قوی سنی گؤزله‌ینلر منه گؤره 

اوتانماسینلار،
ای ائسرایئلئن تاریسی،

قوی سنی آختارانلار منه گؤره 
روسوای اولماسینلار،

چونکی سنئن خاطئرئنه گؤره حقارت  	7 	
آلتیندایام،

روسوایچیلیق اوزومو بورویوب.
قارداشلاریما قرئب اولموشام، 	8 	

آنامین اوغوللارینا اجنبی اولموشام،
چونکی سنئن اوِئنئن قیرتی منی  	9 	

یاندیریب تؤکور،
سنه حقئر باخانلارین حقارتی منئم 

اوستومه دوشور.
آغلادیم، جانیمی اوروجدا ساخلادیم، 	10 	

بو دا منه عاییب ساییلدی.
پالاسی اؤزومه پالتار اتدئم، 	11 	

اونلارین مسخره‌سی اولدوم.
دروازادا اوتوران آداملار، حاقیّمدا قیبت  	12 	

ادئرلر،
عرقخورلارین نغمه‌سی اولموشام.

آمّا من، یارب، سنه یالواریرام، 	13 	
خوشلاندیغین زامان منه جاواب ور.

ای تاری، محبتّئنئن بوللوغوندا،
منه او یقئن نئجاتینلا جاواب ور.

منی باتاقلیق پالچیقدان قورتار، 	14 	
قویما باتیم؛

قوی مندن نئفرت ادنلرئن الئندن 
خئلاص اولوم،

او درئن سولاردان.
قویما سولارین سلی منی باسسین، 	15 	

قویما گئرداب منی اودسون،
قویما قویو آغزینی اوستومه باغلاسین.

منه جاواب ور، یارب، 	16 	
چونکی محبّتئن یاخشی‌دیر.

مرحمتئنئن چوخلوغونا گؤره منه 
طرف دؤن.

اوزونو قولوندان گئزلتمه، 	17 	
چونکی دارلیقدایام؛

تزلئکله منه جاواب ور،
جانیما یتئش و اونو خئلاص ات، 	18 	

دوشمنلرئمدن اؤتری منی خئلاص ات.
منئم حقارتئمی، اوتاندیغیمی،  	19 	
روسوایچیلیغیمی بئلئرسن.

خصملرئمئن هامیسی سنئن 
حوضوروندادیر.

سیندیریب، اوره‌یئمی  حقارت  	20 	
دردلئیم.

منه اوره‌یی یانان بئرئنی آختاریردیم،
آمّا هچ کس یوخ ائدی.

تسلّی ورن بئرئنی آختاریردیم،
لاکئن هچ کسی تاپمادیم.

خورک یرئنه منه آجی شی وردئلر، 	21 	
سوسوزلوغومدا منه سئرکه ائچدئردئلر.

قوی سوفره‌لری قاباقلاریندا تورا، 	22 	
دوستلاری بئر تله‌یه دؤنسون.

گؤزلری قارالسین کی، آرتیق گؤرمه‌سئنلر. 	23 	
اونلارین بل‌لرئنه دائم لرزه سال.

قهرئنی اونلارین اوستونه تؤک، 	24 	
قوی قضبئن اونلاری توتسون.

قوی اونلارین مسکنی وئران اولسون، 	25 	
اونلارین چادیرلاریندا هچ کس 

ساکئن اولماسین.
چونکی ووردوغون آداما عذاب ورئرلر، 	26 	

یارالادیغین آداملارین دردئنه گولورلر، 
یامانلاییرلار.

اونلارین گوناهینین اوستونه گوناه آرتیر، 	27 	
قویما سنئن صالحلئیئنه داخئل اولسونلار.
قوی اونلارین آدلاری حیات کئتابیندان  	28 	

سئلئنسئن،
آدلاری صالح آداملارلا یازیلماسین.

لاکئن من فاغیرام، دردلئیم. 	29 	
قوی سنئن نئجاتین، ای تاری، منی 

اوجالتسین.
تارینین آدینا بئر نغمه ائله حمد  	30 	

اوخویاجاغام،
شوکورلرله اونو اوجالتاجاغام.

بو، ربهّ بوینوزلو-دیرناقلی اؤکوز و  	31 	
گامیشدان داها چوخ خوش گله‌جک.
فاغیر آداملار بونو گؤروب سوئنه‌جکلر؛ 	32 	

سئز، تارینی آختارانلار، اوره‌یئنئز 
دئرئله‌جک.

چونکی رب کاسیبلارین سسئنی اشئدئر، 	33 	
اسئرلئیه گدنلره حقارتله باخمیر.

قوی گؤی و یر اونا حمد اوخوسون، 	34 	
دهنزلر و اوندا اولان هر مؤوجود.

چونکی تاری صحیونا نئجات وره‌جک، 	35 	
یهودا شهرلرئنی بئنا اده‌جک کی،

اونلار اوندا ساکئن اولوب اونا مالئک 
اولسونلار.

قوللارینین نسلی ده اونا وارئث اولاجاق، 	36 	
اونون آدینی سِوَنلر اوندا ساکئن 

اولاجاقلار.

 یارب، یوباتما
)مزمور ۴٠‏:١٣–١٧(

 موسئقی رهبری اوچون. 
داوودون مزمورو – یادئگار قوربانی اوچون.

�ای تاری، یتئش،70 
منی خئلاص اتمه‌یه یتئش!

یارب، منئم ائمدادیما تز گل!
قوی جانیمین قصدئنه دوشَنلر اوتانیب  	2 	

قیزارسینلار،
قوی ضررئمی ائسته‌ینلر گری دؤنوب 

روسوای اولسونلار،
»آها-آها« دئینلر خجالتلرئندن گری  	3 	

دؤنسونلر.
قوی سنی آختاران بوتون آداملار  	4 	
فرحله‌نئب سنده سوئنسئنلر؛

سنئن نئجاتینی سونلر دائم دسئنلر: »نه 
بؤیوکدور تاری!«

لاکئن من فاغیر و مؤحتاجام؛ 	5 	
تاری، تز اول، ائمدادیما چات!

منئم کؤمه‌یئم، منئم قورتاریجیم 
سنسن؛

یارب، گج قالما!

 قووّتئم جانیمدان گتدئیئنده منی ترک اتِمه
)مزمور ٣١‏:١–۴(

�یارب سنه پناه گتئرئرم؛71 
خجالت آلتیندا منی هچ واخت 

قویما.
اؤز صالحلئیئنده منی خئلاص ات، 	2 	

منی قورتار،
منه قولاق آس و منه نئجات ور.

منه سیغیناق قایا اول، 	3 	
اله کی، هر زامان اونا پناه گتئرئم؛

منئم نئجاتیما امر ات،
چونکی منئم قایام، منئم قالام سنسن.

ای تاریم، پئس آدامین الئندن، 	4 	
ائنصافسیز و قدّار آدامین ظولموندن 

منی قورتار،
چونکی منئم اومئدئم سنسن، 	5 	

ای پروردئگار رب، جاوانلیغیمدان بل 
باغلادیغیم سنسن.

دوغولدوغوم گوندن بری سنه  	6 	
سؤیکنمئشم؛

آنامین قارنیندان منی دونیایا گتئرن 
سنسن.

همئشه حمدئم سنه‌دئر.
چوخ آداملارا تعجّوبلو بئر علامت  	7 	

کئمی اولموشام،
لاکئن سن منئم قووّتلی پناهیمسان.

آغزیم سنئن حمدئنله دولودور، 	8 	
بوتون گون سنی عئزّتلندئرئرم.
قوجالیغیمدا منی اؤزوندن آتما، 	9 	

قووّتئم کسئلدئیی زامان منی بوراخما.
چونکی دوشمنلرئم ضئدّئمه دانیشیرلار؛ 	10 	

جانیمی گودَنلر بئربئرلری ائله 
مصلحتله‌شئرلر.

دیئرلر: »تاری اونو بوراخیب؛ 	11 	
اونو قووالاییب توتون،

چونکی اونو خئلاص ادن یوخدور.«

مندن اوزاق دورما، ای تاری؛ 	12 	
ائمدادیما تز گل، تاریم!

قوی جانیمین قصدئنه دورانلار اوتانیب  	13 	
محو اولسونلار،

قوی ضررئمی آختارانلار روسوایلیق و 
رذالتله اؤرتولسونلر.

آمّا من، 	14 	
دائم اومئد باغلاییب سنه داها چوخ 

حمد اده‌جیم،
آغزیم بوتون گون سنئن صالحلئیئنی، 	15 	

سنئن نئجاتینی نئدا اده‌جک،
گرچی اونلارین حدّئنی بئلمئرم.

ای پروردئگاریم رب، سنئن قووّتئنده  	16 	
گله‌جیم؛

سنئن، آنجاق سنئن صالحلئیئنی نئدا 
اده‌جیم.

ای تاری، جاوانلیغیمدان بری منه تعلئم  	17 	
ورئردئن؛

بو گونه کئمی سنئن عجایئب ائشلرئنی 
اعلان ادئرم.

ائندی کی، باشیم آغاریب قوجایام، 	18 	
قودرتئنی گله‌جک نسله،

گوجونو گله‌جکلرئن هر بئرئنه 
بئلدئرَنه قدر،

منی بوراخما، ای تاری.
صالحلئیئن گؤیه قدر اوجادیر، ای تاری، 	19 	

سن کی، بؤیوک ائشلر ادئبسن؛
ای تاری، سنئن کئمی کئم وار؟!

سن کی، منی چوخلو چتئن بلالارا  	20 	
سالیبسان،

لاکئن گئنه منی دئرئلده‌جکسن،
تورپاغین درئنلئکلرئندن منی گئنه 

قالدیراجاقسان.
منئم عظمتئمی آرتیراجاقسان، 	21 	
گئنه منه تسلّی وره‌جکسن.

من ده سنئن وفادارلیغینی 	22 	
چنگله حمد اده‌جیم، ای تاری!

طنبورلا سنه پرستئش نغمه‌سی 
اوخویاجاغام،

ای ائسرایئلئن قودّوسو!
سنه پرستئش نغمه‌سی اوخودوغوم زامان، 	23 	
دوداقلاریم و خئلاص اتدئیئن جانیم،

بؤیوک بئر شادلیقلا سوئنه‌جک.
دئلم ده بوتون گون سنئن صالحلئیئنی  	24 	

دئیه‌جک؛
چونکی ضررئمی آختارانلار اوتانیبلار،

روسوای اولوبلار.

عدالتئنی پادشاها بخش اتِ
سولیمانین مزمورو

�ای تاری، عدالتئنی پادشاها ور،72 
صالحلئیئنی شاهزاده‌یه.

اله کی، سنئن خالقینا ائنصافلا حؤکم  	2 	
اتسئن،

فاغیرلارینا عدالتله.
داغلار، تپه‌لر صالحلئکده خالقا  	3 	

خوشبختلئک گتئرسئن،
خالقین فاغیرلارینا عدالت گتئرسئن، 	4 	
مؤحتاج آداملارینا نئجات ورسئن،

ظالئملری اَزسئن.
گون و آی دوردوقجا، 	5 	

قوی خالق، نسئلدن-نسئله سندن 
قورخسون.

قوی پادشاه بئچئلمئش چمن اوستونه 	6 	
یاغیش کئمی اولسون؛

شئدّتلی یاغان یاغیش کئمی اولسون کی،
تورپاغی ائسلادیر.

اونون گونلرئنده صالحلئک  	7 	
چئچکلَنسئن،

آی ائشیغی اولدوقجا،
خوشبختلئک آرتیقلیقلا اولسون.

قوی دهنزدن دهنزه قدر، 	8 	
فرات چاییندان یرئن نهایتلرئنه قدر،

او، سلطنت اتسئن.

قوی چؤلده یاشایانلار 	9 	
اونون قاباغیندا دئز چؤکسونلر،
دوشمنلری تورپاغی یالاسینلار.

قوی ترَشئش و جزئره‌لرئن پادشاهلاری  	10 	
اونا باج ورسئنلر،

شِبا و سِبا پادشاهلاری خراج گتئرسئنلر.
قوی بوتون پادشاهلار اونون قاباغیندا  	11 	

یره دوشسونلر،
بوتون مئلّتلر اونا خئدمت اتسئنلر.

دوغرودان دا مؤحتاج آدام کؤمک اوچون  	12 	
باغیراندا،

پادشاه اونا خئلاص وِرَر،
ائمدادینا چاتانی اولمایان فاغیر آداما 

دا خئلاص وِرَر.
فاغیر و مؤحتاج آداما یازیغی گلر، 	13 	

مؤحتاج آداملارین جانینی قورتارار،
جانلارینی ظولم و قدّارلیقدان خئلاص ادر؛ 	14 	
اونلارین قانی اونون نظرئنده قئیمتلی‌دئر.

اونا گؤره قوی پادشاه یاشاسین، 	15 	
شِبانین قیزیلی اونا ورئلسئن؛

اوندان اؤتری همئشه دوعا ادئلسئن،
بوتون گون اونون خاطئرئنه حمد 

اوخونسون.
اؤلکه‌ده بوغدا بوللوقلا اولسون، 	16 	

داغلار باشیندا شپه‌لنَسئن،
محصولو لوبنان مشه‌لری کئمی بول 

اولسون،
شهرده اولانلار یرئن چمنی کئمی 

گؤیرسئن.
قوی اونون آدی ابده کئمی قالسین؛ 	17 	

گون ائشیغی دوردوقجا، اونون آدی دا 
قالسین.

بوتون ائنسانلار اوندا برکت تاپسینلار؛
بوتون مئلّتلر اونو موبارک چاغیرسینلار.
رب تاری، ائسرایئلئن تاریسی، موبارک  	18 	

اولسون.
عجایئب ائشلر گؤرن آنجاق اودور!

اونون شؤوکتلی آدی ابده کئمی موبارک  	19 	
اولسون!

قوی بوتون یر اوزو اونون عئزّتی ائله 
دولسون.

آمئن و آمئن.
بورادا یَسّه اوغلو داوودون دوعالاری  	20 	

باشا چاتیر.

اوچونجو کئتاب

تاری قلبئمئن قووّتی‌دئر
آسافین مزمورو

�دوغرودان دا تاری ائسرایئله 73 
یاخشی‌دیر،

! اوره‌یی تمئز اولانلارا
لاکئن منئم آیاقلاریم آز قالدی کی، 	2 	

یرئندن جایسین.
قدئملرئم آز قالدی کی، سوروشسون.
چونکی پئس آداملارین خوشبختلئیئنی  	3 	

گؤرنده،
مغرور آداما پاخیلّیغیم گلدی.

چونکی اؤلنه کئمی زحمتلری یوخدور، 	4 	
آنجاق هیکل کؤکَلدئبلر.

نه آیری آداملار کئمی زحمت چکئرلر، 	5 	
نه ده اونلار کئمی باشلارینا بلا گلئر.

اوندان اؤتری ده تکبّور  	6 	
بویونباغی‌لاری‌دیر،

ظولم پالتار کئمی اونلاری اؤرتر.
کؤکلوکدن گؤزلری اشئیه چیخیر، 	7 	

اورکَلرئنئن ائسته‌یئنئن آخیری یوخ.
ائستهزا ادئرلر، 	8 	

ظولم اوچون یامان دیئرلر،
تکبّورلو دانیشیرلار،

آغیزلارینی گؤیلرئن ضئدّئنه توتورلار، 	9 	
دئللری یر اوزونده گزئر.

اوندان اؤتری ده تارینین خالقی اونلارا  	10 	
دؤنور،

سؤزلرئنی سو کئمی آخیریناجاق ائچئر.
دیئرلر: »تاری هارادان بئله‌جک؟ 	11 	

مگر اوجالاردا اولانین معرئفتی وار؟«
بودور پئس آداملار؛ 	12 	

دائم راحاتلیقدادیرلار، مال-دؤولت 
آرتیریرلار.

دوغرودان دا من عبث یره قلبئمی تمئز  	13 	
ساخلامیشام،

معصوملوقدا اللرئمی یوموشام.
بوتون گون موصئبت چکمئشم، 	14 	

سحر تنبه اولموشام.
اگر دِسَیدئم: »من ده اونلار کئمی  	15 	

دانیشاجاغام.«
باخ، سنئن اؤولادلارینا خیانت ادَِردئم.

بونو آنلاماق اوچون چوخ دوشوندوم، 	16 	
آمّا منئم اوچون چوخ چتئن ائدی.

آخیردا تارینین موقدّس یرئنه گئردئم، 	17 	
او زامان اونلارین عاقئبتئنی آنلادیم.

دوغرودان دا سوروشن یرلره قویورسان  	18 	
اونلاری!

هلاکته آتیرسان، اونلاری!
گؤر نجه بئر آندا هلاک اولوبلار! 	19 	

دهشت ائچئنده یوخ اولوب ائتئبلر.
یوخودان اویانان آدامین یوخوسو  	20 	

کئمی‌دئرلر کی،
سن ای پروردئگار، اویانان زامان،

اونلارین صورتئنی حقئر گؤرورسن.
بله‌جه اوره‌یئمی قم دولدورموشدو، 	21 	

ائچئمده پرئشان اولموشدوم.
عاغیلسیز من، نجه آنلامیردیم! 	22 	

سنئن حوضوروندا بئر حیوان کئمی 
ائدئم.

لاکئن من دائم سنئن یانیندایام؛ 	23 	
سن منئم صاغ اَلئمدن توتورسان.
تدبئرئنله منی هئدایت اده‌جکسن، 	24 	
سونرا دا منی جلال ائچئنه قبول 

اده‌جکسن.

 72‏:​19–​73‏:24 مزمورلار



724

 

 74‏:14 نه حیوان اولدوغو یقئنلئکله بئلئنمئر. تئمساح یا دا نسلی آرادان گتمئش بئر حیوان گومان ادئلئر.

سندن ساوایی گؤیده کئمئم وار؟ 	25 	
یر اوزونده سندن ساوایی بئر شی 

ائستمه‌رم.
بدنئم تابدان دوشر، اوره‌یئم ده؛ 	26 	

لاکئن قلبئمئن قووّتی،
منه دوشَن پای ابده کئمی تاری‌دیر.

دوغرودان دا سندن اوزاق اولانلار هلاک  	27 	
اولاجاقلار؛

سنه وفالی اولمایانلارین هامیسینی 
محو اده‌جکسن.

آمّا منئم اوچون تارییا یاخین گلمک  	28 	
یاخشی‌دیر؛

من پروردئگاریم ربیّ پناهیم اتِمئشم کی،
سنئن بوتون ائشلرئنی اعلان ادئم.

یارب، اؤز حاقّیندان دئفاع اتِ
آسافین مَسکئلی

�ای تاری،74 
نه اوچون بئزی ابده کئمی 

بوراخیبسان؟
نه اوچون قضبئن اؤز اوتلاغینین 
قویونلاری اوستونه توتوشوب؟

قدئم زاماندان اؤزونه آلدیغین  	2 	
جاماعاتینی خاطیرلا؛

ساتین آلدیغین اؤز مئراثینی، اؤز قبئله‌نی،
ساکئن اولدوغون بو صحیون داغینی.
قدملرئنی ابدی وئرانه‌لر طرفئنه دؤندَ‌ر؛ 	3 	

دوشمن موقدّس یرده اولان هر شیی 
آرادان آپاردی.

دوشمنلرئن جاماعات ییغیلان یرئن  	4 	
اورتاسیندا نعره چکدئلر،

بایراقلارینی ظفر علامتی اوچون دئکدئلر.
او آداملارا اوخشاییردیلار کی، 	5 	

آغاجلاری کسمک اوچون بالتا 
قالدیریرلار.

موقدّس یرئن بوتون اویما ائشلرئنی، 	6 	
بالتالار و چکوجلارلا، هامیسینی 

بئردن سیندیریب تؤکدولر.
سنئن موقدّس یرئنه اود ووردولار؛ 	7 	

آدینین ساکئن اولدوغو یری تورپاغا 
چیرپدیلار.

اورکَلرئنده ددئلر: »گلئن اونلاری تامامن  	8 	
محو ادک.«

اؤلکه‌ده جاماعاتین تاری اوچون 
ییغیلدیغی بوتون یرلری یاندیردیلار.

علامتلرئمئزی آرتیق گؤرموروک؛ 	9 	
داها پیغمبر یوخدور،

آرامیزدا هچ کس بئلمئر نه واختا کئمی.
نه واختا کئمی دوشمن سنه حقارت  	10 	

اده‌جک، ای تاری؟
مگر سنئن آدینا خصم ابده کئمی 

کوفر دئیه‌جک؟
نه اوچون الئنی، صاغ الئنی، گری  	11 	

چکئرسن؟
اونو قوینوندان چیخارت و اونلاری 

محو ات.
ای تاری، قدئم زاماندان بری  	12 	

پادشاهیمسان؛
یر اوزونده نئجات گتئرن سنسن.

سن دهنزی اؤز قووّتئنله بؤلدون؛ 	13 	
دهنز اژداهالارینین باشینی اَزدئن،

لئویاتانین * باشینی پارچالایان سن ائدئن، 	14 	
سن اونو چؤل حیوانلارینا یمک 

اوچون وردئن.
سن بولاغی فیشقیرتدین، سلی آخیتدین؛ 	15 	
سن ائدئن کی، همئشه‌آخان چایلاری 

قوروتدون.
گوندوز سنئندئر، گجه ده سنئن؛ 	16 	
آیی، گونو سن حاضیرلادین.

یرئن بوتون سرحدلرئنی سن قویوبسان؛ 	17 	

 75‏:10 قودرت عئبرانی دئلئنده بوینوز گلمئشدئر.

یایی و قیشی سن یارادیبسان
دوشمنئن نجه سنه حقارت اتدئیئنی  	18 	

خاطیرلا، یارب،
عاغیلسیز خالقین سنئن آدینا نجه 

کوفر ددئیئنی!
اؤز قومرونون جانینی وحشی حیوانا ورمه، 	19 	

اؤز فاغیرلارینین حیاتینی ابده کئمی 
اونوتما.
عهده باخ! 	20 	

چونکی اؤلکه‌نئن هر قارانلیق یری 
ظولم یوواسی اولوب.

قویما مظلوم آدام اوتانیب گری دؤنسون، 	21 	
قوی فاغیر و مؤحتاج آدام سنئن آدینا 

حمد اتسئن.
قالخ ای تاری، اؤز داعوانی یرِئت، 	22 	

عاغیلسیز آدامین بوتون گون سنه 
حقارت اتدئیئنی خاطیرلا.

دوشمنلرئنئن سسئنی یاددان چیخارتما؛ 	23 	
سنئن ضئدّئنه قالخانلارین ولوله‌سی 

دائم چوخالیر.

تاری ائنصافلا موحاکئمه اده‌جک
موسئقی رهبری اوچون. »محو اتِمه« 

اوستونه. آسافین مزمورو-بئر نغمه

�سنه شوکور ادئرئک، ای تاری!75 
سنه شوکور ادئرئک؛

سن یاخینسان،
سنئن عجایئب ائشلرئن بونو اعلان ادئر.
سن دیئرسن: »من موعیّن زامانی سچئرم؛ 	2 	

ائنصافلا حؤکم ادن منم.
یر و بوتون اوندا اولانلار اسن زامان، 	3 	

اونون سوتونلارینی برک ادن منم.« سِلا
مغرور آداملارا دیئرم: »آرتیق فخر اتمه‌یئن.« 	4 	

پئس آداملارا دیئرم:
»قودرتئنئزی قالدیرمایین.

قودرتلرئنئزی گؤیون ضئدّئنه  	5 	
قالدیرمایین،

دئکباشلی دانیشمایین.«
چونکی اوجالماق نه شرقدن گلئر، 	6 	

نه قربدن، نه ده چؤلدن.
حؤکم ادن آنجاق تاری‌دیر؛ 	7 	

بئرئنی انِدئرئر، بئرئنی قالدیریر.
چونکی ربئّن اَلئنده کاسا وار، 	8 	

ائچی قاریشیق قاینار شرابلا دولودور.
رب اونو تؤکور،

دوغرودان دا دونیانین هامی پئس 
آداملاری

اونون دوردونو آخیراجاق چکئب 
ائچمه‌لی‌دئرلر.

آمّا من ابده کئمی اعلان اده‌جیم، 	9 	
یعقوبون تاریسینا پرستئش نغمه‌سی 

اوخویاجاغام.
»پئس آداملارین قودرتئنی سیندیرجاغام، 	10 	

لاکئن صالح آداملارین قودرتی * 
قالدیریلاجاق.«

کئم اونون قاباغیندا دورا بئلر؟
موسئقی رهبری اوچون. سئملی سازلارلا. 

آسافین مزمورو-بئر نغمه

�یهودادا تاری مشهوردور.76 
ائسرایئلده اونون آدی بؤیوکدور.

اونون چارداغی شالمِده‌دئر، 	2 	
! ساکئن اولدوغو یر صحیوندا

اورادا اودلو اوخلارینی سیندیردی، 	3 	
قالخانی، قیلینجی، موحارئبه 
سئلاحینی سیندیردی. سِلا

سن اوجا داغلاردان دا شؤوکتلی و  	4 	
عظمتلی‌سن.

جسور قهرمانلار سویولدولار؛ 	5 	
یوخویا گتدئلر.

ائگئدلرئنئن هچ بئری اللرئنی قالدیرا 
بئلمه‌دی.

سنئن قهرئندن، ای یعقوبون تاریسی، 	6 	
هم دؤیوش عاراباسی، هم ده آت 

مات قالیب.
ای سن، نه هیبتلی‌سن، سن! 	7 	

قضبئن قالخان زامان، کئم سنئن 
حوضوروندا دورا بئلر؟

سنئن حؤکمون گؤیدن اعلان اولور، 	8 	
یر قورخودان ساکئت دورور؛

او زامان کی، یرئن فاغیر آداملارینا  	9 	
نئجات ورمک اوچون

موحاکئمه اتمه‌یه قالخیرسان، ای 
تاری. سِلا

حقئقتن کی، ائنسانین قضبی ده سنه  	10 	
حمد ادئر،

قضبئندن قورتاریلانلار سنئن اطرافینا 
ییغیلیرلار.

رب تارینیزا نذر ادئب یرئنه یتئرئن، 	11 	
قوی بوتون اطرافدا اولانلار هیبتلی 

اولانا تؤحفه گتئرسئنلر.
او حؤکمدارلارین نفسئنی کسر، 	12 	

دونیانین پادشاهلارینین جانینا قورخو 
سالار.

سیخینتی گونونده پروردئگاری آختاریرام
موسئقی رهبری »یدِوتون« اوچون. آسافین مزمورو

�اوجا سَسله تارییا باغیریرام،77 
اوجا سسله تارییا کی، منه 

قولاق ورسئن.
دار گونومده پروردئگاریمی آختاردیم؛ 	2 	

بوتون گجه، یورولمادان اَلئمی اوزاتدیم،
جانیم تسلّی تاپماق ائستمه‌دی.

تارینی یادا سالاندا ناله ادئرم، 	3 	
دوشوننَده روحوم اؤزومدن گدئر. سِلا.

گؤزلرئمی اویاق ساخلادین، 	4 	
جانیمین سیخیلدیغیندان دانیشا بئلمئرم.

قدئم گونلری، کچمئش ائللری دوشونورم، 	5 	
گجه ائچئنده نغمه‌می خاطیرلاییرام، 	6 	

اوره‌یئمده درئن دوشونورم،
روحوم دا ائچئمده بله سوروشور:

»آیا آغا بئزی ابده کئمی ردّ اده‌جک؟ 	7 	
آیا بئر داها راضی اولمایاجاق؟

آیا اونون محبّتی ابده کئمی کسئلئب؟ 	8 	
سؤزو نسئلدن-نسئله بوشا چیخیب؟

آیا تاری رحم اتمه‌یی یاددان چیخاردیب؟ 	9 	
مرحمتئنی قضبئنده باغلاییب؟« سِلا
او زامان ددئم: »منئم قوصّم بودور کی، 	10 	

اوجالاردا اولان گوجونو آرتیق 
گؤرسدمئر.«

ربئّن ائشلرئنی خاطیرلایاجاغام؛ 	11 	
بلی، قدئم زاماندا اتدئیی مؤجوزه‌لرئنی 

خاطیرلایاجاغام.
سنئن بوتون ائشلرئنی درئن دوشونه‌جیم، 	12 	
قودرتلی عمللرئن حاقیّندا فئکئر اده‌جیم.

سنئن یولون موقدّسدئر، ای تاری، 	13 	
تاری کئمی بؤیوک تاری کئمدئر؟

مؤجوزه ادن تاری سنسن. 	14 	
خالقلار آراسیندا قودرتئنی بئلدئرئبسن.

قولونلا خالقینی خئلاص ادئبسن؛ 	15 	
یعقوب و یوسئفئن اؤولادلارینی! سِلا

سولار سنی گؤردولر، ای تاری! 	16 	
سولار سنی گؤروب تئتره‌دئلر،

درئن سولار دا ده تئتره‌دی.
بولودلار سو تؤکدولر، 	17 	
گؤیلر گورولدادی؛

سنئن اوخلارین هر طرفه اوچدو،
سنئن ائلدیریمینین سسی، طوفان  	18 	

ائچئندن اشئدئلدی،
شئمشکلرئن یر اوزونه ائشیق ساچدی،

یر تئتره‌یئب لرزه‌یه دوشدو،
سنئن یولون دهنزدن کچدی، 	19 	

سنئن یولون چوخ سولار آراسیندان!
آمّا ائزلرئن بلّی دیئلدی.

موسا و هارونون الی ائله، 	20 	
خالقینی سورو کئمی هئدایت اتدئن.

بونو گله‌جک نسئله دیئن
آسافین مَسکئلی

�ای منئم خالقیم، تعلئمئمه 78 
قولاق ورئن،

آغزیمین سؤزلرئنه قولاق آسین.
آغزیمی مثل‌له آچاجاغام، 	2 	

قدئم زاماندان اولان تاپماجالاری بیان 
اده‌جیم؛

اشئتدئیئمئزی، بئلدئیئمئزی،  	3 	
آتالاریمیزین بئزه نقل اتدئیئنی!

اونلاری اؤولادلاریندان گئزلتمه‌یه‌جیئک؛ 	4 	
ربئّن حمدلرئنی، اونون قووّتئنی!

اتدئیی عجئب ائشلرئنی گلن نسله ده 
نقل اده‌جیئک:

رب، یعقوب آراسیندا بئر شهادت قویدو، 	5 	
ائسرایئل آراسیندا بئر تعلئم؛

آتالاریمیزا امر اتدی کی، اؤولادلارینا 
اونلاری اؤیرتسئنلر.

اله کی، گله‌جک نسئل بئلسئن، 	6 	
دوغاجاق اوشاقلار دا.

اونلار دا قالخیب اؤولادلارینا 
بئلدئرسئنلر کی،

اومئدلرئنی تارییا باغلاسینلار، 	7 	
تارینین ائشلرئنی یاددان چیخارتماسینلار،

اونون امرلرئنی یرئنه یتئرسئنلر،
آتالاری کئمی عئنادچی و عاصی بئر  	8 	

نسئل اولماسینلار؛
بئر نسئل کی، اوره‌یئنی تارییا آییرمادی،

روحو اونا وفالی قالمادی.
افِرایئم اؤولادلاری کی،  	9 	
سئلاحلانمیشدیلار،

اوخلارینی چکمئشدئلر،
لاکئن موحارئبه گونونده گری دؤندولر.

تارینین عهدئنی ساخلامادیلار، 	10 	

اونون تعلئمئنه گؤره یاشاماغی ردّ اتدئلر،
اونون ائشلرئنی یاددان چیخارتدیلار؛ 	11 	

اونلارا گؤرسدتدئیی عجایئب ائشلرئنی.
مئصئر تورپاغیندا، صوعَن بؤلگه‌سئنده، 	12 	

آتالارینین گؤزلری قاباغیندا مؤجوزه‌لر 
گؤرستدی.

دهنزی یاردی و اونلاری کچئرتدی؛ 	13 	
سولاری ییغین کئمی دوردوردو.

گوندوز اونلاری بولودلا هئدایت اتدی، 	14 	
بوتون گجه‌نی ده اود ائشیغی ائله.

چؤلده قایالاری یاردی، 	15 	
درئنلئکدن سل کئمی اونلارا بول-بول 

سو ائچئرتدی.
قایادان آخار سولار چیخارتدی، 	16 	

سولاری چایلار کئمی آخدیردی.
آمّا اونون ضئدّئنه گئنه داها چوخ گوناه  	17 	

اتدئلر،
چؤلده اوجالاردا اولانین ضئدّئنه 

عوصیان اتدئلر.
جانلاری اوچون یمک ائستمکله 	18 	

اورکَلرئنده تارینی ائمتاحان اتدئلر.
بلی، تارینین ضئدّئنه دانیشیب ددئلر: 	19 	

»مگر تاری قادئردئر کی، چؤلده 
سوفره سالسین؟!

باخ، قایایا ووردو، سولار آخدی، دره‌لر  	20 	
داشدی؛

اولسون، آمّا چؤرک ده وره بئلر؟
آیا خالقینا اَت حاضیرلایا بئلر؟«

رب بونو اشئدئب قضبلندی: 	21 	
یعقوبون ضئدّئنه اود توتوشدو،

ائسرایئلئن ضئدّئنه قضبی آلوولاندی.
چونکی تارییا ائنانمادیلار، 	22 	

اونون نئجاتینا توکّول اتمه‌دئلر.
آمّا او، گئنه یوخاریدان گؤیه امر اتدی، 	23 	

گؤیلرئن قاپیلارینی آچدی،
یمک اوچون اونلارا ماناّ یاغدیردی، 	24 	

گؤیلرئن بوغداسینی اونلارا وردی.

ائنسان، ملکلرئن چؤره‌یئنی یدی، 	25 	
اونلارا بوللوقلا یمک وردی.
گؤیلرده شرق یلئنی اسدئردی، 	26 	

قودرتی ائله جنوب یلئنی هئدایت اتدی.
اَتی اونلارین اوستونه توز کئمی، 	27 	

قانادلی قوشلاری دا دهنزلرئن قومو 
کئمی یاغدیردی.

اونلاری اوردوگاهلارینین اورتاسینا، 	28 	
اوتوردوقلاری یرئن اطرافینا تؤکدو.

بله‌جه ییئب چوخ دویدولار؛ 	29 	
ائسته‌دئکلرئنی اونلارا وردی.

هوسلری اورکَلرئنده ائکن، 	30 	
یئیه‌جکلری حله آغیزلاریندا ائکن،

تارینین قضبی اونلارین ضئدّئنه قالخدی؛ 	31 	
اونلارین لاپ گوجلولرئنی اؤلدوردو،

ائسرایئلئن جاوانلارینی ییخدی.
لاکئن بوتون بولارا باخماییب گئنه ده  	32 	

گوناه اتدئلر،
اونون عجایئب ائشلرئنه ائنانمادیلار.

اونا گؤره ده، اونلارین گونلرئنی عبث یره، 	33 	
ائللرئنی دهشت ائچئنده کچئرتدی.

اونلاری اؤلدورن زامان تارینی آختارماغا  	34 	
باشلادیلار،

گری دؤنوب قیرتله اونو طلب اتدئلر.
خاطیرلادیلار کی، تاری اونلارین  	35 	

قایاسی‌دیر؛
اوجالاردا اولان تاری اونلارین 

خئلاصکاری‌دیر.
لاکئن آغیزلاری ائله اونا یالتاقلاندیلار، 	36 	

دئللری ائله اونا یالان دانیشدیلار.
اورکَلری اونونلا دوز دیئلدی، 	37 	

اونون عهدئنده وفالی دیئلدئلر.
آمّا او، گئنه مرحمتلی اولوب گوناهی  	38 	

باغیشلادی،
اونلاری هلاک اتمه‌دی؛

بلی، دفه‌لر قضبئنی اونلاردان قایتاردی،
بوتون قهرئنی آلوولاندیرمادی.

خاطیرلادی کی، اونلار بشردئرلر، 	39 	
بئر یل کئمی کی، گدر و آرتیق قاییتماز.

نچه دفه چؤلده اونا عوصیان اتدئلر، 	40 	
چؤلده اونو ائنجئتدئلر.

دفه‌لرله تارینی ائمتاحان اتدئلر، 	41 	
ائسرایئلئن موقدّسئنی حئرصلندئردئلر.

اونون قودرتئنی خاطیرلامادیلار؛ 	42 	
اونلاری دوشمندن خئلاص ادن گونو،

مئصئرده گؤرستدئیی علامتلرئنی، 	43 	
صوعَن بؤلگه‌سئنده اتدئیی مؤجوزه‌لرئنی.

چایلارینی قانا دؤندَردی، 	44 	
اله کی، آخار سولاریندان ائچه بئلمئردئلر.
آرالارینا چئبئن سورولرئنی گؤندَ‌ردی کی، 	45 	

اونلاری یدئلر.
قورباغالار گؤندَ‌ردی کی، اونلاری 

محو اتدئلر.
اونلارین محصولونو تیرتیل‌لارا، 	46 	

اونلارین زحمتلرئنئن ثمره‌سئنی 
چیئرتگه‌یه وردی.

اونلارین اوزوم آغاجلارینی دولو ائله  	47 	
یوخ اتدی،

وحشی انجئر آغاجلارینی دا شاختا ائله.
مال-حیوانلارینی دولویا، 	48 	

سورولرئنی ائلدیریما تسلئم اتدی.
اونلارا قضبئنئن شئدّتئنی گؤندَ‌ردی؛ 	49 	
قهرئنی، حئدّتئنی، زحمتی، اؤلوم 

ملکلرئنئن قوشونونو.
قضبئنه یول آچدی؛ 	50 	

اونلارین جانینی اؤلومدن اَسئرگمه‌دی،
حیاتلارینی بلایا وردی.

مئصئرده بوتون ائلک اؤولادلاری  	51 	
اؤلدوردو؛

خامین چادیرلاریندا قووّتلرئنئن ائلکئنی.
لاکئن اؤز خالقینی قویون کئمی سوروب  	52 	

آپاردی،
سورو کئمی چؤلده اونلاری هئدایت 

اتدی.

اونلاری امئن-آمانلیقلا هئدایت اتدی، 	53 	
اله کی، قورخمادیلار؛

لاکئن اونلارین دوشمنلرئنی دهنز اوتدو.
اونلاری اؤز موقدّس تورپاغینا گتئردی؛ 	54 	
اونون صاغ الئنئن قازاندیغی بو داغا.

اونلارین قاباغیندان مئلّتلری قوودو، 	55 	
اؤلچو ائله اونلارا پای بؤلدو،

اونلارین چادیرلاریندا ائسرایئل 
قبئله‌لرئنی ساکئن اتدی.

لاکئن اونلار اوجالاردا اولان تارینی  	56 	
ائمتاحان ادئب،

اونون ضئدّئنه عوصیان اتدئلر،
اونو قضبلندئردئلر و اونون شهادتلرئنی 

ساخلامادیلار.
دؤنوب آتالاری کئمی خیانت اتدئلر؛ 	57 	

پوزغون بئر کامان کئمی اَیری اولدولار.
پرستئشگاهلاری ائله اونو قضبلندئردئلر، 	58 	
اویما بوتلری ائله اونو قیرته گتئردئلر.

تاری بونو اشئدن واخت قضبلندی، 	59 	
ائسرایئلی شئدّتله ردّ اتدی،

اله کی، شئلودا اولان خیمه‌نی، 	60 	
ائنسانلار آراسیندا قوردوغو چادیری 

ترک اتدی.
اؤز قووّتئنی اسئرلئیه، 	61 	

اؤز شؤوکتئنی دوشمن الئنه تسلئم اتدی.
اؤز خالقینی قیلینج آغزینا وردی، 	62 	

مئراثینین اوستونه قضبلندی.
جاوان اوغلانلارینی اود یدی، 	63 	

قیزلارینا دا توی نغمه‌لری اوخونمادی.
کاهئنلری قیلینجلا دوشدولر، 	64 	

اونلارین دول آروادلاری آغلامادیلار.
او زامان پروردئگار قالخدی، 	65 	

اله بئل کی، یوخویا گتمئشدی؛
بئر پهلوان کئمی کی، شرابدان 

سرمست فریاد ادئر.
دوشمنلری ووروب دالی آتدی. 	66 	

اونلارا ابدی بئر خجالت وردی.

یوسئف نسئلئنی ردّ اتدی. 	67 	
افِرایئم قبئله‌سئنی سچمه‌دی.

لاکئن یهودا قبئله‌سئنی، 	68 	
سِودئیی صحیون داغینی سچدی.

موقدّس یرئنی عرش کئمی، 	69 	
ابددن ابده‌جک قوردوغو یر کئمی بئنا 

اتدی.
قولو داوودو سچدی، 	70 	

اونو قویون آغیلیندان آلدی،
اونو امئزدئرن قویونلارین آردیندان  	71 	

گتئردی کی،
اؤز خالقی یعقوبا،

مئراثی اولان ائسرایئله چوبانلیق اتسئن.
او دا اوره‌یئنئن کامئل‌لئیئنه گؤره، 	72 	

اونلارا چوبانلیق اتدی،
اللرئنئن باجاریغی ائله اونلاری 

هئدایت اله‌دی.

نه واختا کئمی، یارب؟
آسافین مزمورو

�ای تاری، مئلّتلر سنئن مئراثینا 79 
گئرئبلر،

موقدّس معبدئنی نجئس ادئبلر،
اورشلئمی وئرانه‌یه دؤندَرئبلر.

قوللارینین جسدلرئنی یئیه‌جک اوچون 	2 	
گؤی قوشلارینا بوراخیبلار،

موتقّئلرئنئن بدنئنی یر اوزونون 
! جاناوارلارینا

اورشلئمئن اطرافیندا اونلارین قانینی سو  	3 	
کئمی تؤکوبلر؛

اونلاری دفن ادن هچ کس یوخدور.
قونشولاریمیزا رئشخند سببی اولموشوق، 	4 	
اطرافیمیزداکی‌لارا ائستهزا سببی، لاغ سببی!

نه واختا کئمی قضبلی اولاجاقسان،  	5 	
یارب، ابده کئمی؟

نه واختا کئمی قیرتئن اود کئمی یاناجاق؟
قضبئنی سنی تانیمایان مئلّتلرئن اوستونه، 	6 	

سنئن آدینی چاغیرمایان مملکتلر 
اوستونه تؤک.

چونکی یعقوبو محو ادئبلر، 	7 	
اونون یوردونو چؤله دؤندَرئبلر.

کچن نسئللرئن گوناهینی بئزه سایما؛ 	8 	
قوی سنئن مرحمتئن تزلئکله 

قاباغیمیزا چیخسین،
چونکی ذلئل اولموشوق.

اؤز آدینین شؤوکتی اوچون بئزه ائمداد ات، 	9 	
ای تاری، نئجاتیمیز!

اؤز آدینین خاطئری اوچون بئزی قورتار،
گوناهلاریمیزی باغیشلا.

نه اوچون مئلّتلر دسئن: »هارادیر  	10 	
اونلارین تاریسی؟«

گؤزلرئمئزئن قاباغیندا اولان مئلّتلره 
بئلدئر کی،

قوللارینین تؤکولموش قانلارینین 
ائنتئقامی اولاجاق.

اسئرلرئن ناله‌لری سنه یتئشسئن، 	11 	
قودرتئنئن عظمتئنه گؤره

اؤلومه محکوم اولانلاری حئفظ ات.
قونشولاریمیزین سنه اتدئیی حقارتلری، 	12 	

یدّی قات آرتیق اونلارا عوض ور، ای 
پروردئگار.

او زامان بئز، سنئن خالقین، سنئن  	13 	
اوتلاغینین قویونلاری،

سنه ابده کئمی شوکور اده‌رئک،
سنئن حمدئنی نسئلدن-نسئله دئیه‌رئک

ایِ تاری، بئزی گری قایتار
موسئقی رهبری اوچون. »زانباقلار 
عهدی« اوستونه. آسافین مزمورو

�ای ائسرایئلئن چوبانی، قولاق ور؛80 
سن کی، یوسئفی سورو کئمی 

هئدایت ادئرسن؛
نورونو ساچ، ای کرّوبلار اوستونده 

اوتوران!

افِرایئم، بنیامئن و منِسَّه قاباغیندا  	2 	
قودرتئنی اویاندیر.
گل، بئزه نئجات ور.

بئزی قاباقکی حالیمیزا دؤندَ‌ر، ای تاری؛ 	3 	
قوی اوزون بئزه ائشیق سالسین کی، 

بئز نئجات تاپاق.
یارب، قوشونلارین تاریسی، 	4 	

خالقینین دوعاسینین ضئدّئنه
نه واختا کئمی قضبئن آلوولاناجاق؟
اونلارا گؤزیاشی چؤره‌یی یدئردئبسن، 	5 	
بؤیوک اؤلچو ائله اونلارا گؤزیاشی 

ائچئردئبسن.
بئزی قونشولاریمیزا چکئشمه سببی  	6 	

ادئبسن،
دوشمنلرئمئز آرالاریندا بئزه گولورلر.

بئزی قاباقکی حالیمیزا دؤندَ‌ر، ای  	7 	
قوشونلارین تاریسی؛

قوی اوزون بئزه ائشیق سالسین کی، 
بئز نئجات تاپاق!

مئصئردن بئر اوزوم آغاجی گتئردئن؛ 	8 	
مئلّتلری قوووب اونو اکدئن،

اونون اوچون تورپاغی حاضیرلادین، 	9 	
درئن کؤک سالدی و بوتون مملکتی 

دولدوردو.
داغلار اونون کؤلگه‌سی ائله اؤرتولدو، 	10 	
قودرتلی سئدر آغاجلاری دا اونون 

بوداقلاری ائله!
شاخه‌لرئنی دهنزه قدر، 	11 	

قوللارینی فرات چایینا قدر سالدی.
اونون دووارلارینی نه اوچون ییخیبسان؟ 	12 	
یولدان کچن هرکس اونون میوه‌سئنی درئر.

مشه دونگوزلاری اونو وئران ادئرلر، 	13 	
چؤلون جاناوارلاری اوندان ییئرلر.
دؤن بئزه، ای قوشونلارین تاریسی،  	14 	

یالواریریق!
گؤیدن باخ و گؤر.

بو اوزوم آغاجین گؤروشویونه گل؛

 81‏:7 عئبرانی دئلئنده یعنی »داعوا«

صاغ الئن اکدئیی اوزوم باغین  	15 	
گؤروشویونه!

اؤزون اوچون قودرتلی اتدئیئن 
اوغولون گؤروشویونه!

اونو اودلا کسئب یاندیردیلار؛ 	16 	
قوی اوزونون قهری اونلاری یوخ اتسئن،

قوی الئن صاغیندا اولان آدامین  	17 	
اوستونده اولسون،

اؤزون اوچون قودرتلی اتدئیئن ائنسان 
اوغلونون اوستونده.

بئز سندن دؤنمه‌یه‌جیئک؛ 	18 	
بئزی دئرئلت کی، سنئن آدینی چاغیراق.

بئزی قاباقکی حالیمیزا دؤندَ‌ر، 	19 	
ای قوشونلارین تاریسی رب!

قوی اوزون بئزه ائشیق سالسین کی،
بئز نئجات تاپاق.

کاشکی منئم خالقیم منه قولاق آسسایدی
موسئقی رهبری اوچون. »گئتئّت« 

اوستونه. آسافین مزمورو

�قووّتئمئز اولان تارییا اوجا 81 
سسله اوخویون؛

یعقوبون تاریسینا شادلیقلا هارای چکئن.
نغمه سسئنی اوجالدین، دف سسئنی، 	2 	

شئرئن سسلی طنبور و چنگ سسئنی.
تزه آیدا، بدئر واختیندا، 	3 	

بایرامیمیزین گونونده شیپور چالین.
چونکی بو، ائسرایئل اوچون بئر قایدادیر، 	4 	

یعقوبون تاریسینین حؤکمودور.
مئصئر دئیارینین ضئدّئنه چیخان زامان، 	5 	
بونو یوسئفئن نسلئنه شهادت اوچون 

قویدو.
بئر سس اشئتدئم، بئلمه‌دئیئم بئر دئلده:

»اونون چئینئنی یوکدن قورتاردیم؛ 	6 	
اللری زنبئل‌لردن دئنجَلدی.

دار گونونده چاغیردین، 	7 	
من سنی قورتاردیم.

گؤی گورولتوسونون گئزلی یرئنده
سنه جاواب وردئم؛

سنی مرِئبا * سولارینین یانیندا 
ائمتاحان اتدئم. سِلا.

اشئت، منئم خالقیم، 	8 	
سئزه ائخطار وره‌جیم؛

ای ائسرایئل،
کاشکی منی بئر اشئده‌سئنئز!

سئزئن آرانیزدا اؤزگه بئر تاری اولماسین، 	9 	
اجنبی بئر تارییا عئبادت اتمه‌یئن.

رب تارین منم؛ 	10 	
سنی مئصئر دئیاریندان بورایا گتئرن!

آغزینی یاخشی آچ و من اونو 
دولدورارام.

لاکئن منئم خالقیم سسئمی اشئتمه‌دی، 	11 	
ائسرایئل منه موطئع اولمادی.

اونون اوچون ده اونلاری اورکَلرئنئن  	12 	
عئنادینا بوراخدیم کی،

اؤز ائسته‌دئکلرئنئن دالینجا گتسئنلر.
کاشکی منئم خالقیم سسئمی اشئتسَیدی، 	13 	

ائسرایئل منئم یوللاریمدا گزسَیدی.
دوشمنلرئنی بئر آندا ییخاردیم، 	14 	

الئمی خصملرئنئن ضئدّئنه قالدیراردیم.
ربدن نئفرت ادنلر اونا دئز چؤکَردئلر، 	15 	

اونلارین هلاکتی ابدی اولاردی.
آمّا سئزه بوغدانین لاپ اعلاسینی  	16 	

یدئردردئم،
قایادان آخان باللا سئزی دویدوراردیم.«

یوخسولارین، یتئملرئن دادینا چاتین
آسافین مزمورو

�تاری ائلاهی مجلئسده یرئنی توتور،82 
آللاهلار آراسیندا حؤکم ادئر:

»نه واختا کئمی ائنصافسیزلیقلا حؤکم  	2 	
اده‌جکسئنئز؟

پئس آداملارین طرفئنی توتاجاقسینیز؟ 
سِلا

ضعئفئن و یتِئمئن حاقیّنی ورئن، 	3 	
فاغیرا و یوخسولا عدالت گؤرسه‌دئن.

ضعئف و مؤحتاج آدامی قورتارین؛ 	4 	
اونلاری پئس آداملارین الئندن خئلاص 

ادئن.«
اونلار بئلمئرلر، آنلامیرلار، 	5 	

قارانلیقدا گزئرلر؛
یرئن بوتون بونؤوره‌لری لرزه‌یه دوشوب.

ددئم: »سئز آللاهلارسینیز، 	6 	
اولانین  اوجالاردا  هامینیز  سئز 

اؤولادسینیز.
آمّا یوخ، سئز ائنسان کئمی اؤله‌جکسئنئز، 	7 	

کئمی  بئری  جنگاورلردن 
دوشه‌جکسئنئز.«

قالخ، ای تاری، یر اوزونه حؤکم ات؛ 	8 	
چونکی بوتون مئلّتلره سن مالئکسن.

ایِ تاری، ساکئت دورما
بئر نغمه. آسافین مزمورو

�سوکوت اتمه، ای تاری!83 
ساکئت دورما،
آرام دورما، ای تاری.

چونکی باخ، دوشمنلرئن نعره چکئرلر، 	2 	
سندن نئفرت ادنلر باش قالدیریرلار.

سنئن خالقینین ضئدّئنه حئیله‌لی تدبئرلر  	3 	
ادئرلر،

حئفظ اتدئیئن آداملارین ضئدّئنه 
مصلحتله‌شئرلر.

دیئرلر: »گلئن. اونلاری مئلّتلئکدن محو  	4 	
ادک؛

ائسرایئلئن آدی آرتیق یادلارا گلمه‌سئن.«
بئرلئکده مصلحتله‌شئرلر، 	5 	

سنئن ضئدّئنه عهد باغلاییرلار –

ادِوملولار، ائسماعئللی‌لر، موآبلی‌لار،  	6 	
هاجرلی‌لر،

گِبال، عَمّون، عَمالقِ، 	7 	
فئلئسطله صور خالقی.

آشور دا اونلارلا بئرلشدی، 	8 	
لوط اؤولادلارینا قووّت وردی. سِلا

مئدیانا اتدئیئن کئمی اونلارا ات، 	9 	
قئشون وادئسئنده

سئسِرایا و یابئنه اتدئیئن کئمی ات کی،
عِین دوردا محو اولدولار، 	10 	

تورپاق اوچون پیِئن اولدولار.
اونلارین اشرافینی 	11 	

عوربِ و زعب کئمی ات،
اونلارین بوتون آغالارینی

»زبِخَ« و »صلموناّع« کئمی ات.
اونلار دمئشدئلر: 	12 	

»گلئن، تارینین اوتلاقلارینی اؤزوموزه 
مولک ادک.«

ای تاریم، اونلاری بورولان توز کئمی ات، 	13 	
یل الئنده سامان چؤپو کئمی،

مشه‌نی یاندیران اود کئمی، 	14 	
داغلاری توتوشدوران آلوولار کئمی،

سن ده اونلاری طوفانیندا بله قوو، 	15 	
بورولان یلئنله اونلاری دهشته سال.

اوزلرئنی خجالتله دولدور، 	16 	
اله کی، سنئن آدینی آختارسینلار، یارب.
قوی ابده کئمی اوتانیب قورخویا دوشسونلر، 	17 	
قوی خجالت ائچئنده هلاک اولسونلار،

قوی بئلسئنلر کی، سنئن آدین ربدئر، 	18 	
بوتون یر اوزونده هامیدان اوجالاردا اولان

آنجاق سنسن.

جانیم تارینین صحنلرئنه آرزو چکئر
موسئقی رهبری اوچون. »گئتئّت« اوستونه. 

قورَخ اؤولادلارینین مزمورو

�ساکئن اولدوغون یر نه سوئملی‌دئر،84 
ای قوشونلارین ربیّ!

 84‏:6 عئبرانی دئلئنده باکا »آغلاما« یا دا »بالزام« معناسیندادیر.

جانیم ربئّن صحنلرئنئن آرزوسوندادیر، 	2 	
اونلارا حسرت چکئر؛

اوره‌یئم و بدنئم دئری تارییا
شادلیقلا اوخویور.

ای قوشونلارین ربیّ، پادشاهیم، تاریم، 	3 	
قوربانگاهلارینین یانیندا

سرچه بله اؤزونه بئر اوِ تاپیر،
قارانقوش دا اؤزونه بئر یووا کی،

بالالارینی اورادا قویسون.
سنئن اوِئنده یاشایانلار نه بختوردئرلر؛ 	4 	

دائم سنه حمد ادئرلر. سِلا
بختور اونلار کی، قووّتلری سنده‌دئر، 	5 	

زئیارت اوچون صحیون یوللاری
اونلارین اوره‌یئنده‌دئر.
باکا * دره‌سئندن کچنده 	6 	

اورانی بولاقلار یری ادئرلر؛
پاییز یاغیشی دا اونو برکتلرله اؤرتور.

گتدئکجه گوجلو اولورلار؛ 	7 	
تاریلارین تاریسی صحیوندا گؤرونه‌جک.

یارب، قوشونلارین تاریسی، 	8 	
منئم دوعامی اشئت؛

قولاق ور، ای یعقوبون تاریسی! سِلا
قالخانیمیزا باخ، ای تاری! 	9 	

مسح اتدئیئن آدامین اوزونه نظر سال.
سنئن صحنلرئنده بئر گون ساکئن اولماق، 	10 	
اؤزگه یرلرئن مئن گونوندن یاخشی‌دیر.

منئم اوچون تاریمین اوِئنده قاپیچی 
اولماق،

پئس آدامین چادیرلاریندا ساکئن 
اولماقدان

داها یاخشی‌دیر.
چونکی رب تاری گونش‌دئر، قالخاندیر؛ 	11 	

عئنایت و عئزّتی رب ورئر،
کامئل‌لئکله یاشایانلارا رب هچ بئر 

نعمتی اسئرگه‌مز.

ای قوشونلارین ربیّ، 	12 	
سنه توکّول ادن نه بختوردئر!

بئزی قایتار
موسئقی رهبری اوچون. قورَخ اؤولادلارینین مزمورو

�یارب، سن مملکتئندن راضی 85 
اولدون،

یعقوبون اسئرلرئنی گری گتئردئن.
خالقینین تقصئرلرئنی باغیشلادین؛ 	2 	

بوتون گوناهلارینین اوستونو اؤرتدون. 
سِلا

بوتون قضبئنی یاتیرتدین، 	3 	
حئرصئنئن شئدّتئندن دوشدون.

بئزی قاباقکی حالیمیزا دؤندَ‌ر، 	4 	
ای نئجاتیمیزین تاریسی!

بئزه اولان حئدّتئندن دوش.
مگر ابده کئمی بئزه قضبلی اولاجاقسان؟ 	5 	

مگر حئرصئنی نسئلدن-نسئله 
اوزاداجاقسان؟

مگر بئزی تکرار دئرئلتمه‌یه‌جکسن کی، 	6 	
خالقین سنده سوئنسئن؟

محبّتئنی بئزه گؤرسد، یارب، 	7 	
نئجاتینی بئزه احسان ات.

قویون رب تارینین دانیشدیغینی اشئدئم، 	8 	
چونکی او، خالقینا،

موتقّئلرئنه خوش سؤزلر دانیشاجاق؛
قوی اونلار قاباقکی عاغیلسیزلیقلارینا 

دؤنمه‌سئنلر.
دوغرودان دا اوندان قورخانلار اوچون 	9 	

اونون نئجاتی یاخیندیر،
اله کی، عئزّت اؤلکه‌مئزده ساکئن 

اولسون.
محبّت و وفا بئربئرئنه راست گله‌جک؛ 	10 	
صالحلئک و خوشبختلئک بئربئری 

ائله اؤپوشه‌جک،

حقئقت یردن جوشاجاق، 	11 	
صالحلئک گؤیدن نظر سالاجاق.

رب یاخشی اولانی احسان اده‌جک، 	12 	
یرئمئزئن محصولونو وره‌جک.

صالحلئک اونون قاباغیندا یرئیه‌جک، 	13 	
اونون قدملری اوچون یول اده‌جک.

سنئن منه اولان محبتّئن بؤیوکدور
داوودون دوعاسی

�منه قولاق آس، یارب،86 
منه جاواب ور؛

چونکی فاغیر و مؤحتاجام.
جانیمی حئفط ات، 	2 	

چونکی سنه وفالی‌یام،
سنه توکّول ادن بو قولونا نئجات ور،

ای سن، تاریم!
منه یازیغین گلسئن، ای پروردئگار، 	3 	

چونکی بوتون گون سنه یالواریرام.
قولونون جانینی سوئندئر، 	4 	

چونکی جانیمی سنه اوجالدیرام، ای 
پروردئگار.

چونکی سن ای پروردئگار، یاخشی و  	5 	
باغیشلایانسان،

سنه یالوارانلارین هامیسینا چوخ 
مهرئبانسان.

دوعامی اشئت، یارب، 	6 	
یالواریشیمین سسئنه قولاق آس.

دار گونومده سنی چاغیریرام، 	7 	
چونکی سن منه جاواب ورئرسن.

آللاهلار آراسیندا سنئن کئمی یوخدور، 	8 	
ای پروردئگار،

سنئن ائشلرئن کئمئسی ده یوخدور.
یاراتدیغین بوتون مئلّتلر گله‌جکلر، 	9 	

سنئن حوضوروندا سجده اده‌جکلر،
سنئن آدینی عئزّتلندئره‌جکلر، ای 

پروردئگار.
چونکی سن بؤیوکسن، 	10 	

عجایئب ائشلر گؤرورسن،
تاری آنجاق سنسن.

یارب، یولونو منه اؤیرت کی، 	11 	
سنئن حقئقتئنده یرئیئم؛

اوره‌یئمئن فئکئرلرئنی بئر ات کی،
سنئن آدینا بؤیوک حؤرمت گؤرسدئم.

بوتون اوره‌یئمله سنه حمد ادئرم، 	12 	
ای پروردئگار، تاریم!

سنئن آدینی ابده کئمی عئزّتلندئره‌جیم،
چونکی منه اولان محبّتئن بؤیوکدور؛ 	13 	
جانیمی اؤلولر دئیارینین دئبئندن 

قورتاریبسان.
ای تاری، 	14 	

کئبئرلی ائنسانلار ضئدّئمه قالخیرلار،
قدّار آداملار جانیمین قصدئنده‌دئرلر؛

اونلار سنی گؤزلرئنئن قاباغینا 
آلمیرلار.

لاکئن سن، ای پروردئگار، 	15 	
مهرئبان و مرحمتلی بئر تاریسان،

صبئرلی‌سن،
محبّتئن، حقئقتئن چوخدور.

منه دؤن و منه یازیغین گلسئن؛ 	16 	
قووّتئنی بو قولونا ور؛

کنئزئنئن اوغلونا نئجات ور.
راضیلیغیندان منه بئر علامت گؤرسد کی، 	17 	
مندن نئفرت ادنلر گؤروب اوتانسینلار،
چونکی سن، یارب، منه ائمداد ادئبسن،

منه تسلّی ورئبسن.

سنئن حاقّیندا عئزّتلی شیلر دیئلئر
قورَخ اوغوللارینین مزمورو-بئر نغمه

�صحیونون بونؤوره‌سی موقدّس 87 
داغلاردادیر.

یعقوب نسلئنئن بوتون مسکنلرئندن آرتیق، 	2 	
رب صحیونون دروازالارینی سِوَر.

سنئن حاقّیندا شؤوکتلی سؤزلر دانیشیلیر، 	3 	
ای تارینین شهری! سِلا

 87‏:4 مئصئر اؤلکه‌سئنی تمثئل ادئر.

منی تانییانلار آراسیندا رَحَب * و بابئلدن  	4 	
سؤز اده‌جیم؛

فئلئسطدن، صور و کوشدان دا.
دئیه‌جیم: »بو آدام صحیوندا 

دوغولوب.«
و صحیون اوچون دیئله‌جک: 	5 	

»بو آدام دا، او آدام دا اورادا 
دوغولوب.«

چونکی اوجالاردا اولان، اؤزو، اونو 
برقرار اده‌جک.

رب خالقلاری قید ادن زامان یازاجاق: 	6 	
»بو آدام صحیوندا دوغولوب.« سِلا

خاننده‌لر و سازاندالار دیئرلر؛ 	7 	
»بوتون بولاقلاریم سنده‌دئر.«

گجه-گوندوز سنئن درگاهینا فغان ادئرم
بئر نغمه. قورَخ اوغوللارینین مزمورو. 

موسئقی رهبری اوچون. »ماخَلَت لهِ‌عَنوّت« 
اوستونه. ازِراخلی هیمانین مسکئلی

�یارب، نئجاتیمین تاریسی،88 
گجه-گوندوز سنه یالواریرام،

قوی دوعام سنئن حوضورونا یتئشسئن؛ 	2 	
فریادیما قولاق ور.

چونکی جانیم بلالارلا دولوب، 	3 	
حیاتیم اؤلولر دئیارینا یتئشئب.
اؤلوم قویوسونا انِنَلرله ساییلیرام، 	4 	

قووّتی کسئلمئش بئر آدام کئمی‌یَم،
اؤلولر آراسیندا یاددان چیخمیش آداملار  	5 	

کئمی،
قبئرده یاتان جسدلر کئمی،

او آداملار کئمی کی، سن اونلاری 
آرتیق خاطیرلامیرسان،

چونکی سنئن نظرئندن کسئلئبلر.
منی اؤلوم قویوسونون دئبئنه آتیبسان، 	6 	

قارانلیقلارا، درئنلئکلره.

قضبئن منئم اوستومه آغیر یاتیر، 	7 	
بوتون شپه‌لرئنی اوستومه اندئرئرسن. 

سِلا
تانیشلاریمی مندن اوزاقلاشدیریبسان، 	8 	
منی اونلارا ائیرنج بئر شی ادئبسن.

محبوسام و چیخا بئلمئرم؛
عذاب اوزوندن گؤزلرئمئن ائشیغی  	9 	

سؤنور،
بوتون گون سنی چاغیریرام، یارب،

اللرئمی سنه اوزادیرام.
مگر مؤجوزه‌لرئنی اؤلولره  	10 	

گؤرسده‌جکسن؟!
مگر اؤلولر قالخیب سنه حمد 

اده‌جکلر؟! سِلا
مگر سنئن محبّتئن قبئرده، 	11 	

وفادارلیغین دا هلاکت یرئنده اعلان 
اولونور؟!

مگر سنئن مؤجوزه‌لرئن قارانلیقدا، 	12 	
صالحلئیئن اونوتما دئیاریندا بئلئنئر؟!

لاکئن، یارب، من سنی ائمدادا چاغیریرام، 	13 	
سحر واختی دوعام سنئن پئشوازینا 

چیخیر.
یارب، نه اوچون منی اؤزوندن آتیرسان؟ 	14 	

نه اوچون اوزونو مندن گئزلدئرسن؟
ازئلمئش بئر آدامام، 	15 	

اوشاقلیغیمدان اؤلوم حالیندایام،
قورخولارینین آلتیندا قووّتدن دوشموشم،

چاره‌سئزم.
قضبئن اوستومو باسیب؛ 	16 	

قورخولارین منی محو ادئر.
اطرافیمی بوتون گون سو کئمی آلیر؛ 	17 	

هامیسی بئردن منی آرایا سالیر.
سوگئلی و قونشونو مندن  	18 	

اوزاقلاشدیریبسان؛
تانیشیم بئرجه قارانلیقدیر.

 89‏:10 مئصئر اؤلکه‌سئنی تمثئل ادئر.

ربئّن محبتّی حاقدا اوخویاجاغام
ازِراخلی ایِتانین مَسکئلی

�ربئّن محبّتئنی همئشه اوخویاجاغام؛89 
آغزیملا سنئن وفادارلیغینی

بوتون نسئل‌لره بئلدئره‌جیم.
اعلان ادئرم کی، 	2 	

سنئن محبّتئن ابده کئمی قالیر.
گؤیلرده وفادارلیغینی مؤحکم ادئرسن.

ددئن: 	3 	
»سچدئیئم آداملا عهد باغلامیشام،

قولوم داوودا آند ائچمئشم:
سنئن نسلئنی ابده کئمی دوردوراجاغام، 	4 	

تختئنی بوتون نسئل‌لر اوچون 
قوراجاغام.« سِلا

یارب، گؤیلر سنئن مؤجوزه‌لرئنی حمد  	5 	
ادئر،

وفادارلیغینی موقدّسلر جاماعاتیندا ثنا 
ادئر.

گؤیده ربهّ تای اولان کئم وار؟! 	6 	
ائلاهی مؤوجودلار آراسیندا ربهّ بنزه‌ر 

کئمدئر؟
موقدّسلر مجلئسئنده چوخ هیبتلی بئر  	7 	

تاری‌دیر،
هامیسیندان  اولانلارین  اطرافیندا 

قورخولودور.
یارب، قوشونلارین تاریسی، 	8 	

سنئن کئمی قودرتلی اولان کئم وار، 
یارب؟!

وفادارلیغین سنی اَحاطه ادئر.
قاباران دهنزه، سن حؤکمرانلیق ادئرسن؛ 	9 	

شپه‌لر قالخیب داشاندا،
سن اونلاری یاتیردیرسان.

رَحَبی * اَزئب بئر جسده دؤندَ‌ردئن؛ 	10 	
قووّتلی قولونلا دوشمنلرئنی داغیتدین.

گؤیلر سنئندئر، یر ده سنئندئر؛ 	11 	
دونیا و اوندا اولانلارین هامیسی –

سن اونلاری بئنا ادئبسن.
شئمال و جنوب – 	12 	

اونلاری سن یارادیبسان؛
تابور و خِرمون سنئن آدینی ترنوّم ادئر.

سنئن گوجلو قولون وار؛ 	13 	
اَلئن قودرتلی‌دئر،

صاغ اَلئن اوجادیر.
سنئن تختئنئن اساسی صالحلئک و  	14 	

عدالتدئر؛
محبّت و وفا سنئن قاباغیندا یرِئیئر.

بختور او خالق کی، 	15 	
بایرامین شادلیق سسئنی بئلئر.

یارب، اونلار سنئن اوزونون ائشیغیندا 
گزئرلر؛

بوتون گون سنئن آدینلا سوئنئرلر، 	16 	
سنئن صالحلئیئنده عئزّتله‌نئرلر.

چونکی اونلارین شؤوکتلی قووّتی سنسن؛ 	17 	
سنئن لوطفونله گوجوموز آرتیلیر.

چونکی قالخانیمیز ربئّندئر، 	18 	
پادشاهیمیز، ائسرایئلئن موقدّسئنئن‌دئر.

کچمئشده موتقّئلرئنه رؤیا ائچئنده  	19 	
دانیشیب ددئن:

»بئر ائگئده کؤمک اتمئشم،
خالق آراسیندان سچئلمئش اولانی 

عئزّتلندئرمئشم.
قولوم داوودو تاپیب، 	20 	

اونو موقدّس یاغیملا مسح اتمئشم.
اَلئم دائم اونونلا قالاجاق، 	21 	

قولوم دا اونو قووّتلندئره‌جک.
دوشمن اونا قالئب گلمه‌یه‌جک، 	22 	

پئس آداملار اونو ذلئل اتمه‌یه‌جک.
قاباغیندا دوشمنلرئنی قیراجاغام، 	23 	

اوندان نئفرت ادنلری ووراجاغام

وفادارلیغیم و محبّتئم اونونلا قالاجاق، 	24 	
منئم آدیمدا اونون گوجو آرتیلاجاق.

الئنی دهنز اوستونه، 	25 	
صاغ الئنی چایلار اوستونه قویاجاغام.

منی چاغیریب دئیه‌جک: 	26 	
سن منئم آتامسان، منئم تاریمسان،

نئجاتیمین قایاسی‌سان.
من ده اونو ائلک اوغلوم اده‌جیم؛ 	27 	

یر اوزونون پادشاهلارینین لاپ اوجاسی!
محبّتئمی اونون اوچون ابده کئمی  	28 	

ساخلایاجاغام،
عهدئم اونونلا ثابئت قالاجاقدیر.

اونون نسلئنی ابدی اده‌جیم، 	29 	
گؤیلر دوردوقجا، تختئنی ساخلایاجاغام.

اگر اوغوللاری تعلئمئمی ترک ادئب، 	30 	
حؤکم اتدئیئم کئمی رفتار اتمسه‌لر،

اگر قانونلاریمی پوزوب، امرلرئمی  	31 	
ساخلاماسالار،

او زامان اونلاری عوصیانلاری اوچون  	32 	
دَیَنکله،

فسادلاری اوچون ده بلالارلا تنبه اده‌جیم.
آمّا محبّتئمی اوندان کسمه‌یه‌جیم، 	33 	

وفادارلیغیمی یالانا دؤندَرمه‌یه‌جیم.
عهدئمی پوزمایاجاغام، 	34 	

سؤزو  چیخان  آغزیمدان 
دیئشدئرمه‌یه‌جیم.

بئر دفه موقدّسلئیئم آدینا آند ائچمئشم: 	35 	
داوودا یالان دمه‌یه‌جیم.

اونون نسلی ابده کئمی، 	36 	
تختی حوضورومدا گونش کئمی 

دوراجاقدیر.
آی کئمی ابده‌جک دوراجاق؛ 	37 	
گؤیلرده وفالی بئر شاهئد.«

آمّا ائندی سن ردّ ادئب، اؤزوندن آتیبسان. 	38 	
مسح اتدئیئن پادشاها قضبله‌نئبسن.

قولونلا باغلادیغین عهدئنی باطئل ادئب، 	39 	
اونون تاجینی تورپاقدا کئرله‌دئبسن.

بوتون دووارلارینی ییخیب، 	40 	
قالالارینی وئران ادئبسن.

یولدان کچن هر کس اونو سؤیور؛ 	41 	
قونشولارینا خجالت سببی اولوب.

دوشمنلرئنئن صاغ الئنی اوجالدیبسان؛ 	42 	
خصملرئنئن هامیسینی سِوئندئرئبسن.

قیلینجینین آغزینی کوت ادئبسن، 	43 	
اونا موحارئبه‌ده آرخا اولماییبسان.

اونون شؤوکتئنی باشا گتئرئبسن، 	44 	
اونون تختئنی یره چیرپیبسان.

جاوانلیغینین گونلرئنی قیسالادیبسان، 	45 	
اوستونو خجالتله اؤرتوبسن. سِلا

نه واختا کئمی، یارب؟ 	46 	
مگر اؤزونو ابده کئمی گئزلده‌جکسن؟

نه واختا قدر سنئن قضبئن
اود کئمی آلوولاناجاق؟

عؤمرومون نه قدر قیسا اولدوغونو 	47 	
بئر خاطیرلا –

بوتون ائنسان اوغوللارینی
نه عبث بئر شی اوچون یارادیبسان!

یاشایانلار آراسیندا کئم وار کی، 	48 	
اؤلوم اوزو گؤرمه‌سئن؟!

اؤلولر دئیارینین قودرتئندن
کئم جانینی قورتارا بئلر؟! سِلا

ای پروردئگار، 	49 	
سنئن او قدئمکی محبّتئن هارادادیر،

وفادارلیغیندا داوودا آند ائچدئیئن محبّت؟
قولونون خجالتئنی خاطیرلا، ای پروردئگار؛ 	50 	

خاطیرلا کی،
نجه چوخلو خالقلارین تحقئرئنی 

باغریمدا داشی‌ییرام!
سنئن دوشمنلرئن اونونلا تحقئر ادئرلر، 	51 	

یارب؛
سنئن مسح اتدئیئنئن قدملرئنی تحقئر 

اتدئلر.
رب ابده کئمی موبارک اولسون. 	52 	

آمئن، آمئن.

دؤردونجو کئتاب

ازلدن ابده‌کئمی سن تاریسان
تاری آدامی موسانین دوعاسی

�ای پروردئگار، سن بئزه مسکن 90 
اولوبسان؛

نسئل‌به‌نسئل؛
داغلار دوغمادان اوّل، 	2 	

حتاّ یر و دونیانی یاراتمادان اوّل.
ازلدن ابده کئمی تاری سنسن!

ائنسانی تورپاغا دؤندَ‌رئب دیئرسن: 	3 	
»قاییدین، ای ائنسان اؤولادلاری!«

چونکی سنئن گؤزونده، 	4 	
بئر مئن ائل، کچئب-گتمئش دوننَ 

کئمی‌دئر،
گجه‌نئن بئر نؤوبه‌سی کئمی‌دئر.

ائنسانلاری سوپوروب گؤتورورسن؛ 	5 	
بئر یوخو کئمی‌دئرلر،

سحر واختی بئتن اوت کئمی‌دئرلر؛
سحر واختی چئچکله‌نئب بئتر، 	6 	

آخشام واختی سولوب قورویار.
بئز سنئن قضبئندن محو اولوروق؛ 	7 	

حئرصئن بئزی قورخودور.
تقصئرلرئمئزی اؤز قاباغینا قویوبسان؛ 	8 	

گئزلی گوناهلاریمیزی اوزونون ائشیغینا.
بوتون گونلرئمئز سنئن قضبئنده کچئر؛ 	9 	
ائللرئمئز بئر آه کئمی کچئب گدئر.

عؤمروموز یتمئش ائلدئر، 	10 	
قووّتلی اولساق بلکه ده هشتاد.

لاکئن اونون لاپ یاخشی زامانی دا
آنجاق زحمت و مشقّتدئر.

تزلئکله کچئب گدئر و اوچوب 
گدئرئک.

قضبئنئن قودرتئنی کئم بئلئر؟ 	11 	
سنئن قورخون نجه‌دئر،

اله ده سنئن قضبئن.

اونا گؤره ده گونلرئمئزی سایماغی 	12 	
بئزه اؤیرت کی،

حئکمتلی بئر اوره‌یه صاحئب اولاق.
قاییت، یارب، نه واختا کئمی؟ 	13 	

قوللارینا مرحمت گؤرسد.
سحر واختی بئزی محبّتئنله دولدور، 	14 	
اله کی، عؤمروموز بویو سوئنئب 

شادلاناق.
بئزی ذلئل اتدئیئن گونلرئن ساییسینا قدر، 	15 	
موصئبت چکدئیئمئز ائللرئن ساییسینا 

قدر سوئندئر.
قوی ائشلرئن قوللارینا گؤرونسون؛ 	16 	

سنئن شؤوکتئن اونلارین اوغوللارینا.
قوی تاریمیز پروردئگارین لوطفو  	17 	

اوستوموزده اولسون.
اللرئمئزئن ائشئنی بئزئم اوچون برقرار ات.

بلی، اللرئمئزئن ائشئنی برقرار ات.

منئم پناه و قلعم تاری‌دیر

�اوجالاردا اولانین پناهی آلتیندا 91 
اوتوران،

هر شیه قادئر اولانین کؤلگه‌سئنده 
یاشایار.

ربئّم حاقیّندا دانیشیرام: 	2 	
»او منئم سیغیناق یرئم‌دئر،

او منئم قالامدیر، منئم تاریم،
او کی، اونا توکّول ادئرم.«

یقئن کی، 	3 	
او سنی اووچونون توروندان قورتارار،

اؤلوملو طاعوندان!
سنی پرلرئنئن آلتیندا اؤرتر؛ 	4 	

اونون قانادلاری آلتینا سیغینارسان،
اونون اعتئبارلی اولدوغو سنئن 

قالخانین‌دیر،
سنئن سئپرئن‌دئر.

نه گجه‌نئن قورخوسوندان قورخاجاقسان، 	5 	
نه ده گوندوزده اوچان اوخدان،

نه قارانلیقدا گَزَن طاعوندان، 	6 	
نه ده گون اورتادا هر شیی وئران ادن 

قیرغیندان.
یانیندا مئن نفر، 	7 	

صاغیندا اون‌مئن نفر قیریلسا بله،
سنه خطر دَیمز.

آنجاق گؤزلرئنله باخارسان، 	8 	
پئس آداملارین جزاسینی گؤررسن.

چونکی دیئبسن: »رب منئم پناهیم‌دیر.« 	9 	
چونکی اوجالاردا اولانی اؤزون اوچون

مسکن ادئبسن،
موصئبت سنه توخونا بئلمز، 	10 	

فلاکت سنئن چادیرینا یاخینلاشماز.
چونکی سنئن اوچون ملکلرئنه فرمان  	11 	

وره‌جک کی،
بوتون یوللاریندا سنی قوروسونلار.

اونلار سنی اللری اوسته ساخلایارلار کی، 	12 	
آیاقلارین بئر داشا دیمه‌سئن.

آصلانا، ساغیر ائلان اوستونه آیاق باسارسان، 	13 	
شئر بالاسینی، اژداهانی آیاغین آلتیندا 

اَزَرسن.
»چونکی منی سوئر اونو قورتاراجاغام، 	14 	

چونکی منئم آدیمی چاغیریر،
اونا باشی‌اوجالیق وره‌جیم.

او منی چاغیراندا، 	15 	
من اونا جاواب وره‌جیم،

زحمتده اونونلا اولاجاغام،
اونو قورتاریب احتئرامینی آرتیراجاغام.

اونو اوزون بئر عؤمورله دویوراجاغام، 	16 	
نئجاتیمی اونا گؤرسده‌جیم.«

سنئن ائشلرئن نه قدر عجئبدئر!
مزمور-سبّت گونو اوچون بئر نغمه

�ربهّ شوکور اتمک نه یاخشی‌دیر،92 
ای اوجالاردا اولان،

سنئن آدینا پرستئش نغمه‌سی 
اوخوماق نه یاخشی‌دیر.

سحر واختی محبّتئنی، 	2 	
گجه‌لر وفادارلیغینی،

اون سئملی سازلا، چنگله، 	3 	
طنبورون نغمه‌سی ائله اعلان اتمک نه 

یاخشی‌دیر.
چونکی سن، یارب، 	4 	

ائشلرئنله منی سوئندئرئبسن؛
سنئن اللرئنئن ائشئنه گؤره شادلیقلا 

اوخویورام.
یارب، سنئن ائشلرئن نه بؤیوکدور! 	5 	

سنئن فئکئرلرئن نه درئندئر!
آخماق آدام بونو بئله بئلمز، 	6 	
سفه آدام بونو آنلایا بئلمز؛

گرچی پئس آدام اوت کئمی بئتر، 	7 	
بوتون یامانلیق ادنلر گول کئمی 

آچیلارلار،
لاکئن اونلارین قدری ابدی هلاکتدئر.

آمّا سن، یارب، ابده کئمی اوجاسان. 	8 	
یقئن کی، سنئن دوشمنلرئن، یارب، 	9 	
یقئن کی، سنئن دوشمنلرئن محو 

اولاجاقلار؛
بوتون یامانلیق ادنلر داغیلاجاقلار.

آمّا سن بوینوزومو، 	10 	
چؤل اؤکوزونون بوینوزو کئمی 

اوجالدیبسان؛
باشیما تزه یاغی تؤکوبسن.

گؤزلرئم دوشمنلرئمئن ییخیلماسینی  	11 	
گؤروب،

قولاقلاریم منئم ضئدّئمه چیخانلارین 
هلاکتئنی اشئدئب.

صادئق آدام خورما آغاجی کئمی گؤیه‌رَر، 	12 	
لوبنانداکی سئدر آغاجی کئمی بؤیویر.

اونلار ربئّن اوِئنده اَکئلئب، 	13 	
بئزئم تارینین صحنلرئنده گول آچار.

قوجالیق زامانیندا حله ده میوه وِرَر؛ 	14 	
همئشه سولودور، همئشه یاشیل‌دیر،

بو اعلان ادئر: »رب دوغرودور، 	15 	

منئم قایامدیر،
اوندا ناحاقلیق یوخدور.«

رب سلطنت ادئر

�رب پادشاهدیر،93 
شؤوکتله گیئنئب؛

رب گیئنئب، قووّتله گیئنئب.
دونیا مؤحکم قورولوب؛

اصلا اَسمه‌یه‌جک.
سنئن تختئن اَزلدن قورولوب، 	2 	

سن اَزلدن وارسان.
سل‌لر اوجالدیبلار، یارب، 	3 	
سسلرئنی اوجالدیبلار!

سل‌لر گورولتولرئنی اوجالدیرلار.
اوجالاردا اولان رب، 	4 	

قودرتلی سولارین سسلرئندن داها 
چوخ شؤوکتلی‌دئر،

دهنزئن شپه‌لرئندن داها چوخ 
شؤوکتلی‌دئر.

سنئن شهادتلرئن همئشه قالیر؛ 	5 	
سنئن اوِئنه قودسئیّت عؤمور بویو 

یاراشیر، یارب

رب اؤز خالقینی ترک اتِمز

�یارب، قئصاص آلان تاری،94 
قئصاص آلان تاری، ائشیغینی سال.

قالخ، ای یر اوزونون حاکئمی، 	2 	
مغرور آداملارین جزاسینی ور.

یارب، نه واختا کئمی پئس آداملار، 	3 	
نه واختا کئمی پئس آداملار سوئنه‌جکلر؟

سوخنورلئک ادئرلر، 	4 	
تکبّورله دانیشیرلار؛

بوتون پئسلئک ادنلر اؤزلرئنه فخر ادئرلر.
سنئن خالقینی قیریب تؤکورلر، یارب، 	5 	

سنئن مئراثینی ذلئل ادئرلر.
دول آروادی، قرئب آدامی هلاک ادئرلر، 	6 	

یتئملری اؤلدورورلر.

دیئرلر: »رب گؤرمور، 	7 	
یعقوبون تاریسی اهمئیّت ورمئر.«

آنلایین، 	8 	
سئز، ای خالق آراسیندا اولان سفه‌لر؛

نه زامان عاغیللاناجاقسینیز، ای 
آخماقلار؟!

قولاغی یارادان نجه اشئتمز؟! 	9 	
گؤزه شکئل ورن نجه گؤرمز؟!

مئلّتلره تعلئم ورن، ائنسانا علم اؤیرَدن، 	10 	
نجه تنبه اتمز؟!

رب ائنسانین فئکئرلرئنی بئلئر، 	11 	
بئلئر کی، اونلار باطئلدئرلر.

خوش او آدامین حالینا کی، 	12 	
سن اونا تعلئم ورئرسن، یارب،

اونا شرئعتئنی اؤیرَ‌دئرسن،
اله کی، پئس آداملارا قویو قازیلانا قدر، 	13 	

اونا یامان گونلرده راحاتلیق وره‌سن.
چونکی رب خالقینی اؤزوندن آتمایاجاق، 	14 	

مئراثینی دا بوراخمایاجاقدیر.
عدالت گئنه دوغرولوق اوستونه قورولاجاق، 	15 	

اوره‌یی دوز اولان هر کس
اونون دالینجا گده‌جک.

پئس آداملارین ضئدّئنه منئم اوچون 	16 	
کئم قالخاجاق؟

فساد ائشله‌ینلرئن ضئدّئنه منئم اوچون
کئم دایاناجاق؟

اگر رب منئم کؤمه‌یئم اولماسایدی، 	17 	
آز قالاردی کی،

جانیم سوکوت دئیاریندا اوتورسون.
»آیاغیم سوروشور« ددئیئم واخت، 	18 	

محبّتئن منی، یارب،
آیاق اوستونده ساخلایاجاق.

ائچئمده اولان نئگارانچیلیقلارین  	19 	
چوخلوغوندا،

سنئن تسلّی‌لرئن جانیمی خوشلاندیریر.
مگر فاسئد حاکئم سنه یولداش اولور، 	20 	

او کی، قانون بهانه‌سی ائله شر قورور؟!

 93‏:​1–​94‏:20 مزمورلار



741

 

 95‏:8 عئبرانی دئلئنده یعنی »داعوا«
 95‏:8 عئبرانی دئلئنده یعنی »ائمتاحان اتمک«

صالح آدامین حیاتینین ضئدّئنه بئر یره  	21 	
ییغیلیرلار،

گوناهسیز آدامی اؤلومه محکوم ادئرلر.
آمّا رب منه قالا اولوب، 	22 	

تاریم منه سیغیناق قایا اولوب.
پئسلرئن شر ائشلرئنی اؤز باشلارینا  	23 	

گتئره‌جک،
اؤز پئسلئکلری ائله اونلاری کسئب 

آتاجاق؛
رب تاریمیز اونلاری کسئب آتاجاقدیر.

گلئن ربیّ وصف ادک

�گلئن ربهّ سوئنجله اوخویاق،95 
نئجاتیمیزین قایاسینا

شادلیق سسئمئزی اوجالداق.
اونون حوضورونا حمدله گلک، 	2 	

شادلیق سسئمئزی اونا
پرستئش نغمه‌لری ائله اوجالداق.
چونکی رب بؤیوک بئر تاری‌دیر؛ 	3 	

بوتون آللاهلاردان اوستون بؤیوک بئر 
پادشاه!

یرئن درئن یرلری اونون الئنده‌دئر، 	4 	
داغلارین تپه‌لری ده اونوندور.

دهنز اونوندور، چونکی اؤزو یارادیب. 	5 	
قورولوغا دا اونون اَللری شکئل ورئب.

گلئن، پرستئش ادک و اَیئلک، 	6 	
بئزی یارادان ربئّن حوضوروندا دئزه 

دوشک!
چونکی او، تاریمیزدیر، 	7 	

بئز اونون اوتلاغینین خالقی‌ییق،
الئنئن قویونلاری‌ییق.

کاشکی بو گون اونون سسئنی اشئده‌سئنئز!
مرِئبادا *، او گون چؤلده، مَسّادا * اولدوغو  	8 	

کئمی،

اورکَلرئنئزی برک اتمه‌یئن.
او زامان آتالارینیز، عملئمی گؤردوکلری  	9 	

حالدا،
منی ائمتاحان ادئب ثوبوت اتمه‌یه 

چکدئلر.
قیرخ ائل او نسئلئن دردئنی چکدئم، 	10 	
ددئم: »بولار اورکَلرئنده آزمیش بئر 

خالقدیرلار،
منئم یوللاریمی تانیمیرلار.«

اونا گؤره ده قضبئمده آند ائچدئم کی، 	11 	
»منئم راحاتیما گئرمه‌یه‌جکلر.«

 قودسئیتّئن عئزّتی قاباغیندا سجده ادئن
)١سال. ١۶‏:٢٣–٣٣(

�ربهّ تزه بئر نغمه اوخویون؛96 
ای بوتون یر اوزو، ربهّ نغمه 

اوخویون.
ربهّ نغمه اوخویون، 	2 	

آدینی تبارک ادئن؛
اونون نئجاتینی هر گون نئدا ادئن.

اونون شؤوکتئنی مئلّتلر آراسیندا، 	3 	
عجایئب ائشلرئنی

بوتون خالقلار آراسیندا اعلان ادئن.
چونکی رب بؤیوکدور، 	4 	

چوخ حمدلره لایئقدئر؛
بوتون آللاهلاردان چوخ اوندان 

قورخمالی‌سینیز.
چونکی خالقلارین بوتون آللاهلاری  	5 	

بوتلردئر،
لاکئن رب گؤیلری یاراتدی.

عئزّت و شؤوکت اونون حوضوروندادیر؛ 	6 	
قودرت و گؤزل‌لئک اونون موقدّس یرئنده.

سئز، ای خالقلارین طایفالاری، 	7 	
ربیّ وصف ادئن.

ربئّن عئزّت و قودرتئنی وصف ادئن.
ربئّن آدینین عئزّتئنی وصف ادئن؛ 	8 	

بئر تؤحفه گتئرئب اونون صحنلرئنه گلئن.
موقدّسلئیئن شؤوکتئنده ربهّ سجده قیلین؛ 	9 	
ای بوتون یر اوزو، اونون حوضوروندا 

تئتره!
مئلّتلره دیئن: »رب سلطنت ادئر!« 	10 	
دونیا اله مؤحکم قورولوب کی،

اصلا ترپنمه‌یه‌جک؛
رب خالقلارا ائنصافلا حؤکم اده‌جک.

قوی گؤیلر سوئنسئن، 	11 	
یر شادلیق اتسئن؛

قوی دهنز و بوتون اوندا اولانلار 
گورولداسین؛

قوی زمی و بوتون ائچئنده‌کئلر فرحلنسئن. 	12 	
او زامان مشه‌نئن بوتون آغاجلاری

شادلیقدان اوخویاجاق؛
ربئّن حوضوروندا. 	13 	

چونکی او، گلئر،
چونکی یر اوزونه حؤکم اتمک اوچون 

گلئر.
دونیایا عدالتله حؤکم اده‌جک،

خالقلارا اؤز وفاسی ائله.

تو بوتون یر اوزونده اوجاسان

�رب سلطنت ادئر!97 
قوی یر اوزو سوئنسئن،

قوی بئر چوخ جزئره‌لر شادلیق اتسئن!
بولودلار و قالین قارانلیق اونون  	2 	

اطرافیندادیر؛
صالحلئک و عدالت اونون تختئنئن 

پایالاری‌دیر.
اونون قاباغیندا اود گدئر، 	3 	

هر طرفده دوشمنلرئنی یاندیریر.
شئمشکلری دونیانی ائشیقلاندیریر؛ 	4 	

یر اوزو اونو گؤروب تئتره‌یئر.
داغلار ربئّن حوضوروندا موم کئمی ارَئیئر؛ 	5 	

بوتون یر اوزونون پروردئگاری قاباغیندا.
گؤیلر اونون صالحلئیئنی اعلان ادئر؛ 	6 	

بوتون خالقلار اونون شؤوکتئنی گؤرور.
بوتلره عئبادت ادنلرئن هامیسی خجالت  	7 	

چکئرلر،
او آداملار کی، فخرلری بوتلردئر؛

بوتون آللاهلار ربئّن حوضوروندا ایَئلئرلر.
سنئن حؤکملرئندن اؤتری، یارب، 	8 	

صحیون اشئدئر و سوئنئر،
یهودا شهرلری مسرور اولور.

چونکی بوتون یر اوزونده، یارب، 	9 	
اوجالاردا اولان سنسن؛

سن هامی آللاهلاردان چوخ اوجاسان.
ای ربیّ سونلر، پئسلئکدن نئفرت ادئن؛ 	10 	
رب موتقّئلرئنئن جانینی حئفظ ادئر؛

اونلاری پئس آداملارین الئندن قورتاریر.
صالح آداما نور ساچیر؛ 	11 	

اوره‌یی دوز اولانا دا شادلیق.
ربده سوئنئن، ای صالحلر! 	12 	

اونون موقدّس آدینا شوکور ادئن.

رب اوچون شادلیق هارایی چکئن
بئر مزمور

�ربهّ تزه بئر نغمه اوخویون،98 
چونکی عجایئب ائشلر گؤروب.

اونون صاغ اَلی و موقدّس قولو اونا 
ظفر گتئرئب.

رب نئجاتینی بئلدئرئب، 	2 	
صالحلئیئنی مئلّتلرئن گؤزونده آچیقجا 

گؤرسه‌دئب.
ائسرایئل اوِی اوستونه محبّت و وفاسینی  	3 	

خاطیرلاییب،
یر اوزونون بوتون نهایتلری تاریمیزین 

نئجاتینی گؤروب.
ای بوتون یر اوزو، شادلیق سسئنئزی ربهّ  	4 	

اوجالدین؛
مسرّتله پرستئش نغمه‌سی اوخویون،

ربهّ طنبورلا پرستئش نغمه‌سی اوخویون، 	5 	
طنبور و موسئقی سسی ائله،
کَره‌نایلار و شیپور سسی ائله. 	6 	

پادشاه اولان ربئّن حوضوروندا
شادلیق سسئنئزی اوجالدین.

قوی دهنز و بوتون اوندا اولانلار، 	7 	
یر اوزو و اوندا یاشایانلار گورولداسین.

قوی چایلار اَل چالسین؛ 	8 	
قوی تپه‌لر بئرلئکده شادلیقدان اوخوسون،

ربئّن حوضوروندا. 	9 	
چونکی او،

یر اوزونه حؤکم اتمک اوچون گلئر.
دونیایا عدالتله حؤکم اده‌جک،

خالقلارا ائنصافلا.

بئزئم رب تاریمیز موقدّس‌دئر

�رب سلطنت ادئر!99 
قوی خالقلار تئتره‌سئنلر.

کرّوبلار اوستونه اوتوروب!
قوی یر اوزو لرزه‌یه دوشسون.

رب صحیوندا بؤیوکدور؛ 	2 	
بوتون خالقلاردان اوجادیر.

قوی سنئن بؤیوک و قورخولو آدینا  	3 	
حمد اتسئنلر؛

او موقدّسدئر!
ای قودرتلی پادشاه، ای عدالت سِوَن، 	4 	

سن ائنصافی قوروبسان،
سن یعقوبدا عدالت و صالحلئیی ائشه 

آلیبسان.
رب تاریمیزی اوجالدین؛ 	5 	

اونون قدمگاهیندا پرستئش ادئن،
او موقدّسدئر!

موسا و هارون اونون کاهئنلری آراسیندا  	6 	
ائدئلر،

سمویئل ده اونون آدینی چاغیرانلار 
آراسیندا ائدی.

ربیّ چاغیراندا رب اونلارا جاواب وردی.

بولود سوتونوندا اونلارلا دانیشدی؛ 	7 	
اونون شهادتلرئنی حئفظ اتدئلر،

اونلارا وردئیی قانونو ساخلادیلار.
سن، ای رب تاریمیز، 	8 	

اونلارا جاواب وردئن؛
اونلارا باغیشلایان بئر تاری ائدئن،

لاکئن اتدئکلری پئسلئیئن قئصاصینی 
آلیردین.

رب تاریمیزی اوجالدین، 	9 	
اونون موقدّس داغیندا اونا پرستئش ادئن،

چونکی رب تاریمیز موقدّسدئر.

رب یاخشی‌دیر
شوکور مزمورو

�ای بوتون یر اوزو،100 
شادلیق سسئنی ربهّ 

اوجالدین.
مسرّتله ربهّ خئدمت ادئن؛ 	2 	

اونون حوضورونا نغمه‌لرله گلئن.
بئلئن کی، رب تاری‌دیر. 	3 	

بئزی یارادان اودور،
بئز اونونوق؛ اونون خالقی‌ییق،

اونون اوتلاغینین قویونلاری‌ییق.
اونون قاپیلاریندان حمدله گئرئن، 	4 	

اونون صحنلرئنه ثنا ائله.
ربهّ شوکور ادئن،

اونون آدینا تبارک اوخویون.
چونکی رب یاخشی‌دیر؛ 	5 	

محبّتی ابدی‌دئر،
وفادارلیغی نسئلدن-نسئله سورور.

تمئز بئر اورکَله یاشایاجاغام
داوودون مزمورو

�محبّت و عدالت حاقیّندا 101 
اوخویاجاغام؛

سنه پرستئش نغمه‌سی اوخویاجاغام، 
یارب.

کامال یولوندا حئکمتله رفتار اده‌جیم. 	2 	
منئم یانیما نه واخت گله‌جکسن؟
اوِئمئن ائچئنده طاهئر بئر اورکَله 

یاشایاجاغام.
گؤزلرئمئن قاباغینا پئس اولان هچ بئر  	3 	

شی قویمایاجاغام.
نئفرت  ائشئندن  آداملارین  فاسئد 

ادئرم،
اله ائش منه یاپیشماز.

قوی اَیری اورکَ مندن اوزاق اولسون؛ 	4 	
پئسلئیی تانیمایاجاغام.

دوستونون ضئدّئنه گئزلئجه دانیشان  	5 	
آدامی یوخ اده‌جیم.

گؤزلری تکبّورلو، اوره‌یی مغرور اولان 
آداما دؤزمه‌یه‌جیم.

گؤزلرئم اؤلکه‌نئن امئن اولان آداملاری  	6 	
اوستونده اولاجاق کی،

منئم یانیمدا ساکئن اولسونلار.
کامال یولوندا یرئین آدام منه خئدمت 

اده‌جک.
حئیله ائشله‌دن آدام اوِئمئن ائچئنده  	7 	

ساکئن اولمایاجاق؛
یالان دانیشان آدام آرتیق منئم 

حوضورومدا دورمایاجاق.
هر سحر اؤلکه‌نئن بوتون پئس  	8 	

آداملارینی یوخ اده‌جیم کی،
بوتون پئسلئک ادنلری ربئّن شهرئندن 

کسئب آتیم.

اوزونون نورونو مندن گئزلتمه
درد ائچئنده اولان و ربئّن حوضورونا 

یالواریشینی تؤکن فاغیر بئر آدامین دوعاسی

�یارب، دوعامی اشئت؛102 
قوی فریادیم سنئن یانینا 

یتئشسئن.
منئم بو دار گونومده اوزونو مندن گئزلتمه، 	2 	

منه قولاق آس؛

سنی چاغیردیغیم گون منه تزلئکله 
جاواب ور.

چونکی گونلرئم توستو کئمی یوخ اولور، 	3 	
سوموکلرئم تندئر کئمی یانیر.

اوره‌یئم اوت کئمی کسئلئب قورویور؛ 	4 	
چؤرک یمک بله، یادیمدان چیخیر.
ناله‌مئن سسئندن سوموکلرئم درئمه  	5 	

یاپیشیر.
چؤلون بایقوشونا بنزه‌یئرم، 	6 	

وئرانه‌لرئن بایقوشو کئمی اولموشام.
گؤزومه یوخو گئرمئر؛ 	7 	

دام اوستونده یالقوز قالان بئر قوش 
کئمی‌یَم.

دوشمنلرئم بوتون گون منه اهانت ادئرلر؛ 	8 	
منی لاغا قویانلار آدیما لعنت ورئرلر.

یمه‌یئم چؤرک یرئنه کول اولوب، 	9 	
ائچه‌جیئم گؤزیاشلاریملا قاریشیر،

سنئن قضب و قهرئن اوزوندن؛ 	10 	
چونکی منی قالدیریب یره چیرپدین.

گونلرئم اوزانان کؤلگه کئمی‌دئر، 	11 	
اوت کئمی قورویورام.

لاکئن سن، یارب، 	12 	
ابده کئمی تختئنده اوتورورسان؛
سنئن آدین نسئل‌به‌نسئل دورور.

سن قالخیب صحیونا رحم اده‌جکسن، 	13 	
چونکی اونا مرحمت گؤرسدمک 

واخت یتئشئب؛
تعیئن اولموش زامان گلئب.

سنئن قوللارین صحیونون داشلارینی  	14 	
عزئز توتورلار،

اونون تورپاغینا اورکَلری یانیر.
مئلّتلر ربئّن آدیندان، 	15 	

یرئن بوتون پادشاهلاری سنئن 
شؤوکتئندن قورخاجاقلار.

چونکی رب صحیونو بئنا اده‌جک؛ 	16 	
شؤوکتئنده ظاهئر اولاجاقدیر.

چاره‌سئزلرئن دوعاسینا قولاق آساجاق، 	17 	

اونلارین دوعالارینی حقئر 
گؤرمه‌یه‌جکدئر.

بولار گله‌جک نسئل اوچون یازیلسین کی، 	18 	
حله دوغولمامیش خالق ربهّ حمد 

اوخوسون؛
او، موقدّس اوجالیغیندان یره باخدی. 	19 	

رب گؤیدن یره نظر سالدی کی،
اسئرلرئن ناله‌سئنی اشئتسئن، 	20 	

اؤلومه محکوم اولانلاری آزاد اتسئن.
اله کی، ربئّن آدی صحیوندا، 	21 	

اونون حمدلری اورشلئمده اعلان اولسون.
او زامان کی، خالقلار و مملکتلر 	22 	

اونا پرستئش اتمک اوچون ییغیلیرلار.
رب حیات یولوندا گوجومو قیردی، 	23 	

گونلرئمی قیسالتدی.
دیئرم: »ای تاریم، 	24 	

عؤمرومون اورتاسیندا منی گؤتوروب 
آپارما.

سنئن ائللرئن نسئل‌به‌نسئل قالیر.«
یرئن بونؤوره‌سئنی ازلدن قوردون، 	25 	
گؤیلر سنئن اللرئنئن ائشی‌دئر.

اونلار یوخ اولارلار، لاکئن سن قالارسان؛ 	26 	
هامیسی پالتار کئمی کؤهنه‌لنَرَ.

اونلاری ردا کئمی دیئشدئرئرسن؛
اونلار کچئب گدرلر.

لاکئن سن دیئشئلمزسن، 	27 	
ائللرئن اصلا قورتارماز.

سنئن قوللارینین اؤولادلاری 	28 	
امئن-آمانلیقدا یاشایاجاق؛

اونلارین نسلی سنئن حوضوروندا 
مؤحکم قالاجاقدیر.

ربهّ حمد ات
داوودون مزمورو

�ای جانیم، ربهّ حمد ات،103 
ای بوتون وارلیغیم،
اونون موقدّس آدینا حمد ات.

ای جانیم، ربهّ حمد ات، 	2 	
اونون بوتون یاخشیلیقلارینی یاددان 

چیخارتما.
او کی، سنئن بوتون خاطالارینی باغیشلاییر، 	3 	

بوتون مرضلرئنه شفا ورئر.
او کی، سنئن حیاتینی اؤلوم قویوسوندان  	4 	

قورتاریر،
باشینا محبّت و مرحمت تاجینی قویور.
او کی، سنئن بوتون عؤمرونو یاخشیلیقلا  	5 	

دویورور،
اله کی، جاوانلیغین قارتالینکی کئمی 

تزه‌له‌نئر.
رب بوتون مظلوملارا حاق و عدالت ادَِندئر. 	6 	

یوللارینی موسایا، 	7 	
عمللرئنی ائسرایئل خالقینا بئلدئردی.

رب مرحمتلی و مهرئباندیر، 	8 	
چوخ صبئرلی‌دئر و محبّتی چوخدور.

ابده کئمی ائتئّهام وورماز، 	9 	
قضبئنی همئشه‌لئک ساخلاماز.

بئزئمله گوناهلاریمیزا گؤره رفتار اتمز، 	10 	
خاطالاریمیزا گؤره بئزه جزا ورمز.

چونکی یر اوستونه گؤیلر نجه اوجادیر، 	11 	
ربئّن محبّتی اوندان قورخانلار اوستونه 

اله بؤیوکدور.
شرق قربدن نه قدر اوزاقدیرسا، 	12 	

عوصیانلاریمیزی بئزدن او قدر 
اوزاقلاشدیریب.

نجه بئر آتا اؤولادلارینا مهرئباندیر، 	13 	
رب، اوندان قورخانلارا اله مهرئباندیر.
چونکی او، بئزئم نجه یارادیلماغیمیزی  	14 	

بئلئر،
یادیندادیر کی، بئز تورپاغیق.

بشر-اونون گونلری اوت کئمی‌دئر؛ 	15 	
زمئنئن گولو کئمی چئچک آچیر،

اوستوندن یل اَسئب کچنده یوخ اولور، 	16 	
آرتیق یری ده اونو تانیمیر.

لاکئن ربئّن محبّتی اوندان قورخانلار اوچون 	17 	

ازلدن ابده کئمی‌دئر،
صالحلئیی اؤولادلارین اؤولادلاری 

اوچون؛
او آداملار اوچون کی، اونون عهدئنی  	18 	

ساخلاییرلار،
اونون امرلرئنی یرئنه یتئرمه‌یی یاددان 

چیخارتمیرلار.
رب تختئنی گؤیلرده قوروب، 	19 	

اونون حؤکمرانلیغی هامینین اوستونه 
حاکئمدئر.

سئز ای اونون ملکلری، 	20 	
ای اونون ائشئنی یرئنه یتئرن قووّتلی‌لر،
ای اونون ددئیی سؤزه موطئع اولانلار،

ربهّ حمد ادئن.
ربهّ حمد اوخویون، ای اونون قوشونلاری، 	21 	
ای اونون ائسته‌دئیئنی یرئنه یتئرن قوللار!
ای مملکتئنئن هر یرئنده‌کی بوتون ائشلر، 	22 	

اونا حمد ادئن.
ای جانیم، ربهّ حمد ات.

یارب، سن نه بؤیوکسن!

�ای جانیم، ربهّ حمد ات،104 
یارب، تاریم،

سن چوخ بؤیوکسن.
عئزّت و شؤوکته گِیئنئبسن.
نورا بئر ردا کئمی بورونوبسن. 	2 	

گؤیلری بئر چادیر کئمی آچان،
سنسن سارایینی یوخاریدا اولان سولار  	3 	

اوستونده قوران،
بولودلاری اؤزونه عارابا ادن،

یلئن قانادلارینی مئنئب-گزن،
سنسن یل‌لری اؤزونه خبرچی ادن، 	4 	
اود آلوولارینی اؤزونه قول ادن.

یری بونؤوره‌لری اوستونده بئنا اتدئن، 	5 	
اله کی، هچ واخت تئتره‌مه‌سئن.

درئنلری اونا پالتار کئمی گیئندئردئن، 	6 	
سولار داغلار اوستونده دوردو.

سولار سنئن قهرئندن، 	7 	
سنئن ائلدیریمینین سسئندن تله‌سئک 

قاچدیلار.
داغلارا قالخدیلار، 	8 	

دره‌لره انِدئلر؛ اونلار اوچون تعیئن 
اتدئیئن یرلره.

اونلارا سرحد تعیئن ادئبسن کی، 	9 	
اوندان آشماسینلار،

قاییدیب یر اوزونو اؤرتمه‌سئنلر.
بولاقلاری دره‌لره سن آخیردیرسان؛ 	10 	

داغلارین آراسیندان آخیرلار،
چؤل حیوانلارینین هامیسینا سو ورئرلر؛ 	11 	

وحشی اششکلر سوسوزلوقلارینی 
یاتیردیرلار.

گؤیون قوشلاری اونلارین یانینا قونورلار؛ 	12 	
بوداقلارین آراسیندان اوخویورلار.
یوخاریدا اولان ساراییندان داغلاری  	13 	

سولاییرسان؛
یر سنئن عمل‌لرئنئن ثمره‌سئندن دویور.

مال-حیوان اوچون اوت گؤیردئرسن؛ 	14 	
ائنسان اوچون گؤیرتی بئتئرئرسن کی،

ائشله‌یئب یردن یمک چیخارتسین؛
ائنسانین اوره‌یئنی فرحلندئرن شرابی، 	15 	

اوزو نورلو ادن یاغی،
ائنسانین حیاتینی ساخلایان چؤره‌یی.
ربئّن آغاجلاری دویونجاق سو ائچئر؛ 	16 	

اکدئیی لوبنانین سئدر آغاجلاری.
قوشلار اولاردا یووالارینی تئکئر؛ 	17 	

لیِله‌یئن اوِی شام آغاجلاریندادیر.
اوجا داغلار داغ کچئلری اوچوندور؛ 	18 	

قایالار قایا دووشانلارینین سیغیناق 
یری‌دئر.

فصئل‌لری بلّی اتمک اوچون آیی یاراتدین؛ 	19 	
گون، باتاجاق واختینی بئلئر.

قارانلیق سن ادئرسن، و گجه اولور، 	20 	
او زامان مشه‌نئن بوتون حیوانلاری 

چیخیر،

 104‏:26 نه حیوان اولدوغو یقئنلئکله بئلئنمئر. تئمساح یا دا نسلی کسئلمئش بئر حیوان گومان ادئلئر.

جاوان آصلانلار اوولاری اوچون  	21 	
نرئلده‌یئرلر،

یمکلرئنی تاریدان طلب ادئرلر.
گون دوغان زامان چکئلئرلر، 	22 	

یووالاریندا یاتیرلار.
آداملار اؤز ائشلرئنئن باشینا گدئرلر، 	23 	

آخشاما قدر ائشله‌یئرلر.
یارب، سنئن ائشلرئن نه چوخدور! 	24 	

اونلارین هامیسینی حئکمتله ادئبسن:
یر اوزو سنئن یاراتدیقلارینلا دولودور.

بودور بؤیوک و گنئش دهنز! 	25 	
اورادا ساییسیز حیوانلار وار،

یاشایان شیلر، هم بؤیوک هم ده کئچئک.
اورادا گمئلر گدرلر، 	26 	

لئویاتانی * دا کی، اورادا اویناماق 
اوچون یارادیبسان.

اونلارین هامیسی سنه باخیرلار کی، 	27 	
یمکلرئنی واختیندا اونلارا وره‌سن.

اونلارا وردئیئن زامان ییغیرلار. 	28 	
الئنی آچدیغین زامان نعمتلرله دویورلار.
اوزونو گئزلتدئیئن زامان دهشته دوشورلر؛ 	29 	

نفسلرئنی آلدیغین زامان اؤلوب 
تورپاغا قاییدیرلار.

روحونو گؤندَ‌ردئیئن آن، یارانیرلار؛ 	30 	
سن یر اوزونو تزه‌له‌یئرسن.

قوی ربئّن شؤوکتی ابده کئمی قالسین؛ 	31 	
قوی رب اؤز اتدئکلرئنده سوئنسئن.

رب یره باخاندا یر تئتره‌یئر. 	32 	
داغلارا دَیَنده اونلار توستوله‌نئر.

نه قدر کی، وارام، 	33 	
ربهّ اوخویاجاغام؛

نه قدر کی، ووجودوم وار،
تاریما پرستئش نغمه‌سی اوخویاجاغام.

قوی فئکئرلرئم اونون خوشونا گلسئن؛ 	34 	
من ربده سوئنه‌جیم.

قوی گوناهکارلار یر اوزوندن محو  	35 	
اولسونلار،

قوی پئس آداملار آرتیق اولماسینلار.
ای جانیم، ربهّ حمد ات.

ربهّ حمد ادئن!

 اونون بوتون عجایئب ائشلرئنی اعلان ادئن
)١سال. ١۶‏:٨–٢٢(

�ربهّ شوکور ادئن، آدینی 105 
چاغیرین،

خالقلارا اونون عمل‌لرئنی بئلدئرئن.
اونا اوخویون، اونا پرستئش نغمه‌سی  	2 	

اوخویون؛
اونون بوتون عجایئب ائشلرئندن دیئن.

اونون موقدّس آدیندا فخر ادئن؛ 	3 	
قوی ربیّ آختارانلارین اورکَلری 

سوئنسئن.
ربیّ و اونون قووّتئنی طلب ادئن؛ 	4 	

اونون حوضورونو دائم آختارین.
اونون اتدئیی عجایئب ائشلرئنی یادا سالین؛ 	5 	
اونون مؤجوزه‌لرئنی، آغزیندان چیخان 

حؤکملرئنی.
ای اونون قولو، ائبراهئمئن نسلی، 	6 	
ای یعقوب اؤولادلاری، اونون 

سچدئکلری.
رب تاریمیز اودور؛ 	7 	

اونون حؤکملری بوتون یر اوزونده‌دئر.
او، اؤز عهدئنی ابده کئمی، 	8 	

بویوردوغو سؤزو مئن نسله قدر یادا 
گتئرئر،

او عهدی کی، ائبراهئمله باغلادی، 	9 	
او وعده‌نی کی، ائسحاقا آند ائچدی،

و اونو یعقوب اوچون قانون، 	10 	
ائسرایئل اوچون ابدی عهد قویوب 

ددی:

»کَنعَان تورپاغینی سئزه وره‌جیم کی، 	11 	
مئراث پایینیز اولسون.«

او زامان کی، اونلار ساییدا آز ائدئلر، 	12 	
آز بئر عئدّه، اورادا قرئب ائدئلر ده،

بو مئلّتدن او بئری مئلّته، 	13 	
بو مملکتدن او بئری مئلّته کؤچوردولر،

رب هچ کسی قویمادی کی، اونلارا  	14 	
سئتم اتسئن؛

اونلارین خاطئرئنه پادشاهلاری بله 
تنبه ادئب ددی:

»منئم مسح اتدئکلرئمه دیمه‌یئن، 	15 	
منئم پیغمبرلرئمه ضرر یتئرمه‌یئن.«

سونرا، اؤلکه‌یه قیتلیق گتئردی، 	16 	
اونلارین تداروک گؤردویو بوتون 

چؤرکلرئنی محو اتدی،
قاباقلاریندان بئر آدام گؤندَرمئشدی، 	17 	

بئر قول آدیندا ساتیلان یوسئف ائدی بو.
آیاقلارینی کونده ائله ائنجئتمئشدئلر، 	18 	

بوینونو دمئر حالقاسینا سالمیشدیلار.
او زاماناجاق کی، ددئیی سؤز یرئنه  	19 	

یتئشدی،
ربئّن سؤزو یوسئفی خالئصلشدئردی.

پادشاه آدام گؤندَ‌رئب یوسئفی آزاد اتدی؛ 	20 	
خالقلارین حؤکمداری اونو آزاد 

بوراخدی.
اونو اوِئنئن آغاسی اتدی، 	21 	

اونو بوتون وار-یوخونا حؤکمدار 
قویدو کی،

ریئسلرئنی جانی ائسته‌دئیی کئمی تعلئم  	22 	
ورسئن،

آغساقاّللارینا حئکمت اؤیرتسئن.
سونرا ائسرایئل مئصئره گلدی: 	23 	

یعقوب خام وئلایتئنده قرئب یاشادی.
رب اونون خالقینی چوخ ثمره‌لی ادئب، 	24 	

اونلاری دوشمنلرئندن داها چوخ 
قودرتلی اتدی.

سونرا دوشمنلرئن اورکَلرئنی دؤندَردی کی، 	25 	

اونون خالقیندان نئفرت اتسئنلر،
اونون قوللاری ائله مکرله رفتار اتسئنلر.

قولو موسانی، 	26 	
سچدئیی هارونو گؤندَ‌ردی.

اونلار اونون علامتلرئنی خالقین آراسیندا، 	27 	
مؤجوزه‌لرئنی حام وئلایتئنده یرئنه 

یتئردئلر.
ظولمت گؤندَ‌رئب مملکتی قارانلیق اتدی؛ 	28 	

لاکئن اونون سؤزلرئنئن ضئدّئنه 
عوصیان اتدئلر.

سولارینی قانا دؤندَردی، 	29 	
بالیقلارینی اؤلدوردو.

مملکتلرئنده قورباغالار قایناشدی، 	30 	
پادشاهلارین اوتاقلاریندا دا بله.

امر اتدی و چئبئن سورولری گلدئلر، 	31 	
میغمیغالار اونلارین بوتون اؤلکه‌لرئنه 

یاییلدیلار.
یاغیش عوضئنه دولو وردی، 	32 	

مملکتلرئنه آلوولانمیش اود یاغدیردی.
اوزوم و انجئر آغاجلارینی ووردو، 	33 	

اؤلکه‌لرئنده اولان آغاجلاری قیردی.
بویوردو و چیئرتگه‌لر گلدئلر، 	34 	
ساییسیز جاوان چیئرتگه‌لر.

اونلارین مملکتلرئنده اولان بوتون گؤی  	35 	
اوتو یدئلر،

اونلارین یرلرئنئن محصولونو یدئلر.
اونلارین مملکتلرئنده بوتون ائلک  	36 	

دوغولانلاری ووردو،
اونلارین قووّتلرئنئن ائلکئنی.

سونرا ائسرایئلی گوموش و قیزیللا  	37 	
چیخارتدی،

اونلارین قبئله‌لری آراسیندا یولدا قالان 
یوخ ائدی.

اونلار چیخان زامان، مئصئر سوئنئردی، 	38 	
چونکی ائسرایئل قورخوسو جانلارینا 

دوشموشدو.
کؤلگه اوچون اونلارا بولود آچدی، 	39 	

گجه اونلارا ائشیق ورمک اوچون اود 
وردی.

ائسته‌دئلر و اونلارا بئلدئرچئن گتئردی، 	40 	
گؤیدن اونلارا بوللوقجا چؤرک وردی.

قایانی یاردی، 	41 	
سو اشئیه فیشقیردی؛

قوروموش چؤله بئر چای کئمی آخدی.
چونکی او موقدّس وعده‌سئنی، 	42 	

قولو ائبراهئمی یادا سالدی.
بله‌جه او، خالقینی شادلیقلا، 	43 	

سچدئکلرئنی ترنوّمله چیخارتدی.
اونلارا مئلّتلرئن تورپاقلارینی وردی؛ 	44 	

طایفالارین ثروتئنه صاحئب اولدولار کی،
ربئّن قانونلارینی ساخلاسینلار 	45 	

اونون تعلئملرئنی یرئنه یتئرسئنلر.
ربهّ حمد ادئن!

ربهّ حمد ادئن چونکی او، یاخشی‌دیر

�ربهّ حمد ادئن!106 
ربهّ شوکور ادئن،

چونکی او یاخشی‌دیر؛
چونکی محبّتی ابدی‌دئر.

ربئّن قودرتلی ائشلرئنی 	2 	
کئم آنلادا بئلر،

یا دا اونون بوتون حمدئنی
کئم اعلان اده بئلر؟!

خوش او آداملارین حالینا کی، 	3 	
عدالتی ساخلاییرلار،

همئشه دوروست اولانی یرئنه یتئرئرلر.
یارب، خالقینا لوطفونو گؤرستدئیئن زامان، 	4 	

منی یادا سال.
اونلاری قورتاران زامان منه کؤمک 

ات کی،
سچدئکلرئنئن خوشبختلئیئنی گؤروم، 	5 	

مئلّتئنئن شادلیغیندا سوئنئم،
سنئن مئراثیندا فخر ادئم.

هم بئز و هم آتالاریمیز گوناه اتمئشئک؛ 	6 	

خاطایا باتمیشیق،
شرارت اتمئشئک.

آتالاریمیز مئصئرده اولان واخت، 	7 	
سنئن عجایئب ائشلرئنی آنلامادیلار،

سنئن محبّتئنئن چوخلوغونو 
خاطیرلامادیلار،

دهنزئن یانیندا، قیزیل دهنزئن یانیندا 
عوصیان اتدئلر.

لاکئن رب، اؤز آدینین خاطئری اوچون، 	8 	
اونلارا نئجات وردی کی،
اؤز جبروتونو بئلدئرسئن.

قیزیل دهنزه آجیقلاندی و دهنز قورودو. 	9 	
اونلاری دهنزئن دئبئندن اله آپاردی کی،

دئیه‌سن اونلاری کؤشنده آپاریر.
بله‌جه رب، اونلاری خصم الئندن  	10 	

قورتاردی،
دوشمن الئندن اونلاری آزاد اتدی.

خصملری سولار اؤرتدو؛ 	11 	
اونلاردان بئری ده قالمادی.

او واخت اونون سؤزلرئنه ائناندیلار؛ 	12 	
اونون حمدئنی اوخودولار.

آمّا چوخ چکمه‌دی کی، 	13 	
اونون ائشلرئنی یاددان چیخارتدیلار؛

اونون مصلحتئنی گؤزلمه‌دئلر،
چؤلده، حددن آرتیق، هوسلری دالینجا  	14 	

اولدولار،
صحرادا تارینی ائمتاحانا چکدئلر.

ائسته‌دئکلرئنی اونلارا وردی، 	15 	
لاکئن جانلارینا آریقلیق سالدی.

اونلار اوردوگاهدا موسایا، 	16 	
ربئّن موقدّسی هارونا پاخیلّیق اتدئلر.

یر آچیلیب داتانی اوددو، 	17 	
ابئرامین جاماعاتینی اؤرتدو.

آرالارینا اود دا دوشوب، 	18 	
شر آداملاری آلوو یاندیردی.
خوربِده دانا هیکلی دوزَلدئب 	19 	

تؤکمه بئر تئمثالا عئبادت اتدئلر.

 105‏:​40–​106‏:19 مزمورلار



750

 

 106‏:32 عئبرانی دئلئنده یعنی »داعوا«

تارینین شؤوکتئنی، 	20 	
اوت یئین اؤکوزون صورتی ائله 

دیئشدئردئلر.
خئلاصکارلاری تارینی یاددان  	21 	

چیخارتدیلار،
مئصئرده اونلارا بؤیوک ائشلر گؤره‌نی؛

خام اؤلکه‌سئنده عجایئب ائشلرئنی، 	22 	
قیزیل دهنزئنده هیبتلی عمللرئنی.

بونون اوچون، ددئیی کئمی، 	23 	
اونلاری هلاک اده‌جک ائدی –

اگر سچدئیی موسا آرادا دوروب،
قضبئنی اونلاری محو اتمکدن 

دؤندَ‌رمه‌سَیدی.
سونرا او گؤزل دئیاری حقئر گؤردولر، 	24 	

اونون وعده‌سئنه ائنانمادیلار.
چادیرلاریندا میریلداندیلار، 	25 	

ربئّن سسئندن ائطاعت اتمه‌دئلر.
اونا گؤره ده، الئنی قالدیریب 	26 	

اونلارا آند ائچدی کی،
چؤلده اونلاری یره ییخاجاق،
نسئللرئنی مئلّتلر آراسینا سالیب 	27 	

یر اوزونده داغیداجاق.
سونرا اؤزلرئنی بعََل‌پعِورا باغلادیلار، 	28 	

اؤلولره تقدئم اولموش قوربانلاری یدئلر.
عمل‌لری ائله تارینین قضبئنی قالدیردیلار، 	29 	

اوندا آرالارینا وبا دوشدو.
لاکئن پئنخِاس قالخیب آرایا گئردی، 	30 	

وبا کسئلدی؛
بو اونا، نسئلدن نسله‌جک، 	31 	

ابده کئمی صالحلئک ساییلدی.
مرِئبا * سولارین قیراغیندا ربیّ  	32 	

قضبلندئردئلر،
اونلارین اوزوندن موسا عذاب چکدی.

چونکی موسانین روحونو ائنجئتدئلر، 	33 	
او دا تدبئرسئز سؤزلر دانیشدی.

ربئّن اونلارا امر اتدئیی کئمی 	34 	
خالقلاری هلاک اتمه‌دئلر،

عکسئنه، آیری مئلّتلرله قاریشدیلار، 	35 	
اونلارین اتدئکلرئنی اؤیرندئلر.

اونلارین بوتلرئنه قوللوق اتدئلر کی، 	36 	
اونلارا بئر تله اولدو.

اوغوللارینی، قیزلارینی جئنلره قوربان  	37 	
اتدئلر؛

معصوم قانلاری تؤکدولر، 	38 	
اوغوللارینین و قیزلارینین قانینی کی،

کَنعَانین بوتلرئنه قوربان کسدئلر؛
اؤلکه اونلارین قانی ائله کئرلندی.
بله‌جه ائشلری ائله نجئس اولدولار، 	39 	

اؤز عمللری ائله زئنا اتدئلر.
او زامان ربئّن قضبی خالقینین ضئدّئنه  	40 	

قالخدی،
اؤز مئراثیندان نئفرت اتدی.
اونلاری مئلّتلر الئنه بوراخدی، 	41 	

اله کی، اونلاردان نئفرت ادنلر،
اونلارا حؤکمرانلیق اتدئلر.

دوشمنلری اونلاری سئتم آلتینا سالدیلار، 	42 	
اونلارین اَلی آلتیندا ذلئل اولدولار.

رب اونلاری چوخ دفه قورتاردی، 	43 	
آمّا اونلار اؤز مصلحتلری ائله اونا 

عاصی اولدولار،
گوناهلاری اوزوندن ذئلّته دوشدولر.
لاکئن رب اونلارین فریادینی اشئتدی، 	44 	

باخیب گؤردو کی، دارلیقدادیرلار؛
اونلار اوچون باغلادیغی عهدئنی  	45 	

خاطیرلاییب،
محبّتئنئن چوخلوغونا گؤره اونلارا 

رحم اتدی.
اله اتدی کی، 	46 	

اونلاری اسئر آپارانلارین هامیسینین 
اونلارا رحمی گلدی.

 107‏:3 عئبرانی دئلئنده »دهنزدن«

بئزه نئجات ور، یارب، تاریمیز، 	47 	
بئزی مئلّتلر آراسیندان بئر یره ییغ کی،

سنئن موقدّس آدینا شوکورلر ادک،
سنئن حمدئنده پرستئش ادک.

ائسرایئلئن تاریسی رب موبارک اولسون، 	48 	
ازلدن ابده کئمی.

بوتون خالق دسئن:
»آمئن.«

ربهّ حمد ادئن!

بشئنجی کئتاب

ربئّن نئجات وردئکلری بله دسئنلر

�ربهّ شوکور ادئن، چونکی 107 
یاخشی‌دیر؛

چونکی محبّتی ابدی‌دئر.
ربئّن خئلاص اتدئکلری بله دسئنلر؛ 	2 	

دوشمن الئندن خئلاص تاپانلار،
شرقدن، قربدن، شئمالدان، جنوبدان *، 	3 	

مملکتلردن بئر یره ییغدیقلاری.
بعضئلری چؤلده، بومبوش کؤشنده  	4 	

سرگردان ائدئلر،
ساکئن اولماغا بئر شهر تاپا بئلمئردئلر.

آج و سوسوز، 	5 	
جانلاری ائچلرئنده طاقتدن دوشدو.
او زامان دارلیقلاریندا ربهّ فریاد اتدئلر، 	6 	

رب اونلاری دردلرئندن قورتاردی.
دوز یولدا اونلاری هئدایت اتدی، 	7 	

او قدر کی، آوادان بئر شهره یتئشدئلر.
قوی اونلار ربهّ محبّتی اوچون شوکور  	8 	

اتسئنلر،
اونون ائنسانلارا اتدئیی عجایئب 

ائشلری اوچون.
چونکی سوسوز اولان جانی دویورور، 	9 	
آج جانی یاخشی شیلرله دولدورور.

بعضئلری قارانلیقدا، ظولمتده  	10 	
یاشاییردیلار،

فلاکت و دمئرلره باغلی!
چونکی تارینین سؤزلرئنه عوصیان  	11 	

اتدئلر،
اوجالاردا اولانین تدبئرئنه حقارتله 

باخدیلار.
اونا گؤره، جانلارینی آغیر ائشله ذلئل  	12 	

اتدی؛
ییخیلدیلار و اونلارا کؤمک ادن یوخ 

ائدی.
او زامان دارلیقلاریندا ربهّ فریاد اتدئلر، 	13 	
رب اونلارا دردلرئندن نئجات وردی.

اونلاری قارانلیقدان، ظولمتدن  	14 	
چیخارتدی،

زنجئرلرئنی قیردی.
قوی اونلار ربهّ محبّتی اوچون شوکور  	15 	

اتسئنلر،
اونون ائنسانلارا اتدئیی عجایئب 

ائشلری اوچون.
چونکی بورونج قاپیلاری سیندیردی، 	16 	

دمئر چفته‌لری ائکی پارچالادی.
آخماق آداملار عوصیانلاری اوزوندن، 	17 	

گوناهلاری اوزوندن فلاکته دوشدولر؛
جانلاری هر جور یمکدن ائیره‌ندی، 	18 	

اؤلوم قاپیلارینا یاخینلاشدیلار.
او زامان دارلیقلاریندا ربهّ فریاد اتدئلر؛ 	19 	
رب اونلارا دردلرئندن نئجات وردی.
کلامینی گؤندَ‌ردی و اونلارا شفا وردی، 	20 	
اونلاری اؤلوم قویوسوندان قورتاردی.
قوی اونلار ربهّ محبّتی اوچون شوکور  	21 	

اتسئنلر،
اونون ائنسانلارا اتدئیی عجایئب 

ائشلری اوچون.
قوی شوکور قوربانلاری تقدئم اتسئنلر، 	22 	

شاد ترنوّمله اونون عمل‌لرئنی اعلان 
اتسئنلر.

بعضئلری گمئلرده دهنزه اندئلر، 	23 	
قودرتلی سولاردا ائش بجرتدئلر.

اونلار ربئّن عمل‌لرئنی گؤردولر، 	24 	
درئنلرده اونون عجایئب ائشلرئنی 

گؤردولر.
چونکی امر اتدی، 	25 	

طوفان یلئنی قالدیردی کی،
دهنزئن شپه‌لرئنی قالدیردیلار.
گؤیه قالخدیلار، درئنلره اندئلر؛ 	26 	
جورعتلری بلالاریندان ارئدی.

کفلی کئمی ساللاندیلار، لاخلاندیلار، 	27 	
عاغیل‌لاری باشلاریندان گتدی.

او زامان دارلیقلاریندا ربهّ فریاد اتدئلر؛ 	28 	
رب اونلارا دردلرئندن نئجات وردی.
طوفانی یاتیردی، شپه‌لر ساکئت اولدو. 	29 	

او واخت سوئندئلر، چونکی ساکئتلئک  	30 	
ائدی.

رب، اونلاری آرزو اتدئکلری بندره 
آپاردی.

قوی اونلار ربهّ محبّتی اوچون شوکور  	31 	
اتسئنلر،

اونون ائنسانلارا اتدئیی عجایئب 
ائشلری اوچون.

خالقین جاماعاتیندا اونو عئزّتلندئرسئنلر، 	32 	
آغساقاّللار مجلئسئنده اونا حمد 

اوخوسونلار.
رب چایلاری چؤله دؤندَ‌رئر، 	33 	

سو چشمه‌لرئنی سوسوز قورولوغا،
ثمره‌لی تورپاغی، 	34 	

اورادا ساکئن اولانلارین پئسلئیی اوزوندن
شور تورپاغا دؤندَ‌رئر.

چؤلو سو گؤلونه، 	35 	
قورو یری سو چشمه‌لرئنه دؤندَ‌رئر؛

اورادا آجلاری ساکئن ادئر. 	36 	
اونلار یاشاماق اوچون بئر شهر بئنا ادئرلر،

اکئن اکئرلر، اوزوم باغی تئکئرلر، 	37 	
محصول عمله گتئرئرلر.

رب برکت ورئب اونلاری چوخ آرتیریر، 	38 	
قویمور دا کی، مال-حیوانلاری آزالسین.

سورا، سئتم، دارلیق، و قوصّه اوزوندن 	39 	
آزالیب ذلئل اولورلار،

امئرلرئن اوستونه حقارت تؤکور، 	40 	
یولسوز چؤلده اونلاری سرگردان ادئر.

آمّا مؤحتاج آدامی فلاکتدن قالدیریر، 	41 	
اونون عایئله‌سئنی قویون-کچی 

سوروسو کئمی چوخالدیر.
دوز آداملار گؤروب سوئنه‌جکلر؛ 	42 	

پئس اولان هرکس آغزینی یوماجاق.
عاغیلّی اولان کئمدئر؟ 	43 	

قوی او بولارا قولاق آسسین،
قوی ربئّن محبّتئنی درئن دوشونسون.

 تارینین کؤمه‌یی ائله ظفر تاپاجاغیق
)مزمور ۵٧‏:٧–١١، ۶٠‏:۵–١٢(

بئر نغمه، داوودون مزمورو

�اوره‌یئم قرارینی ورئب، 108 
ای تاری؛

بوتون جانیمدان اوخویاجاغام،
پرستئش نغمه‌سی اوخویاجاغام.

اویان، ای روباب، ای چنگ! 	2 	
من سحری اویاندیراجاغام.

خالقلار آراسیندا سنه حمد اده‌جیم، یارب؛ 	3 	
طایفالار آراسیندا سنه پرستئش 

نغمه‌سی اوخویاجاغام.
چونکی محبّتئن بؤیوکدور، گؤیلردن اوجا، 	4 	

وفادارلیغین بولودلارا یتئشئر.
گؤیلر اوستونه داها اوجالان، ای تاری، 	5 	

قوی شؤوکتئن بوتون یر اوستونده 
اولسون،

سودئکلرئن خئلاص تاپسین. 	6 	
صاغ اَلئنله نئجات ور،

بئزه جاواب ور.

تاری موقدّس یرئنده دانیشیب: 	7 	
»شِکِمی شادلیقلا بؤله‌جیم،

سوکّوت دره‌سئنی اؤلچه‌جیم.
جئلعاد منئمدئر، منسّه ده منئم، 	8 	

افِرایئم ده باشیمین دبئلقه‌سی‌دئر؛
یهودا عصامدیر.

موآب یویونماق لگنئمدئر، 	9 	
ادِوم اوستونه چاریغیمی آتیب اونا 

مالئک اولاجاغام،
فئلئسط اوستونه ظفرله هارای چکه‌جیم.«

کئم منی حاصارلی شهره آپاراجاق؟ 	10 	
کئم منه ادِوما قدر یول گؤرسده‌جک؟
مگر سن بئزی اؤزوندن آتمادین، ای تاری؟ 	11 	

بئزئم قوشونلاریمیزلا چیخمیرسان، 
ای تاری.

دوشمن قاباغیندا بئزه ائمداد ات؛ 	12 	
چونکی ائنسانین کؤمه‌یی هچدئر.

قهرمانلیق  ائله  کؤمه‌یی  تارینین  	13 	
گؤرسده‌جیئک،

چونکی دوشمنلرئمئزی آیاق آلتینا 
سالان اودور.

ایِ رب تاریم، منه کؤمک اتِ
موسئقی رهبری اوچون، داوودون مزمورو

�ای حمدئمئن تاریسی، 109 
ساکئت دورما،

چونکی پئس آداملار، آلداتان آداملار، 	2 	
آغیزلارینی اوستومه آچدیلار؛

منئم ضئدّئمه یالان دئل‌لرله دانیشیرلار.
نئفرت دولو سؤزلرله منی دؤوره‌له‌یئبلر، 	3 	

سببسئز منئمله ساواشیرلار.
محبّتئمئن عوضئنده منه بؤهتان آتیرلار، 	4 	

لاکئن من دوعا ادئرم.
بله‌جه یاخشیلیغیمین عوضئنده پئسلئک، 	5 	

سوگئمئن عوضئنده نئفرت ادئرلر.
اونون اوستونه پئس بئر آدام تعیئن ات، 	6 	

قوی مذمّت ادن اونون صاغیندا دورسون.

حؤکم اولوندوغو زامان تقصئرکار  	7 	
چیخسین،

دوعاسی دا گوناه ساییلسین.
قوی اونون گونلری آز اولسون، 	8 	
وظئفه‌سئنی اؤزگه‌سی آلسین.

قوی اوشاقلاری یتئم، آروادی دول اولسون. 	9 	
قوی اؤولادلاری دئد‌رگئن اولوب 	10 	

یولچولوغا دوشسونلر؛
چؤرکلرئنی وئرانه‌لرئنده آختارسینلار.
قوی طلبکار اونون بوتون وار-یوخونو  	11 	

آلسین،
قازاندیغینی اؤزگه‌لر قارت اتسئنلر.

قوی اونا مرحمت گؤرسه‌دن اولماسین، 	12 	
اونون یتئملرئنه ده رحم ادن تاپیلماسین.

قوی اونون نسلی کسئلسئن، 	13 	
گله‌جک نسئلدن آدلاری سئلئنسئن.
آتالارینین تقصئری ربئّن حوضوروندا  	14 	

خاطیرلانسین،
آناسینین گوناهی دا سئلئنمه‌سئن.

گوناهلاری همئشه ربئّن حوضوروندا  	15 	
اولسون،

رب اونلارین ذئکرئنی یر اوزوندن 
کسسئن؛

چونکی مرحمت گؤرسدمه‌یی یادینا  	16 	
گتئرمه‌دی،

لاکئن فاغیر و مؤحتاج آداما عذاب وردی.
چالیشدی کی، اوره‌یی سینمیش آدامی 

اؤلدورسون.
لعنت اتمه‌یی سِودی؛ 	17 	

قوی لعنت اونون اؤز باشینا گلسئن،
برکتدن خوشلانمادی؛

قوی برکت اوندان اوزاق اولسون.
لعنتی پالتار کئمی گِیدی؛ 	18 	

قوی لعنت سو کئمی اونون ائچئنه،
یاغ کئمی اونون سوموکلرئنه گئرسئن.
قوی او لعنت اونا، گیدئیی پالتار کئمی، 	19 	
بلئنه باغلادیغی قاییش کئمی اولسون.

قوی منی مذمّت ادنلر اوچون، 	20 	
منئم ضئدّئمه پئس سؤزلر دئینلر اوچون،

بو، ربئّن جزاسی اولسون.
لاکئن سن، یارب، ای پروردئگار، 	21 	

آدینین خاطئرئنه گؤره منئمله عمل ات؛
چونکی سنئن محبّتئن یاخشی‌دیر، 

منی قورتار.
چونکی من فاغیر و مؤحتاجام، 	22 	

اوره‌یئم ائچئمده یارالی‌دیر.
گون باتان واختیندا محو اولان کؤلگه  	23 	

کئمی‌یَم،
سئلکئنئب آتیلمیش چیئرتگه کئمی‌یَم.

دئزلرئم اوروج توتماقدان اَسئر، 	24 	
بئر دری، بئر سوموک قالمیشام.

مذمّت ادنلرئم اوچون رئشخند سببی  	25 	
اولموشام؛

منی گؤرن زامان باشلارینی ترپه‌دئرلر.
منه کؤمک ات، یارب، تاریم! 	26 	

محبّتئنه گؤره منه نئجات ور کی،
بئلسئنلر بو، سنئن الئندئر؛ 	27 	
بونو ادن سنسن، یارب!
قوی اونلار لعنت اتسئنلر، 	28 	

لاکئن سن برکت ورئرسن.
قالخان زامان قوی اوتانسینلار،

لاکئن قوی سنئن قولون شادلیق 
اتسئن.

قوی مذمّت ادنلرئم خجالته بورونسونلر، 	29 	
ردا کئمی خجالتلری ائله اؤرتونسونلر.

آغزیملا ربهّ چوخ شوکور اده‌جیم؛ 	30 	
بلی، جاماعاتلار آراسیندا اونا حمد 

اده‌جیم.
چونکی رب مؤحتاجین صاغیندا دورور  	31 	

کی،
حؤکم ادنلرئنئن الئندن اونا نئجات 

ورسئن.

منئم صاغ الئمده اوتور
داوودون مزمورو

�رب منئم پروردئگاریما ددی:110 
»دوشمنلرئنی آیاقلارینین 

آلتینا سالاناجاق
صاغیمدا اوتور.«

رب سنئن قودرتئنئن عصاسینی صحیوندان  	2 	
گؤند‌ره‌جک.

دوشمنلرئنئن اوستونه سلطنت ات.
سنئن موحارئبه گونونده، 	3 	

خالقین سنه اؤز میلی ائله خئدمت 
اده‌جک.

جاوانلارین موقدّس پالتارا گیئنئب،
سحرئن شحی کئمی سنه گله‌جکلر.

رب آند ائچئب، پشمان اولمایاجاق: 	4 	
»ملِکئصِدِق ترتئبئنده، سن ابده کئمی 

کاهئنسن.«
پروردئگار سنئن صاغیندادیر؛ 	5 	

قضبلندئیی گون پادشاهلاری ووراجاق.
مئلّتلری موحاکئمه اده‌جک، 	6 	

جسدلر یر اوزونو دولدوراجاق،
دونیانین هر یرئنده باشلاری ازه‌جک.

یولداکی چایدان ائچه‌جک؛ 	7 	
او سببدن ده باشینی اوجا 

ساخلایاجاقدیر.

ربئّن ائشلری بؤیوکدور

� *ربهّ حمد ادئن!111 
دوز آداملارین مجلئسئنده،

جاماعات آراسیندا،
بوتون اوره‌یئمله ربهّ شوکور اده‌جیم.

ربئّن ائشلری بؤیوکدور، 	2 	
اونلاردان کف ادن بوتون آداملار

اونلاری دوشونورلر،

اونون ائشی عئزّت و شؤوکتله دولودور، 	3 	
صالحلئیی ابده کئمی دورور.

عجایئب ائشلرئنی یادئگار قویوب؛ 	4 	
رب مرحمتلی و مهرئباندیر.

اوندان قورخانلارا یمک ورئب؛ 	5 	
عهدئنی ابده کئمی خاطیرلایاجاقدیر.

مئلّتلرئن مئراثینی اونلارا ورمکله 	6 	
ائشلرئنئن قودرتئنی خالقینا گؤرسه‌دئب.

اللرئنئن ائشلری حقئقت و عدالتدئر؛ 	7 	
بوتون امرلری اعتئبارلی‌دیر.

اونلار ابددن ابده‌جک ثابئتدئرلر، 	8 	
حقئقتده، دوغرولوقدا یارانیبلار.

خالقینا خئلاصینی گؤندَ‌ردی، 	9 	
عهدئنی ابده کئمی برقرار ادئب؛

اونون آدی موقدّس و دهشتلی‌دئر.
ربئّن قورخوسو حئکمتئن باشلانیشی‌دیر؛ 	10 	

امرلرئنی یرئنه یتئرن هر آدامین 
یاخشی فهمی وار.

اونون حمدی ابده کئمی دورور.

صالح آدام هچ واخت لرزه‌یه دوشمز

� *ربهّ حمد ادئن!112 
ربدن قورخانین،

اونون امرلرئندن کف اده‌نئن خوش حالینا!
اونون نسلی یر اوزونده قووّتلی اولاجاق؛ 	2 	
دوز آداملارین نسلی موبارک اولاجاقدیر.

بوللوق و دؤولت اوِئنده‌دئر، 	3 	
صالحلئیی ابده کئمی دورار.

دوز آداملارا قارانلیقدا ائشیق دوغار؛ 	4 	
اونلار مرحمتلی، مهرئبان، و صالحدئرلر.
سخاوتله بورج ورن آداما هر شی یاخشی  	5 	

گدر؛
او آداما کی، ائشلرئنی ائنصافلا یرئنه 

یتئرئر.
او اصلا یرئندن ترپنمز؛ 	6 	

صالح آدام همئشه یادلاردا قالار.
یامان خبردن قورخماز؛ 	7 	

اونون اوره‌یی آرخاییندیر،
ربهّ توکّول ادئر.

دوشمنلرئنه آرزو اتدئیئنی گؤره‌نه قدر  	8 	
اوره‌یی ثابئتدئر،
قورخمایاجاقدیر.

ماللارینی عوضسئز پایلایار، 	9 	
مؤحتاج آداملارا وِرَر؛

اونون صالحلئیی ابده کئمی دورار؛
قودرتی شؤوکتله آرتار.

پئس آدام بونو گؤروب قضبله‌نرَ؛ 	10 	
دئشلرئنی قیجیردار، اَرئیئب-گدر؛

پئس آداملارین آرزوسو یوخ اولار.

بئزئم رب تاریمیز کئمی کئم وار؟

�ربهّ حمد ادئن!113 
ای ربئّن قوللاری، اونا 

حمد ادئن،
ربئّن آدینا حمد ادئن!

ربئّن آدی ائندئدن ابده کئمی موبارک  	2 	
اولسون!

گون دوغان یردن باتان یره قدر، 	3 	
ربئّن آدی حمد ادئلمه‌لی‌دئر.

رب هامی مئلّتلردن اوجادیر، 	4 	
اونون شؤوکتی گؤیلردن یوخاری‌دیر.

تاریمیز رب کئمی کئم وار؟! 	5 	
او، اوجالاردا اوتوروب، 6 آمّا گؤیلرده و یر 

اوزونده اولانلارا باخماق اوچون اَیئلئر.
ضعئف آدامی تورپاقدان قالدیریر، 	7 	

مؤحتاج آدامی کوللوکدن اوجالدیر کی،
اعیانلارلا، 	8 	

خالقینین اعیانلاری ائله بئر یرده 
اوتورسون.

سونسوز آروادا اوِ ورئر، 	9 	

اونا اؤولاد ورمکله اونو بختور بئر آنا ادئر.
ربهّ حمد ادئن!

ربئّن حوضوروندا لرزه‌یه دوش

�ائسرایئل مئصئردن چیخان 114 
واخت،

یعقوب اوِی یاد دئل دانیشان خالقین 
آراسیندان چیخان واخت،

یهودا ربئّن موقدّس یری اولدو، 	2 	
ائسرایئل اونون پادشاهلیغی.

دهنز اونلاری گؤروب قاچدی؛ 	3 	
اوردون چایی گری چکئلدی.

داغلار قوچلار کئمی، 	4 	
کئچئک تپه‌لر قوزولار کئمی اوینادیلار.

ای دهنز، سنه نه اولدو کی، قاچدین؟ 	5 	
ای اوردون چایی، نه اوچون گری 

چکئلدئن؟
ای داغلار نه اوچون قوچلار کئمی، 	6 	
ای تپه‌لر نه اوچون قوزولار کئمی 

اوینادینیز؟
پروردئگارین حوضوروندا، ای دونیا، 	7 	

یعقوبون تاریسینین حوضوروندا لرزه‌یه 
دوش.

او کی، قایانی سو گؤلونه دؤندَ‌رئر، 	8 	
! بلی، چاخماق داشینی سو بولاغینا

 اؤز آدینی اوجالت
)مزمور ١٣۵‏:١٣–٢٠(

�بئزئم اوچون یوخ، یارب، 115 
بئزئم اوچون یوخ،

اؤز محبّتئن اوچون، اؤز حقئقتئن 
اوچون آدینا عئزّت ور.

نه اوچون مئلّتلر دسئنلر: 	2 	
»هانی، هارادادیر اونلارین تاریسی؟«

بئزئم تاریمیز گؤیلرده‌دئر؛ 	3 	
ائسته‌دئیی هر شیی ادَِر.

اونلارین بوتلری گوموش و قیزیلدیر، 	4 	
ائنسان اللرئنئن ائشی‌دئر.

آغیزلاری وار، لاکئن دانیشمیرلار؛ 	5 	
گؤزلری وار، لاکئن گؤرمورلر؛
قولاقلاری وار، لاکئن اشئتمئرلر؛ 	6 	

بورونلاری وار، لاکئن ائیله‌مئرلر؛
اللری وار، لاکئن ال سورتمورلر؛ 	7 	
آیاقلاری وار، لاکئن یرئمئرلر؛

بوغازلاری ائله ده سس ورمئرلر.
اونلاری قاییرانلار اونلار کئمی اولارلار؛ 	8 	

الِه‌جه ده اونلارا توکّول ادن هرکس.
ای ائسرایئل، ربهّ توکّول ات! 	9 	

اونون کؤمه‌یی، اونون قالخانی اودور.
ای هارون اوِی، ربهّ توکّول ات! 	10 	

اونون کؤمه‌یی، اونون قالخانی اودور.
ای ربدن قورخانلار، ربهّ توکّول ادئن! 	11 	

اونلارین کؤمه‌یی، اونلارین قالخانی 
اودور.

رب بئزی یادا سالیب؛ 	12 	
او بئزه برکت وره‌جک،

ائسرایئل اوِئنه برکت وره‌جک،
هارون اوِئنه برکت وره‌جک.

رب اوندان قورخانلارین کئچئکدن  	13 	
بؤیوکونه قدر

برکت وره‌جکدئر.
رب سئزی، 	14 	

سئزی و اؤولادلارینیزی چوخالتسین.
گؤی و یری یارادان رب سئزه برکت ورسئن. 	15 	

گؤیلر ربئّن گؤیلری‌دئر؛ 	16 	
لاکئن یر اوزونو او، ائنسان اؤولادینا 

ورئب،
اؤلولر، سوکوت دئیارینا انِنَلر ربهّ حمد  	17 	

اتمئرلر.
لاکئن بئز، ائندئدن ابده کئمی ربهّ حمد  	18 	

اوخویاجاغیق.
ربهّ حمد ادئن!

ربیّ سوئرم

�ربیّ سوئرم،116 
چونکی سسئمی، 

یالواریشلاریمی اشئدئر.
سسئمه قولاق آسدیغی اوچون، 	2 	

نه قدر وارام، اونو چاغیراجاغام،
اؤلوم ائپلری منی اؤزونده توتموشدو، 	3 	
اؤلولر دئیارینین سیخینتیلاری منی 

بوروموشدو.
دارلیغا دوشموشدوم، پرئشان اولموشدوم.

او زامان ربئّن آدینی چاغیردیم: 	4 	
»آماندیر، یارب، جانیمی قورتار!«

رب مرحمتلی و صالحدئر؛ 	5 	
تاریمیز شفقتلی‌دئر.

رب ساده آداملاری حئفظ ادئر؛ 	6 	
عاجئز اولدوغوم زامان، او منه نئجات 

وردی.
ای جانیم، راحاتینا دؤن، 	7 	

چونکی رب سنه یاخشیلیق اتدی.
جانیمی اؤلومدن، گؤزلرئمی گؤز  	8 	

یاشیندان،
آیاقلاریمی سوروشمکدن قورتاریبسان.
یاشایانلارین دئیاریندا ربئّن حوضوروندا  	9 	

یرئیه‌جیم.
ائمانیمی ساخلادیم، حتاّ او زامان دا کی،  	10 	

ددئم:
»من چوخ عذاب چکئرم.«

دهشتئمده ددئم: 	11 	
»بوتون ائنسانلار یالانچی‌دیر.«

ربئّن منه اتدئیی بوتون یاخشیلیقلاری  	12 	
اوچون،

ربهّ نه عوض وره‌جیم؟!
نئجات پئیالاسینی قالدیریب، 	13 	
ربئّن آدینی چاغیراجاغام.

بوتون خالقینین حوضوروندا، 	14 	
ربهّ اتدئیئم نذئرلری یرئنه یتئره‌جیم.

ربئّن گؤزونده اونون موتقّئلرئنئن اؤلومو  	15 	
دَیَرلی‌دئر.

آماندیر، یارب، من سنئن قولونام؛ 	16 	
من کنئزئنئن اوغلو قولونام؛

بندلرئمی سن آچیبسان.
سنه شوکور قوربانی تقدئم اده‌جیم، 	17 	

ربئّن آدینی چاغیراجاغام.
بوتون خالقینین حوضوروندا، 	18 	

ربهّ اتدئیئم نذئرلری یرئنه یتئره‌جیم؛
ربئّن اوِئنئن صحنلرئنده، 	19 	

سنئن ائچئنده، ای اورشلئم.
ربهّ حمد ادئن!

تارینین وفاسی ابدئلئکدئر

�سئز ای بوتون مئلّتلر، ربهّ 117 
حمد ادئن.
سئز ای بوتون طایفالار،

اونو پرستئش ادئن.
چونکی اونون بئزه اولان محبّتی بؤیوکدور، 	2 	

اونون حقئقتی ابدی‌دئر.
ربهّ حمد ادئن!

اونون محبتّی ابدئلئکدئر

�ربهّ شوکور ادئن، چونکی 118 
یاخشی‌دیر!

چونکی محبّتی ابدی‌دئر.
ائسرایئل دسئن: 	2 	

»اونون محبّتی ابدی‌دئر.«
هارون اوِی دسئن: 	3 	

»اونون محبّتی ابدی‌دئر.«
قوی اوندان قورخانلار دسئنلر: 	4 	

»اونون محبّتی ابدی‌دئر.«
دارلیقدا ربیّ چاغیردیم؛ 	5 	

رب منه جاواب وردی،
منی گنئشلئیه چیخارتدی.
رب یانیمدادیر، قورخمارام. 	6 	

ائنسان منه نه اده بئلر؟!

رب منه کؤمک اتمک اوچون  	7 	
یانیمدادیر؛
اونا گؤره ده،

مندن نئفرت ادنلرئن ییخیلماسینی 
گؤره‌جیم.

ربهّ پناه گتئرمک، 	8 	
ائنسانا توکّول اتمکدن یاخشی‌دیر.

ربهّ پناه گتئرمک اعیانلارا توکّول اتمکدن  	9 	
یاخشی‌دیر.

بوتون مئلّتلر منی موحاصئره‌یه آلدیلار، 	10 	
لاکئن ربئّن آدیندا اونلاری محو اتدئم.

منی دؤوره‌له‌دئلر، 	11 	
بلی، منی دؤوره‌له‌دئلر؛

لاکئن ربئّن آدیندا اونلاری محو اتدئم.
بال چئبئنلری کئمی منی دؤوره‌له‌دئلر؛ 	12 	
لاکئن تئکان آلووو کئمی سؤندولر؛
چونکی ربئّن آدیندا اونلاری محو 

اتدئم.
منی شئدّتله ائته‌له‌دئن کی، ییخیلیم، 	13 	

آمّا رب منه کؤمک اتدی.
رب منئم قووّتئم و پرستئش نغمم‌دئر، 	14 	

منه نئجات ورن اودور.
صالح آداملارین چادیرلاریندا 	15 	

شادلیق و ظفر سسی وار:
»ربئّن صاغ الی قودرتلی ائشلر ادئر!

ربئّن صاغ الی اوجادیر، 	16 	
ربئّن صاغ الی قودرتلی ائشلر ادئر!«

اؤلمه‌یه‌جیم، یاشایاجاغام، 	17 	
ربئّن ائشلرئنی اعلان اده‌جیم.

رب منی شئدّتله تنبه ادئب، 	18 	
لاکئن جانیمی اؤلومه ورمه‌یئب.

صالحلئک دروازالارینی منه آچین، 	19 	
اونلاردان گئره‌جیم و ربهّ شوکور اده‌جیم.

بو ربئّن او دروازاسی‌دیر کی، 	20 	
صالح آداملار اوندان گئررلر.

سنه شوکور ادئرم، 	21 	
چونکی منه جاواب ورئبسن،

منئم نئجاتیم اولوبسان.
بناّلارین ردّ اتدئیی داش، 	22 	

بئنا کونجونون باش داشی اولدو.
بو ربئّن ائشی ائدی؛ 	23 	

گؤزلرئمئزئن قاباغیندا عجایئب ائشدئر.
بو گون ربئّن یاراتدیغی گوندور؛ 	24 	
اوندا سوئنئب شاد اولاجاغیق.
آماندیر، یارب، بئزه نئجات ور. 	25 	

آماندیر، یارب، بئزه اوغور ور.
ربئّن آدی ائله گلن موبارک اولسون! 	26 	

ربئّن اوِئندن سئزه برکت ورمئشئک.
رب تاریدیر، بئزه ائشیق ورئب؛ 	27 	

بایرام قوربانینی ائپلرله باغلایین،
قوربانگاهین بوینوزلارینا قدر گتئرئن.

سن منئم تاریمسان، سنه شوکور اده‌جیم؛ 	28 	
سن منئم تاریمسان، سنی اوجالتاجاغام.

ربهّ شوکور ادئن، چونکی یاخشی‌دیر! 	29 	
چونکی محبّتی ابدی‌دئر.

الف *

�رفتاریندا کامئل اولانلارین 119 
خوش حالینا،

اونلار کی، ربئّن شرئعتئنده یاشاییرلار!
اونون شهادتلرئنی ساخلایانلارین خوش  	2 	

حالینا،
اونلار کی، بوتون اورکَله اونو آختاریرلار.

هچ حاقسیزلیق اتمئرلر؛ 	3 	
اونون یوللاریندا یرئیئرلر.

سن بئزه امر ادئبسن کی، 	4 	

قایدالارینی دئقّتله ساخلایاق.
سنئن قانونلارینی ساخلاماق اوچون، 	5 	
کاشکی یوللاریم مؤحکم اولسون!
او زامان سنئن بوتون امرلرئنه باخان  	6 	

واخت اوتانمارام.
سنئن عادئل حؤکملرئنی اؤیرندئیئم زامان، 	7 	

صمئمی اورکَله سنه حمد اده‌جیم.
قانونلارینی ساخلایاجاغام، 	8 	
منی اؤزوندن کامئل آتما.

ب
بئر جاوان یولونو نجه تمئز ساخلایا بئلر؟ 	9 	

سنئن سؤزلرئنه باغلی قالماقلا.
بوتون اوره‌یئمله سنی آختارمیشام؛ 	10 	

! امرلرئندن منی آزدیرما
سؤزونو اوره‌یئمده گئزلتمئشم کی، 	11 	

سنه گوناه اتمه‌یئم.
سن موبارکسن، یارب! 	12 	

قانونلارینی منه اؤیرت.
آغزیندان چیخان حؤکملرئنی 	13 	

دوداقلاریملا اعلان اتمئشم.
شهادتلرئنه عمل ادنده اله شادلیق  	14 	

اتمئشم کی،
اله بئل، بوتون مال-دؤولت منئم اولوب.

قایدالارینی درئن دوشونورم؛ 	15 	
یوللارینا دئقّتله باخیرام.

قانونلاریندا کف ادئرم؛ 	16 	
سنئن سؤزونو یاددان چیخارتمیرام.

گ
لوطفونو بو قولونا گؤرسد کی، 	17 	

یاشاییم و سؤزونو ساخلاییم.
گؤزلرئمی آچ کی، 	18 	

شرئعتئندن عجایئب ائشلر گؤروم.
یر اوزونده قرئبم؛ امرلرئنی مندن گئزلتمه. 	19 	
حؤکملرئنئن آرزوسوندان هر آن جانیم  	20 	

اَزئلئر.
تکبّورلولره، لعنتلی‌لره سن آجیقلانیرسان، 	21 	

اونلار کی، سنئن امرلرئندن آزیرلار.

خجالت و حقارتی اوستومدن گؤتور، 	22 	
چونکی سنئن شهادتلرئنی ساخلامیشام.

حاکئملر ده ییغیلیب منئم ضئدّئمه  	23 	
دانیشیرلار،

لاکئن بو قولون سنئن قانونلاریندا 
درئن دوشونور.

شهادتلرئن منه بؤیوک کِفدئر، 	24 	
اونلاردان مصلحت آلیرام.

د
جانیم تورپاغا یاپیشیر؛ 	25 	

سؤزونه گؤره منی دئرئلت.
یوللاریمی سنه بئلدئرمئشم، 	26 	

منه جاواب ورئبسن؛
قانونلارینی منه اؤیرت.

قایدالارینی منه آنلات؛ 	27 	
اله کی، سنئن عجایئب ائشلرئنئن 

اوستونده درئن دوشونوم.
جانیم قم-قوصّه‌دن ارئیئر؛ 	28 	

سؤزونه گؤره منه قووّت ور.
یالان یولونو مندن اوزاقلاشدیر، 	29 	

شرئعتئنه گؤره منه مرحمت ات.
وفا یولونو سچمئشم؛ 	30 	

حؤکملرئنی گؤزومون قاباغینا قویموشام.
سنئن شهادتلرئنه یاپیشیرام؛ 	31 	

! یارب منی اوتاندیرما
امرلرئنئن یولوندا قاچاجاغام، 	32 	

چونکی سن فراستئمه ووسعت ورئرسن.
ه

قانونلارینین یولونو منه اؤیرت، یارب، 	33 	
من اونو آخیراجاق ساخلایارام.

منه فراست باغیشلا، 	34 	
من سنئن شرئعتئنی ساخلایارام؛
اونو بوتون اوره‌یئمله ساخلایارام.

منی امرلرئنئن یولوندا گزدئر، 	35 	
چونکی اونلاردان کف ادئرم.

اوره‌یئمی طاماحکارلیغا یوخ، 	36 	
شهادتلرئنه یاپیشدیر.

بوش شیه باخماقدان گؤزلرئمی دؤندَر، 	37 	
اؤز یوللاریندا منی دئرئلت.

وعده وردئیئن سؤزو بو قولون اوچون  	38 	
یرئنه یتئر،

او سؤزو کی،
اونو سندن قورخانلار اوچون وعده 

ورئبسن.
قورخدوغوم حقارتی مندن سوووشدور، 	39 	
چونکی سنئن حؤکملرئن یاخشی‌دیر.

باخ، قایدالارینین آرزوسوندایام؛ 	40 	
صالحلئیئنده منی دئرئلت.

و
محبّتئنی منه گؤرسد، یارب، 	41 	

سؤزونه گؤره منه نئجات ور.
او زامان منه حقارت ادن آداما جاوابیم  	42 	

اولار،
چونکی سنئن سؤزونه توکّول ادئرم.

حقئقت سؤزونو آغزیمدان کامئل گؤتورمه، 	43 	
اومئد  حؤکملرئنه  سنئن  چونکی 

باغلامیشام.
شرئعتئنی همئشه، 	44 	

ابددن ابده‌جک ساخلایاجاغام.
آزادلیقلا گزه‌جیم، 	45 	

چونکی سنئن قایدالارینی درئن 
دوشونموشم.

پادشاهلار حوضوروندا دا 	46 	
سنئن شهادتلرئندن دانیشاجاغام،

اوتانمایاجاغام.
سودئیئم امرلرئنده کف ادئرم. 	47 	

سودئیئم امرلرئنه حؤرمت گؤرسده‌رم. 	48 	

قانونلارینی دئقّتله درئن دوشونه‌رم.
ز

قولونا ددئیئن سؤزو یادا سال کی، 	49 	
اونونلا منه اومئد وردئن.

فلاکتئمده منه تسلّی اولان بودور کی، 	50 	
سنئن سؤزون منه حیات ورئب.

تکبّورلو آداملار منه چوخ رئشخند ادئرلر، 	51 	

لاکئن سنئن شرئعتئندن دؤنمورم.
قدئمدن اولان حؤکملرئنی خاطیرلادیم،  	52 	

یارب،
تسلّی تاپمیشام.

شرئعتئنی ترک ادن پئس آداملار اوزوندن 	53 	
حئرص منی توتوب.

ساکئن اولدوغوم قوربت اوِئنده، 	54 	
سنئن قانونلارین منه پرستئش نغمه‌سی 

اولوب.
گجه آدینی یادا سالیرام، یارب، 	55 	

شرئعتئنی ساخلاییرام.
منئم پاییم بو اولوب، 	56 	

چونکی قایدالارینی ساخلامیشام.
خ

منئم پاییم سنسن، یارب؛ 	57 	
دمئشم کی، سنئن سؤزلرئنی 

ساخلایاجاغام.
بوتون اوره‌یئمله سنه یالواریرام؛ 	58 	

سؤزونه گؤره منه مرحمتلی اول.
یوللاریم حاقیّندا دوشوندوم، 	59 	

آیاقلاریمی سنئن شهادتلرئنئن طرفئنه 
دؤندَ‌ردئم.

امرلرئنی ساخلاماق اوچون تله‌سدئم و  	60 	
یوبانمادیم.

گرچی پئس آداملارین ائپلری منی دولاییب، 	61 	
یاددان  شرئعتئنی  سنئن  لاکئن 

چیخارتمامیشام.
گجه یاریسیندا قالخارام کی، 	62 	

عادئل حؤکملرئن اوچون سنه شوکور ادئم.
سنئن قایدالارینی ساخلایانلارا، 	63 	

بوتون سندن قورخانلارا من دوستام.
یر اوزو سنئن محبّتئنله دولودور، یارب؛ 	64 	

قانونلارینی منه اؤیرت.
ت

یارب، سؤزونه گؤره قولونا یاخشیلیق  	65 	
ادئبسن.

منه یاخشی بصئرت و علم اؤیرت، 	66 	

چونکی سنئن امرلرئنه ائنانیرام.
موصئبته دوشمه‌دن قاباق آزاردیم، 	67 	

آمّا ائندی سنئن سؤزونو ساخلاییرام.
سن یاخشی‌سان و یاخشیلیق ادئرسن؛ 	68 	

قانونلارینی منه اؤیرت.
تکبّورلو آداملار یالانلاری ائله منه قارا  	69 	

یاخیرلار،
آمّا من سنئن قایدالارینی بوتون اورکَله 

ساخلایارام.
اونلارین اوره‌یی یاغدان پئی باغلاییب، 	70 	

آمّا من سنئن شرئعتئنده کف ادئرم.
موصئبته دوشمه‌یئم منئم اوچون یاخشی  	71 	

اولدو،
اله کی، سنئن قانونلارینی اؤیره‌نئم.
آغزیندان چیخان شرئعت منئم اوچون 	72 	

مئنلر قیزیلدان، مئنلر گوموشدن داها 
یاخشی‌دیر.

ی
سنئن اللرئن منی یاراتدی، 	73 	
منی مؤحکم ساخلادی؛

منه فراست ور کی، امرلرئنی اؤیره‌نئم.
سندن قورخانلار منی گؤرن زامان  	74 	

سوئنه‌جکلر،
چونکی سنئن سؤزونه اومئد باغلامیشام.
یارب بئلئرم کی، حؤکملرئن دوغرودور، 	75 	

منی موصئبته سالدیغین حالدا دا 
وفالی‌سان.

بو قولونا وردئیئن سؤزونه گؤره، 	76 	
محبّتئن منه تسلّی ورسئن.

قوی مرحمتلرئن منه گلسئن کی، یاشاییم؛ 	77 	
چونکی سنئن شرئعتئن منئم کفئمدئر.

قوی تکبّورلو آداملار اوتانسینلار، 	78 	
چونکی یالانلا منی آلداتدیلار؛

آمّا من سنئن قایدالارینی درئن 
دوشونه‌جیم.

قوی سندن قورخانلار، 	79 	
سنئن شهادتلرئنی بئلنلر منه دؤنسونلر.

کامئل  قانونلاریندا  سنئن  اوره‌یئم  	80 	
اولسون کی،

خجالت آلتیندا قالماییم.
ک

جانیم سنئن نئجاتینا حسرت چکئر، 	81 	
سنئن سؤزونه اومئد باغلاییرام.

سؤزونه ائنتئظار چکمکدن گؤزلرئمئن  	82 	
نورو گدئر،

دیئرم: »نه زامان منه تسلّی وره‌جکسن؟«
توستو ائچئنده‌کی تولوق کئمی اولموشام، 	83 	
آمّا گئنه ده سنئن قانونلارینی یاددان 

چیخارتمیرام.
بو قولونون گونلری نه قدردئر؟ 	84 	

نه زامان منه عذاب ورنلره حؤکم 
اده‌جکسن؟

شرئعتئنه اهمئیّت ورمه‌ین تکبّورلو آداملار، 	85 	
منئم ضئدّئمه قویو قازیبلار.

سنئن بوتون امرلرئن اعتئبارلی‌دیر؛ 	86 	
آداملار ناحاق یره منه عذاب ورئرلر؛

ائمدادیما یتئش!
آز قالدی کی، منی یر اوزوندن محو اتسئنلر، 	87 	
آمّا من سنئن قایدالارینی ترک اتمه‌مئشم.

محبّتئنه گؤره منی دئرئلت کی، 	88 	
آغزینین شهادتئنی ساخلاییم.

ل
یارب سؤزون گؤیلرده همئشه‌لئک ثابئتدئر. 	89 	

وفادارلیغین نسئلدن-نسئله سورور؛ 	90 	
یری قوردون، و دورور.

سنئن حؤکملرئنئن اوستونده‌دئر کی، 	91 	
بو گونه کئمی دورورلار،

چونکی هامیسی سنئن قوللارین‌دیرلار.
اگر شرئعتئن منئم کفئم اولماسایدی، 	92 	

موصئبتئمده یوخ اولوب گتمئش ائدئم.
سنئن قایدالارینی هچ واخت یاددان  	93 	

چیخارتمارام،
چونکی اونلارلا منه حیات ورئبسن.

من سنئنکی‌یَم، منه نئجات ور، 	94 	

چونکی سنئن قایدالارینی درئن 
دوشونموشم.

پئس آداملار منی یوخ اتمک اوچون  	95 	
گودورلر،

آمّا سنئن حؤکملرئنی آراشدیریرام.
کامئل اولان هر شیئن ده حدّئنی گؤرورم، 	96 	

لاکئن سنئن امرئن حدسئزدئر.
م

سنئن شرئعتئنی نه قدر سوئرم! 	97 	
بوتون گون بوتون فئکئرئم اودور.

امرلرئن منی دوشمنلرئمدن داها عاغیلّی  	98 	
ادئر،

چونکی اونلار همئشه منئمله‌دئر.
فراستئم بوتون موعلّئملرئمدن داها  	99 	

چوخدور،
چونکی فئکر اتدئکلرئم سنئن 

شهادتلرئن‌دئر.
قوجالاردان داها چوخ آنلاییرام، 	100 	

چونکی سنئن قایدالارینی ساخلاییرام.
آیاقلاریمی هر پئس یولدان ساخلامیشام  	101 	

کی،
سنئن سؤزونو حئفظ ادئم.
حؤکملرئندن چیخمامیشام، 	102 	

چونکی سن اؤزون اونلاری منه 
اؤیردئبسن.

سؤزلرئن داماغیما نه قدر شئرئندئر! 	103 	
آغزیما بالدان دا شئرئندئر!

قایدالارینی آراشدیریرام؛ 	104 	
اونا گؤره ده، هر یالان یولدان نئفرت 

ادئرم.
ن

سؤزون آیاقلاریم اوچون چیراق، 	105 	
یولوم اوچون ائشیقدیر.

آند ائچئب تصدئق اتمئشم کی، 	106 	
سنئن صالح حؤکملرئنی ساخلایاجاغام.

یامان ذلئل اولموشام؛ 	107 	
یارب، سؤزونه گؤره منی دئرئلت.

آغزیمین کؤنوللو حمدلرئنی قبول ات،  	108 	
یارب،

حؤکملرئنی منه اؤیرت.
گرچی جانیم دائم خطرده‌دئر، 	109 	

آمّا گئنه ده شرئعتئنی یاددان چیخارتمیرام.
پئس آداملار منئم اوچون تله قوروبلار، 	110 	

آمّا گئنه ده سنئن قایدالاریندان 
آزمامیشام.

سنئن شهادتلرئن ابدی مئراثیمدیر، 	111 	
چونکی اونلار اوره‌یئمئن شادلیغی‌دیر.

اوره‌یئمی بونا باغلامیشام کی، 	112 	
سنئن قانونلارینی ابده کئمی، آخیرا 

قدر، یرئنه یتئرئم.
ث

فئکرئنده ثابئت اولمایان آدامدان نئفرت  	113 	
ادئرم،

لاکئن سنئن شرئعتئنی سوئرم.
پناه آپاراجاق یرئم و قالخانیم سنسن؛ 	114 	

سنئن سؤزونه اومئد باغلاییرام.
مندن اوزاقلاشین، سئز فساد ائشله‌ینلر، 	115 	

من تاریمین امرئنی یرئنه یتئره‌جیم.
سؤزونه گؤره منی ساخلا کی، یاشاییم؛ 	116 	

اومئدئمی بوشا چیخارتما.
منی آیاقلاریم اوستونده ساخلا کی، 	117 	

نئجات تاپیم؛
قانونلارینی همئشه نظره آلاجاغام.

قانونلاریندان آزان هر کسی سن ردّ ادئرسن، 	118 	
چونکی اونلارین حئیله‌سی یالاندیر.

یر اوزونون بوتون پئس آداملارینی، 	119 	
دمئرئن یانیغی کئمی چؤله آتیرسان؛

اونا گؤره ده، سنئن شهادتلرئنی سوئرم.
بدنئم سنئن قورخوندان تئتره‌یئر، 	120 	

سنئن حؤکملرئندن یامان قورخورام.
ع

ائنصاف و عدالتی یرئنه یتئرمئشم؛ 	121 	
منی، منه ظولم ادنلرئن الئنه بوراخما.

قولونا یاخشیلیق اوچون ضامئن اول؛ 	122 	

قویما تکبّورلو آداملار منه ظولم اتسئنلر.
سنئن نئجاتینا، 	123 	

سنئن عادئل سؤزونه ائنتئظار چکمکدن
گؤزومون نورو گدئر.

اؤز محبّتئنه گؤره بو قوللا رفتار ات، 	124 	
قانونلارینی منه اؤیرت.

من سنئن قولونام؛ 	125 	
منه فراست ور کی، شهادتلرئنی بئلئم.

ائندی سنئن ائشله‌یه‌جک واختیندیر، یارب، 	126 	
چونکی شرئعتئنی آیاق آلتینا قویوبلار.

اونا گؤره امرلرئنی سوئرم، 	127 	
قیزیلدان، بلی خالئص قیزیلدان دا چوخ.

اونا گؤره هر شیده بوتون قایدالارینی  	128 	
ساخلاییرام؛

هر یالان یولدان نئفرت ادئرم.
پ

شهادتلرئن عجایئبدئر؛ 	129 	
بونون اوچون جانیم اونلاری ساخلاییر.

کلامینین آچیلیشی ائشیقلاندیریر؛ 	130 	
ساده آداما فراست ورئر.
آغزیمی آچیب آه چکئرم، 	131 	

چونکی سنئن امرلرئنه حسرت چکئرم.
منه باخ و منه یازیغین گلسئن، 	132 	

نجه کی، آدینی سونلر اوچون سنئن 
عادتئندئر.

قدملرئمی سؤزلرئنله مؤحکملَندئر، 	133 	
قویما هچ حاقسیزلیق منه حاکئم اولسون.

ائنسان ظولموندن منی قورتار کی، 	134 	
سنئن قایدالارینی ساخلاییم.

اوزونو بو قولونون اوستونه ائشیقلاندیر، 	135 	
قانونلارینی منه اؤیرت.

گؤزلرئمدن سو آرخلاری آخیر، 	136 	
چونکی ائنسانلار سنئن شرئعتئنی 

ساخلامیرلار.
ص

یارب، سن صالحسن، 	137 	
حؤکملرئن دوغرودور.

بویوردوغون شهادتلر عادئل و چوخ  	138 	
اعتئبارلی‌دیر.

قیرتئم منی یاندیریب تؤکور، 	139 	
چونکی دوشمنلرئم سنئن سؤزلرئنی 

یاددان چیخاردیبلار.
سنئن سؤزون چوخ خالئصدئر؛ 	140 	

بونون اوچون قولون اونو سوئر.
من کئچئیم، حقئرم، 	141 	

آمّا گئنه ده قایدالارینی یاددان 
چیخارتمیرام.

صالحلئیئن ابده کئمی صالحدئر، 	142 	
شرئعتئن حقئقتدئر.

دارلیق و مشقّت منی اؤزونده بوغوب، 	143 	
آمّا گئنه ده امرلرئن اوریئمئن کفی‌دئر.

شهادتلرئن ابده کئمی صالحدئر؛ 	144 	
منه فراست ور کی، حیات تاپیم.

ق
بوتون اوره‌یئمدن چاغیریرام؛ 	145 	

منه جاواب ور، یارب!
قانونلارینی ساخلایاجاغام.

سنی چاغیریرام؛ منه نئجات ور. 	146 	
شهادتلرئنی ساخلایاجاغام.

سحر، گونون دوغماسیندان قاباق قالخیرام، 	147 	
کؤمه‌یه چاغیریرام؛

سنئن سؤزونه اومئد باغلاییرام.
گجه نؤوبه‌لرئنده گؤزلرئم اویاقدیر کی، 	148 	

وردئیئن سؤزون اوستونده درئن 
دوشونوم.

محبّتئنه گؤره سسئمی اشئت؛ 	149 	
یارب، عدالتئنه گؤره منی دئرئلت.

حئیله دالینجا قاچانلار یاخینلاشیرلار؛ 	150 	
سنئن شرئعتئندن چوخ اوزاقدیرلار.

یاخین اولان سنسن، یارب، 	151 	
بوتون امرلرئن حقئقتدئر.

سنئن شهادتلرئن حاقیّندا چوخدان  	152 	
بئلمئشم کی،

اونلاری ابده کئمی برقرار ادئبسن.

ر
دوشدویوم فلاکته باخ، 	153 	

منی خئلاص ات،
یاددان  شرئعتئنی  سنئن  چونکی 

چیخارتمیرام.
دادیما سن یتئش و منی قورتار؛ 	154 	

سؤزونه گؤره منی دئرئلت.
نئجات پئس آداملاردان اوزاقدیر، 	155 	

چونکی سنئن قانونلارینی آختارمیرلار.
یارب، مرحمتلرئن چوخدور؛ 	156 	

حؤکملرئنه گؤره منی دئرئلت.
منه عذاب ورنلر و دوشمنلرئم چوخدورلار، 	157 	
آمّا گئنه ده سنئن شهادتلرئندن دؤنمورم.

خائنلری گؤرورم و اونلاردان ائیره‌نئرم، 	158 	
چونکی سنئن سؤزونو ساخلامیرلار.

گؤر سنئن قایدالارینی نجه سوئرم! 	159 	
محبّتئنه گؤره منی دئرئلت، یارب.

سؤزلرئنئن بونؤوره‌سی حقئقتدئر، 	160 	
عدالتلی حؤکملرئنئن هر بئری ابدی‌دئر.

ش
حاکئملر سببسئز منه عذاب ورئرلر، 	161 	

لاکئن اوره‌یئم سنئن سؤزوندن قورخور.
سنئن سؤزوندن سوئنئرم، 	162 	

بؤیوک بئر قنئمت تاپان بئر آدام کئمی.
یالاندان نئفرت ادئرم، ائیره‌نئرم، 	163 	

لاکئن سودئیئم سنئن شرئعتئندئر.
سنئن عدالتلی حؤکملرئن اوچون، 	164 	

گونده یدّی دفه سنه حمد ادئرم.
شرئعتئنی سونلره بؤیوک آراملیق وار، 	165 	

هچ شی اونلاری سوروشدورمه‌یه‌جک.
یارب، سنئن نئجاتینا اومئد باغلاییرام، 	166 	

سنئن امرلرئنی یرئنه یتئرئرم.
جانیم شهادتلرئنی ساخلاییر، 	167 	

اونلاری چوخ سوئرم.
قایدالارینی، شهادتلرئنی ساخلاییرام، 	168 	

چونکی بوتون یوللاریم
سنئن گؤزونون قاباغیندادیر.

ت
قوی فریادیم سنه چاتسین، یارب؛ 	169 	

سؤزونه گؤره منه فراست ور.
یالواریشیم حوضورونا یتئشسئن؛ 	170 	

سؤزونه گؤره منی قورتار.
دوداقلاریم حمد اوخویار، 	171 	

چونکی قانونلارینی منه، سن اؤیرَ‌دئرسن.
دئلئم سنئن سؤزونو اعلان ادر، 	172 	

چونکی بوتون امرلرئن صالحدئر.
قوی الئن کؤمه‌یئم اولسون، 	173 	

چونکی سنئن قایدالارینی سچمئشم.
نئجاتینا حسرت چکئرم، یارب، 	174 	

شرئعتئن اوریئمئن کفی‌دئر.
قوی جانیم یاشاسین کی، سنه حمد ادئم. 	175 	

قوی حؤکملرئن ائمدادیما چاتسین.
ائتمئش بئر قویون کئمی آزمیشام؛ 	176 	

بو قولونو آختار،
چونکی امرلرئنی یاددان چیخارتمیرام.

یارب، منه نئجات ورِ
زئیارت نغمه‌سی

�دارلیغیمدا ربیّ چاغیردیم،120 
منه جاواب وردی.
یارب، یالان دانیشان دوداقدان، 	2 	

آلداتان دئلدن جانیمی قورتار.
ای آلداتان دئل، رب سنه نه وره‌جک؟ 	3 	

سنه داها نه وره‌جک؟
جنگاورئن ائتی اوخلارینی، 	4 	

یانان سوپورگه آغاجیندان دوشَن 
کؤزلری!

یازیق جانیم، مشِِکده قرئب اولموشام، 	5 	
قدِار چادیرلاریندا یاشاییرام!

صولحدن نئفرت ادنلر آراسیندا، 	6 	
جانیم حددن آرتیق ساکئن اولوب.

من صولح اهلئیَم؛ 	7 	
لاکئن من دانیشان واخت،

اونلار موحارئبه‌یه قالخیرلار.

منئم کؤمه‌یئم ربدن گلئر
زئیارت نغمه‌سی

�گؤزلرئمی داغلارا طرف 121 
قالدیریرام؛

منئم کؤمه‌یئم هارادان گله‌جک؟
منئم کؤمه‌یئم گؤی و یری یارادان ربدن  	2 	

گلئر.
قویمایاجاق کی، آیاغین سوروشسون؛ 	3 	

سنی ساخلایان یاتمایاجاق.
باخ، ائسرایئلی ساخلایان نه یاتار، 	4 	

نه ده یوخویا گدر.
سنی ساخلایان ربدئر؛ 	5 	

صاغ طرفئنده رب سنه کؤلگه‌دئر.
گوندوز گونش، گجه ده آی سنی وورماز. 	6 	

رب سنی هر پئسلئکدن حئفظ ادر؛ 	7 	
او سنئن جانینی حئفظ ادر.

ائندئدن ابده کئمی، 	8 	
رب سنئن چیخیش و گئرئشئنی حئفظ 

اده‌جک.

گلئن ربئّن اوئنه گدَِک
داوودون زئیارت نغمه‌سی

�سوئندئم او زامان کی، منه 122 
ددئلر:

»گلئن، ربئّن اوِئنه گدک.«
ای اورشلئم، 	2 	

آیاقلاریمیز سنئن دروازالاریندا دوروردو!
اورشلئم تامام عیار بئر شهر کئمی تئکئلئب. 	3 	

قبئله‌لر، ربئّن قبئله‌لری، 	4 	
ائسرایئله ورئلن شهادته گؤره اورایا 

گدئرلر کی،
ربئّن آدینا حمد اتسئنلر.

موحاکئمه تختلری، داوود اوِئنئن تختلری، 	5 	
اورادا قورولوب.

اورشلئمئن صولحو اوچون دوعا ادئن: 	6 	
»سنی سِوه‌نه سالاماتلیق اولسون،

دووارلارینین ائچئنده صولح اولسون، 	7 	
سارایلارینین ائچئنده سالاماتلیق اولسون.«

قارداشلاریم و دوستلاریمدان اؤتری  	8 	
دوعا ادئرم:

»سنئن ائچئنده صولح اولسون.«
تاریمیز ربئّن اوِئندن اؤتری سنئن  	9 	

یاخشیلیغینی ائسته‌یئرم.

گؤزلرئمی سنه طرف قالدیریرام
زئیارت نغمه‌سی

�گؤزلرئمی سنه قالدیریرام، 123 
ای گؤیلرده تخت قوران.

باخ، نجه کی، قوللارین گؤزلری  	2 	
آغالارینین الئنه،

کنئزئن گؤزلری خانیمینین الئنه باخار،
بئزئم ده گؤزلرئمئز تاریمیز ربهّ باخیر،

بئزه رحم اده‌نه قدر.
بئزه رحم ات، یارب، 	3 	

بئزه رحم ات!
چونکی حقارتله چوخ دولموشوق.

اولانلارین  راحاتلیقدا  جانیمیز  	4 	
رئشخندئندن،

تکبّورلو آداملارین حقارتئندن چوخ 
دویوب.

بئزئم کؤمه‌یئمئز ربئّن آدیندادیر
داوودون زئیارت نغمه‌سی

�ائندی ائسرایئل بله دسئن:124 
»اگر رب بئزئم یانیمیزدا 

اولماسایدی،
آداملارین بئزئم ضئدّئمئزه قالخدیغی  	2 	

واخت،
اگر رب بئزئم یانیمیزدا اولماسایدی،
قضبلری بئزئم ضئدّئمئزه آلوولاندیغی  	3 	

واخت،
بئزی دئری اوتاردیلار.

او زامان سولار بئزی گؤتوروب آپاراردی، 	4 	

جانیمیزین اوستوندن سل کچردی.
او واخت شپه‌له‌ننَ سولار جانیمیزین  	5 	

اوستوندن کچردی.«
رب موبارک اولسون، 	6 	

او رب کی،
بئزی اونلارین دئشلرئنه اوو کئمی 

ورمه‌یئب.
اووچولارین تله‌سئندن قورتولان قوش  	7 	

کئمی‌یئک؛
تله قیریلیب و بئز قورتولموشوق.

بئزه ربئّن آدیندان، 	8 	
گؤی و یری یاراداندان کؤمک گلئر.

رب اؤز خالقینین اطرافیندادیر
زئیارت نغمه‌سی

�ربهّ توکّول ادنلر صحیون 125 
داغی کئمی،

ترپدئله بئلمز ابده کئمی دورار.
داغلار اورشلئمی آرایا سالدیغی کئمی، 	2 	

رب ده خالقینی اله آرایا سالیر؛ ائندئدن 
ابده‌جک.

پئس آداملارین اساسی 	3 	
صالح آداملارا ورئلن یرئن اوستونده 

دورمایاجاق کی،
مبادا صالح آداملار اللرئنی حاقسیزلیغا 

اوزاتسینلار.
یاخشی اولانلارا، یارب، 	4 	

اورکَلرئنده دوز اولانلارا یاخشیلیق ات.
آمّا اؤز اَیری یوللارینا دؤننَ آداملاری، 	5 	

رب فساد ائشله‌ینلرله برابر توتار.
ائسرایئله صولح اولسون!

آغیزیمیز گولوشله دولدو
زئیارت نغمه‌سی

�رب صحیونون 126 
خوشبختلئیئنی گری گتئرنده،

یوخو گؤرنلر کئمی ائدئک.

او زامان آغزیمیز گولوشله 	2 	
دئلئمئز شادلیق نغمه‌سی ائله دولدو.

او زامان مئلّتلر آرالاریندا ددئلر:
»رب اونلار اوچون بؤیوک ائشلر 

گؤروب.«
رب بئزئم اوچون بؤیوک ائشلر گؤروب، 	3 	

اونا گؤره ده سوئنئرئک.
»نگِِب« چؤلونده آخان سولار کئمی، 	4 	

اسئرلرئمئزی گری گتئر، یارب.
گؤز یاشلاری ائله اکنلر، 	5 	

شادلیق نغمه‌سی ائله بئچرلر.
آغلایا-آغلایا توخوم داشی‌ییب اکن، 	6 	

دسته‌لرئنی  بوغدا  البتهّ کی، 
گؤتوره‌جک،

شادلیق نغمه‌سی ائله گله‌جکدئر.

اگر رب اوِی تئکمه‌سه
سولیمانین زئیارت نغمه‌سی

�اگر اوِی رب بئنا اتمه‌سه،127 
بناّلارین زحمتی عبثدئر.

اگر شهری رب قوروماسا،
قوروقچونون اویاق قالماسی عبثدئر.

سئزئن اوچون عبثدئر کی، 	2 	
سحر ارکن قالخاسینیز،
گج یوخویا گده‌سئنئز،

زحمتله قازاندیغینیز چؤره‌یی یئیه‌سئنئز،
چونکی رب،

اؤز سودئکلرئنه یوخو ورئر.
باخ، اؤولاد ربدن گلن مئراثدیر، 	3 	

بطنئن ثمره‌سی اونون انعامی‌دیر.
جنگاورئن الئنده اوخلار نجه‌دئر، 	4 	

جاوانلیق اؤولادی دا بله‌دئر.
خوش او آدامین حالینا کی، 	5 	

اوخلوغو اونلاردان دولودور؛
دروازا یانیندا دوشمنلری ائله موباحئثه 

ادن واخت،
خجالت آلتیندا قالمایاجاقلار.

خوش ربدن قورخانلارین حالینا
زئیارت نغمه‌سی

�خوش هر آدامین حالینا 128 
کی، ربدن قورخور،

اونون یوللاریندا یرئیئر.
اؤز اللرئنئن ثمره‌سئنی یئیه‌جکسن؛ 	2 	

خوشبخت اولاجاقسان،
هر شی سنه یاخشی گده‌جک.

اوِئنئن ائچئنده آروادین، 	3 	
ثمره‌لی اوزوم آغاجی کئمی اولاجاق،

اؤولادلارین دا سوفره‌نئن اطرافیندا
زیتون آغاجلاری کئمی اولاجاقلار.

باخ، ربدن قورخان آدام بله برکت آلاجاق. 	4 	
رب سنه صحیوندان برکت ورسئن، 	5 	

حیاتینین بوتون گونلرئنده اورشلئمئن 
یاخشیلیغینی گؤره‌سن.

بلی، اؤولادلارینین اؤولادلارینی دا گؤره‌سن. 	6 	
ائسرایئله صولح اولسون!

جاوانلیغیمدان بری منه ظولم اتدئلر
زئیارت نغمه‌سی

�قوی ائسرایئل دسئن:129 
»جاوانلیغیمدان بری منه 

چوخ زحمت ورئبلر،
جاوانلیغیمدان بری منه چوخ زحمت  	2 	

ورئبلر،
آمّا گئنه ده منه قالئب گله بئلمه‌یئبلر.

جوتچولر کوره‌یئمده جوت سوردولر؛ 	3 	
شیریملارینی اوزاتدیلار.«

رب صالحدئر؛ 	4 	
پئس آداملارین ائپلرئنی کسئب.

قوی صحیوندان نئفرت ادنلرئن هامیسی 	5 	
اوتانیب گری دؤنسونلر.

دامدا بئتن اوت کئمی اولسونلار کی، 	6 	
قوپاریلماقدان قاباق قورویور.

اونونلا بئچئنچی اللرئنی، 	7 	

دسته باغلایان دا قوجاغینی دولدورا 
بئلمئر.

یانیندان کچنلر ده دمزلر: 	8 	
»ربئّن برکتی اوستونده اولسون،

ربئّن آدیندا سنه برکت ورئرئک.«

منئم جانیم ربهّ ائنتئظار چکئر
زئیارت نغمه‌سی

�درئن یرلردن سنی 130 
چاغیریرام، یارب؛

ای پروردئگاریم، سسئمی اشئت! 	2 	
قوی قولاقلارین ناله‌لرئمئن سسئنی 

اشئتسئن.
اگر سن، یارب، 	3 	

بئزئم گوناهلاریمیزی حسابا آلاسان،
کئم دورا بئلر، ای پروردئگاریم؟
لاکئن سنده عفو وار کی، سندن  	4 	

قورخسونلار.
من ربیّ گؤزله‌یئرم، جانیم گؤزله‌یئر، 	5 	
من اونون سؤزونه اومئد باغلاییرام.

جانیم پروردئگاریمی گؤزله‌یئر، 	6 	
صاباحی گؤزله‌ین قوروقچولاردان دا 

داها چوخ،
بلی، صاباحی گؤزله‌ین 

قوروقچولاردان دا داها چوخ.
ای ائسرایئل، ربهّ اومئد باغلا! 	7 	

چونکی ربده محبّت،
اوندا خئلاص ورن بؤیوک قودرت وار.

اودور کی، ائسرایئلی بوتون  	8 	
گوناهلاریندان خئلاص ادئر.

تارییا بل باغلاماغین آراملیغی
داوودون زئیارت نغمه‌سی

�یارب، نه اوره‌یئم تکبّورلو 131 
اولوب،

نه ده گؤزلرئم کئبرله‌نئب.
نه اؤزومو بؤیوک ائشلرله،

نه ده حدّئمدن آرتیق عجایئب شیلرله 
مشغول اتدئم.

یقئن کی، جانیمی آرام اتمئشم، ساکئت  	2 	
اتمئشم،

آنا قوجاغیندا سوددن کسئلمئش بئر 
اوشاق کئمی؛

جانیم ائچئمده سوددن کسئلمئش بئر 
اوشاق کئمی‌دئر.

ای ائسرایئل، ربهّ اومئد باغلا، ائندئدن  	3 	
ابده کئمی.

رب صحیونو سچئب
زئیارت نغمه‌سی

�یارب، داوودو و اونون 132 
بوتون فلاکتئنی یادا سال؛

نجه ربهّ آند ائچدی، 	2 	
یعقوبون قادئر تاریسینا نذر اتدی:

»اوِئمئن چادیرینا گئرمه‌یه‌جیم، 	3 	
یاتاغیمین اوستونده ده راحاتلامایاجاغام.

گؤزومه یوخو ورمه‌یه‌جیم، 	4 	
قویمایاجاغام دا کی، کئرپئکلرئم 

آغیرلانسین.
او قدر کی ربهّ بئر یر، 	5 	

یعقوبون قادئر تاریسینا بئر مسکن تاپیم.«
باخ، عهد صاندیغی حاقیّندا افِراتادا  	6 	

اشئتدئک،
اونو یاعَر چؤلونده تاپدیق.
»قوی اونون مسکنئنه گدک، 	7 	

قوی اونون قدمگاهیندا پرستئش ادک.«
یارب، راحاتلاما یرئنه قالخ؛ 	8 	

سن و قودرتئنئن صاندیغی.
قوی سنئن کاهئنلرئن صالحلئیه گیئنسئنلر، 	9 	
قوی سنئن موتقّئلرئن شادلیقدان فریاد 

اتسئنلر.
قولون داوودون خاطئری اوچون، 	10 	

مسح اتدئیئندن اوز چوئرمه.
رب داوودا حقئقتله آند ائچئب، 	11 	

اوندان دؤنمه‌یه‌جکدئر:
»سنئن تختئنه،

بدنئنئن ثمره‌سئندن بئرئنی اوتورداجاغام.
اگر اوغوللارین منئم عهدئمی، 	12 	

شهادتلری  اؤیرده‌جیئم  اونلارا 
ساخلایالار،

اونلارین اوغوللاری دا
سنئن تختئنه ابده کئمی اوتوراجاقلار.«

چونکی رب صحیونو سچئب، 	13 	
اونو اؤزونه مسکن ائسته‌یئب.

»بو ابده کئمی منئم راحات یرئمدئر. 	14 	
بورادا ساکئن اولاجاغام،

چونکی بونو آرزو اتمئشم.
بو یره چوخ روزی-برکت وره‌جیم، 	15 	

یوخسوللارینی چؤرکله دویوراجاغام.
کاهئنلرئنی نئجاتلا گیئندئره‌جیم، 	16 	

موتقّئلری شادلیقدان فریاد اده‌جکلر.
اورادا داوودا گوجلو بئر پادشاه  	17 	

چیخارداجاغام؛
مسح اتدئیئم پادشاهین چیراغینی

یانار ساخلایاجاغام.
دوشمنلرئنی خجالتله بورویه‌جیم، 	18 	

آمّا اونون تاجی باشیندا ائشیق ساچاجاق.«

نه یاخشی نه خوشدور!
داوودون زئیارت نغمه‌سی

�باخ، قارداشلارین بئرلئکده 133 
یاشاماقلاری
نه یاخشی، نه خوشدور!

باشین اوستونده‌کی دَیَرلی یاغ کئمی‌دئر، 	2 	
او یاغ کی، ساقاّلدان، هارونون 

ساقاّلیندان،
اونون پالتارینین اَتکَلرئنه انِئر.

صحیون داغلاری اوستونه انِنَ خِرمون  	3 	
شحی کئمی‌دئر؛

چونکی رب اورادا برکتی، ابدی حیاتی 
بویوردو.

ربهّ حمد ادئن
زئیارت نغمه‌سی

�سئز، ربئّن بوتون قوللاری،134 
ربئّن اوِئنده گجه‌لر دورانلار،

اونا حمد ادئن!
اللرئنئزی موقدّس یره طرف قالدیریب، 	2 	

ربهّ حمد ادئن!
گؤی و یری یارادان رب، 	3 	

صحیوندان سئزه برکت ورسئن.

 یارب، سنئن آدین ابدی‌دئر
)مزمور ١١۵‏:۴–١١(

�ربهّ حمد ادئن!135 
ربئّن آدینا حمد ادئن!
ای ربئّن قوللاری، اونا حمد ادئن؛

سئز، ای ربئّن اوِئنده دورانلار، 	2 	
تارینین اوِئنئن صحنلرئنده دورانلار.

ربهّ حمد ادئن، 	3 	
چونکی رب یاخشی‌دیر؛

اونون آدینا پرستئش نغمه‌سی اوخویون،
چونکی شئرئندئر.

چونکی رب یعقوبو اؤزو اوچون، 	4 	
ائسرایئلی اؤز مولکو سچئب.

بئلئرم رب بؤیوکدور، 	5 	
بئزئم پروردئگاریمیز بوتون آللاهلاردان 

یوخاری‌دیر.
گؤی اوزونده، یر اوزونده، 	6 	

دهنزلرده، بوتون درئن یرلرده،
رب ائسته‌دئیئنی ادئر.

دونیانین نهایتئندن بولودلار قالدیریر، 	7 	
یاغیش اوچون شئمشک دوزَ‌لدئر؛

آنبارلاریندان یل گتئرئر.
ائنساندان حیوانا قدر، 	8 	

مئصئر اهلئنه ائلک دوغولانلاری هلاک 
اتدی؛

سنئن ائچئنده، ای مئصئر، 	9 	

فئرعونلا بوتون خئدمتچئلری اوستونه،
علامتلر و مؤجوزه‌لر گؤندَ‌ردی.

چوخ مئلّتلری هلاک اتدی، 	10 	
قودرتلی پادشاهلاری اؤلدوردو:

امِورلولارین پادشاهی سئخونو، 	11 	
باشان پادشاهی عوگو،

کَنعَانین بوتون پادشاهلارینی.
اونلارین تورپاغینی مئراث، 	12 	

اؤز خالقی ائسرایئله مئراث وردی.
سنئن آدین ابدی‌دئر، یارب، 	13 	

سنئن شؤهرتئن بوتون نسئللرده گزئر، 
یارب؛

چونکی رب اؤز خالقینی حاقلی  	14 	
چیخارداجاق،

قوللارینا مرحمت اده‌جکدئر.
مئلّتلرئن بوتلری گوموش و قیزیلدیر، 	15 	

ائنسان الئنئن ائشی‌دئر.
آغیزلاری وار، لاکئن دانیشمیرلار. 	16 	
گؤزلری وار، لاکئن گؤرمورلر.
قولاقلاری وار، لاکئن اشئتمئرلر؛ 	17 	
آغیزلاریندا نفس ده یوخدور.

اونلاری قاییرانلار اونلار کئمی اولاجاقلار: 	18 	
الِه‌جه ده اونلارا توکّول ادن هر کس.

ای ائسرایئل اوِی، ربهّ حمد ادئن! 	19 	
ای هارون اوِی، ربهّ حمد ادئن!

ای لاوی اوِی، ربهّ حمد ادئن! 	20 	
ای ربدن قورخانلار، ربهّ حمد ادئن!

اورشلئمده ساکئن اولان رب، 	21 	
صحیوندان موبارک اولسون!

ربهّ حمد ادئن!

اونون محبتّی ابدئلئکدئر

�ربهّ شوکور ادئن،136 
چونکی یاخشی‌دیر،

چونکی محبّتی ابدی‌دئر.
تاریلارین تاریسینا شوکور ادئن، 	2 	

چونکی محبّتی ابدی‌دئر.

پروردئگارین پروردئگارینا شوکور ادئن، 	3 	
چونکی محبّتی ابدی‌دئر.

اونا کی، آنجاق او، بؤیوک و عجایئب  	4 	
ائشلر ادئر،

چونکی محبّتی ابدی‌دئر.
اونا کی، گؤیلری حئکمتله یاراتدی، 	5 	

چونکی محبّتی ابدی‌دئر.
اونا کی، یری سولار اوستونده یایدی، 	6 	

چونکی محبّتی ابدی‌دئر.
اونا کی، بؤیوک ائشیقلار یاراتدی، 	7 	

چونکی محبّتی ابدی‌دئر.
گوندوزه حؤکمرانلیق اتمک اوچون گونو  	8 	

یاراتدی،
چونکی محبّتی ابدی‌دئر.

گجه‌یه حؤکمرانلیق اتمک اوچون آی و  	9 	
اولدوزلاری یاراتدی،

چونکی محبّتی ابدی‌دئر.
اونا کی، مئصئرلی‌لرئن ائلک  	10 	

دوغولانلارینی قیردی،
چونکی محبّتی ابدی‌دئر.

ائسرایئلی اونلارین آراسیندان چیخارتدی، 	11 	
چونکی محبّتی ابدی‌دئر.

قووّتلی ال‌له، اوزادیلمیش قوللا، 	12 	
چونکی محبّتی ابدی‌دئر.

اونا کی، قیزیل دهنزی ائکی بؤلدو، 	13 	
چونکی محبّتی ابدی‌دئر.

ائسرایئلی اونون اورتاسیندان کچئرتدی، 	14 	
چونکی محبّتی ابدی‌دئر.

آمّا فئرعون و اونون قوشونونو قیزیل  	15 	
دهنزه تؤکدو،

چونکی محبّتی ابدی‌دئر.
اونا کی، خالقینا چؤلده رهبرلئک اتدی، 	16 	

چونکی محبّتی ابدی‌دئر.
اونا کی، بؤیوک پادشاهلاری ووروب  	17 	

ییخدی،
چونکی محبّتی ابدی‌دئر.

گوجلو پادشاهلاری اؤلدوردو، 	18 	

چونکی محبّتی ابدی‌دئر.
امِورلولارین پادشاهی سئخونو، 	19 	

چونکی محبّتی ابدی‌دئر.
باشانین پادشاهی عوگو، 	20 	

چونکی محبّتی ابدی‌دئر.
اونلارین تورپاغینی مئراث وردی، 	21 	

چونکی محبّتی ابدی‌دئر.
قولو ائسرایئله بئر مئراث، 	22 	

چونکی محبّتی ابدی‌دئر.
او کی، ذئلّتئمئزده بئزی یادا سالدی، 	23 	

چونکی محبّتی ابدی‌دئر.
بئزی دوشمنلرئمئزدن خئلاص اتدی، 	24 	

چونکی محبّتی ابدی‌دئر.
او کی، بوتون مؤوجودلارا یمک ورئر، 	25 	

چونکی محبّتی ابدی‌دئر.
گؤیلرئن تاریسینا شوکور ادئن، 	26 	

چونکی محبّتی ابدی‌دئر.

ربئّن نغمه‌سئنی نجه اوخویاق

�بابئل چایلاری قیراغیندا،137 
اورادا اوتوردوق،

صحیونو یادا سالاندا آغلادیق.
چنگلرئمئزی اورادا اولان سؤیود  	2 	

آغاجلاریندان آسدیق.
چونکی اورادا، بئزی اسئرلئیه آپارانلار، 	3 	

بئزدن بئر نغمه ائسته‌دئلر،
بئزه عذاب ورنلر بئزدن شنلئک طلب 

اتدئلر.
دیئردئلر:

»صحیون نغمه‌لرئندن بئرئنی بئزه 
اوخویون.«

اجنبی تورپاغیندا ربئّن نغمه‌سئنی نجه  	4 	
اوخویاجاغیق؟

اگر سنی یاددان چیخارتسام، ای اورشلئم، 	5 	
صاغ الئم هونرئنی یاددان چیخارتسین!

اگر سنی خاطیرلاماسام، 	6 	
قوی دئلئم داماغیما یاپیشسین؛

اگر سنی، ای اورشلئم،
لاپ بؤیوک شادلیغیمدان دا یوخاری 

توتماسام.
یارب، ادِوملولاری بئر یادا سال کی، 	7 	
اورشلئمئن ییخیلدیغی گون ددئلر:

»ییخین، اونو بونؤوره‌سئنه قدر ییخین!«
ای سن، محو اولاجاق بابئل شهری؛ 	8 	

خوش اونون حالینا کی،
بئزه اتدئیئنئن جزاسینی سنه ورسئن!

خوش اونون حالینا کی، 	9 	
بالالارینی توتوب قایایا چیرپسین!

ربهّ حمد ادِئرَم
داوودون مزمورو

�بوتون اوره‌یئمله سنی 138 
حمد اده‌جیم؛

ائلاهی مؤوجودلار حوضوروندا
سنه پرستئش نغمه‌سی اوخویاجاغام.

موقدّس معبدئنئن طرفئنه سجده  	2 	
قیلاجاغام،

محبّتئن اوچون، حقئقتئن اوچون،
سنئن آدینا شوکورلر اده‌جیم،

چونکی آدینی و سؤزونو هر شیدن 
داها اوجا ادئبسن.

چاغیردیغیم گونده منه جاواب وردئن، 	3 	
جانیمدا قووّتله منی اورکَلَندئردئن.
یر اوزونون بوتون پادشاهلاری سنه  	4 	

حمد اده‌جکلر،
یارب،

چونکی آغزیندان چیخان سؤزلری 
اشئتدئلر.

بلی، ربئّن یوللارینی اوخویاجاقلار، 	5 	
چونکی ربئّن شؤوکتی بؤیوکدور.

گرچی رب اوجالاردادیر، 	6 	
آمّا گئنه ده آلچاق آدامی گؤرور؛

لاکئن تکبّورلو آدامی اوزاقدان تانی‌ییر.
مشقّت ائچئنده گزسم بله، 	7 	

دوشمنلرئمئن قضبئندن منی 
ساخلاییرسان،

ساغ الئن منه نئجات ورئر.
رب منئم اوچون اولانی تکمئل اده‌جک؛ 	8 	

سنئن محبّتئن، یارب، ابدی‌دئر؛
اللرئنئن ائشئنی ترک اتمه.

یارب منی ائمتاحانا چک
موسئقی رهبری اوچون. داوودون مزمورو

�یارب، منی ائمتئحانا 139 
چکئبسن و تانی‌ییبسان.

نه زامان اوتوردوغومو، 	2 	
نه زامان قالخدیغیمی بئلئرسن:
فئکرئمی اوزاقدان آنلاییرسان.

یولومو و یاتدیغیم یری گؤز آلتینا آلیرسان، 	3 	
منئم بوتون یوللاریمدان خبرئن وار.

دئلئمه بئر سؤز گلمه‌مئش، 	4 	
باخ، یارب، سن اونون هامیسینی بئلئرسن.

آرخادان و قاباقدان منی آرایا سالیب 	5 	
الئنی اوستومه قویوبسان.

بو معلومات منئم اوچون چوخ عجایئبدئر؛ 	6 	
او قدر یوخاری کی، اونا چاتا بئلمئرم.

سنئن روحوندان هارایا گده بئله‌رم؟ 	7 	
سنئن حوضوروندان هارایا قاچا بئله‌رم؟

گؤیلره چیخسام، اوراداسان. 	8 	
دؤشه‌یئمی اؤلولر دئیاریندا سالسام، 

اوراداسان.
اگر سحرئن قانادلاری ائله اوچوب گدم، 	9 	

دهنزئن او بئری باشیندا منزئل ادم،
اورادا دا سنئن الئن منه یول گؤرسه‌در، 	10 	

صاغ الئن منی توتار.
دِسَم: »قوی قارانلیق منی اؤرتسون، 	11 	

قوی اطرافیمداکی ائشیق گجه‌یه دؤنسون«،
یقئن کی، قارانلیق دا سنئن اوچون  	12 	

قارانلیق دیئل،
گجه ده گون کئمی ائشیقلانار،

سنئن اوچون قارانلیق و ائشیق بئردئر.

بؤیره‌کلرئمی سن یارادیبسان، 	13 	
آنامین بطنئنده سن منی توخویوبسان.

سنه شوکور ادئرم، 	14 	
چونکی هیبتلی و عجایئب بئر تحََر 

یارانمیشام!
سنئن ائشلرئن قرئبه‌دئر؛

جانیم بونو یاخشی بئلئر.
گئزلی یرده یارادیلدیغیم زامان، 	15 	

دونیانین درئن یرلرئنده قورولدوغوم 
زامان،

بدنئم سندن گئزلی دیئلدی.
جنئن ائکن گؤزلرئن منی گؤردو؛ 	16 	

منئم اوچون تعیئن اولونان گونلرئن 
هامیسی،

داها اونلاردان هچ بئری یوخ ائکن،
سنئن کئتابیندا یازیلمیشدی.

فئکئرلرئن منئم اوچون نه دیرلی‌دئر، ای  	17 	
تاری!

ساییلاری نه قدر چوخدور!
اگر اونلاری سایسام، 	18 	

قوم دنه‌لرئندن چوخ اولاجاق؛
اویاندیغیم زامان حله ده سنئن یانیندایام.

کاشکی پئس آدامی اؤلدورسَیدئن، ای  	19 	
تاری!

سئز، ای قاتئل‌لر، مندن اوزاق دورون!
چونکی سنئن حاقیّندا کوفر دانیشیرلار، 	20 	

سنئن آدینین ضئدّئنه پئس سؤزلر دیئرلر.
یارب، سندن نئفرت ادنلردن مگر نئفرت  	21 	

اتمئرم؟!
مگر  قالخانلاردان  ضئدّئنه  سنئن 

ائیر‌نمئرم؟!
بوتون نئفرتئمله اونلاردان نئفرت ادئرم: 	22 	

اونلاری اؤزوم اوچون دوشمن ساییرام.
منی تفتئش ات، ای تاری، اوره‌یئمی بئل. 	23 	
منی ائمتئحانا چک و فئکئرلرئمی بئل.
باخ گؤر آیا قلبئمده پئسلئیه یول ورئرم؟ 	24 	

ابدی یولدا منه رهبر اول.

منی پئس آداملارین اَلئندن قورتار
موسئقی رهبری اوچون، داوودون مزمورو

�شر آداملاردان منی قورتار، 140 
یارب،

قدّار آدامدان منی حئفظ ات؛
اونلار اورکَلرئنده پئسلئک دوشونورلر، 	2 	

دائم موحارئبه اوچون ییغیلیرلار.
دئللرئنی ائلان کئمی ائتئلدئرلر، 	3 	

افعی زهری دوداقلارینین آلتیندا وار. 
سِلا

پئس آداملارین الئندن منی حئفظ ات،  	4 	
یارب،

قدّار آدامدان منی ساخلا؛
اونلار قدملرئمی سوروشدورمه‌یه قصد 

ادئرلر.
تکبّورلو آداملار منئم اوچون کمند و ائپلر  	5 	

سرئبلر،
یولون قیراغیندا تور سرئبلر،

منئم اوچون تله دوزَلدئبلر. سِلا
ربهّ ددئم: 	6 	

»منئم تاریم سنسن؛
یالواریشلاریمین سسئنه قولاق آس، 

یارب.«
یارب، پروردئگاریم، ای نئجاتیمین قووّتی، 	7 	

موحارئبه گونونده منئم باشیمی سن 
اؤرتوبسن.

یارب، پئس آدامین ائسته‌دئیئنی یرئنه  	8 	
یتئرمه؛

پئس نئیّتلرئنی مقصدئنه چاتدیرما،
مبادا کئبرلنَسئن. سِلا

قوی منی دؤوره‌له‌ینلرئن باشینی، 	9 	
دوداقلاریندان تؤکولن پئسلئک اؤرتسون.

قوی یاندیریب-یاخان کؤز اونلارا  	10 	
تؤکولسون؛

درئن قویولارا آتیلسینلار،
اله کی، تکرار قالخا بئلمه‌سئنلر.

قویما بؤهتان آتان آدام یر اوزونده برقرار  	11 	
اولسون،

قدّار آدامی یوخ اتمک اوچون
قوی پئسلئک اونو قووالاسین.

بئلئرم کی، رب فاغیر آدامین دادینا  	12 	
چاتاجاق،

یوخسوللارا عدالت گؤرسده‌جک.
یقئن کی، صالح آداملار سنئن آدینا  	13 	

شوکور ادرلر؛
دوز آداملار سنئن حوضوروندا ساکئن 

اولارلار.

دوعامین سسئنه قولاق آس
داوودون مزمورو

�یارب، سنی چاغیریرام؛141 
منه تز یتئش!

سنه فریاد اتدئیئم زامان سسئمه قولاق 
آس.

قوی دوعام سنئن حوضورونا رایئحه  	2 	
کئمی قالخسین،

پرستئشئم آخشام قوربانی کئمی اولسون.
آغزیما، یارب، گودوکچو قوی؛ 	3 	

دوداقلاریمین قاپیسینی سن حئفظ ات.
قویما اوره‌یئم هچ پئس شیه چکئلسئن، 	4 	
فاسئد آداملارلا پئس ائشلر گؤرمه‌یه 

مشغول اولماییم.
اونلارین دادلی یمکلرئندن ده یمه‌یئم.

قوی منی صالح آدام وورسون؛ 	5 	
منه محبّتدئر.

قوی منی تأدئب اتسئن؛
باشیمین یاغی‌دیر،

قویما باشیم اونو ردّ اتسئن.
چونکی حله ده دوعام

پئس آداملارین ائشلرئنئن ضئدّئنه‌دئر.
اونلارین حاکئملری قایانین اوچوروموندان  	6 	

آتیلاندا،
سؤزومو اشئده‌جکلر،

چونکی سؤزوم شئرئندئر.
جوت سورولوب یاریلمیش تورپاق کئمی، 	7 	
سوموکلرئمئز اؤلولر دئیارینین قاپیسینا 

داغیلیب.
لاکئن گؤزلرئم سنه دئکئلئب، یارب، ای  	8 	

پروردئگاریم؛
سنه پناه گتئرئرم،

جانیمی مؤحتاج بوراخما.
منه قوردوقلاری تله‌دن، 	9 	

فساد ائشله‌ینلرئن تله‌سئندن،
منی حئفظ ات.

من تک سالامات قاچار ائکن، 	10 	
قوی پئس آداملار اؤز تورلارینا 

دوشسونلر.

سن منئم سیغیناق یرِئمسن
ماغارادا ائکن داوودون مَسکئلی. بئر دوعا

�اوجا سسله ربهّ فریاد ادئرم،142 
اوجا سسله ربهّ یالواریرام.

شئکایتئمی اونون حوضورونا تؤکورم، 	2 	
زحمتئمی اونون حوضوروندا اعلان 

ادئرم.
روحوم ائچئمده حالدان گتدئیی زامان  	3 	

یولومو بئلئردئن.
یرئدئیئم یولدا منئم اوچون گئزلئجه 

تله قوردولار.
منئم صاغ طرفئمه باخ و گؤر، 	4 	
چونکی هچ تانیش یوخدور.

هچ پناهیم یوخدور،
هچ کس جانیمین قیدئنده دیئل.

سنی چاغیریرام، یارب؛ 	5 	
ددئم: »منئم پناهیم سنسن،

دئرئلر دئیاریندا پاییم سنسن.«
فریادیما قولاق ور، 	6 	

چونکی ذلئل اولموشام؛
منه عذاب ورنلردن منی قورتار،
چونکی مندن داها قووّتلی‌دئرلر.

جانیمی زئنداندان چیخارت کی، آدینا  	7 	
شوکور ادئم؛

صالح آداملار اطرافیما ییغیلارلار،
چونکی سن منه بوللوقجا احسان ادرسن.

جانیم سنه سوسوزدور
داوودون مزمورو

�یارب، دوعامی اشئت،143 
یالواریشلاریما قولاق ور!

وفادارلیغیندا، صالحلئیئنده منه جاواب ور.
قولونلا موحاکئمه‌یه گئرمه، 	2 	

چونکی یاشایانلاردان هچ بئری
سنئن نظرئنده صالح دیئل.

دوشمن جانیما عذاب ورئب؛ 	3 	
حیاتیمی یره چیرپیب؛

چوخدان اؤلموش آداملار کئمی،
منی قارانلیقدا ساکئن ادئب.

اونا گؤره ده روحوم ائچئمده حالدان  	4 	
گدئب،

اوره‌یئم ائچئمده پرئشاندیر.
قدئم گونلری خاطیرلاییرام؛ 	5 	

سنئن بوتون ائشلرئن اوستونده درئن 
دوشونورم؛

اللرئنئن ائشی اوستونده فئکئرله‌شئرم.
اللرئمی سنه طرف اوزادیرام؛ 	6 	

جانیم سوسوز بئر یر کئمی سنه حسرت 
چکئر. سِلا

منه تز جاواب ور، یارب؛ 	7 	
روحوم قووّتدن دوشور.

اوزونو مندن گئزلتمه،
یوخسا قبئره انِنَلر کئمی اولارام.

محبّتئنی سحر واختی منه اشئتدئر، 	8 	
چونکی سنه توکّول ادئرم:
گده‌جیئم یولو منه بئلدئر،

چونکی جانیمی سنه قالدیریرام.
دوشمنلرئمدن منی قورتار، یارب؛ 	9 	

سنه پناه گتئرئرم.

منه اؤیرت کی، 	10 	
سنئن ائسته‌یئنی یرئنه یتئرئم،

چونکی تاریم سنسن؛
سنئن یاخشی روحون

دوز یولدا منی هئدایت اتسئن.
آدینین خاطئرئنه، یارب، منی دئرئلت! 	11 	

صالحلئیئنئن خاطئرئنه جانیمی 
دارلیقدان قورتار.

محبّتئنده خصملرئمی قیر، 	12 	
بوتون جان دوشمنلرئمی محو ات،

چونکی من سنئن قولونام.

منئم قایام و قلعم
داوودون مزمورو

�قایام اولان رب موبارک 144 
اولسون،

او کی، اللرئمی جنگه،
بارماقلاریمی موحارئبه‌یه اؤیرَ‌دئر؛

وفالی دوستوم و قالام، 	2 	
اوجا بورجوم و منئم قورتاریجیم،

قالخانیم و اونا پناه آپاردیغیم اودور،
او کی، خالقیمی مندن ائطاعت اتمه‌یه 

چکئر.
یارب، ائنسان نه‌دئر کی، اونو تانییاسان؟ 	3 	

ائنسان اؤولادی نه‌دئر کی، اونون 
قیدئنه قالاسان؟

ائنسان بئر نفس کئمی‌دئر، 	4 	
گونلری کچئب گدن بئر کؤلگه کئمی‌دئر.

یارب، گؤیلرئنی یار و آشاغی انِ؛ 	5 	
داغلارا دَی کی، توستولنسئن.

شئمشک چاخدیر و دوشمنلری داغیت، 	6 	
اوخلارینی آت و اونلاری پرئشان ات.

الئنی یوخاریدان اوزات؛ 	7 	
منی بؤیوک سولاردان،

اجنبی الئندن قورتار و آزاد ات،
اونلارین آغیزلاری بوش سؤزلر دانیشیر، 	8 	

صاغ ال‌لری یالانین صاغ الی‌دئر.

سنه تزه بئر نغمه اوخویاجاغام، ای تاری، 	9 	
اون سئملی چنگله سنه پرستئش 

نغمه‌سی اوخویاجاغام،
سنه کی، پادشاهلارا ظفر ورئرسن، 	10 	
قولون داوودو اؤلوملو قیلینجدان 

قورتاریرسان.
منی قورتار و منی اجنبئلر الئندن آزاد ات. 	11 	
اونلارین آغیزلاری بوش سؤزلر دانیشیر،

صاغ ال‌لری یالانین صاغ الی‌دئر.
او زامان، اوغوللاریمیز 	12 	

جاوانلیغیندا بؤیوموش آغاجلار کئمی 
اولارلار.

قیزلاریمیز سارایین یونولموش 
سوتونلاری کئمی اولارلار.

آنبارلاریمیز دولوب، 	13 	
اونلاردان جوربه‌جور محصول چیخسین.
قویونلاریمیز زمئلرئمئزده مئنلر و اون 

مئنلرله چوخالسین.
ماللاریمیز بالالارلا آغیرلانسین. 	14 	

نه دوواریمیز چاتلاسین،
نه ده اسئرلئیه گده‌نئمئز اولسون.

کوچه‌لرئمئزده شئون سسی اولماسین.
بله اولان خالقین خوش حالینا؛ 	15 	
خوش او خالقین حالینا کی،

اونلارین تاریسی ربدئر.

رب بؤیوکدور
داوودون حمد نغمه‌سی

�سنی اوجالتاجاغام، ای 145 
تاریم، ای پادشاه،

سنئن آدینا ابددن ابده‌جک حمد 
اوخویاجاغام.

هرگون سنه حمد اوخویاجاغام، 	2 	
سنئن آدینا ابددن ابده‌جک حمد اده‌جیم.

رب بؤیوکدور، 	3 	
بؤیوک حمدلره لایئقدئر،

اونون عظمتئنه عاغیل قد ورمز.

نسئلدن-نسئله سنئن ائشلرئن تعرئفلنه‌جک، 	4 	
سنئن قودرتلی عمللرئنی اعلان 

اده‌جک.
جلالینین عئزّتلی شؤوکتی باره‌ده، 	5 	

سنئن عجایئب ائشلرئن حاقیّندا درئن 
دوشونه‌جیم.

ائنسانلار سنئن هیبتلی ائشلرئنئن  	6 	
قودرتئندن دانیشاجاقلار،

من ده سنئن عظمتئنی اعلان اده‌جیم.
اونلار سنئن یاخشیلیغینین خاطئره‌سئنی  	7 	

اعلان اده‌جکلر،
صالحلئیئنی شادلیقلا اوخویاجاقلار.

رب مرحمتلی و مهرئباندیر، 	8 	
چوخ صبئرلی‌دئر و محبّتی بؤیوکدور.

رب هامییا یاخشی‌دیر، 	9 	
مهرئبانلیغی دا بوتون ائشلری اوستونده‌دئر.
یارب، بوتون ائشلرئن سنه حمد اده‌جک، 	10 	

موتقّئلرئن سنه حمد اوخویاجاقلار.
پادشاهلیغینین شؤوکتئندن دئیه‌جکلر، 	11 	
سنئن قودرتئندن دانیشاجاقلار کی،
ائنسان اؤولادلارینا اونون قودرتلی  	12 	

عمل‌لرئنی،
پادشاهلیغینین شؤوکتلی جلالینی 

بئلدئرسئنلر.
سنئن پادشاهلیغین ابدی پادشاهلیقدیر، 	13 	

سلطنتئن نسئل‌به‌نسئل سورور.
رب وردئیی بوتون وعده‌لرئنی توتار،

بوتون عمل‌لرئنده صادئقدئر. 14 رب 
بوتون دوشَنلره دایاق اولور،

بوتون اَیئلمئش اولانلاری قالدیریر.
هامینین گؤزو سنی گؤزله‌یئر، 	15 	

سن اونلارین یمه‌یئنی واختیندا ورئرسن.
الئنی آچیرسان، 	16 	

هر یاشایانی ائسته‌یئنه گؤره 
دویورورسان.

رب بوتون یوللاریندا صالحدئر، 	17 	
بوتون ائشلرئنده مهرئبان.

رب اونو چاغیرانلارین هامیسینا، 	18 	
اونو حقئقتله چاغیران هرکسه یاخیندیر.
اوندان قورخانلارین آرزولارینی اونلارا  	19 	

وره‌جک
اونلارین فریادینی دا اشئدئب اونلارا 

نئجات وره‌جکدئر.
رب اونو سِوَنلرئن هامیسینی حئفظ ادئر، 	20 	

لاکئن بوتون پئس آداملاری هلاک 
اده‌جک.

آغزیم ربئّن حمدئنی دانیشاجاق، 	21 	
بوتون مؤوجودلار ابددن ابده‌جک

اونون موقدّس آدینا حمد 
اوخویاجاقلار.

اعیانلارا توکّول اتمه‌یئن

�ربهّ حمد ادئن!146 
ربهّ حمد ات، ای جانیم.

عؤمروم اولدوقجا ربهّ حمد اده‌جیم؛ 	2 	
نه قدر وارام، تاریما پرستئش نغمه‌سی 

اوخویاجاغام.
نه اعیانلارا توکّول ادئن، 	3 	

نه ده قورتارا بئلمه‌ین ائنسان اؤولادینا.
روحو اوندان آیریلار، تورپاغا دؤنر، 	4 	

اله او گونده نئیّت اتدئکلری یوخ اولار.
خوش او آدامین حالینا کی، 	5 	

یعقوبون تاریسی اونون کؤمه‌یی‌دئر،
اومئدئنی تاریسی ربهّ باغلاییر.

او رب کی، گؤی و یری یاراتدی، 	6 	
دهنز و اوندا اولانلارین هامیسینی.
او رب کی، ابده کئمی وفالی قالیر.
او رب کی، مظلوم آداملارا عدالت  	7 	

گؤرسه‌دئر،
آج آداملارا چؤرک ورئر.
رب اسئرلری آزاد ادئر،

رب کورلارین گؤزلرئنی آچیر، 	8 	
اَیئلمئش اولانلاری قالدیریر.
رب صالح آداملاری سِوئر.

رب قرئبلری حئفظ ادئر، 	9 	
آتاسیز و دول آروادین الئندن توتور،

لاکئن پئس آدامین یولونو آلت-اوست 
ادئر.

سنئن تارین رب، ابده کئمی، ای صحیون، 	10 	
نسئلدن-نسئله سلطنت اده‌جک.

ربهّ حمد ادئن!

رب قلبی قیریلمیشلارا شفا ورئر

�ربهّ حمد ادئن.147 
تاریمیزا پرستئش نغمه‌سی 

اوخوماق نه یاخشی‌دیر!
چونکی خوشدور، حمده لایئقدئر.

رب اورشلئمی بئنا ادر؛ 	2 	
ائسرایئلئن اسارتده اولانلارینی بئر یره 

ییغیب گتئرر،
اوره‌یی سینمیشلاری صاغالدار، 	3 	
اونلارین یارالارینی باغلایار.

اولدوزلارین سایینی سایار؛ 	4 	
اونلارین هامیسینی آدلاری ائله چاغیرار.

بئزئم پروردئگاریمیز بؤیوکدور، 	5 	
قودرتی چوخدور؛

علمئنه حد یوخدور.
رب باشی آشاغی آداملاری اوجالدار؛ 	6 	
پئس آداملاری یره قدر آلچاق ادر.

ربهّ شوکورلرله اوخویون؛ 	7 	
تاریمیزا طنبورلا پرستئش نغمه‌سی 

اوخویون،
او کی، گؤیلری بولودلارلا اؤرتور، 	8 	

او کی، یاغیشی یر اوچون حاضیرلاییر،
او کی، داغلاردا اوت بئتدئرئر.

حیوانلارا، 	9 	
او،  بالالارینا  قارغا  چیغیریشان 

یمکلرئنی ورئر.
آتین قووّتئندن شادلیق اتمز، 	10 	

ائنسانین بودلاریندان خوشلانماز.
رب اوندان قورخانلاردان، 	11 	

محبّتئنه اومئد باغلایانلاردان خوشلانار.
ربهّ حمد ات، ای اورشلئم! 	12 	

تارینا حمد ات، ای صحیون!
چونکی دروازالارینین چفته‌لرئنی  	13 	

قووّتلندئرئب،
ائچئنده اولان اؤولادلارینا برکت ورئب.
او، سنئن سرحدلرئنه صولح حاکئم ادر، 	14 	
بوغدانین اعلاسی ائله سنی دویورار.

امرئنی یره گؤندَ‌رَر؛ 	15 	
سؤزو تز آخار.

آغ یون کئمی قار وِرَر؛ 	16 	
شاختانی کول کئمی سپر.

دولوسونو تئکه-تئکه آتار؛ 	17 	
اونون سویوغونون قاباغیندا کئم دایانا 

بئلر؟
سؤزونو گؤندَ‌رَر و اونلاری ارئدر؛ 	18 	

یلئنی اسدئرر و سولارینی آخاردار.
سؤزونو یعقوبا، 	19 	

قانونلارینی و حؤکملرئنی ائسرایئله 
اعلان ادر.

هچ بئر مئلّته بله اتمه‌یئب؛ 	20 	
اونون حؤکملرئنی بئلمئرلر.

ربهّ حمد ادئن!

ربئّن آدینا حمد ادئن

�ربهّ حمد ادئن!148 
گؤیلردن ربهّ حمد ادئن،

اوجالاردا اونا حمد ادئن!
اونا حمد ادئن، 	2 	

ای اونون بوتون ملکلری،
اونا حمد ادئن،

ای اونون بوتون قوشونلاری!
اونا حمد ادئن، ای گون و آی، 	3 	

اونا حمد ادئن، ای پاریلدایان بوتون 
اولدوزلار!

اونا حمد ادئن، ای گؤیلرئن گؤیلری، 	4 	
ای گؤیلرئن اوستونده اولان سولار!

قوی اونلار ربئّن آدینا حمد اتسئنلر، 	5 	
چونکی امر اتدی و یاراندیلار؛

اونلاری ابددن ابده‌جک دوردوروب. 	6 	
پوزولمایان بئر قانون قویوب.

یر اوزوندن ربهّ حمد ادئن، 	7 	
ای دهنز اژداهالاری و بوتون درئنلئکلر،

اود و دولو، قار و توستو، 	8 	
اونون امرئنی یرئنه یتئرن کولکلی یل،

داغ و بوتون تپه‌لر، 	9 	
میوه‌لی آغاجلار و بوتون سئدر 

آغاجلاری،
وحشی حیوانلار و بوتون اهلی حیوانلار، 	10 	

سوروننلر و اوچان قوشلار،
یر اوزونون پادشاهلاری و بوتون  	11 	

طایفالار،
امئرلر و یرئن بوتون حاکئملری،

جاوان اوغلانلار و قیزلار، 	12 	
قوجالار و اوشاقلار!

قوی اونلار ربئّن آدینا حمد اتسئنلر، 	13 	
چونکی آنجاق اونون آدی اوجالمیشدیر؛

اونون شؤوکتی یرئن و گؤیون 
اوستونده‌دئر.

رب خالقینین قودرتئنی اوجالدیب کی، 	14 	
اؤزونه یاخین بئر خالق اولان ائسرایئل 

اؤولادلارینا،
بوتون موتقّئلرئنه حمد اولسون.

ربهّ حمد ادئن!

ربهّ تزه بئر نغمه اوخویون

�ربهّ حمد ادئن!149 
ربهّ تزه بئر نغمه اوخویون،
اونون حمدی موتقّئلرئنئن جاماعاتیندا 

اولسون.
قوی ائسرایئل اؤز خالئقئنده سوئنسئن؛ 	2 	

قوی صحیون اؤولادلاری 
پادشاهلاریندا شادلیق اتسئن.

قوی اونون آدینی رقصله حمد اتسئنلر، 	3 	

قوی اونا دف و طنبورلا پرستئش 
نغمه‌سی اوخوسونلار.

چونکی رب اؤز خالقیندان راضی‌دیر؛ 	4 	
باشی آشاغی اولانلاری نئجاتلا 

گؤزل‌لشَدئرئر.
قوی موتقّئلر عئزّت ائچئنده سوئنسئنلر؛ 	5 	
قوی یاتاقلاریندا سوئنجله ترنوّم اتسئنلر.

آغیزلاریندا تارینین اوجا حمدی، 	6 	
اللرئنده ائکی آغیزلی قیلینج اولسون کی،

مئلّتلردن ائنتئقام آلسینلار، 	7 	
طایفالاری تنبه اتسئنلر؛
پادشاهلارینی زنجئرلرله، 	8 	

نجئبزاده‌لرئنی دمئر کونده‌لرله باغلاسینلار؛
یازیلمیش اولان حؤکمو اونلارین  	9 	

ضئدّئنه یرئنه یتئرسئنلر.
بو شرف اونون بوتون موتقّئلرئنئن‌دئر.

ربهّ حمد ادئن!

قوی جانلی اولان هر کس ربهّ حمد اتسئن

�ربهّ حمد ادئن!150 
موقدّس یرئنده تارییا حمد 

ادئن؛
قودرتئنئن قوبهّ‌سئنده اونا حمد ادئن!

قودرتلی ائشلری اوچون اونا حمد ادئن؛ 	2 	
عظمتئنئن چوخلوغونا گؤره اونا حمد 

ادئن!
شیپور سسی ائله اونا حمد ادئن؛ 	3 	

چنگ و طنبورلا اونا حمد ادئن.
دف و رقصله اونا حمد ادئن؛ 	4 	

سازلار و نیِ‌له اونا حمد ادئن.
اوجا سسلی سنجلرله اونا حمد ادئن، 	5 	

خوش سسلی سنجلرله اونا حمد ادئن.
قوی نفسی اولان هرکس ربهّ حمد اتسئن. 	6 	

ربهّ حمد ادئن! 

